
მამია ასათიანის შემოქმედებას” კარგად იცნობს 
ქართველი მკითხველი. 

ამ კრებულში მხოლოდ ლეგენდები შევიდა. მათ–- 
გან რამდენიმე პირველად იბეჭდება. 

სამშობლოს სიყვარული, მეგობრობა, ადამიანის 
კეთილშობილება, სულიერი სიმტკიცე და მხნეობა ამ 

ლეგენდების ძირითადი თემაა,



  

თქმულება ქუთაისზე 

გულხვიადი მამა ჰჟოლია დადაშ გულბახს ჭაბუკს მშვილდ- 

ისრეთ ღმერთებისათვის ნიშანდაკრული ხარჯიხვი მოუკლავს. მამა 

განრესზებულა -– ღვთაების შესაწირს კაცის ხელი არ უზდა შე- 
ხებოდაო. ორი დღე სდია შვილსა მოსაკლავად სისხლიანი თვალე- 

ბით. ფახისის ბობოქარ ტალღებზე ფიჭვის ორი მორი გააწვინა 
დადაშმა, თვითონ ზედ შედგა, ბარისკენ გაცურა, მამის თვალს მიე- 

ფარა და ტივიდან კავკასიონის უკანასკნელ კლდეფერდზე გადახტა. 

იქ. სადაც ახლა უქიმერიონის კალთებია, მაშინ ·ძელქვის 

გაუვალი ტყე ყოფილა. ძელქვები ვაზის მტევნებით იყო დახუნძ- 

ლული. ვაზის ფესვებთან ჭაბუკს კარავი მოუღობავს, კერა გაუ- 
ჩენია და ცხოვრება დაუწყია. ზემოთ, წიფლნარსა და მუხნარში, 

გარეული ღორი იცოდა, ცამდე აშოლტილ მთვლემარე უღრანში 
კი –– ირემი და შველი; აბა, სანადიროს რა დაულევდა დადაშის გამ- 

ჭრიახ თვალს და ვეფხის ბწკალივით მკლავს. მისი ნასროლი ისარი 
ორი დღის სავალზე ეწეოდა ცაში ფრინველს თუ მიწახე ნადირს. 
მავნე სულისაგან დადაშს მკერდზე დედის ხელით შებმული დევის 

კბილის ავგაროზი იცავდა. მწვერვალთა სიახლოვეს დაბადებულს 
და გაზრდილს სიკეთის განსახიერებად არწივი მიაჩნდა ამიტომ 
დაბინავდა თუ არა, ჯერ კიდევ შეუბუმბლავი მართვე დაიჭირა და 
გამოზარდა, 

კლდის ქანი შემოიტანა და კარვის კუთხეში გაუმართა ბუდე. 

მ:რთვე ჯერ ღინღლით შეიმოსა, მერმე ფრთები გაუმაგრდა, §ის– 

კარტსა და ბრქყალებზე მუხის კანეს ფერე დაედო. გააწვრთხა, 
გოვება გაუმახბვილდა. დადაში დილით მშვილდ-ისარს გადაიკიდებ- 

და. ქართვეს წინ აიფრეადა და ფაზისის კიდეებს დაუყეებოდა. 
არწივის თვალს არაფერე გამოეპარებოდა. ნადირს რომ შენიშნავდა,. 

ზევიდან დაიყივლებდა, გამზრდელს მის ადგილსამყოფელს ანიშ-. 

ნებდა. ნანადირევს ერთად შეექცეოდნენ, შინაც ერთად ბრუნდე- 
ბოდნენ –– არწივი ცეს ბილიკით, დადაში –– ტყის საცალფეხოთი. 

ერთ საღამოს მართვე შინ არ დაბრუნდა. დადღამმა თეთრად გა-- 
ათენა. დილით ფრთების შრიალი მოესმა კარვის წინ ძელქვის 
ტოტზე წყვილი არწივი შენიშნა. ერთში მისი გახრდილი შეიცნო, 
მეორე კი უცხო იყო. მიხვდა დადაშ გულბანი, დაწყვილების დრო 
დასდგომოდათ. ახალგატყავებული შველი მათ მიუგდო, თვითონ 
კი რატომღაც სევდამ შეიპყრო. 

ზამთარ-ზაფხულ ბოღმამორეული დადიოდა დადაშიდ„ დარღის 

წამალი კი ვერ ეპოვა. ამასობაშე არწივებმა მართვეები გაიჩინეს. 
იქ, სადაც ფაზისის ტალღები უფრო მშვიდი და წყალლო"ვი 

ხღება, ერთ დღეს ძელქვას მოფარებულმა დადაშმა ვეება ნავი შე- 
ნიშნა, მწვანეზე უცხო ადამიანები ჩამომსხდარიყვნენ და ნანადი- 

რევს შეექცეოდნენ. ცოტა ხნის შემდეგ მათ ორე ქალი გამოეყო 

და ტყისკენ წამოვიდა. ერთი ახალგაზრდა იყო, მეორე უფრო ხნიე-. 

რი დღა დარბაისელი ჩანდა. ახალგაზრდა დაწინაურდა და სწორედ 
იმ ძელქვას მოაშურა, რომელსაც დადაში ეფარებოდა. ვაჟკაცმა თა- 
ვი მოიმძინარა. ქალწულს შეეშინდა, ალბათ მკვდარე ეგონა, ჩაი–- 

ჩოქა და ვაჟის მკერდზე ყურის დადება დააპირა. დადაშის გულის-. 
ცემა ერთი დღის სავალზე ისმოდა. ქალს ღიმილი მოერია. გუმა-. 
ნით მიხვდა მის ეშმაკობას და ტყის ნაპირზე ჩუმი კისკისი გაიამა.. 
ჭაბუკმა თვალები გაახილა. 

–- თქვენ ვინ ბრძანდებით? –– ჩურჩულით იკითხა ქალწულმა.. 

რბილი და ხავერდოვანი ხმა ჰქონდა. 

დადაშმა სიტყვა ვერ დასძრა. 

– მუნჯი ხარ? –- გაიღიმა ქალმა. 
–- შენმა ხილვამ დამამუნჯა, –– ჩაილუღლუღა ჭაბუკმა. 
ქალმა არაფერი თქვა, მხოლოდ უკან დაიხია და მხლებელს, 

შეეხმიანა: 

–- დედა-ძაძუ, შენ უკან დაბრუნდი, მეც მალე გეახლები! 

ხნიერი ქალი უსიტყვოდ გაბრუნდა, ქალიშვილი კი კვლავ და- 
(დაშთან მევიდა, ნელი რხევით მშვილდი აიტაცა და თვალიერება 
დაუწყო. ლარის მოხიდვა სცადა, მაგრამ რაკი ვერ შესძლო, ვაჟკა- 
ცის გულ-მკერდზე გადაიტანა მზერ». 

– უჰ, რა ღონიერი ყოფილხარ?! 
– დათვი მომიკლავს მუშტის ერთი დარტყმით. –- ქალმა 

ეჭვით შეხედა. ვაქი შეცბა, თავისივე ნათქვამი ეუხერხულა. 
უცებ, დადაშის ბედზე, შრიალი გაისმა და ც-დან ჩამოსსლე- 

ტილი მისი გაზრდილი არწივი ზედ ბეპის თავზე დააფრინდა. 
ქალს შიში დაეტყო. 

–– ავი სული ხომ არა ხარ? 
–- ავი რად ვიქნები, ეს ჩემი გაწვრთნილი არწივია, –– ამაყად 

ჯქვა დადაშმა. 
–– შენი გაწვოთნილი?! –– ფერი მოუვიდა ქალს. 
–- ჰო. ჩემი, ამ უშიშარს თავისი ცოლ-შვილიცა ჰყავს. ამქვეყ– 

ნად მგონი მარტო მე დავიარები უცოლოდ. --– უნებურად წამოსე- 
და ვაბუკს გულის დარდი. 

ქალმა პირდაპირ შეხედა და თვალები დახარა. მზერაში ისეთი 
ელვა-კოცონი შენიშნა, თვითონაც ათრთოლდა და ჟრუანტელმა 
დაუარა. 

–- ენა ჩვენი გაქვს და უცხო კი ჩანხარ, –– შეეხმაურა ვაჟი. 

–- მე აიეთის მეფის ასული ვარ... 
–- მეფის?! –– გაიკვირვა ვაჟმა.–– მე კი კავკასიონის მაღალი 

მთების შვილი გახლავარ, ჩვენ მეფე არასოდეს გვყოლია. მამესა–- 
გან გამიგონია კი, ბარის მცხოვრებლებს მეფე წენამძღოლობსო. 

–- ჰოდა, მე მისი. ქალიშვილი ვარ, ერთადერთე ასული. 

–-ამბობენ მეფეები გულგოროზნი არიანო, ერთმანეთს ეომე– 
ბიან, ადამიანებს დილეგში ამწყვდევენო. 

–- მამაჩემი მამაცი მეომარია, მაგრამ გულკეთილი, მტერს არ 

ეპუება, კეთილ ადამიანებს კი არაფერს ერჩის, – წყენა დაეტყო 
ქალს. 

–- ნუ გამიჯავრდები, -– შეტოკდა ვაჟი.-- ეს მამას უამბნია 
ჩემთვის. ახლა მე მარტოდმარტო ვარ ამქვეყნად. მამისაგან დევ– 

ნილი ტყე-ტყე დავეხეტები, ცოცხალთაგან მხოლოდ ეს ზვიადი 
ფრინველი სუნთქავს ჩემს ახლოს.



ქალმა არწივს თვალებში ჩახედა ვაჟი გააოცა გაზრდილის 
ლმობიერებამ. იცოდა დადაშმა, ფრინველი ყოველ სულდგმულს 

ერჩოდა მის გარდა. ახლა კი ჭუდამ ბრაზიან მზერაში თითქოს სიკე- 
თე ჩადგომოდა. 

–- ეტყობა, არწივსაც მოეწონა ეს ასული, ჩემი გულის ნადები 
თუ იგრძნო მტაცებელმაო, –– გაიფიქრა. 

ქალმა ფრთებზე ნახად დაუსვა ხელი ფრინველს, არწივი გაი- 
ტრუნა, არ იუცხოვა. 

–- კარგი ყოფილა შენი გაზრდილი, –– ღიმილით თქვა. 
– ეტყობა, მოეწონეთ, ჩემსა და თავის ფრთოსან მეგობარს 

გარდა ამდენ ხა5ს არავის იკარებდა. ახლა მესამე მეგობრად გი- 

გულათ. 
–- მეც ვუმეგობრებ, სიკვდილამდე ვუმეგობრებ, -- ჩაიჩურ- 

ჩულა ასულმა და ვაჟს მორცხვად შეხედა. 
დადაშს თითქოს ცეცხლი შემოენთო. არწივს ჩაღობილ ნის- 

კარტზე ხელი წაავლო, თავისკენ მიაბრუნა და თვალებზე ჩახედა. 
–- რას იტყვი ახლა? –– ხმამაღლა ჰკითხა ზვიად ფრთოსანს. 
–– გრანგი-პე-ჰე, –– შეყივლა არწივმა ცის ტატნობს, 
–– გრანგი-ჰე-ჰე, –– მოესმა პასუხად ზევიდან და ცოტა ხნეს 

შემდეგ ღრუბლებს ქვემოთ მობოინე დედალი არწივი შენიშნა 
ასულმა. 

ქალმა უნებლიეთ გაიწია ვაჟისკენ. ვაქმაც უნებლიეთვე მოჯვია. 
ხელი. 

–-– წამოხვალ ჩემთან? 

ქალი გაინაბა, ხმა ვერ ამოიღო. 

–- იქ კარგია, მდინარის ტალღები მეხივით ასკდება კლდეებს, 
ცივი წყაროები გადმოსჩქეფენ მღვიმეებიდან; ყურძნის მტევნებით. 
დატევრილია ძელქვის ტოტები. იქ კარგია... –– სუნთქვა გაუხშირ- 
და დადაშს, –– ცა უფრო სუფთაა და ვარსკვლავმრავალი, მიწაც 
უხვია და თბილი. ჩვენი სამკოფელიც კლდეებით არის შემოზღუ- 

დული. დასასვენებლად უშიშარია და სანეტარო. წამოხვალ ჩვენ- 
თან? 

–- არ ვიცი, მე შენთან მინდა, მაგრამ მამას მაინც უნდა ვკი– 
თხო. უიმისოდ გადაჭრით ვერაფერს გეტყვი. 

–- იქ კარგია,-– ისევ აფეთქდა ვაჟი. –- ზემოთ არწივთა საბუ–



დარი მწვერვალებია, ქვემოთ გაშლილი ველები. ზემოთ წაბლის 

ტევრებია, ქვემოთ ძელქვის გაუვალი ამოლტილი ტყეებით იღრუბ- 
ლება გარემო. მთათა მწვერვალებზე ჯიხვების ჯოგები დანავარდო- 
ბენ, ქვემოთ ზხარირმები დარბიან. ხეთა ტოტებზე თვალუთვალავი 
ფრთოსანია დღა ფუღუროებიდან თაფლის წყაროებიც გამოულეჯვ- 
ლად მოჟონავს, კარგია-მეთქი, ხომ წამოხვალ აიეთის მეფის ასუ–- 
ლო, ჩემთან? 

ქალი ათრთოლდა. ვაჟმა კიდევ ახლო მიიზიდა იგი. 
–- იქ კარგია, ჩემო სიცოცხლევ, არწივები ხომ ი მოგვეფერნენ 

და ბედი დაგვილოცეს. ციხეს ავაგებ სალ კლდეზე, სასახლეს გავშ– 
ლი მწვანე მდელოზე, კიბე-სვეტს მარმარილოსას დავუგებ, თაღებს 

ვარსკვლავთა გუნდებით მოვჭედავ, გუმბთს იალბუზის წვერს 
ქუსწორებ, კედლებს ცის დასალიერშე ამოვიყვან, ხომ წამოხვალ, 

ჩემო დედოფალო? 

ქალმა კოჭებამდე ჩაშვებული ნაწნავები აიკრითა, ჯერ ცაში 

მობოინე არწივს. შეანათა შავი, დანამული თვალები, მერე ისევ და- 

დაშის მხარზე ჩამომჯდარ ზვიად ფრთოსანს პოეფერა და ჰკითხა: 
–- წამოვიდე თქვენთან, ფრინველთა მეფევ? 

-- გრანგი-ჰე-ჰე, –– შეყივლა ისევ მამალმა დედალს ცის 

ლურჯ გუმბათში. 

–- გრანგი-ჰე-ჰე, –– ისევ მოისმა საპასუხო ყივილი ზემოდან. 

ასულმა გაიღიმა, ვაჟს ხელი კისერზე შემოხვია და წყნარაღ 
ჩასჩურჩულა: 

–- მთვარე რომ თორმეტჯერ დაილევა და გაიბადრება, მაშე§ 

მელოდე. მამას ნებართვას ვთხოვ, მისი სიყვარული ღოზეს მისცემს 
ჩვენს ცოლქმრობას. იცოდე, დამელოდე და მოვალ. 

შვილზე გამწყრალმა შერგილ გულბანმა ცოლის ეგულე ვერ 

მოიგო. ქმრის გულზვიადობამ მეტად განარისხა დედა-ძა:უ.: 

–- ღმერთი სულგრძელია, –– ამბობდა იგი, –– ჩემს შვილს შეე- 
დომას მიუტევებდა, შენ კი ღმერთიც გასწირე, როცა შვილზე მა- 

ხვილი აღმართე და მეც გული მომიკალი “უმალ გავარვარებულ 
ქვის კეცზე დავწვები, ვინემ შენი მკლავის სიახლოვეს ვ-გრძნობ. 

ძაძუ კოშკში ჩაიკეტა და შვილს დაუწყო ლოდინი. ქელეს გამ- 
ხმარი პურის ყუას წყალში ალბობდა და იმით ცხოვრობდა. ქმრის 

სანადირევე ახლოს არ გაიკარ.- ალბათ მათაც ისე უმიზნებდა 
მშვილდ-ისარს, როგორც ჩემს დადაშს მიჰმართა იგიო. 

თანდათან დადნა შერგილ გულბანის ცოლი. ულამაზესი ქალი 
კი იყო თურმე. პირველად ჯარობაზე ენახა იგი განთქმულ მონადი– 

რეს და ნადირობის ქალღმერთი ჰგონებოდა გორაკხე მდგარი 
ასულის წამწამები ყორნის გამშლელი ფრთებივით შრიალებდა. 
მათი ნიავი ათ ნაბიჯზე ბალახსაც არხევდა და აღელვებდა. ტანი 
ალვის ხესავით მაღალი ჰქონდა და თმები შავი ღრუბელივით სი- 
ნათლეგაუვალი. ძლიერ უყვარდა შერგილ გულბანს ლამაზი მეუღ- 

ლე, მისი თვალის შუქით ინათებდა ცხოვრების გზას, მისი გუმანას 
გამომცნობი და შემსრულებელი იყო, ახლა კი ოჯახშე დატრიალე- 
ბულმა უბედურებამ საგონებელში ჩააგდო. 

„შვილიც დავკარგე და ცოლიც დავღუპე, ვაი ჩემს მოსწრე- 
ბას! --. ფიქრობდა იგი და გალიგვებული თეალებით შესცქეროდა 
კოშკის ცივ კედლებს. დრო კი გადიოდა. დადაშის კოშკში დედის 
ძუძუ-მკერდი ჭკნებოდა, კოშკის ძირას «მამის მხარ-ბეჭი ილეოდა. 

ქვეყნად არაფერია შვილზე დაფიქრებული ღეღის გუმანზე 
ძლიერი. 

მისი გულ-ღვიძლი შორით გრძნობს შვილის ბედსა თუ უბე- 
დობას, შვილის ღიმილს თუ თვალზე მომდგარ ცრემლს. და აი, 
ერთ გათენების ჟამს კოშკის წვერს შემყურე შერგილ გულბანმა 
დაინახა, მისი (ოლი ტაატით, მაგრამ პირმოღიმარი ჩამოდიოდა 

კოშკის კიბეზე. ! 

-- წადი, შე უბედურო შერგილ, შვილს მიეშველე, წუხელ 
გულმა მითხრა მისი ბედნიერება. ეტყობა, მამის ხელი სჭირდება. 
სახლიკაცებიც წაიყვანე, ვგრძნობ, ისინიც გამოგადგებიან. გუმანით 

იმასაც მივმხვდარვარ –– ჩემს შვილს სასახლის აშენება განუზრა- 
ზავს და ხუროები აურჩიე. ჩემი თმის ფთილები თან წაიღე და 
ციხე-ქალაქის ბალავერს დაატანეთ. შთამომავლობას დედის თბი- 

ლი სიყვარული დაყვება, ძუძუკეთილი ქალები დაიბადებიან, სა+ 
მართლიანი ვაჟკაცები დაიზრდებიან. 

სიტყვა არ უთქვამს შერგილს, ცოლის ბრძანება ღმერთის ძა- 
ხილად მიუჩნევია და მზის ამოსვლისას გზას გასდგომია. 

მღინარის პირას რომ ჩასულა, მხოლოდ მაშინ შეუნიშნავს მის 
თავზე მობორიალე ორი არწივი.



შამასაც მიმხვედრი გუმანი ჰქონია, ამიტომ მასაც გეზი იქით 
აუღია, საითაც არწივები ფრთის შრიალით მიუძღვებოდნენ. 

თვითონ აიეთის მეფე ამოსულიყო ამალით. ორი ათასი ხურო 
და ხის ოსტატი ამოეყვანა თან, შერგილ გულბანის, სახლიკაცებს 

ისინიც დაემატნენ და (იხე-ქალაქის კედლებმა ცისკენ აიწიეს. 
შთამომავლობა რომ პირიანი და ვაჟკაცური დამდგარიყო, გა- 

ლავნის ოთხივე კედელმი ბალავერს დედის თმის ფთილებთან5 
ერთად მამების თითო ულვაშის ღერიც ჩააყოლეს. 

თქმულება იმასაც ამბობს, თითქოს აიეთის მეფეს ვეფხის სამი 

ბოკვერი მოეყვანოს. ხუროებე მათი ნერწყვით ზელდნენ კირს და 
საშენ ქვასაც მათ ალოკვინებდნენ ციხეში გაზრდილ თაობებს 
ვეფხური ძალა და ბწკალი რომ დაჰყოლოდათ. 

თაღის შეკვრაზე რომ მიდგა საქმე, არწივთა გუნდი მოიხმო და–- 

დაშმა. თითოს თითო ფრთის ნაპტკენი დააძრო და გუმბათის კალ- 
თებს ჩაატანა. შენობა ჰაეროვანი და მძლავრი იქნება, დასაზრდე- 
ლებიც არწივების საბუდარს თავისად იგულებენო. 

აშენდა კლდეზე ციხე-ქალაქი. წყაროები იდუმალი გზით შე- 

მოიყვანეს, ბილიკები და გზები მოკირწყლეს.. აღმოსავლეთით 
ფაზისის ტალღები ასკდებოდა ციხე-ქალაქის კედლებს, დასავლე– 
თით კი ქვესკნელს ჩათხრილი, გაზაფხულით გაგიჟებული პატარა 

მდინარე უვლიდა ირგვლივ. ამ მდინარის პირას ბაღ-ბოსტნები 
გააშენეს, ხეებზე სხვადასხვა ჯიშის მაღალი ვაზი მიუშვეს, ყურძენ- 
მტევნები გაამრავლეს და შეატოტეს. 

მთვარე რომ თორმეტჯერ დაილია და გაივსო, მაყრიონიც მოუ- 
ახლოვდა ციხეს. 

საპატარძლო და მისი ამალა დარახტული ცხენებით შემოაფრი- 

ნეს გალავანში. ცხრა სამთავროს ულამაზესი ქალწულხიი ხლებეა 
აიეთის ასულს. მათი მშვენება თვალს სტაცებდა დადღაშ გულბანის 
დევგმირ სახლიკაცებს. 

ქალები გააკვირვა მთის ვაჟკაცების სილამაზემ და ახოენებამ. 

მეფემ თქვა: 
–- სამი დღე მომიცია ქალ-ვაჟთათვის დრო. ერთმანეთს თვა- 

ლი დაადგან, გაეცნონ და შეუღლებისათვის მოემზადონ. სამი 
დღის შემდეგ მათი ქორწილი და ახალ ცეხე-ქალაქმი დასახლება 
მიბრძანებია, მზითევს თვით მე ვიდებ თავს. მამაკაცები ჩემ მხედ– 

?



რებად ჩამირიცხავს, უფროს მთავრად შერგილ გულბანი დამი-. 
ნიშნავს!.. 

სამი დღე-ღამე ხარობდნენ და ეცნობოდნენ ერთმანეთს ქალ–- 
ვაჟები. მეოთხე დღეს ხალდეს საზაფხულო მინდვრებიდან სამასი: 
ხარი ჩამოლალეს და დაკლეს, ორი ამდენი წვრილფებიც მიაყო-. 
ლეს, დიდი ნადიმი გამართეს. 

ქალეს ტკბილნაყოფიერების სიმბოლო -- წაბლის რტოები 
ეკავათ ხელში. 

ვაჟებს ლომთავიანი ვერცხლის სატევრები შემოერტყათ -– სიმ-. 
დიდრის, სიბრძნისა და ვაჟკაცობის დამამტკიცებელი. 

შვიდი დღე-ღამე იქორწინეს და მერვე დღეს ძაძუ-დედა მოაღ- 
გა ახალ ციხე-ქალაქს. შერგილ გულბანის მეუღლეს კარიბჭეზე: 
შვილის სიდედრი, აიეთის სამეფოს ღიდღი დედოფალი გამოეგება. 

–- ყოველ დედას ერთი ფიქრი აქვს, –– თქვა დედოფალმა, –– 
შვილის ბედნიერება, დავლოცოთ შვილები, ჩემო დაო! 

–- დედის გულწრფელი ბაგით დამილოცნია ორივე, –– წყნარად 

თქვა ძაძუმ, –– დამილოცნია ჩვენი ხალხის გასახარად, ჩვენი მი– 

წის ასაყვავებლად, შთამომავლობის ბედნიერი გზის გასაკვალად. 

მუხლი მოურთბხამს ძაძუ-დედას დიდი დედოფლის წინაშე. 

შეჩქვიფებულა დედოფალი, მძახალისოვის დაჩოქება არ დაუნებე- 

ბია, მკერდზე მოხვევია და დარბაისლურად უთქვამს: 

–- ამქვეყნად თანასწორთა შორის მაბოლოდ დედები არიან 

თანასწორნი, ჩვენც ხომ დედები ვართ, მძახალო ჩემო, მიგულეთ 

თქვენ სისხლად და ხორცად. ერთად ვიფიქროთ მათთვის! 

მერმე დამსხდარან, საუბარი გაუბამთ როგორც ეს დედებმა 

იციან ბედნიერ წუთებში, მოუგონებიათ შკილების სიყრმე, აქა-იქ 

ქმრების ავ-კარგიც გამოურევიათ და დაახლოვებულან. 

მეფის ბრძანებით ახლ დაქორწილებულთათვი სახლ-კარი 

გაუმართავთ, წყვილი ხარი და ცხენი უჩუქებიათ, მათი დიდ» 

ცხოვრებისათვის საძირკველი ჩაუყრიათ. 
ვიდრე ქალაქი გამენდებოდა, აას მთის კალთები და ველ– 

მინდვრები ორხელ დაითოვლა და ამწვანდა. შესამე გაზაფხულზე 
ციხე-გალავანს ქონგურები ამოუშენეს, კოშკის თავს დარაჯები გა-: 
ნამწესეს. 

როგორც ვეფხსა და ლომს ბწკალი აქვს მძლავრი, ისე მაში– 

ნდელ კოლხეთს ახალი ციზე მიუჩნევია ქვეყნის ფესე-სიმაგრედ და 

როცა აიას მეფეს შვილიშვილი შეეძინა, სამეფო ნადიმი აჭ ციხე- 

ქალაქში გადაუხდიათ. 
თქმულება ამბობს: დადაშ გულბანსაც ბავშვობიდან ქვაLავით 

მაგარი, უჩვეულო ღონის მუჭი გამოჰყოლია. 
ჯერ კიდევ ჩვილს წაბლის ხის აკვნის რიკული მოუფშვიია თი- 

თებშუა, 

– ვეფხის თათი ჰქონია! ––- გაკვირვებია მეფე-პაპას. 

–- ქვის თათი დაჰყვა ჩემს შვილიშვილს, –– უთქვავს შერგილ 

გულბანს. 

–- ციხე-გალავანიც ხომ სიპ ქვაზე დგას, ალბათ მისე ფეხვი 

თუ ასაზრდოებს ჩვილის ძარღვს! -–– დაუდასტურებია ღ-დ დე- 
დოფალს. 

–- სახელიც ქვათათე დაენათლოს! –– უთქვამს ძაძუ-ბებოს. 

–- ამ ციხე ქალაქსაც ქვათათისი დაერქვას! –– უბრძანებია მე- 

ფეს. 
შემდეგ ხმიადი გაუტეხიათ, ბიჭისთვის ყურძნის წვენით ჩვილი. 

ტუჩები მოუბანიათ. მთელ სამეფოში მალემსრბოლებიც უფრე- 

ნიათ. 

–-– შვილიშვილი მეყოლა, ჩემი ერთაღერთი მჭემკვიდრე ის 
არის და სახელადაც ქვათათე დამინათლავს. ახალი ციხე-ქალაქის- 

თვისაც ქვათათისი დამირქმევი:ა, იცოდეთ, ამიერიდან” ჩემი სამ- 

ყოფელიც აქ იქნება! 
მალემსრბოლები ჯერ კიდევ წასული -არ ყოფილან, რომ სამ- 

ხრეთიდან და ზღვისპირეთიდან ავი მაცნე მოსულა. ქვეყანას 

მომხდურთა უთვალავი ლაშქარი შემოსეოდა. 
მტერთან შერკინება მეფეს ახლ ციხე-სიმაგრეში განუზრა- 

ხავს. ლაშქარი სამად გაუყვია: მარჯვენა ფრთის მეთაურად შე ლგილ 

გულბანი დაუნიშნავს, მარცხენასი –– დადაშე,„ ხოლო მეწენავედ 

თვითონ მეფე გასძღოლია მეომრებს. 

მტერი მოძალებულა. ისარნატყორცნ წრიაბი კლდის ქიმებს 
ნაპერწკლები ბღუჯა-ბღუჯად სცვიოდა მეციხოვნენი გაზინთულ 
ჩვრებს აჭ ნაპერწკლებზე ცეცხლს უკიდებდნენ და მომხდუორთ 
ესროდნენ. დახოცილ მეომართა გვამებით ადიდებულ მდინარეზე 

11



ზიდი გაკეთებულა, მდინარე შეგუბებულა და გაღმა-გამოღმა მხა- 
რე ზღვასავით დაუფარავს. 

ციხე-გალავანნში მყოფთ ამ ხიდით უსარგებლიათ. ღამით, 
მტრის შეუმჩნევლად ჯარი მდინარის მარცხენა ნაპირზე გადაუს- 
ხამთ, ზურგით მოუვლიათ, მწვანე ტყითა და ყვავილნარით დაფა- 
რულე გორაკები გაუკავებიათ და თავდამსხმელები გაურეკიათ. 
მტერს ერთხელ კიდევ გაუბრძოლია, და ()იხე-ქალაქს ისევ შე- 
მორტყმია მრისხანე ტალღად. სწორედ ამ დროს მეფის ლაშქარა 
ჩრდილოეთიდან ჰერეთლები მიშველებიანნ და მტრის ურდოები 
ისე უწყალოდ უკაფავთ, ამბის მთხრობლად მხოლოდ სარდალი 
და მისი მცირე ამალა გადარჩენილა. 

თქმულება იმასაც ამბობს დამარცხებულსა და შერცხეენილ 
თავდამსხმელთა სარდალს გაქცევის წინ ცხენი ახალი ციხე-ქალა–- 

ქისკენ მოუბრუნებია და შეუთხოვია: მთელი ქვეყნები გამარჯვე- 
ბით მომივლია, ათასი ციხე-ქალაქი დამიქცევია, აქ კი ამხელა ლაშ– 
ქარი ამომიხოცეთ, ვაი, რომ არც ციხე-ქალაქის სახელი ვიცე და 
არც მისი პატრონისაო. 

მაშინ, თვით მეფეს, ქვათათა ბიჭი ხელში აუყვანია და შეუძახ–- 

ნია: ამ ციხე-სიმაგრის ბატონი აი, ეს ვაჟკაცია, მისი სახელი ქვა- 

თათა გახლავთ, ციხე-ქალაქსაც ქვათათისი ჰქვიანო. 

გამარჯვებულ მეციხოვნეებს კი ზევიდან ვეფხისს თათებე და 
არწივის ფრთანაპტკენები გადმოუყრიათ –– ნახეთ, ასეთი ვაჟები 
ჰყავს ამ ციხე-ქალაქს, ვეფხის თათების და გაფრენილი არწივის 
ძალ-ღონის პატრონები არიანო. შერცხვენილ სარდალს თავი ჩაუ- 

ქენდრავს, ცხენი შეუბრუნებია და უკან გაბრუნებულა. მის ამალა–- 
ში ერთი ჭკვიანი კაცი ყოფილა, სარდალს პირდაპირ შეხედა თურ- 
მე და ასე უთხრა: 

– ციხე გალავანი ვეფხის ნერწყვით აუშენებიათ მკლავშიც 
ვეფბის და არწივთა ძალ-ღონე ჰქონიათ. აბა, ვინ მოსპობს მათ ნა- 

შეე45თ, ან ვინ ძლევს მათ ქვეყანას?! 

ნერწამხდარე სარდალი სპარსეთის საზღვრამდე სულ ერთსა და 

იმავეს გაიძახოდა: 

–– ქვათათისი, ქვათათისი, ბიჭი ქვათათა, ქვათათისი... 

ასე მთავრდება ეს ლეგენდა ქუთაისზე. მაგრამ თქმულებებს 
განა დასასრული აქვს? 

ახლა, როცა რიონის ტალღებით . აბრუზნებულ გენერატორებს 
ელექტრონის სინათლით გაუჩირაღდნებიათ ამ უძველესი ქალაქის 
ქუჩები და მოედნები, როცა ქუთაისელი ვაჟკაცების ხელით შექმ- 
ნილი მძლავრი მანქანები ჩვენი ქვეყნის მაღაროებსა თუ ველ- 
მინდვრებზე სახალხო სიმდიდრეს ქმნიან, ამ ლეგენდას მეტი ძალა 
და ღონე ეძლევა. ჭეშმარიტად ქვათათიანი ვაჟკაცები აკეთებენ ამ 
დიდ საქმეს.



  

აფსაზური თქმულება 

შოთა ძიძიგურს 

–- შუაღამე თუ გადავიდა, დედი? 

– ჯერ ადრეა, ასთამურ! -––- დედის მაგიერ უპასუხა უფროსმა 

ძმამ და ქალამნების თასმებს დაუწყო შეკვრა. 

ჭაღარა დედა, სვანის ქალი დაჯილი, ნელა წამოდგა, კარი გა- 
მოაღო, ხელი მოიჩრდილა და ღამეს გახედა. დიდხანს უყურა, მე–- 

რე თავე ასწია და მოკრიალებულ ცას მიაპყრო თვალი. 

„რამდენი ვარსკვლავია ამ დალოცვილ ცაზე, ჩემი ბიჭების თვა–- 

ლებივით ციმციმებენ, დედა ენაცვალოთ. ალბათ ეს ვეებერთელა 

ცის გუმბათი დედის კალთაა, ვარსკვლავები კი ჩვენე ბავშვების 
გამოხედვა. აი, ორი წვრილი ვარსკვლავი რომ კიაფებს ცის კი- 

დურზე, ჩემი შვილიშვილის თვალებია, ეჰ, ქმარი რომ ცოცხალი 

მყოლოდა, რალა მიჭირდა, ჩემზე ბედნიერი ქალი დედამიწაზე არ 

იქნებოდა.“ ––- გაიფიქრა და გულისპირზე ისე მოისვა ხელი, თით- 
ქოს ოღესღაც ქმრის ხელით დაბნეულ ქინძისთავს იმაგრებსო. 

მერე სახლში შებრუნდა. 
–- გათენებას, შვილებო, ერთი ძილისპირი აკლია, წასვლის 

დროა, დამილოცნიხართ დედის ლოცვით. 

– ძაღლი გამოუშვი, დედი, ––- შეეხვეწა უფროსი შვილი. 

– კი, შვილო, კინაღამ დამავიწყდა, აბა უძაღლოდ მონადირე 
ვინ გაიგონა! ––- დაჯილი გარეთ გავიდა. 

ძმებმა თავი ყაბალახით გაიკრეს, თოფები გადაიკიდეს და წა–- 
სასვლელად მოემზადნენ. 

–- შუქზიარს არ დაემშვიდობები? ბავშვი ა” გააღვიძო, 
„ასთამურ, –– მზრუნველად უთხრა მათემ. 

– ბარემ მინდოდა, მაგრამ... –– ასთამურმა კრძალვით შეხედა 
ძმას, მერე ხელი ჩაიქნია და ჩაილაპარაკა: –– ბავშვს რომ აძინებ- 

-და, თვითონ შემეხვეწა, უჩემოდ არ წახვიდეო. 

უფროსმა ძმამ ცხვირწინ სიცილით მიუხურა კარი. 
–- არ დაიგვიანო, დედა ჭიშკრამდე მიგვაცილებს. 
დიდი კაკლის ძირში მათეს ძაღლი შემოეგება, ღამეზე უშავესი 

ვეფხო ამ სიბნელეში საოცრად დიდი ჩანდა. იგი პატრონს თვა–- 
ლებში შეაჩერდა და რაკი ალერსი შენიშნა, საკენძეზე მეეტოტავა. 

–- პატ! შეუწყრა მათე. ძაღლიც უხასიათოდ დახტა მიწაზე. 
ერთ ხანს მიწას დაუწყო ფხოქნა და მერე კაკლის ტოტებს შეუ- 

ყეფა. 
–- ასთამური მალე დაგვეწევა. –– კაცივით შეეხმიანა მათე. –- 

„ პატარა ბიჭს აკოცებს, ვეფხო, ხომ უნდა დაემშვიდობოს ცოლ- 
შვილს. 

მოახლოებულმა დაჯილმა ჩურჩული გაიგონა. 
–- თქვენ კი გენაცვალეთ, რომ ძმებს ასე გიყვართ ერთმა- 

ნეთი, –– დედამ ცისკენ აღაპყრო ხელები. მიცვალებული მეუღ- 
ლე მოაგონდა, –– ვაი შენი ბრალი, მათეს და ასთამურის დაგაჟკა- 
ცებას რომ ვერ მოესწარი, შე უბედურო! 

–- ვის ელაპარაკები, დედი? 
–- თქვენს ლოცვას ვამბობ, შვილო, ხომ იცი, დედის გულს 

"შვილებზე ფიქრი და ლოცვა ამაგრებს. 

–- შუქზიარას და ბიჭს მიხედე, დედი, ჩვენ რა გაგვიჭირდება, 
პირველად ხომ არ მივდივართ საჯიხვედ. 

–- პირველად არა, მაგრამ რაღაც გული მიკვნესის, შვილო. –– 

დეღა უცებ შეჩერდა, ეს რა წამომცდაო, გაიფიქრა და უნებლიეთ 
კინაღამ ხმამაღლა დააყოლა, –– ვაი, რომ ძუძუს თავებიც ამეწვა, 
ბიჭო. 

მათე მიუახლოვდა. 

–- დედა, თუ გული გიშლის, აღარ წავალთ. 
დაჯილმა სახლის კარს გახედა და წყნარად თქვა: ; 
– ასთამური არ იზამს, შვილო, ხომ იცი, ფიცხია, მერე 4ეს- 

ბედი მაწუხებს და ბევრი რამ მედარდება. 
–- რა მაქვს საწუხარი?! 
–- სად გაგონილა ბიჭო, უმცროსმა ცოლი შეირთოს, უფროსი 

კი უცოლოდ დარჩეს. 
–- ეჰ, დედი, ნუ ჩქარობ, არ დავრჩები, ხომ იცი, თავს არ დავი–- 

ჩაგრავ. 
– ნუ გერიდება შვილო, ძმისა, განა მას არ გაუხარდება შენი 

ქორწილი? =–- მათეს გაეღიმა, მერე დაფიქრებით თქვა: 

–- ხომ იცი, დიდი ხარჯია საჭირო. ახლახან ერთი ქორწილი 

გადავიხადეთ, მეორე ასე უცებ გაგვიძნელდება. კიდევ ცოტა და. 
ბედიც მოფრინდება. 

– ვიცი, შვილო, ვინც მოგწონს, მისი "ბადალი აფხაზეთში არ 
არის. 

=- მე სხვა მინდა, დედი, –– გაიღიმა მათემ. 

–– ვიცი, შვილო, დედის გულს ვერ მოატყუებ. 
–- კარგი, დედაჩემო, ასთამურმა არ გაიგონოს, იდარდ - ბს, 

აქაოდა ხელი შევუშალეო. 
–- კი, შვილო, ხელი მართლაც შეგიშალა. თუმცა რა მისი ბრა- 

ლია, შენ დაიჟინე, საქვეყნო წესი დაარღვიე, უმალ უმცროს ძმას” 
მოაყვანინე ქალი. 

–- ასთამურის მეტი ვინ გვყავს, დედი, მისი ერთი დღის დარ–- 

დი მეც დამადნობდა და შენც. 

–- ახლა, ბიჭო, შენ რომ დნები იმ ქალის სიყვარულით? 

–- ჩემი მოითმენს, –– მათემ სახლისკენ გაიხედა. ჯერ კიდევ 
არავინ ჩანდა. 

–-– მარულაზე ვნახე, ცხენზე იჯდა, დალალები უზანგამდე უწევ- 
და, თავი თეთრი დარაიას ყაბალახით აფხაზურად წაეკრა, თვალი, 
ვერ მოვაშორე. 

მათე გაილურსა. 
–– თვალები ჩვენი პატარა ბიჭივით სუფთა აქვს. 

–- კარგი, დედი! -, 
–- დოღშიც ყველას აჯობა, შვილო. 

–- გაჩუმდი, დედი, გაჩუვჭდი, –– ბავშვივით მოეხვია მათე დე– 

დას და შუბლზე აკოცა. 
–-“კარგია ჩვენი შუქხიარა, მაგრამ იმ შენი რჩეულის შინ და- 

გულება მეჩქარება, დედის გული ასე მეუბნება, შვილო. 
სახლის კარი გაიღო დ: ასთამურთან ერთად შუქზიარაც გა- 

ჰოჩნდა სანთლით ხელში. სინათლე ფარშევანგის ფრთასავით გაი–- 
შალა და მწვანე ბალახებში აკანკალდა. 

–- არაფერი თქვა, დედი, მუქზიარამ ეჭვი არ აიღოს, –- ჩას- 
ჩურჩულა მათემ დედას და თბილ ლოყაზე აკოცა. 

თენდებოდა. კავკასიონის ცად აზიდული მწვერვალები ღრუბ- 
ლებსზემოდან დასცქეროდნენ ქვეყანას. კრიალა ცის გუმბათის 
დიდებულ სილურჯეში მთათა თეთრი წვერები თვალისმომჭრე- 

ლად ქათქათებდნენ. გუგუნებდნენ ჯერ კიდევ ბინდით მოცული 
ხევები, ქვესკნელში შხეფაბოლებული მდინარეები ასკდებოდნენ 

კლდეებს. ხევებს შორის ფერდობებზე შეფენილი ტყე შრიალებდა. 
–- ჰამ, ჰამ, –– გაისმოდა ხევისპირზე ძაღლის ყეფა და ამ ხმ-ს 

მთის კალთებზე აშოლტილი ტყეები იმეორებდნენ. 
–- გაჩუმდი ვეფხო, ახლა ყეფა აღარ შეიძლება, საჯიხვეება 

ვუახლოვდებით, –– უტევდნენ ძმები ძაღლს. 
აქელებული ვეფხო შორდებოდა ხევის პირებს და აღმადაკიდე- 

ბულ ბილიკებზე გარბოდა. 
ზევით და ზევით თეთრი სამყარო იწყებოდა. ჯერ თოვლის და 

მოხეთქილი ზვავების გუნდები გამოჩნდა აქა-იქ, შემდეგ ყინულის 
კლდეები. მზე ნელ-ნელა ამოიწვერა მთების კალთებზე თვალის- 
მომჭრელი სინათლის ბუღი დაიბნა. ძმებმა სასაუზმოდ შეისვენეს. 

–- თითო ჭიქა არაყი დავლიოთ, ასთ:მურ. 

–- დავლიოთ, –- ჩაფიქრებით თქვა უმცროსმა. 

მათე ასთამურს დააცქერდა. 
– რამ ჩაგაფიქრა, შენე ბიჭი გაგახსენდა?! 

–- ჰო, გამახსენდა, –- გაეღიმა ასთამურს, –- რომ მოვდიოდი, 

პატარა ხელებით ულვაში დამაწიწკნა, –– მოკრძალებით შეხედა 
ას. 
– თუ კარგი ნადირობა გვექნა, დაბრუნებისთანა ავე ნათლობა 

უნდა გადავიხადოთ. 

–- არა, ჯერ შენი ქორწილი უნდა მოვათავოთ. ხალხის ყბაში 

ვართ ჩავარდნილი, ამბობენ უმცროსმა ქალი მოიყვანა, უფროსმა 

კი არაო. 
–- სხვას ყურს ნუ უგდებ, ჩემო ძმაო, ჩვენი ოჯახის საქმე 

ჩვენ ვიცით. 
– ალბათ დედასაც გული ეთანაღრება, · თვალში ვერ შემიხე- 

დავს მისთვის. შენიც მრცხვენია, მათე! ვიცი, ჩეჰჭ სულწასულობას 

აპატიეთ ყველაფერი. 
– რას ამბობ, ბიჭო, სულწასულობა კი არა, ასე იყო საჭირო, 

მე ჯერ არავინ მიდევს გულში. 
–- ვითომ? 
– გეუბნები და დამიჯერე. 

–- მე კი მგონია, შენ ჩვენს ძმობას მოეფერე და ჩემი სულმოკ– 

ლეობა სოფელს დაუმალე. 
მათემ ძმას ბეჭებზე მოხვია ხელი. –– ასეთი რამ გულში არ 

გაევლო. მე ჯერ თვალი არავისთვის დამიდგამს. 

ასთამურმა ოდნავ დამცინავი ღიმილით მოჭუტა თვალი. 
-- არც ხიმურე მოგწონს, თარკილის ქალიშვილი? 
მათეს ალმურმა გადაუარა სახეზე. შუბლი ოფლმა დაუცვარა. 
–- აი, ლამაზი ქალიაო, ხიმურზე ითქმის. ნაწნავები ყაბალახის 

ფრთებზე გრძელი აქვს. მისი ტანი სიარულის დროს ფშანში ამო- 
სული ლერწამივით ირხევა. ჩემმა შუქზიარამ გუშინწინ თვითონ 
მითხრა, მათეს შესცქერის თვალებშიო. ქალმა ქალისა უკეთ იცის. 

-- ჰაუ, ეტყობა, შუქზიარას თვალი ატყუებს. სად მე და სად 

ხიმური, –– ასთამური გააკვირვა ძმის წამოძახილმა. 
–- ვითომ რატომაო? 
მათემ უცებ ვერაფერი მოისაზრა და გაწითლებულმა ისეთი 

რამე წამოროშა, თვითონაც ინანა. 

–- ხიმურს ჩვენი ძუძუმტე უნდა უყვარდეს. 
გაოცებული ასთამური ქარივით წამოიჭრა. 
–- რომელი ძუძუმტე?! 
–- ხერიფს თარბა. 

ასთამური ისე შეტოკდა, თითქოს შუბლში ქვა მოხვედროდეს. 

–- შეუძლებელია! –– ჩაილაპარაკა თავისთვის, –– აბა რაღა გვე- 

შველება? 
მათეს ღიმილი მოერია. 

– რას ჩააცივდი თარკილების ქალიშვილს? ჯერ შენი ბიჭის 
ნათლობა გვიდევს წინ, მერე ვნახოთ. 

უმცროსმა ისევ ახედა, შუბლზე ნამი შეამჩნია. 
– არა მათე, ნუ მოატყუებ ასთამურს, ხერიფს თარბა შენს 

ამორჩეულს ბოროტი თვალით არ შეხედავს. 

–- არც მე შევხედავ ცუდად მის საცოლეს. 
ასთამურმა არაფერი უპასუხა. ცოტა ხანს იყუჩა, მერე მთებს 

გადახედა და წყნარად თქვა: 

–- მე კი უკვე რძლად ვიგულებდი ხიმურს. 
მზევ მთელი ძალით დააცხუნა.ა ყინულის ზოდებს წვეთები 

ნელ-ნელა სწყდებოდნენ და ვერცხლის წყლის ცვრებად მოცვიო- 
დნენ. ზოგან ერთმანეთს უერთდებოდნენ და პატარა ღარებს იკე–- 
თებდნენ., სხივთა საოცარ ლივლივშე ეს მარგალიტის რხზეფები ბე–- 
წვისხელა ნაკადულებად მიჩ2რიალებდნენ „ყინულის კედლებზე. 

– ასთამურ, თოფებს შალითა გავაძროთ! 
'-–- ჯერ ადრე არ არის ვითომ? ' 
–- საჯიხვეთი უკვე იწყება. რა იცი, სად წავაწყდებით ჯოგს. 
–- კარგი, –– არ შეედავა ასთამური, –– შენი ნება იყოს. ყანწე–- 

ბი და ნარჩენი შოთები ხურჯინში ჩაალაგეს, თასმები გაიკრეს, 
თოფებს შალითები გააძვრეს და ზევით აუყვნენ. 

შუადღემდე „თეთრ ხევს“ მიაღწიეს. გაღმა-გამოღმა თვალუწვ- 
დენი ყინულის კალთები იყო დაკიდებული. ქვემოთ მდინარე 
მიშხუოდა. გადასასვლელზე მათეს მოულოღნელად ფეხი დაუ- 
ცდა და კოჭი შეუბრუნდა. 

აი, დედაჩემის მნათქვამიო, ––- გაიფიქრა თქმით კი არაფერი 
უთქვამს. | 

ჯერ არ დაიმჩნია ფათერაკი, მაგრამ ცოტა ხნის შემდეგ კოჭ- 

ლობა დაიწყო. 
–- ფეხზე გაიძვრე, შევხედოთ! 
მათემ ქალამანი გაიხადა და კოჭს დახედა. ფეხი ორივე მხარეს 

“შესიებული ჩანდა. 

– ცუდი ნადირობა მოგვიხდა, მათე, უნდა დავბრუნდეთ. 

– არაფერია, სიარულს შევძლებ, მხოლოდ ვიჩქაროთ. 

-- ფეხი გისივდღება, ამ წრიახებს უნდა გავშორდეთ. 

–- თითო ჯიხვი თუ არ მოვინადირეთ, სოფელში არ ჩაგვესვ– 

ლება, ბეჭო. 
– უფებოდ ჯიხვზე ნადირობა ვინ გაიგონა, ფათერაკის მე- 

შინია. 
– ასთამურ, ნათლობა მალე უნდა გადავიზადოთ, უმისობა არ 

შეიძლება. 

უმცროსს ფერმა გადაჰკრა. 
„ნათვლა ეჩქარება" ––- გაიფიქრა და კინაღამ ხმამაღლა წამოი–- 

ძახა: მიგიხვდი, ამას რომ მოვილევთ, მერე შენ ქორწილსაც გადა- 
ვიხდით. 

–- კარგი, შენი ნება იყოს. მხოლოდ მეშინია, არ დაეცე, –– ეს 

სიტყვები კი ხმამაღლა თქვა. 
ყაბალახები შემოიხვიეს და ციცაბოზე ცოცვა დაიწყეს. 
წინ ახლა ასთამური მიდიოდა, უკან მათე მიჰყვებოდა. უჭირ- 

და სიარული, სიმსივნე თანდათან მატულობდა, ფეხი უხურდა. 
ძმის ნამალევად ჯერ პაჭიჭი გაიძრო, მერე ორი წინდიდან ერთი 

გაიხადა. 
ვეფხო ისევ წინ გარბოდა. უგუნებოდ ჩანდა. არ ყეფდა. კუდ- 

დაშვებული მიყვებოდა ბილიკებს ხანდახნნ მობრუნდებოდა, 
დაიცდიდა და მათეს თვალებში შეხედავდა თითქოს წუხილს 
მიუხვდაო, ფეხით ყინულს მოფხოჭნიდა და ისევ წინ გაექცეოდა. 

მზე გადაიხარა. ძმებს განხრახული ჰქონდათ ღამე საჯიზვე მთე– 
ბის მისასვლელზე გაეთიათ. საღამო ხანს ნისლებმა ქვევიდან ზე- 
ვით იწყეს სვლა. აღარაფერი ჩანდა. უცებ გაღმა მთის მწვერვალს 

ვეება ყინულის კლდე მოსკდა და ქვემოთ წამოვიდა. ზვავი ყველა- 
ფერს მიიხვეტდა და საოცარი სისწრაფით იზრდებოდა. ძმებს ფე– 

რი ეცვალათ. გრგვინვით მოხეთქილი ყინულეთი თითქოს პირდაპირ 
მათკენ მოექანებოდა.' 

– უნდა გადავინაცვლოთ, ასთამურ! 

მზის სიმხურვალით ყინულის ქერქი შემლხვალიყო და ფეხი 
უცურავდათ. ძლივძლივობით მიიკვლევდნენ გზას ორიოდე ნა- 
ბიჯზე ასთამურს კვნესა მოესმა. 

მიიხედა. 

მათე ყინულზე გამხლართულიყო. 

ჯიხვივით გადმოხტა ძმისაკენ და მხრებში სწვდა. 

–- ისევ გადამიბრუნდა ფეხი, –– დაიკვნესა. 

-- ვაი ჩვენს უბედურებას! 
სიტყვა არ დაესრულებინა, რომ ზვავი გამოღმა მთის კალთას 

მოასკდა, თვალუწვდენი ყინულის კედლები გრიალით მიექანებო- 

დნენ უფსკრულისაკენ. 
ძმები უნებლიეთ ერთიმეორეს ჩაეკრნენ და ყენულზე გაწვნენ. 

თვალი რომ გაახილეს, აზვირთებული თოვლის მდინარე შხუილით 
და ზათქით მიჰყვებოდა ზვავის ნაკვალევს. 

–- გადავრჩით! ––- გაუბედავად თქვა მათემ. 
–- გადავრჩით, –– ლოცვასავით გაიმეორა ასთამურმა. მწვერ- 

ვალის ჩრდილო კალთაზე მინდორივით გამლილი პატარა ფლატე 
მოჩანდა. მათემ იქით გაიწია. 

მაგრამ ფეხის გადადგმა ვერ შეძლო და ისევ დაიკვნესა. 
–- ვნახოთ, რა დაგვემართა, –– ჩუმად, ხმის კანკალით თქვა 

ასთამურმა. მათემ წინდას ყელი ჩაიწია, სიმსივნე წვივზე ასული- 
ყო, მუხლისთავამდე ფეხი აფუებული პურის ცომივით მოჩანდა. 

<–– ახლავე უნდა დავეშვათ, ––- გადაჭრით თქვა უმცროსმა ძმამ. 

–-– ხელცარიელი უკან წასვლა ვერაფერი ბედენაა. 

უცებ თვალები გაუშტერდათ. სწორედ მათ ზემოთ, მწვერვა- 

ლის ქიმზე ჯიხვების ჯოგი გადმომდგარიყო. წინ ვეება ყოჩი იდგა. 
ჩამავალი მზის სხივებზე მისი რქები ნასისხლარი ხმლებივით 

ელავდნენ. ქეევიდან ისე მოჩანდა, თითქოს ცის თაღის გასამაგრებ- 

ლად შებჯენოდნენ სამყაროს. 
– ახლა რა ვიღონოთ? -- აღმოხდა მათეს. ასთამურს თვალები 

გაუფართოვდა. 
–- წამოვეპარები! –– ჩასჩურჩულა ძმას. 

–– ღამდება, –– ბოღმით თქვა მათემ, -- ასვლასაც ვერ მო- 

ვასწრებთ. 
–-. მარტო წავალ. 
–- მარტო წახვალ? –– თითქოს ბურანში გაიმეორა უფროს- 

მა, –– არა, არ შეიძლება! 
–- გამიშვი, თორემ, არ ვიცი, რა მომივა! 

–- გვიანია-მეთქი! –- გაჯავრდა მათე. 

–– მოვასწრებ, ბიჭო, მოვასწრებ. 

–- ღამდება ასთამურ. ხედავ, მზე ჩავიდა.



ასთამურმა ჯიხვებს გახედა. 

–- გავგიჟდები თუ არ წავედი! –– მტკიცედ გადაწყვიტა და ყი- 
ნულზე გახოხდა. 

–- დაიღუპები, ბიჭო, ოჯახს დამიქცევ! ––- ამოსკდა გულიდან 
მათეს. 

ასთამურს ეს სიტყვები არ გაუგონია, იგი უკვე ბეწვიეით დაკი- 
დებულ ყინულის ღარს მიჰყვებოდა, ციცაბო კედელი ძნელად სა– 

ვალი იყო, ასთაზმური ფორთხვით მიიწევდა ზევით. მათე შიშით 
ადევნებდა თვალს. 

–- ნაპრალს დაუკვირდი, ასთამურ, თვალმა არ მოგატყუოს. 

ასთამურმა ღარს დახედა და გააურჟოლა. ადგილ-აღგილ ხახა- 
დაღებული ნაპრალები ჩანდა; ზევით გახედა ჯიხვებს და.უცებ ყვე– 

ლაფერი გადაავიწყდა. 
„ან დავიღუპები, ან იმ მამალ ჯიხვს მოვკლავ, ძირს ჩავიტან ღა 

მათეს გავახარებ,“ –- გაევლო გულში. 

მათე ყინულზე იწვა და ძმასაც და ჯიზვებსაც ერთ ხანს კარგად 

ხედავდა. ფეხი კვლავ სტკიოდა. ასთაჭური მწვერვალის ყინულო- 
გან ცხვირზე მუცლით გადახოხდა და ბინდ-ბუნდში გაუჩინარდა. 

–- ნეტავ კი მოასწრებდეს ჩამოსვლას! –– გმინავდა მათე. ზე- 

ვიდან ისევ ხრიალი მოისმა, მათეს ტკივილი დაავიწყდა, ძმას გახე– 
და. სწორედ ის ღარი, რომელსაც ასთამური მიყვებოდა, მის 

ფეხებთან შუაზუ გატყდა და ძირს სრიალით წამოვილა. მათემ სიბ–- 
წელეში თვალი ჰკრა უმცროსი ძმის ლანდს. მან არაადამიანური 
ნახტომი გააკეთა და კლდეს ჩაებღაუჭა რიბრაბომი ისიც გა- 

მოჩნდა, როგორ ჩაიმუხლა ჯიუტმა მონადირემ ყინულის პატარა 
მინდორზე. 

'“–- გკდარჩა, დაღუპვას გადარჩა! –- გამშრალ ყელში ჩაიხრია–- 
ლა მათემ. ცოტა ხნის შემდეგ ვეფხოს ლანდიც შენიშნა ძაღლი 
ასთამურისკენ მიიწევდა. 

– ვეღარ დაბრუნდებიან! –– ელვასავით გაჰკრა ფიქრმა. -– ვაი, 

როვ მართალი გამოდგა · დედის ეჭვი? –– გულზე ცეცხლი შემოენ- 
თო მათეს. ვარსკვლავები დამსხვილდნენ და უფრო აკაშკამდნენ. 

გაღმა მწვერვალები ახლა ვეება ლანდებივით აღიმართნენ ცამდე. 
არც ჯიხვები ჩანდნენ და არც მონადირე, მხოლოდ ძაღლის ყეფა 

ისმოდა. 

–– მოემწყვდნენ, ძაღლი უმიზეზოდ არ აყეფდებოდა, კვლავ 
შხამი ჩაეწვეთა გუნებაში ისედაც ტკივილებით გატანჯულს. 

–- ჰაუუ, ასთამურ! -- გასძახა ბნელ სივრცეს. 
– ჰაუუ!-- მოესმა ასთამურის ხმა. თეთრ ყინულზე ძაღლი და 

მონადირე აჩრდილებად გამოჩნდნენ ცის თაღზე კი უთვალავი 
ვარსკვლავი ციმციმებდა. 

–- ჩამოსვლა არ გაბედო! 

–- ერთ მტკაველ ყინულზე ვდგავარ, გზა უნდა ვნახო. 
– არ გაბედო! დაიღუპები, უსათუოდ დაიღუპები! 
–- გავიყინები, ბილიკი უნდა ვიპოვო! 

მათემ კარგად იცოდა, ზვავმომსკდარ მწვერეალზე აჭ სიბნელე– 
ში ბილიკის ძებნა უცილობლად სიკვდილს ნიშნავდა. 

–- ასთამურ, დამიჯერე, ბიჭო, გადაიჩეხები! 
პასუხის ნაცვლად ხვნეშა მოისმა. უფროსი ძმა მიხვდა, ყინულ- 

ზე თითებჩაფრენელი ასთამური ფეხით ეძებდა ბილიკს. 
–– ვერ იპოვე, ხომ? 

–– ირგვლივ უფსკრულია. 
–- არ გაინძრე, გეხვეწები, ასთამურ, არ გაინძრე! 

სივრცეში ისევ ხვნეშა გაისმა. ' 
ვეფხო ახლა გაბმით აყმუვლდა. 

–-– ყმუილი დაიწყო! –– შეწუხდა მათე,–– ეს ცუდის ნიშანია. 

–- ასთამურ! –- თითქოს თვითონაც ყმუილით გასძახა ძმას. 
–- რა გინდა, კაცო! –- მათეს მოეჩვენა, რომ ძმა კი არა, ვიღაც 

უცხო ეხმიანებოლა. 
–- არ დაიძრა, ბიჭო! შუქზიარა მაინც შეიცოდე! 

–– სწორედ ამიტომ უნდა მოვნახო ბილიკი! 

–-– დაიღუპები ბიჭო! 
–- უნდა ჩამოვიდე-მეთქი! 

–- გადაითენე ასთამურ, როგორმე გადაითენე! 
–- არ შემიძლია, ვიყინები. 

–- ხელები ისრისე, ვეფხოს ჩაეხუტე, ხომ იცი, ძაღლის ბალანს 
ნაპერწკალი აქვს და გაგათბობს. 

–- ეჰ, –– მოესმა პასუხის ნაცვლად. 
–- დილა ბილიკს მოგანახვინებს, ძმაო, ახლა კი...



ვეფხო ისევ აყმუვლდა. მათემ იგრძნო, რომ თრთოდა, კანკა- 

ლებდა. ძაღლის ხმა დაღონებით შესძახოდა ცივ მწვერვალებს. 
–- გაჩუმდი! -–- გაუწყრა ასთამური. 
ვეფხო მაინც ყმუოდა. ცოტა ხნის შემდეგ მათემ უფსკრულში 

ჩაქანებული ძაღლის წკავწკავი გაიგონა. 
„ფეხი კრა და გადაჩეხა.“ ––- გახარა ტანში –– „გაგიჟდა, ახლა 

დაეშვება და დაიღუპება“. 

მთვარე ამოვიდა. გარემო კიდევ მეტად გაირინდა და გაცივდა. 

მხოლოდ ორი ადამიანის ხვნეშა და სუნთქვა ისმოდა. ამ ყინუ- 
ლეთში. ცალმუხლზე დაყრდნობილ მათეს სახე მოღრეცოდ.:, თვა–- 
ლები ველურივით უელავდა, ძმას ისე გასცქეროდა, თითქოს თოფს 
უმიზნებსო. 

–- ასთამურ ჰაიი ასთამურ! -- მის ხმას ახლა სიმტკიცე 

დაეტყო. 
–- რა გინდა, კაცო! ––- გაკვირვებით ჩამოსძახა ასთამურმა. 

–- სათქმელი უნდა გითხრა. 

–– რა სათქმელი?! 

–- ვიცი, შენი წუთები დათვლილია. 

–- მეც ვიცი,–- მოესმა ზემოდან თითქოს უდარდელი ხმა 
–- ჰოდა, ჩემი გაიგონე. , 
-- მესმის ძმაო, –– ახლა ხმას ნაღველი დაეტყო. 

–- ძმა კი არა, ჩემი მტერი ზარ! 
–- ჰა?! 

---· მტერი ხარ-მეთქი, მოსისხლე მტერი. 

–- მათე, რა თქვი?! 

-- ამქვეყნად მე და შენ ერთად არ გვედგომებოდა- 
ზემოთ ყინული აჩხრიალდა. მათე მიხვდა, ასთამური მაგრად 

ჩაებღაუჭა კლდეს. 
„მით უკეთესი" –– გაიფიქრა და ხმაში რკინა და ფოლადი 

ჩაისხა. 

–- ასთამურ-მეთქი. კარგად გამიგონე, სანამ ჩემი თვალები შუქ- 
ზიარას დაენახავდა, შენი ძმა ვიყავი.. –- გესმის თუ არა? -- 

დაიგრგვინა მათემ. 

–- თქვი! , 
-- იცი, ქალს რატომ არ ვირთავდი? 

–– თქვი-მეთქი! 

–- შენი ცოლი მიყვარდა! 
– ტყუილია' ვაი ჩემ დღეს, მათე შეიშალა, ღმერთო მიშვე- 

ლე! –– აბღავლდა ასთამური. 
მათე გაირინდა. 
– ეს ტყუილი არ არის, მართალია! –– ისევ შეაზანზარა მისმა 

ხმამ ყინულეთი. 
–- რას ამბობ მათე, რას?! 

–– სიმართლეს. მე შენი ცოლი მიყვარდა. 
„გაგიჟდა, ნამდვილად გაგიჟდა!“ –- ისევ თავისთვის ჩაილა- 

პარაკა. 

–- მე კი არა, შენ იყავ გიჟი; შექზიარა შემიყვარდა, შე5 კი 

„ვერ მიხვდი! | 
–- ამას რას მოვესწარი?! 
–- გათავდა, დღეიდან ეეღარაფერს შეესწრები. 
–- რა თქვი? 
–- დაილია შენი დღე. 
– როგორ თუ დაილია?! 

“–-–- ამაღამ დაიღუპები. 

–- ჰა! 

–- დაიღუპები, შენს გარშემო უფსკრული იზრდება. 

–- მერე? –– ახლა სხვანაირი შხამი ჩაეწვეთა ხმაში ასთამურს. 

–- შენ კი ერთ მტკაველ ყინულზე დგახარ უფსკრულიდან 
“სიკვდილი გიწვდის ხელს. 

–- შენ რაღა ეშმაკი გახარებს? 

–- შუქზიარა დარჩება, ასთამურ. 
-–- რას ამბობ, წყეულო! 

–- მიხარია, როგორც იქნა გხიდან ჩამოგიცილე, ქონებაც მე 
დამრჩება, შენ ხომ ჩემი მენახევრე ხარ. 

„ნამდვილად შეიშალა.“ -–– ისევ დაეჭვდა უმცროსი ძმა. 
–- არ გჯერა? 

–– გაჩუმდი, შეშლილო გველო! 
–- არ გავჩუმდები, შენს გარშემო ყინულეთის ქვესკნელია, 

ასთამურ, შენ კი დაუოკებელი კაცი ხარ. ერთ ადგილას, ვიცი, ვერ 

გაძლებ. გაინძრევი და დაიღუპები. 

– ასე ფიქროს? 
– კი არ ვფიქრობ, მჯერა. შუქზიარა მე დამრჩება. ისე კი ვერ 

მოგკლავდი, ძმა იყავ, ქვეყანა დამცინებდა. –– ნაწყვეტ-ნაწყვეტად 
ისროდა სიტყვებს მათე. 

–- ვაი, ჩემს დღეს. ძმა კი არა, გველი მყოლია სახლში. 
–- ჩქარა, ნუ აყოვნებ, გაენძერ, რომ უფსკრულში გადაიჩეხო. 
–- მაშ, ჩემი სიკვდილი გინდა?! 

–- მინდა და ასეც მოხდება. 
–- ასე ფიქრობ? –- ისევ შეეკითხა ასთამური. 
–- გაინძერ-მეთქი! –– შებღავლა მათემ. 
–- არა, რახან ასე გინდა შეიძლება სხვა რამ ვიღონო. –-, 

მოისმა გესლიანი ხმა. წუთით ორივენი დაჩუმდნენ. ცოტა ხნის 
შემდეგ მათემ ყინულზე თოფის დუგლუგის დარტყმის ხმა გაი- 
გონა „ალბათ მუხლის ჩასადგამ ორმოს იღრმავებს“, –– იაზრა მან 

და ცას გახედა. ვარსკვლავები თანდათან კარგავდნენ ფერს, აღმო– 
სავლეთით გუმბათე შეთეთრებულიყო, ნიალში გახვეული ყი- 
ნული კი ისევ გარინდებით სუნთქავდა. 

„მალე გათენდება და შეიძლება მეშველოს!“ ––- გაიფიქრა მა- 

თე3. 

შამფრიანის ქალი, დაჯილი, სვანეთიდან მოიყვანა თემჰვამ –– 
მათესა და ასთამურის მამამ. აფხაზმა მონადირემ ღამე გაათია სვა- 
ნეთში, მონადირისავე ოჯახში და მის ქალიშვილს თვალი დაადგა. 

სვანეთიდან ქალის წამოყვანა არც ისე ადვილი იყო, მით უმე– 
ტეს, ლამაზი ქალისა. დღეობაზე დაჯილის გამოსვლა სვან ვაჟკა- 
ცებს ნათელს უმატებდა თვალში. 

საკრავზე დაამღერებდა დაჯილ და მის ხმას და სიმების კვნესას, 
თითქოს ერთი სიტკბო დაჰყოლოდა ადამიანის საამებლად. 
იცეკვებდა და სვანი ვაჟკაცებს გულის ძგერას ისე აჩქა- 
რებდა და ანელებდა “როგორც მოესურვებოდა მისი და- 
ლალები ნადირობის ღმერთქალს შეშურდებოდა, სწორედ ამიტომ 
იყო ძნელი დაჯილის სვანეთიდან წამოყვანა. თემჰვამ ქალს თვალი 

მოჰკრა თუ არა, დაიფიცა: ჩემი ცოლი მარტო შენ იქნები ამქვეყ– 

ნადო. 

ფიცი ფიცად დარჩებოდა, მისი „განზრახვა დროზე რომ 
შეეტყოთ სვანებს. 

შეხედა თუ არა დაჯილმა აფხაზ მონადირეს, გულმა უთხრა –– 

აი, შენი ბედი და იღბალიო. 

არც შეიძლებოდა ქალწულს თემჰვა არ მოსწონებოლა. მ-ს 
თეთრ, მაგრამ მზით გარუჯულ სახეზე გრძელწამწამა შავი თეალე– 
ბი იმდე5 ცეცხლს აფრქვევღნენ, რომ დაჯილს ეგონა მათი სეთბო 

სვანეთის მყინვარებსაც დაადნობდა. ოდ5ავ კეხიან ცხვირს ქვემოთ 
ულვაშის შავი ზოლი ბიბინებდა. სწორი ნიკაპი და ფართო ზუბლი 

ვაჟკაცურ იერს აძლევდა მის სახეს. კოხტად შეკოპილი თეთრი ყა- 
ბალახის ქვემოთ შავი თმის კულული ურჩად ჰქონდა გაღმოზლილი. 
ნაცრისფერე მალის ჩოხა ტანზე მოხდენილად ადგა. მის ბეჭებს 

ვაჟკაცის მკლავი ვერ შემოსწვდებოდა, წელს კი მუჭში მოიქცევდა 
ქალწულის ხელი. შავი ყაით5ით პირმოქობილე პაჭიჭები ეცვა. 
„ამოკოპილი ქალამანი თეთრი თასმით ჰქონდა ამოჯრული. 

ვარსკვლავებივით ციმციმა თვალები შეანათა თემჰვას დაჯილმა, 

მონადირემ კი ვეფხივით ჩამოხედა ზევიდან ქალწულს. 
ორი კვირა იარა მთებზე თემჰვამ, ვითომდა სანადიროდ, აჭ ხნის 

მანძილზე ზუთი ღამე საპატარძლოს ქონგურმაღალ ქვიტკირის 
სახლში გაათენა და მეექვსე ღამეს დაჯილი ფარულად წამოიყეა5ა 
აფხაზეთში. განრისხებული შამფრიანებ: ორი წელი უვლიდნენ 

სიძის კარ-მიღამოს სამტროდ. ქალი კი მშობლებს ერთსა ღა იმა- 

ვეს უთვლიდა. თემჰვას რომ თქვენი მიზეზით რამე ღდაუშავდე", 
თავს არ ვიცოცხლებო. 

"იგრძნეს შამფრიანებმა, მათ ასულს სვანი ქალის ჩვეული სი- 

ყვარულით შეჰყვარებოდა აფხაზი მონადირე და მტრობას შერი- 
გება არჩიეს. 

ერთ დილას დაჯილის მამა ქალიშვილის სახლის ჭიშკარს მიადღ- 
გა. სიძე თავაზიანად შეეგება საპატიო სტუმარს. დაჯილი აკვანში 

ჩაკრულ მოღუღუნე მათე-ბიჭს ეალერსებოდა. შვილიშვილი ღია 
კარში შემოსულ მზის “სხივსა და პაპას ღიმილით შესციცინებდა. 

ყველა წყენა დაავიწყდა დაჯილის მამას. 

ეს იყო და ეზ. ამის შემდეგ შამფრიანები გულდაგულ უვლიდ– 
ნე5 სიძის ოჯაბს, ვინმეს სამჰტრო თვალით რომ არ გადაეხედა. 

ადამიანის ბედი ვარსკვლავებით მოჭედილ მოკამკამე ცასა 
ჰგავს. ერთი წამი და ამ კრიალა ზეცას ყველაზე დიდი ვარსკვლავი 

მოაწუდ დება, სივრცეში გაიელვებს და მის კვალსაც ვერავინ ნახავს. 

ასე მოუვიდა დაჯილსაც. ორი ჩვილი ბიჭის პატრონს საყვარელი 

მეუღლე მოულოდნელად გამოეცალა ხელიდან. 
მჯა შემდეგ კარგა ხანმა განვლო. ძმისწული ივაკი შამფრიანი 

მზრუნველობას არ აკლებდა ადრე დაქვრივებულ მამიდას. დაჯი– 
ლის ვაჟები დავაჟკაკდნენ განთქმული მონადირენი დადგნენ. 

-ბედნიერი დედა ახლა ყოველთვის გულისფანცქალით ელოდა შვი- 
ლების ნადირობიდან დაბრუნებას. 

დაჯილს ჯიხვის ხორცი უყვარდა. 

–- ნანადირევს სხვა გემო აქვს, შინ გაზრდილი ოთხფეხი აბა 
რა საჭჭელია? –– იტყოდა ხოლმე. 

იცოდნენ შვილებმა დედის ხასიათი და მარილდაყრილი და 

კე:ჭლში გამომშრალი ჯიხვის ბეჭები გამოულევლად იყო ოჯახში. , 
შვილებს რომ არ მოეტანათ, მამიდასს ივაკი ჯიხვის ხორცს 

მოაკლებდა? 

თავს ერჩია თანშეზრდილი მამიდაშვილები. მათე და ასთამური 

რომ ცაენებზე შესხდებოდნენ და ის შუაში ჩაუდგებოდა, დაჯილი 
ცქერით ვერ ძღებოდა, მათზე ამოსდიოდა მზე. 

სვანმა თავგადადებული და უღალატო ნათესაობა იცის. ივაკის 

რომ ძმები ჰყოლოდა, მათესა და ასთამურზე მეტად არ ეყვარე- 
ბოდა. 

მართალია, აფხაზე მამიდაშვილებევით სხარტი და ლამაზი არ 

იყო. მაგრამ მისი ბეჭების ჩრდილში ხუთი კაცი მოიგრილებდა. 
სამწყრთიანი სატევარი მოუშორებლად ეკიდა. ატოტებულ დათვს 

ერთა მოქნევით წააცლიდა თავს, მისი ტყვია უცილოდ მიზანში 

ხვდებოდა. 

ამ ვეება ვაჟკაცს საოცარი ჩვილი გული ჰქონდა, სხვისი ცრემ- 
ლის ღანახვაზე თვითონაც ატირდებოდა. ერთხელ მათე და ივაკი 

ქალებში სამწყერაოდ ჩასულან. შემოდგომა იყო და მწყერი ზღვის 
კიდეს ასდევნებოდა. ელვა სამართებელივით სერავდა ამღვრეულ 

ზეცას. ასეთ ამინდში ღამით მწყერაობა ხელსაყრელია. პატარა 

ასთამური დედას გამოჰპარვია და მათ შორიაბლო ასდევვებია. ივა– 
კიმ და მათემ მწყრებით ჩოხის კალთები გაივსეა თურმე, და როცა 

შინისკენ პირი ჰქნეს, ბუჩქებიდან ბავშეის ტირილი შეესმათ. 
ახლოს მივიდნენ, ნახეს, –– ასთამური ტირეს, გაოცებულსაი 

მოეფერნენ ბავშვს. ის კი არაფერს ამბობს და ტირილააც არ 

წყვეტს. 
–- თქვი, ბიჭო, შეგეშინდა? –– ეხვეწებოდა მათე ძმა". 
ბიჭი ტირის და სიტყვას არ ამბობს ივაკიმ ბავშვი ხელში 

აიყვანა და შინისაკენ გასწიეს. ასთამური მაინც ზლუქუნებს, ვერა- 

ფერი მოუხერხეს, ვერ გააჩუმეს. 

უცებ ივაკიმ ჩოხის კალთაზე ხელი მოისვა და მისმა სისველემ 
შეაცბუნა. დანამული თითები დაყნოსა. სისხლის სუნი ეცა. 

–- მათე, ასთამურს სისხლი სდის მგონი. 

–- რაო?! –- გაოცდა ძმა. 
–- თქვი, გენაცვალე, რა გტკივა? –– ისევ შეეხვეწა ივაკი მამი– 

დაშვილს. 
ასთამურმა ტირილს უმატა, სიტყვა კი მაინც ვერ დააცდენინეს. 

სოფელში რომ შევიდნენ, გულს შემოეყარათ. ბივყსყ მართლაც 
სისბლი სდიოდა. 

თხელ წუღა-მესტში ვეება ეკალი შესობოდა, ჭრელობა ა50 ისე 
პატარა იყო. 

ახლა ივაკის წასკდა (უ)რემლი. არავინ იცის, ბავშვის ურილობამ 
აატირა ბიძაშვილი. თუ ამტანობამ და სიტყვის უთქმელობამ. ეკა- 

ლი ამოუღეს, ფეხი შეუხვიეს, ასთამური დაშოშმინდა, ივაკის კი 
დიდხანს სდიოდა ცრემლი. 

ასეთი ბიძაშვილი ჰყავდათ მათესა და ასთამურს. მათი ჭირისა 
და ლხინის მოზიარე იყო სვანი ვაჟკაცი. 

სანადიროდ წასულ ძმებს რომ ფათერაკი შეემთხვათ, ივაკის 

გულმა უგრძნო მოახლოებული უბედურება, შინ ვერ გაჩერდ), 
ცსენი შეკაზმა და მამიდასკენ გამოსწია. 

დღადხანს არ დასძინებია იმ ლამით დაჯილსაც, ცუდი წინათგრძ- 

ნობა ჰქონდა. თვალი რომ მილულა, დაესიზმრა ფრთები გა- 

მოსხმოდა და კავკასიონის კალთებს შუა დაფრინავდა. ნახა, ბილიკზე 

მისი ქმარი თემჰვა მოაბიჯებდა. ნანადირევი წყვილი ჯიხვი გაედო 
მხარზე. ვეება რქები ყინულზე ფართო კვალს სტოვებდა. ნაკვა–- 

ლევში ისე მოჩქრიალებდა წყალი როგორც წისქვილის ღარში. 
შინისკენ კი არას, აღმა, მწვერვალებისკენ მიჰყვებოდა ბილიკს 

თემჰვა. 
– სად მიგაქვს ნანადირევი, კაცო? –– შეეკითხა ქმარს. 
–- ბიჭებთან, –– უპასუხა მონადირემ. 
–- ბიჭებს ოად უნდათ შენი ნანადირევი, თავიანთიც თავსაყ- 

რელად აქვთ. 
–- შენ ისე გგონია, –– ჯავრით თქვა თემჰვამ. 
– წუხელ წავიდნენ, თვალო, სანადიროდ. 

–- ჰოდა, ხორცი ენატრებათ ჩემს შვილებს. 

–- ნამცხვარიც ბევრი გავატანე. 
-- უკან დაბრუნდი, ქალო, –– გაუჯავრდა ქმარი, –– სახლს მი- 

ზედე, პატარას არაფერი მოუვიდეს. 

თემჰვა ნელა აჰყვა ყინულის წვერებზე შვეულად დაკიდულ 
ბილიკს, დაჯილიც ფრენით გამოედეენა. 

უცებ თვალი მოჭრა სანახაობამ, მაღალ მყინვარებს ბრიალით 
მოსდებოდა ცეცხლი. 

–- სად არიან ჩემი შვილები? –– დაიკივლა დედამ. 

–- რად გამოუშვი შინიდან? –– ახლა მამამაც დაიბღავლა, მყინ- 
ვარებიდან ავარდნილი ცეცხლი და კვამლი ცას შეტოტებოდა, ცის 
გუმბათი გავარვარებულ თონესავით ისროდა ჩინჩხლებს. დაჯილმა 
თვალი მოჰკრა მათესა და ასთამურს, ორივენი წრიახებზე ეკიდნენ 
თოკებით. 

არა, ესენი მისი შვილები არ იყვნენ, არც ერთს სხეული აღარ 
ჰქონდა: არც მხრები, არც თავი, არც ხელ-ფეხი, მხოლოდ გულები, 
მფეთქავი გულები დარჩენოდათ. გულის ბეჭებზე არწივის ფრთები 
გამოსხშოდათ და ისე ბოინობდნენ აგიზგიზებული უფსკრულის 
თავზე. 

–- ვაი თქვენს დედას, შვილო! –– დაიკვნესა დედამ. 

–- ვაი ჩემს გაჩენას! –– დაიბღავლა მამამ. 

–- რა დაგმართნიათ, მათე? –– შეჰკივლა დედამ უფროს შვილს. 

–- ასთაპურს ჰკითხე, დედი! ––- გულმოსულად ჩაიბუზღუნა 
მათემ. 

–- რა მოხდა, ბიჭო! -- მიაფრინდა დაჯილი ახლა ასთამურს. 
ვე



–- ოჯახი შეგვირცხვინა მათემ!-––დაიყივლა ასთამურის არწივ- 
ფრთიანმა გულმა. 

–- -რა თქვი, შვილო? –– დაიბუხუნა შუბლშეკრულმა მამამ. 
–. შენმა უფროსმა შვილმა გვარი შეარცხვინა, მთელს აფხა– 

ზეთს შუბლი გაუტალახიანა. 
–- ტყუი, ეს არ მოხდებოდა! --–- გაუწყრა თემჰვა ასთამურს. 
–- შემცდარი ხარ, შვილო, –– ჩაიქვითინა დედამ. 

–- არ დაუჯეროთ, მამა! –– სასოწარკვეთით დაიბღავლა მათემ. 
იმ ხმაზე, მწვერვალებს მთელი ყინულეთი მოსკდა და ხანძრის, 
კერებს გადაეფარა. ნელ-ნელა დაიწმინდა კვამლი, ცეცტლი ჩაქრა 
და გამოიდარა. ცისა და მიწის შუა სივრცე ფირუზიაფერე ჰაერით 
გაივსო, მზის სხივებმა ლივლივი დაიწყეს, წყაროები ჩქრიალით 
დაეშვნენ დაბლა. დაწყნარდა მთელი ქვეყანა. . 

–- აი, დედიკო, შეხედე, –– განაგრძო მათე3, –– ასთამურის ნათქ- 
ვამი ჯოჯოხეთეს ცეცხლს იწვევს ამქვეყნად, ჩემი კი –– სიმშვიდეს, 
მზისა და მიწის ბედ5იერებას. მე მართალი ვარ, დედი, მართალი! 

აღმოსავლეთიდან ნიავმა დაჰბერა, ზევით და ზევით აშაღლდნენ 
არწივფრთიანი მობოინე გულები. თანდათან ნათლად გამოჩნდეე5 

მათესა და ასთამურის სახეები. 
მათე ღიმილით შეჰყურებდა მშობლებს. მხოლოდ ასთამურის 

სახეს ეფარა თალხი. 
–- ვაიმე, უბედურსო! –– მოესმა დაჯილს უმცროსი შვილის 

ამოკვნესა. 

! 
მზე კარგა მაღლა «ყო, როცა ივაკს ჭიშკართან შუქზიარა 

შეეგება: 

–- აბა, ბიჭი მომაწოდე, რძალო, –– გაუწოდა ხელები ბავშეს 
და გულზე მიიკრა. არც პატარამ იუცხოვა, ღიმილით მიეყრდნო 
იი ვეება მკერდს და მამის ულვაშებს მიჩვეული ხელი წაუპო- 

იმა. 

–- ულვაში არ შემირცხვინო! –- გაეღიმ ივაკი. ფრთხილად 

მოიშორა ბავშვის ჩვილი თითები, ცალ ხელშე აიყვანა, მზისკენ 
გახწია და ისე გახედა თითქოს კვერცხს ლანდავდა. 

– რა ბიქი გამხდარა, რძალო, ეს ჩემი ძმისწული? მზის ჩა- 
მონაპობევით სხივიანი კაცი დადგება. ხომ ხედავ, ულვაშისკენ 

მიურბის ხელი. მალე დავაჟკაცებულს ვნახავთ. 
–- ასთამურმა მიაჩვია ამ სიცელქეს. –– გაიმართლა თავი შუქ- 

ზიარამ. 
–- მამიდაჩემი სად არის, შუქზიარა! 

–- სასიმინდეში შევიდა საკენკისათვის. 

–- მათე და ასთამურიც არ უნდა იყვნენ სახლში! –– სიფრთხი– 
ლით იკითხა ივაკიმ და რძალს დააცქერდა. 

–- ჯიხვებზე სანადიროდ წავიდნენ, ივაკი, ბატონო! 
შამფრიანს არ მოეწონა ნათქვამი, მაგრამ არ შეიმჩნია. 

-“-- რა უჭირთ მერე, შე ქალო! ––- თითქოს თავის დასაიმედებ–- 

ლად ჩაილუღლულა. 
–- ივაკი, ხომ მშვიდობაა! –- კალთაში საკენკჩაყრილე დაჯილი 

სასიმინდედან სირბილით ჩამოვიდა. 

–- მშვიდობა ნუ მოგვეშალოს, მამიდა, ავი ამბავი როდის მო– 

მიტანია, ახლა რომ დავიბედო. : 

–- მე კი მუხლი მომეკვეთა, ცუდი სიზმარი ვნახე, ბიჭო! იზ 
შენს მამიდაშვილებს არაფერი გაუჭირდეთ, ნეტავ, –– ისე წყნარად 
თქვა დაჯილმა, თითქოს შიშობდა ზედმეტი არაფერი წამომცდესო. 

– ცუდი სიზმარი ნახე, დედი? –– შეჰკივლა შუქზიარამ, –– ვაი 

ჩემს თავს უბედურს, ბავშვსაც მთელი ღამე არ სძინებია, ბორგავდა. 

და ტიროდა. 

–-– სიზმარს რა შეუძლია შვილო? –– გული დაუამა რძალს და- 

ჯილმა, –– უბედურებისა ცხადში უნდა გეშინოდეს. 

–- მითხარი, ბიჭო, –– მიუბრუნდა მერე ძმისწულს –- შენ რამ 

ჩამოგიყვანა სვანეთიდან, სხეულმა ხომ არ გიგრძნო ფათერაკი?! 

ივაკის ტანში გასცრა. მამიდას მიხვედრილობამ ნაპერწკლები 

დაუნთო ძარღვებში. კინაღამ წამოსცდა მოსვლის მიზეზი. თავი 

მაინც შეიმაგრა, დაჯილს თვალებში შეხედა და წყნარად თქვა: 

–- უბედურება ჩვენს მტერს მისვლოდეს ოჯახში, ჩვენთან მას. 
რა ხელი აქვს. 

უცებ, ქათმები დაფეთდნენ და ქოთქოთით დ.-ფანტნენ. ყველამ“ 
მიიხედა. 

–- რა ტურა მოელანდათ? -- იკითხა ივაკიმ. ჭიშკართან ვეფბხოს 

გასისხლიანებული თავი გამოჩნდა. ცოცხალ-მკვდ.რი ძაღლი უკანა 
ფეხებს ძლევს მოათრევდა. 

ივაკის ფერი ეცვალა. 

„მამიდაჩ; "ა არ შეზედოს, თორე3 დავიღუპე", უმალ გაიფიქრა 

და ისე შებ“. ,ადა, თითქოს არაფერი დაენახოს. 

–- არაფერია, დღეს ყველაფერი გეჩვენებათ. ში5 შემიყვანეთ. 
ჩემი მოსვლა ხომ არ გეწყენათ?.. 

–- მოდი შენი ჭირიმე, მოდი, მამიდა გენაცვალოს, -–– მოეფერა 

დაჯილი ძმისწულს. 

შუქზიარა ბავშვით ხელში შინ შებრუნდა, ივაკეიმ რძალ-დე- 
დამთილი მიაცილა და შესვლისთანავე კარი ისე მიიხურა, თითვოა 
ეშინოდა უკან არ გამომექცნენო. ცოტა ხნის შემდეგ ისევ ეზოში 
გამოვიდა. დაკვირვებით მიიხედ-მოიხედა და რაკი შენიშნა, არავინ 

უყურებდა, ჭიშკართან მეიჭრა. 
ძაღლი ძელქვეშ იწვა. ადამიანევით კვენესოდა და ქშენდა: სველ 

ტანზე ოხშივარი ასდიოდა. ივაკიქ ფრთხილად მოკიდა თავზე ხელი 

და თვალებში ჩ ედა. ! 
„ფერდები აქვს ჩამტვრეულე, უკანას ფეხებიც მოტებილი 

ჩანს. –– გაიფიქრა და დაასკვნა: –– ზვავი დასტაკებიათ, დავღუპულ- 

ვართ," ––- მერე მთებს გაზედა. მზე მთავარ კავკასიონს და აჰყურებ- 

ა მწვერვალებს ქვემოთ თეთრი ნისლი ირეოდა, იისფერ სივრცე- 

შე ახიდული მყინვარები ღმერთთან მისასვლელი კიბეებივით 
მოჩანდნენ აქედან. 

– ნუთუ იქ, იმ ღმერთების სამყოფელში ჭოჯობეთური ამბავი 
დატრიალდა? –-- ხმამაღლა წამოიძახა ივაკიმ, ჭიშკარი გამოაღო და 

მწვერვალებს მიაშერა. 

ღამე მწვერვალებთან გაათია ივაკი მამფრიანმა. დილით უკვე 
ყინულის სამყაროში იყო და მსუბუქად მიიკვლევდა გოიას ბილი- 

კებზე. , 
3. მ. ასათიანი ქვ



–- ჰე-ჰე-ჰე-ე-ე, –– გასძახებდა დროდადრო გალიგვებულ მთებს 

და რამდეზი ხევი და მთა იყო, იმდენჯერ უკან უბრუნდებოდა ექო. 
ცოტა სნის შემდეგ ხმაური მიწყდებოდა და საოცარი სიწყნარე გა” 

დაუვლიდა ქვეყანას. 
ხანდახან ცის ლურჯ კამარაში ქათქათა თოვლის ნაზი სინათლე 

რომ ალივლივდებოდა თითქოს ნიავი ამოვარდებოდა, ისეთე 

მრიალიც მოისმოდა –– ეს ფრინველები გადაუფრენდნენ უფსკრუ- 

ლებსა და მწვერვალებს ზემოდან. ჰე-ჰე-ე-ე! –– «სევ გასძახებდა 
ივაკი მწვერვალებს. ერთს გადაიგრიალებდა მთებიდან მთებზე მი- 
სი ხმა და ისევ ჩაბუმდებოდა ყველაფერი. 

„მაღლი რომ წამომეყვანა კარგი იყო, ფიქრობდა თავისთვის. 

აღარ შეეძლო ვეფხოს სიარული, იქნებ ახლა მკვდარია კიდეც, 
საწყალი!“ 

თანდათან მაღლა იწევდა დამფრიანი, თანდათან უახლოვდებო- 

ჯა მწეერვალებს. 
–- შრრრ. –- ახრაშუნდა უცებ ყინულთა ნაფხვენი. დაფეთე- 

ბულმა ჯიხვჰა ყინულ-ფლატეს არწივივით გადაუფრინა და კლდის 

უკან გაუჩინარდა. 

– ივაკიმ უნებლიეთ თოფისკენ წაიღო ხელი. 

–- რა ეშმაკად მინდა, სად ვათრიო, –– თავისთვის ჩაილაპარაკა 
და ხელი ჩაიქნია. 

შუადღის მზე აცხუნებდა, მყინვარებიდან ახლად გამდნარმა 

წვეთებმა დაიწყო ცრემლებივით ჟონვა. ადგილ-ადგილ ჩხრიალით 

რბოდნენ წვრილი ნაკადულები. დილით მოსიპული ყინულის ქერ- 
ქა, ახლა მოლავა და სასიარულოდ ადვილი გახდა. 

ივაკი დაქინებით გაჰყურებდა პიტალო, შვეულ კედლებს, 
ბასცქეროდა უფსკრულებს, მაგრამ მამიდაშვილების კვალი არსად 
ჩანდა. დაღლილი და დაქანცული კლდის ქიმზე ჩამოჯდა. 

უცებ თვალებში დაჰკვესა, გაღმა მწვერვალის კალთაზე კაცი 

დაინახა. „ცოცხლები ყოფილან, მაგრამ მეორე რატომ არ ჩანსო“, -– 

გაიფიქრა და „ჰე-ჰეო“ გასძახა. უცნობი ერთ ხანს შეჩერდა და მე- 
რე ისევ განაგრძო გზა, ივაკიმ ახლა შენიშნა, რომ ის რაცრაცით 
მიჰყვებოდა კლდის პირს. 

–- ჰე-ჰე–ე–ე, –– ისევ გასძაზა –– ივაკი ვარ, ივაკმი შამფრიანი! 

უცნობი ტყვიანაკრავიჭით ჩაიკეცა. ივაკის სული ”შეუგუბდა,



სწრაფად მოავლო თვალი იქაურობას და უფსკრულისაკენ წავიდა. 

ოდესღაც ზვავად წამოსული ყინული და ხერგი მთებშუა გაჭე– 

დილიყო, მერმე კიდევ თოვლყინული დაჰყროდა და ახლა ორ მთა–- 
შუა ხიდად იყო გადებული. ზემოთ ვიწრო იყო საცალფეხო ბილი– 
კივით, ადგილ-ადგილ ადამიანის ტერფიც არ დაედგმებოდა. ქვეშ, 
თვალუწვდენელ უფსკრულში მდინარე გარბოდა. მის მშფოთვარე 
ტალღებს ყინულის გული გამოეშიგნა და ათასნაირი ზღაპრული 
დარბაზებივით გამოეკვეთა. 

შეიძლება ფეხქვეშ ჩამექცეს ეს ყინულეთი, –.- გაიფიქრა ივა- 
კიმ, მაგრამ შეჩერებით არ შეჩერებულა. 

ფრთხილად მიიწევდა წინ. ზოგან ვიწრო ყინულის ზურგს უნა- 
გირივით გადააჯდებოდა და ისე მიფოფხავდა მის ხმლის პირივით 
გაბასრულ ზედაპირზე. გაღმა კი ის კაცი გაუნძრევლად იწვა. 

„ვაითუ უცხოა, მე კი თავს ვიკლავ, ქართველი კაცი ხომ იქნე–- 

ბა, ეტყობა, უჭირს“, –– ფიქრობდა ცოცვით მიმავალი ივაკი. 

ვაი-ვაგლახით მიაღწია გაღმა კალთას, ზვავად მომსკდარ ვეება 
გორაკს გვერდი აუარა და მგზავრს თავზე დაადგა- 

–- ასთამურ, შენა ხარ, ბიჭო?! –– გაოცებულმა შეანჯღრია მა- 

მიდაშვილი. წაქცეულმა ხმა არ გასცა. ივაკიმ ყაბალახის შემოხსნა 

დაუწყო. ყველაფერი ტანზე შემოყინვოდა, გამხმარი ქერის პურის 
ყუასავით ტყდებოდა ყაბალახის ტოტებიც და ჩოხის კალთებიც. 

–- მომკვდარა კაცი, ––-– თავისთვს ჩაილაპარაკა შამფრიანმა, 
მათარიდან არაყი გადმოასხა და სახის ზელა დაუწყო, ცოტა ხნის 

შემდეგ ასთამურმა თვალები გაახილა. 
–- ხმა ამოიღე, ასთამურ! –- ჩასძახა ივაკიმ, ასთამური უცებ გა- 

მოფხიზლდა, ოჯნავ წამოჯდა, მარჯვენა ხელით კლდეს დაეყრდნო 
და ბიძაშვილს თვალების ბრიალით შეხედა. 

–- შენ აქ როგორ გაჩნდი, –– გაიკვირვა მან. 
–– მათე სად არის, ბიჭო?! 

– ეჰ, –- ჩაიქნია ხელი ასთამურმა და თვალმილეული ისევ 

კლდეზე მიწვა. 
–- „ეძინება, გონზე არ არის", - გაიფიქრა ივაკი/- მათარა 

პირთან მიუტანა და სითხე რამდენჯერმე ჩააყლაპა. 

– კიდევ მოსვი, ბიჭო, კიდევ, ჩვენებური არაყია! -- ჩასძახა 

ისევ, 

ასთამურმა არაყი რამდენჯერმე უაზროდ მოსვა და თვალი 
გაახილა. 

–- მათე სად არის-მეთქი, ასთამურ? 

– არ ვიცე, –– წყნარად თქვა მან. 
ნათქვამი არ მოეწონა შამფრიანს. 

– როგორ თუ არ იცი, შენთან არ იყო საჯიხვედ წამოსული?! 

_–_ არ ვიცი, თავი დამანებე! 

ივაკის ნერწყვი გაუშრა, უცებ სიტყვა ვერ თქვა. ამოიგმინა. 
მამიდაშვილს დასწვდა, მისი ბეჭები ნიჩბებივით გაშლილ ხელებში 
მოიქცია და წამოაყენა, ალბათ ეგონა გონს კიდევ არ მოსულაო 

და ყევრში ჩაჰყვირა:“ 

–- გაიხსენე, ასთამურ, გაიხსენე, ბიჭო, სად დაშორდი მათეს? 
ასთამური შეინძრა, ხელიდან გაუსხლტა, წინ გაიწია და მერე 

შემობრუნდა. ისე ცახცახებდა, კბილს კბილზე აცემინებდა. 
–- რას ჩამაცივდი, ალბათ შენც იცოდი მისი კა-კაცობა და მიე- 

მალავდით, უთუოდ დედამაც იცოდა, ყველამ იცოდა, ვაი სირცხვი- 

ლო, ოჯახის შერცხვენავ! 

ივაკი შეშფოთდა. 
„ნამდვილად ჭკუაზე გადამცდარა, დავიღუპეთ“, –– გაიფიქრა 

და ბეჭებზე მოხვია ხელი. 

–- კარგი, ასთამურ, არაფერს გკითხავ, ბიჭო, სახლში წავი- 

დეთ! –– ახლა მოეფერა მამიდაშვილს. 

აქვითინებული ასთამური ცხვარივით დაემორჩილა, ცახცახით 

გაჰყვა. 

მალე ყინულის გორაკები ჩამოათავეს, დაბლა უკვე მოჩანდა 
ბალახზე მიშვებული საქონლის ჯოგებე, თხისა და ცხვრის ფარა), 

ძაღლების ყეფაც ამოდიოდა. 
– რატომ მომდევ! –– უცებ შემოტრიალდა ასთამური, –– შენ 

იმას მიხედე, იქნებ ცოცხალია. –– შამფრიანი შეტორტმანდა. 

–- მითხარი, ბიჭო, რა უბედურებაა ჩვენს თავს? –– შეევედრა 

და თვალებში ჩააჩერდა. 

–- გიჟი გგონივარ ხომ?! უარესი მეკუთვნის, ვაი, ჩემს დედას, 

რომ შვილის მაგივრაღ ოჯახის შემარცხვენელი გაუზრდია უბე- 
დურს. 

–- ვისზე ამბობ, ასთამურ?! 

–- შენს უფროს მამიდაშვილზე, ჩემს გამხრდელ ძმახე! –– ისე 
დაიყვირა ასთამურმა, რომ კისრის ძარღვები ბაწარეივით დაეჭიმა, 

თვალებში სისხლი მოაწვა. 
–- რარ, რა თქვი?! 

–- რაც გაიგონე, შუქზიარა შეჰყვარებია ჩემს ძმას! 

–– გაგიჟებულხარ, უბედურო, უთუოდ -გაგიჟებულაარ?! 
–- თვითონ მითხრა, თავისი პირით. 
–- ღმერთო მიშველე! –- ივაკის ხანჯალზე დადებული ხელი 

აუკანკალდა, შუბლზე ცერის სიმსაო 'ნაოჭები დააჩნდა. 
– ტყუილია! მოგჩვენებია,,ა ძმის ნაცვლად ქაჯი დაგლაპარა- 

კებია. 
–- ქაჯი და ეშმაკი თქვენს თავს, ვიცოდი, არავინ დამიჯერებ- 

და, –– სასოწარკვეთით წამოიძახა” ასთამურმა. –– ვიცოდი, არავი5 
გამიგონებდა, –– გაიმეორა ისევ, სახე ხელებში ჩარგო და აბღავლდა- 
მიამა ტირილმა ივაკი გამოაფხიზლა, სიდინჯე დაუბრუნა. კარგა ხანს 

უყურა და მერე მკლავზე მოკიდა ხელი. 
–- მათე სად დასტოვე, უბედურო! 

– სიჩუმის ხევში. 
– იქ ვინ ჩაიყვანდა, ბიჭო?! 

–- მისმა სიკვდილმა ჩაიყვანა, ოჯახის შერცხვენამ გადაჩეხა. 
–- ვაი მამიდაჩემის ძუძუს! –– წაიშინა ივაკიმ თავში ხელი. 
ქვემოდან ძაღლების ყეფა მოისმა. მწყემსები მჟავე წყაროებზე 

ამოსულიყვნენ. 

ივაკიმ მიიხედ-მოიხედა, („იოტა ხანს შეჩერდა, რამდენჯერმე 

ამოიოხრა, მერე ასთამურს „დაადგა თავზე. 

–- მწყემსებთან ჩადი, კრინტი არ დასძრა, თუ გკითხონ, ზევით 

დარჩა-თქო უთხარი, ხომ გესმის, უბედურო, სიტყვა არ წამოგცდეს! 

' მეტი არაფერი უთქვამს უჟაბალახი შემოიხვია და ალმართს 

შეუდგა. 
ასთამური იალაღებისკენ წალასლასდა. მწყემსებმა შორიდანვე 

შენიშნეს მომავალი. 

–- რა უბედურება შეგმთბხვევია, აათამურ! –- შემოეგება უხუ- 

ცესი მწყემსი თემშულღ თარკილი. ასთამური ახირებული თვალით 
დააჩერდა დამხვდურს, დიდხანს უყურა და ხიმურის მამა რომ შე- 
იცნო, მიწაზე მოწყვეტით დაეცა. 

–- აბა, საკაცე, სადგომამდე ჩავიტანოთ! ––- წამოიძახა თემშუღმა 

და თვითონ ყურების სრესა დაუწყო გონწასულს. 

· 

· » 

სამი მყინვარის კალთებქვეშ გართხმულა სიჩუმის ხევი როცა 
კავკასიონის დიდი მწვერვალები ბეჭებს დაიფერთხენ და ქვემოთ 
ყინულის ვეება ზვავებს გზავნიან, ხევი ცივ ჯოჯოხეთსა ჰგავს. ზე– 
მოდან დაქანებული ზვავები გრიალ-გრიალით სკდებიან; ყველა- 
ფერს გლეჯენ და ხვეტენ. „მიწას ქარიშხალი არყევს და აზანზარებს. 
შემდეგ კი ჩაჩუმდება, გაირინდება, ძინავს ხევს წყნარად, უშფოთ- 
ველად, სამი მწვერვალის ძირას. 

ადამიანის თვალს თუ დაუხედავს ზემოდან, თორემ კაცის ფეხი 
არასდროს დაკარებია. ზევიდან გადმოვარდნილ კენჯს ჩიტის ფრთის 
ნიავიც აათამაშებს, ისე მოუპირკეთებია და გაუსარკას ბუნებას 
ყინულის ზედაპირი. მზის შუქი ვერ ადნობს და აცრემლებს, მხო- 
ლოდ მიწისქვეშ დაბუდებული სითბო ალბობს მის ქვეშეთს და 
წყაროები ჩხრიალით მოჩქეფენ. წყაროთა დენას თუ დაუღარავს 
ეს მთები და თვალჩაუწვდენელი უფსკრული გაუჩენია. ივაკი შამ- 
ფრიანმა ზემოდან დახედა ყინულეთს. ყველაფერი ხელისგულივით 
მოჩანდა. აქა-იქ კლდისა და ყინულის ახალი ნამსხვრევები ეყარა. 
მისმა გამოცდილმა თვალმა მათეს ცალი პაჭიჭი შენიშნა უფსკრულის 
ზედაპირზე, კაცი კი არსად ჩანდა. დიდხანს ათვალიერა ხევი, დიდღ- 

ხანს და მათეს მაინც ვერსად მოჰკრა თვალი. ახლა მეორე კალთაზე 
გადავიდა სვანი მონადირე, ვერც იქიდან შენიშნა რამე. 

„პაჭიჭი აქ არის, –– ფიქრობდა იგი, –– მათეც "სადმე აქ უნდა 

იყოს. 

შეჩერდა და კლდის კალთებს ააყოლა თვალი. გაღმა ფრიალოზე 
რაღაც შავი საგანი შენიშნა. დაუკვირდა და მათეს ნაბდის ყური იცნო. 
კლდის ბოლოზე თოკი დაამაგრა და ფრიალოზე დაიწყო ჩაცოცებ.. 
გადაჩეხილ მათეს ფიფქი თოვლი დაჰყროდა, ფრთხილად გადა- 
ფერთხა და გულმა რეჩხი უყო. ნაბაღი მთელ ტანზე შემოხვეული 
შერჩენოდა მამიდაშვილს. 

38 იცოცხალი იქნება, ნაბადი და თოვლი სითბოს შეუნახავდა“, ––



გაუელვა შამფრიანს, ხანჯალი გაიძრო და ბაგე-ცხვირთან მიუტანა. 
ხანჯლის პირი ოდნავ მეიორთქლა, 

–- ცოცხალია, ღმერთო მიშველე! –– წამოიძახა ხმამაღლა და 
მათარა მოიხსნა. ჯერ საზე დაუზილა არყით, მერმე საკინძე გაუხსნა 

და გულ-მკერდი დაუსრისა. 
მათემ ამოიკვნესა. 
–- თვალი გაახილე, ძმაო, შენი ჭირიმე, გამოფხიზლდი! 
მათემ ვაი-ვაგლახით გახსნა წამწამები. 

–- შენა ხარ ივაკი? 

–- მე ვარ, ჩემო მათე, ახლა ეს მოსვი, ჰო, კიდევ მოსვი, ძალას 
მოგცემს. 

ცოტა ხნის შემდეგ მათე ნელა წამოდგა. 

–– დალაპარაკებაც არ მაცალა იმ სულელმა, ისე მკრა ხელი და 
გადამჩეხა; –– ეს იყო მისი პირველი სიტყვა რომელიც ბავშვის 

ლუღლუღს უფრო გავდა, ვინემ ვაჟკაცის ნათქვამს. 
–- ვინ გადაგჩეზა?! –– გაოცდა ივაკი. 
–- ასთამურმა! 
–- რა თქვი?! 

–- რაც გაიგონე, ასთამურმა გადამჩეხა. 

–- ორივე გაგიჟდით? –- არ დაიჯერა ივაკიმ. მათემ წამოდგომა 
დააპირა, მაგრამ მტკივანი ფეხი არ დაემორჩილა. 

–- ფეხი რომ არ მტკენოდა, იმ სიტყვასაც არ ვიტყოდი, მე 
ზევით ვერ ავედი, ის კი სიბნელეში იღუპებოდა, სხვა გზა არ 

მქონდა. 

ივაკის ვერაფერი გაეგო, გაშტერებული მისჩერებოდა მამიდა- 
შვილს. 

–- კარგი, თქმას მოესწრები, ჯერ სამშვიდობოს გავიდეთ.––ივაკი 

თოკს დაეკიდა და ჯერ თვითონ აყვა კლდის კალთას, შერე მათეს 
ჩამოუგდო მისი ერთი წვერი. მათემ თოკის ბოლო წელსა და ბეჭზე 
შემოიხვია, მაგრამ კლდეზე ასვლის დროს სასტიკი სისუსტე იგრძნო. 
ფეხის სიმსივნე ახლა ისე არ აწუხებდა, ღონე ვერ მოეკრიბა მხო- 
ლოდ. 

–– მთელი ღამე სიცხეს დავუბუგივარ, ჰე, ალბათ ამან გადამარ- 
ჩინა კიდეცო, –– გაიფიქრა.



–- რას შვრები, იჩქარე, კაცო! –- ჩამოსძახა ზემოდან შამ- 
ფრიანმვა. 

– სესუსტემ დამრია, ცოტა ხანს მაცალე. 

უტვაკიმ კლდის ბოყვს შემოხვეული თოკი მოხსნა და ფეხადგმულ- 
მა თვითო5 დაიწყო მისი აკრეფა. 

–- აბა, შე5 მხოლოდ ნელა იმოძრავე, მე თოკს დაექაჩავ, ბიჭო, –– 

ჩ..ძაბა ისევ. 

, „გათეს ამოსვლისთანავე გული შეუღონდა. ისევ ჩიიკეცა კლდის 
ქ-ვხე. 

არაყმა თავისი გაიტანა და ცოტა ხნის შემდეგ ხელმეო- 
რედ ჩაუდგა ტანში ძალ-ღონე. ივაი პირმოკუმული და შუბლშეკ- 
რული მიჰყვებოდა. მჟავე წყლებთან რომ შეისვენეს, მაშინ ამოიღო 
L3ა შამფრიანმა. 

–- ახლა მიამბე რა გჭირთ, ბიჭო! –– თითქოს თავისთვის ჩაი- 
ლ.პარაკა. 

ცაზე ვარსკვლავები ჩნდებოდნენ, მათემ რომ სათქმელი დაამ– 
თავრა, ხანჯალზე ხელდადებული ივაკი სახეგაფითრებული მისჩე- 
რებოდა. 

– დიღი („ცოდვა ჩაგიდენია, მათე, –– გაგუდული ხმით წარ- 
მ თქვა მან. 

–- სხვა გზა არ იყო, ძმა უნდა გადამერჩინა, ივაკი. 
–- ტყუი! –- ერთი სიკვდილი თუ მეორეში შეანაცვლე, ეს სიკე- 

თქლ მიგაჩნია?! 
–- რას ამბობ, ივაკი?! 

–- რასაც შენ მაშინ უნდა მიმჯხვდარიყავი, ჩემო ძმაო. ასთამური 
მართალია, შენ გულზე მიტანილი სასიკვდილო დანა ააცალე, სატე- 
ვარი კი თვითონვე ჩაჰკარი უღმერთოდ. 

–- არა ხარ მართალი, –– წამოდგა მათე, –– ჩამოვიდა თუ არა, 
სიტყვა არ მაცალა, სიცხით გათანგული, ფეხდასიებული კაცი კლდე- 
ზე გადამისროლა. 

–– ძმის მოღალატეს სიკვდილი ეკუთვნის! 

–– მერე მე მოღალატე ვიყავი? 
–- შუქზიარა ხომ შენი და იყო? –- გაბრაზდა შამფრიანი. 

–- იყო და არის კიდეც- 
–- სიტყვამ კაცის გულში ნადები უნდა გამოთქვას, მათე. 

–- მერე მე... – 
–- შენ კი... –– გააწყვეტინა სათქმელი შამფრიანმა. –– შენ პირ- 

ველმა ესროლე ბინძური ტალახი მამის სახლის საძირკველსა და 
თავანს. 

–- მე მისი სიცოცბლე დავიცავი. 
–- სამაგიეროდ, სამი სიცოცხლე გასწირე, –- თანდათან ულ- 

მობელი გახდა ივაკი. 

– როგორ? 
– როგორ და შენი ნათქვამის შემდეგ არც ცოლე ივ:რგებდა. 

არც დედა და არც შვილი. 

–- მაგას ნუ მეტყვი, ივაკი. მე ძმა გადავარჩინე. 

– ცუდი გზით მოპოვებულ სიცოცხლეს ეაჟკაცი სიკვდილს 
არჩევს ყოველთვის. 

მათეს ცეცხლი შემოენთო. იგრძნო აფხაზმა მონადირემ, მისი 
ბიძაშვილი დიდ საწუბარს წუნდა. 

-- ხომ იცი, ასთამურს შხამი და ბოღმა აფხიზლებს. გესლიანი 
სიტყვა რომ არ მეთქვა, ძმა მეღუპებოდა. 

–- მამიდაშვილო, აფხაზ კაცს სიკვდილი ურჩევნია ღალატს. 
–- შენ ასე ფიქრობ, ივაკი?! 
–– სიმართლეს გეუბნები, პერველმა შენ გაუაბზარე გული ა 

შურს. 
–- რაღა ექნა მე უბედურმა! –– სასოწარკვეთილი მათე წყაროს 

პირას ჩამოჯდა და თავი ჩაღუნა... 
საბალახოებს ქვემოთ ქარი ქროდა. ხეები წელში იზნიქებოდნენ. 

ხანდახან მათ შუა სიცარიელე ჩნდებოდა და მაშინ მზის სხივები 
კაშკაშა ფერით გაიელვებდნენ ხოლმე. : 

მათე თავაუღებლად იჯდა. 
ივაკის შეეცოდა მამიდაშვილი, 

–- ასეა, ძმაო, უჩრდილო სიყვარულია გამძლე და ბედნიერი, 

თორემ ის ოხერი ეჭვის ბზარი კაცის გულს კი არა, აი, ამ ,მთებს 

გააპობს შუაზე. 

სთა- 

თემშუღ თარკილმა ასთამური თავის სადგომ ფაცხაში შეიყვანა. 
–– თბილი რძე ასვით. არყით დაზილეთ! –– ბრძანა მან და ახალ- 

გაზრდა მონადირე, ქალებს ჩააბარა.



იატაკი და კედლები' ნადირის ტყავით იყო მოფარდაგებული – 

თემმუღ თარკილის ქალიშვილიც ჯიხვის ტყავგადაფარებულ ჯირკზე 
იჯდა. შეხედვისთანავე იცნო ასთამური ხიმურმა. მზის სხივი რომ 
განთიადის ჟამს ცის ტატნობს ფრთას გაჰკრავს და ალმურს მღუკი- 
დებს, ისე მოედო ალი სახეზე. „ალბათ მათეც აქ არის“, –– გაიფიქ- 

რა და ოდნავ შემკრთალი წამოდგა ყელმოღერებით, წყნარი და 
მსუბუქი 'ნაბიჯით წავიდა კარისაკენ. 

ზღურბლს რომ გადააბიჯა, მწყემსებს შეეფეთა. ყველამ მოკრძა– 
ლებით დაუთმო გზა. თავშეყრილთა შორის წამოძახილები ისმოდა. 

“– რა დაემართა ნეტავი?! 

–- ზვავმა თუ ჩაიტანა! 

–- გაყინულია საწყალი ბიჭი. 

–– დაღლილი და გატანჯული ჩანს. 
ხიმურმა წყნარად მოავლო თვალი ყველას. მაგრამ ვისაც ეძებდა, 

ვერ დაინახა. ოდნავ შეჩერდა, მერე თავი დახარა და წყაროს პირის–- 

კენ ჩაუხვია. 

დიდხანს იჯღა წყაროს პირას ხიმური, იჯდა და მათეს სახე 

ელანდებოდა. 

„მათე მარტო არასოდეს ნადირობს. წასვლის წინ თვითონ მითხ- 
რა, ასთამურიც მოდისო, რა დაემართა? ნუთუ დამღუპა და გადაი- 

ჩეხაI“ ქალს ცრემლი მოადგა. 

–- უშენოდ ერთ წუთსაც ნუ მიცოცხლია, –– ჩაილაპარაკა. მისმა 
ჩურჩულმა წყაროს ზედაპირზე ჭავლები რგოლებად წამოშალა. 
ქალი წყალს დააშტერდა. რგოლები საყურის რკალივით ჩნდებოდ- 
ნენ, ნელ-ღნელა ფართოვდებოდნენ და თრთოლვით ქრებოდნენ. 
უცებ წყალში მათე გამოჩნდა: ცხენზე იჯდა, თეთრი დარაიას ყაბა– 
ლახი ისევე შვენოდა, როგორც პირველად ნახვის დღეს, 

წარსულის გახსენებამ ააღელვა თარკილის ქალი. ლხინში, ზედ 

შერვაშიძის სასახლის წინ გაშლილ ტრიალ მინდორზე დოღი იყო 

გამართული. ვინ არ იყო მაშინ იქ: შერვაშიძეთა სასახლეს მარშა- 

ნიების, გარდაფხაძეების, ჩაჩბების ოჯახები წვეოდნენ. ოქრო- 

ვერცხლში დალესილი ქალ-ვაჟნი ბედაურებს აჯიბრებდნენ. ქერკინძ 

მარშანიას ნაცრისფერმა კვიცმა გადარია შეკრებილნი. გოგმანით 

იწყებდა და თანდათან ქარიშხლის წინ ამოვარდნილი ნიავივით 

უმატებდა სვლას. 
თავადები სასახლის წინ, ფანჩატურს ქვემოთ იდგნენ, გლეხებს 

კი საყდრის გალავანში მიეშვათ ცხენები. ვეება მინდორი ხალხით 
იყო სავსე. მარშანიას კვიცმა ხუთი წრის შემორბენამი ყველა 
უკან მოიტოვა. ახლა ათი შემორბენისათვის ემზადებოდნენ ბედაუ- 
რები. ხიმური ხედავდა, მარშანიას ნაცრისფერი ბედაური სხვა ცხე– 
ნებივით კი არ ცქმუტავდა ადგილზე, დინჯად იდგა, მხოლოდ ლაგამს 
კვნეტდა და თვალებს აბრიალებდა. ისიც კარგად შენიშნა როგორ 
შემოგოგდა ჭიშკარში ნესტოებდაბერილი ნისლისფერი ბაჩა კვიცი. 

იგი ერთი შეხედვით გარეულ ღორს უფრო წააგავდა, ვინემ ცხენს. 
ჯაგარივით სქელი თმა ზღარბივით აბუძგოდა პატარა და მრგვალ 

ტანზე. უცებ ხიმურის თვალებში ნაპერწკლებმა იელვა. მხედარს 
დარაიას თეთრი ყაბალახით ჰქონდა თავი წა,რული. სწორედ ისე- 
თით, როგორიც თვითონ ხიმურს ეხურა. ცხენზე ლაღად იჯდა, წე– 

ლი ღა ბევები არ ერხეოდა. ლაჯებშუა ამოკეცილი ნისლისფერივე 
ჩოხის კალთები მუხლებზე მიკრულივით ჩანდა. 

ხიმური სწრაფად გამოეყო ხალბს და წინ წაიწია. მხედარი უდარ– 
დელი სახით მიაგელვებდა ცხენს და სტუმრებს ათვალიერებდა. ხი– 
მურს რომ გაუსწორდა, მისკენ მოიხედა. ქალს ახლაც ქრუანტელი 

უვლის ტანში, მისი შეხედვა რომ გაახსენდება. 
შეხედა თუ არა ხიმურს, ცხენოსანს თვალები გაუფართოვდა, 

ქალწულივით გაწითლდა. 'უნებლიეთ შუბლზე მოესვა ხელი. ხიმურ- 
მაც მონუსხულივით გაიწია მისკენ მოსულმა სადავე მოქაჩა და 
ცხენი ადგილზე გააშეშა. 

–- მე ხომ არაფერს მიბრძანებთ, ქალიშვილო? –– ვაჟკაცის ხმამ 
ცეცხლი მოუკიდა თარკილს. 

ხიმური დაიბნა. 

–- ცხენი მომეწონა. ჩვეულებრივს არ გავს. 
მხედარი თვალის გახელის უმალ დაქვეითდა. 
–- ჰოი, თქვენი საჩუქარი იყოს, – რეტდასხმულივით თქვა და 

აღვირი გაუწოდა. 
–- ჰა, როგორ გეკადრებათ. 
–- ნეტავი მე შემხედოთ ასეთი თვალით, ჩემს თავსაც არ დავი– 

მურებდი. 
4ვ



– ვითოვ?! –- გამომწვევად აათვალიერა დაქვეითებული. 
ჩოზეს კალთები კოჭებამდე უწევდა მოსულა და უფრო მაღალს 

აჩენდა. მისი წელი ხიმურის ნეკის ბეჰედში გაძვრებოდა. ბრტყელი 
და განიერი ბეჭები მძიმედ ირხეოდნენ ჩოხაში, ხოლო თვალები 
სულმებერილ ნაკვერცხლებივით ბრიალებდნენ. ხიმურმა წამწამები 
დახარა და უთქმელად გამობრუნდა. ვაჟი ისევ იმ ადგილზე დარჩა. 

მალე დოღი დაიწყო, ქარიშხალივით მიჰქროდა დაწინაურებული 
მარშანიას ბედაური, ნისლივით მსუბუქად მიყვებოდა გვერდი- 
გვერდ ბაჩა-კვიცი. 

წრის ექვსჯერ შემორბენის შემდეგ ის ყველაზე წინ იყო, ძალ- 
ღონის დაუზოგავად ეშურებოდა ფინიშისაკენ. 

მარშანია სირმის მათრახს სცემდა ისედაც ფიცხ ბედაურს. თან- 
დათან დაჯაბნა მისი ცხენი ბაჩა-კვიცმა და მინდვრის მეათედ შემოვ- 
ლისას, უკვე ერთი რკალით გაასწრო. 

–- ის პატარა ცბენი თევზივით გვერდიგვერდ იყურება! –- შე- 

ნიშუა ვიღა(კამ. 
–- მხედარს შეხედეთ? –– გაიოცა შერვაშიძემ. –– როცა ცხე- 

ნებმა „ულ ახლოს გაუქროლეს, სუნთქვაც არ გახშირებია, წამწამ–- 
საც კე არ ახამხამებს. აი, ცხენოსანიც ამას ჰქვიან. 

–- ვე5 არის ნეტავი? -–– იკითხა შერვაშიძის ქალიშვილმა. 

–- თემჰვას უფროსი ბიჭია, ქალბატონო, სვანი ქალის, დაჯილის 

აჟი. 
:  სიმურს გული გაღაუტრიალდა. მიხვდა, რომ თავაღის ქალს 
თვალი ეჭირა ბაჩა-კვიცის მხედარზე, მათემ კი ამ დროს ეკლესიის 

გალავანთან მიაგდო ცხენი. მეგობრები შემოეხვივნენ და გამარჯვება 
მიულოცეს. 

–- ცსენს შეხედეთ. ერთი ცვარი ოფლი არ დასღენია! –- გაიო- 

ცეს მოჯირითეებმა. 
–– ჯიქის ძუძუნაწოვია, –– გაიღიმა მათემ. 
–- რაო?! –- ახლა კი ვერ შეიმაგრა თავი ხიმურმა. მათე მისკენ 

შემოტრიალდა. 

–- კვიცი რომ იყო, ჯიქის ძუძუს ვაწოვებდით, ქალიშვილო! 

–- ჯიქი როგორ მიიკარებს კვიცს! –– ხელები გაშალა ხიმურმა. 

– ცოცხლად დავიჭირე დედა ჯიქი თავისი ბოკვერით, კვიციც 
შეეჩვია, არც მე დავუშალე. 

შერვაშიძის ქალი ახლო მიასულიყო და გაოცებული უსმენდა, 
–-– ჩვენ კი გვასწავლეს ჯიქი არ შინაურდებაო, –- ნელა თქვა 

მან. 
–- შეიძლება ასეა, ქალბატონო, –-- ჩაფიქრებით შეეპასუნა 

მათე, –– ალბათ შვილთან ერთად რომ შევიპყარ, ამან დააოკა, ძუ- 
ძუს საწოვრად ბოკვერთან ერთად კვიციც მიუშვა. მის თვინიერებას 

„კი ვერც ახლა დავიქადებ, რკინის პალოზე მიბია ჯაჭვით. 
იმ ღამით თვალი ვერ მოხუჭა ხიმურმა –- შერვაშიძის ქალის 

გამჭვალავი თვალები ელანდებოდა. ვერც მეორე ღამეს დაიძ:ნა 

გულდამშვიდებით. მამ»მ დაღონება შეატყო ერთადერთ ასულს. 
–- ავად ხომ არა ხარ, გოგო?! 

ხიმური შეცბა. მამას 3ხრებზე მოეხვია. 
–- არა, მამა, ცოტა უგუნებოდ შევიქენი. 

–- საძოვრებზე ავიდეთ, შვილო, ჯოგში: მთის ჰაერი მოგიხდება. 

ხიმურს შეეშინდა. იფიქრა, ვაითუ წამიყვანონ და მათეს მთელ 
ზაფხულს ვერ ვნახავო. 

–– ვერ წამოვალ, დედას ვერ მივატოვებ. 
სწორედ ამ დროს ჭიშკარი გაიღო და მათეს ძმამ, ასთამურპა 

პატარა ჯიქი შემოიყვანა. 
–- ჩემმა უფროსმა ძმა1 მოგიძღვნათ, –- წყნარად თქვა ღა 

ხიმურს შეხედა. 
თარკილის ქალიშვილი სიხარულით თითკოს ცას ეწია. 

–- მობრძანდით, –– არ დაიბნა იგი. მოსული საბლში შეიპატიჟა. 
გაოცებული მამა ჩაფიქრებით მიუძღოდა .სტუმარს. მიხვდა ძველი 
მეჯოგე, მათეს საჩუქარი რაღაც მნიშვნელოვანს მოააწავებდა. 

დიდი პატივით მიიღო ასთამური ოჯახმა. 
ხიმური თავს ევლებოდა. მეორე დღეს უმცროსი ძმა მათეს თარ- 

კილების უხვ მასპინძლობაზე უამბობდა. 
დალალები კოქებამდე უღელავსო, –– ქება-დიდებას ასხამდა სარ– 

ძლოს და ძმას ეშმაკურად უღიმოდა... 

მას შემდეგ არა ერთხელ მოუსმენია ნიავს მათეს მკლავზე და– 

ყრდნობილი თარკილის ქალის ჩურჩული. ახლა კი წყაროს თვალშე 

უყურებდა ხიმური თავის გულისტოლს. 

–- არა, ასთამურს უნდა ვკითხო! –– გად:წყვიტა მან და კარვის– 
კენ წამოვიდა. 

გონწასული ასთამური შფოთავდა; ზღურბლზე გადააბიჯა თუ 

არა, ხიმურმა მის ბოდვას მოჰკრა ყური. 

–– ტყუილია, არ მჯერა, შეუძლებელია, გაგიჟდა... –– იძახდა იგი 
ნაწყვეტ-ნაწყვეტად, 

–- იწვის უბედური. -- ჩაიჩურჩულა ხიმურმა, თავსაფარი დაას– 
ველა და ავადმყოფს შუბლზე დააფინა. 

ასთამური ერთ ხანს გაინაბა, გაყუჩდა. ცოტა ხნის შემდეგ ისევ 

აფორიაქდა და უფრო ხმამაღლა აყვირდა. 
– რა თქვი: როგორ გაბედე! ოჯახი შეარცხვინე! არა, ტყუი. 

ვერაგო, შუქზიარა არ მიღალატებდა, ძმა კი არა, გველი ყოფილ- 
ხაო!.. ეს შენ დასწამე ცილი ჩემს ცოლს. 

ხიმურს მუხლები უკანკალებდა. 
–– გაგიჟდა, სიცხემ გააგიჟა. რა ვქნა, მათეს რა ვუთხრა! –– სიმ- 

წოეთ ხელებს იმტვრევდა ხიმური. 
– არაა! ––- ახლა ისე დაიყვირა ავადმყოფმა, რომ კარავი შე- 

ზანზარდა –- მაშ, გვატყუებდი ხიმური მიყვარსო, თვალს გვიხვევ- 

დი მეც და დედასაც არა?! არ დაგინდობ, დილამდე როგორმე გავ- 
ძლებ და მაშინ ნახე შურისძიება! 

თავისი სახელის ხსენებაზე ხიმურმა უკან დაიხია. 
–- ღმერთო ჩემო,-'ეს რა გავიგონე! ეს რა წამოროშა ასთამურმა. 

აქ რაღაც სხვა ამბავია! –– გონის მოსაკრებად კედელს მიეყრდნო. 
ლოყები გაუყვითლდა, ათრთოლდა. 

–- არა, მათე ჩემ სიყვარულს არ უმტყუნებს! -–– გულდაჯერებით 

თქვა და გარეთ გავარდა, უცებ კარს უკან მიყუდებულ ურდულს 
წამოედო და მუხლზე კაბა გადაიხია. ხიმურს ეს არც გაუგია, ხმაუ- 

რით "გამოაღო კარი და მთებს გახედა. მწვერვალებსა და საძოვრებს 
შუა მზის სხივები თვალისმომჭრელად იბნეოდნენ. თეთრი მწვერ- 
ვალები პირქუშად აზიდულიყვნენ. 

–- სად წავიდე, როგორ მივაკვლიო? –– თრთოლვით ჩაილაპარა- 
კა ქალმა. 

–- ხა, ხა, ხა! მოკვდი. უბედურო! –– ისევ დაიღრიალა ასთა- 

მურმა. 
ხიმური შემობრუნდა. 

„უნდა გავაღვიძო, გამოვკითხო!“ -- გაიფიქრა და კარავში 

შევიდა. 

ასთამურს ცალი ხელი საბნიდან გამოეყო, შუბლზე ოფლის წვე- 

თები დაჰყროდა. 
–- ასთამურ! ასთამურ! –- ჩასძახა ქალმა ავადმყოფს. აკანკალე– 

ბული ასთამური წამოჯდა და უაზრო თვალებით მიაჩერდა. 
–- მითხარი, რა დაემართა მათეს? –– შეევედრა ხიმური. 
ასთამურმა ხმა არ ამოიღო. ისევ გარინდებით მისჩერებოდა ქალი– 

“შვილს. 

–- ჰა, შენ ხარ, უბედურო? 

–– უბედურს რატო3 მეძახი, ასთამურ? 

–- განა შენ არ გიუვარდა ის დაუნდობელი კაცი? 
–- ვინ არის დაუნდობელი?! 

–– ვინ და ჩემი ძმა, მათე. 

ქალი მივარდა და ხელებზე მოეჭიდა. 
–- გარკვევით მითხარი, გული ნუ დამილიე. 

–- რა გითხრა, ჩემო დაო. ორივეს გვიღალატა, ორივე დაგვღუპა. 

შუქზიარა შეყვარებია. 

–– ტყუილია! -- ამოსკდა ქალს გულიდან. –– სიცხე გაქვს და 

ბოდავ. 

–- თვითონ თქვა, თარკილის ქალო, ჩემი ყურით გავიგონე. 
– ტყუილ, საზიზღარო! –- ხიმურის თვალები ახლა მრისხანედ 

კიაფობდჩენ. 

–– ნეტავი მართლაც გავგიჟებულიკავ, ბედნიერ კაცად ჩავთვლი- 
დი თავს. –– ასთამურს ცრემლები წასკდა. 

–- გიჟმა კაცმა ცრემლი არ იცის, –– გაახსენდა მამის ნათქვამი 
ქალს. 

–- სად არის მათე ახლა? –– ამოიკვნესა. 
–- ჯანდაბას, მეწყერს მისი თავი. ნურაფერს მკითხავ. ის უკვე 

ჩემი ძმა აღარ არის. 

გაღებულ კართან ნიავმა დაჰქროლა და ქალს მუხლისთავზე 
გახეული კაბა აუფრიალა, 

–- ნუ მომკალ, გარკვევით მითხარი სათქმელი. 
ასთამურმა ტირილი შეწყვიტა თვალები ნაკვერცხლებივით 

უელავდა. ხიმურს დაჟინებით მისჩერებოდა. თარკილის ქალს არ 

მოეწონა მისი ასე უცებ შეცვლა. ვაჟის მზერას თვალი გაადევნა და 

მუხლზე დაიხედა, შიშველი მუხლისთავი თეთრად უელვარებდა. 

სახეალეწილი, გველნაკბენივით წამოვარდა.



– ფუ”, შენ ძმობას! თვითონ ვერაგი და უნდო ყოფილხარ, განა 
მე არ ვ.რ შენი სარძლო? მათე ჩა ჩემი მათე 'საძმოდაც კაცია და 
საქმროდ.ც შეუცვლელია, იცოდე! 

იგი გარეთ გამოვარდა. კარვის სვეტზე დაჯიდებულ ნაბადს ღა 
ყაბალახს ერთად წაატანა ხელი, მერე შეჩერდა, გარემოს თვალი 
მოავლო და ბალახზე მიშვებული ცხენისაკენ გაიქცა. ენა- 
ჩავარდნილი ასთამური ერთ ადგილზე გაშეშდა. თვალთა ელვარება 
ჩ.უქრა, ს-ეული მოუდენდა, ნერწყვი გაუშრა, ხმა ვერ ამოიღო, 
რაცრაცით მიადგა კარს, ბიმური ცხენზე ჯდებოდა. 

--– არ წაჩვიდე, ხიმურ, ვფიცავარ, შენთვის უნამუსო თვალით არ 
შემიხედავს, გოგო! 

ყასა დღა მაღალ მწვერვალებს შორის ბადრი მთვარე ისე მიცუ- 
რავდა. თითქოს უნდოდა ეთქვა, –– აბა, შემომხედეთ და დატკბით. 
გასა ქვეყნად ჩემზე ლამაზი, ჩემზე მშვენიერი რაიმე გინახავთო? 
ღამის სიწყნარეში მის სხივებს მოევერცხლათ ცის თაღში მშეტყორ- 

ცსილი მყინვარწვერი, მთები, ზღვები და მინდორ-ველები, მხოლოდ 
დაჯილის ფაცხის წინ, ცაცხვის დიდ ტოტებქეეშ ვერ ჩაეღწიათ. 

ჩაბნელებულ ხის ძირას ორი ლანღი ჩურჩულებდა. 

– - მამიდაჩემო, თუ გიყვარვარ, დრომდე არაფერი მკითხო, მ:4#ე 
ასაღ.მვე უსდა წავიყვანო სვანეთში, საქმე მაქვს. 

– · ხომ ცოცხალია, ბიქო! 

–. ცოცხალიც არის და ჯანზედაც.: _ 

–- ასთამური სად არის?” 
–- თარკილებთან დარჩა, საძოვრებზე. 
– ხომ არაფერი უჭირს? 
–- არა. ისიც კარგად არის. 
– დედას არაფერი დაემალება, ივაკი! ' 

–- ხომ გითხარი, მამიდა, მათე აუცილებლად ჩემსას უნდა 

«ავიყვეანო-მეთქი. 
–- შენ რა გაგიჭირდა, რატომ მიმალავ?! 

–- მალე გაგაგებინებ ახლა ჩემს თავს გაფიცებ, არაფერი: 
)კითხო. 

–- ცოტა ჩემსკენ მოიწი, –– დაჯილმა ძმისწულს თვალებზე 
ჰოუსვა ხელი. 

–– ცრემლი არა გაქვს, მაგრამ გეტყობა თვალები გიხურს, ბიჭო! 

–- მამიდა, შენთვის ოდესმე ტყუილი მიკადრებია? 
–- არა, მაგრამ ცუდი სიზმარი ვნახე ბიჭებზე. 
–- ზომ დავიფიცე, ორივენი ჯანზე არიან-მეთქი. 
–- კარგი, წაიყვანე, დამილოცნიხართ. იცოდე კი, სანამ თქვენ. 

ანბავს არ გავიგებ, დავილევი. 

–- თუ იდარდებ, ამაღამვე ჩამოვიყვან ორივეს. 
–- არა, თუ გქირდება, შენი ძმები არიან და წაიყვანე, ოღონდ 

სახიფათო არაფერი ჩაიდოთ გულში. 
ივაკიმ ფრთხილად გადმოიყვანა ცხენი, ჭიშკართან მამიდას გადა– 

ესვია და ისევ მთებისაკენ გასწია.. 
–- რახან კარგად არიან, აღარაფერს დავეძებ. –– ჩაიჩურჩულა. 

დაჯილმა და ჭიშკარი მიხურა. 

· 
.. 

მათე მომჯობინდა, სვანეთის ჰაერმა, ივაკის მზრუნველობამ დ> 
ახალგაზრდულმა ჯან-ღონემ თავისი გაიტანა. მხოლოდ ის აფიქ- 
რებდა, რომ ხიმურის არაფერი ისმოდა. აგერ ორი კვირა გავიდა და. 

აფხაზეთიდან ამბავი არ მოსდიოდა. 
–- თუ ჩვენი ამბავი გაიგო, დავიღუპე, –– ეტყოდა ბიძაშვილს.. 
–- არ ვიცი, –– დაიბუხუნებდა ივაკი, –– ნეტავი მეც არ გამეგო: 

და მოვმკვდარიყავი. 
–- თუ შეიტყო, რა მომელის, ივაკი? 

–- არც ეს ვიცი, ვერაფერს გეტყვი. 
–- უიმისოდ ვერ ვიცოცხლებ, იცოდე. 
ივაკი შუბლს შეიკრავდა, ხანჯალზე ვეება ხელებს დაიწყობდა: 

და მხრებს აიჩეჩდა. 
სვანეთში რამდენი კოშკია, იმდენი "გზაა. ყოველი გზა კოშკის. 

ძირას თავდება. ერთ დილას ივაკიმ ორი ცხენოსანი შენიშნა. ისინი 

ბოგირზე გამოვიდნენ და ჭენებით წამოვიდნენ ზევით, 
„ვინ უნდა იყვნენ ნეტავი?“ -- გაიფიქრა და მათეს უხმო. 

4. მ. ასათიანი 4§.



–- ხიმური და დედაჩემია! –– გაიოცა მათემ და ფერი ეცვალა. 
ცოტა ხნის შემდეგ ცხენოსნები კოშკის ზღუდეს მოადგნენ. 
კარი გაუღეს. დაჯილს მათესთვის არც კი შეუხედავს, პირდაპირ 

ივაკის ეცა პირში: 
–- ჩემი ოჯახის მტერი ხომ არ იყავი, ამხელა უბედურება რომ 

დამიმალე?! 
ივაკი შეკრთა, მაგრამ არ დაიბნა. 
–- ჭირს დრო აქარვებს, მამიდაჩემო, მეც ასე მინდოდა მისი 

განელება. 
– ტყუილია! –- დასჭექა დაჯილმა, –- ასეთ ჭირს დრო უფრო 

აღრმავებს და საქვეყნო ჭირად ხდის. 

–- ქვეყანა რა შუაშია, დედაჩემო! –– ბორძიკით წაილუღლუღა 
მათემ. 

–_ გონება დაგბნელებია, შვილო? განა ოჯახის შერცხვენა ქვეყ- 
ნის ჭირი არ არის? 

–- ასთამური იღუპებოდა, დედი! 
–- გაჩუმდი, შერცხვენას სიკვდილი არ სჯობიან? 
ხიმური ჯერ გარინდებული უგდებდა ყურს დედა-შვილის საუ- 

ბარს. დარაიას თეთრი ყაბალახიდან დალალები „გადმოსცვენოდა, ნა- 
ბადიც დარდიმანდულად მოესხა. 

–-– მე რას მეტყვი, მათე? –– იკითხა შემდეგ: და დალალები ხელ- 
ში ისე აკრიფა, თითქოს ამით აპირებდა წაქცევისაგან თავის შემაგ- 
რებას... 

–- შენ? –- დააბნია მათე თავზარდამცემმა კითხვამ. 

–- ჰო, მე, მე, რას მეტყვი? 
–- რა უნდა გითხრა, თუ არ გამწირავ, დღესვე ჯვარს დავიწერ. 

დაჯილმა ამოიხვნეშა. ხიმურს თითქოს არც გაუგონია. 
– მერე გულს რას ეუბნები? 

–- რა თქვი?! –- გაიკვირვა მათემ. 
– გულს რას ეუბნები-მეთქი?! 

–- მე ისევ მიყვარხარ, მე ისევ შენ... 

– ტყუი! –- გააწყვეტინა სიტყვა ხიმურმა. –-– თუ ერთი უკჯ- 

ვარს, განა პატიოსანი კაცი მეორე ადამიანს ეტყვის ამ სიტყვას?! 

–- არავისთვის მითქვამს მიყვარხარ-მეთქი. 
–- ხომ თქვი, შუქზიარა მიყვარსო?! 

ქალიშვილი მოულოდნელად ცხენს მოახტა კაბის კალთა 
ისევ აფრიალდა და ქათქათა მუხლმა ელვასავით მიანათა 
მათეს. 

ხიმურმა უნებლიეთ დაიფარა ხელი შიშველ სხეულზე და ცხენი- 
«დან მათეს ჩამოხედა. 

ვაჟი მისკენ არ იმზირებოდა, იგი ახლლა დამბლადაცემულივით 
იდგა, თვალებში სიცოცხლის ნიშანწყალი არ უკიაფებდა. 

„არ გადარჩება!“ –- გაიფიქრა ხიმურმა, ცხენს ქუსლი ჰკრა და 

"წავიდა, –– „ღმერთო შენით და, მის ფიქრს სინათლე აკლია, ნის- 

ლიანი კაცი ყოფილა. ასეთები ძმასაც გულს მოუკლავენ და თავსაც 
„დაიღუპჰავენ“. ხიმურის ცხენმა ბოგირი გაირბინა და კლდეზე გაჭ- 
რილ გზას დაადგა. 

ზემოთ ჩამიჩუმი არ ისმოდა. 
არც კოშკიდან გადმოუხედავთ და აღარც მას გაუხედია იქით.



  

ამირანის ძმობილი 

ქარიშხალი (ასა და მიწას აზანზარებდა: კავკასიონის მწვერვა– 
ლები ამ ორომტრიალში თითქოს იზნიქებოდნენ. ჩაბნელებული ხე- 
ვები გუგუნებდნენ. ხანდიხან გაიელვებდა და მაშინ ერთი წუთით 
განათებული ქვეყანა დაღუპვის პირზე მისულსა პგავდა. ელვის სი– 

ნათლეზე მოჩანდნენ მწვერვალთა ვეება შავი ჩრდილები, ჩაღამე– 

ბული უფსკრულები, აღელვებული მდინარეები. მღვრიე ღრუბლები 
ერთმანეთს აბობოქრებული ზღვის ტალღებივით ეჯახებოდნენ დ» 
ისევ იმალებოდნენ. მათ შუა მომწყვდეული მთათა წვერები განწი– 
რული გემებივით გამოჩნდებოდნენ ხანდახან. 

პიტალო კლდის კალთაზე, გამოქვაბულის პირას ბრგე ჭაბუკი. 
იდგა. მისი ნახევრად შიშველი ტანი მხრებიდან მუხლებამდე ნადი– 
რის ტყავით იყო დაფარული, ცერის სიმსხო წვიმის წვეთები შხაპუ- 
ნით სცემდა ბეჭებსა და თავ-პირზე. . 

–- შემოდი, ბიჭო, –– ეხვეწებოდა ნაბადში გახვეული დედა–- 
კაცი, -- ხომ ხედავ, თავსხმაა, ავად გახდები. 

“– მაცალე დედი, ცოტა კიდევ მინდა ვუყურო ქვეყნის ბუმ- 
ბერაზობას, აი, შეხედე, როგორ გაიელვა, –– შეიძლება მეხმა იმ 
მაღალი მთის წვერს დაჰკრას. 

მართლაც, ცა ისევ გაიხსნა, უზარმაზარ მწვერვალს ვეება ორ- 
ბოძალა შუბივით ჩაუქროლა ელვამ, დიდი სიძლიერით დაიჭახუნა 

და სანამ სინათლე კვლავ ქვეყნის თავზე გადაივლიდა, დედა-შვილმა» 

თავისი თვალით დაინახა როგორი ხრიალით და ზათქით შთაინთქა 

უფსკრულში ნამეხარი კლდე: ზვავად წამოსული ნამსხვრევები მდი–- 
ნარესავით დაეშვა დაბლა. 

–- შინ შემოდი, ბიქო! –- ახლა ბრძანებით უთხრა დედამ შვილს 
და ძალეთ შეიყვანა გამოქვაბულში. ავთო-ბიჭი გამოქვაბულის კე- 

დელს მიეყრდნო, თვალი კი მაინც გარეთ დარჩა, მერე კედლიდან 
მშვილდ-ისარი ჩამოიღო და ღრუბლებისაკენ მიმართა, ისევ გაიელ– 

ვა. ჭაბუკის ვეება სხეული ქანდაკებასავით გამოიკვეთა. სანამ ელვის 
შუქი ჩაქრებოდა, ისარმა მიმართულება შეიცვალა და ხევისაკე5 
ჩაექანა. ავთო-ბიჭს არ მოეწონა თავისი სულელური ქცევა და მწა– 
რედ გაიღიმა. 

–- ნეტავი მას. ვინც ამ ელვა-მეხს დაიმორჩილებს, –– ფიქრობ- 
და თავისთვის, –- აი, კაციც ის იქნება. ჩემი ძმობილი ჯან-ღონით 

სავსე კაცია, მაგრამ რა მერე?! მეხი რომ წამოეწიოს და დაჰკრას, 
მასაც იმ კლდესავით დაფშვნის და ხევში ჩახვეტავს. თუმცა, ამბო– 

ბენ, ნათლია არ გაიმეტებსო! ნეტავი, ნათლიამისი მართლაც ქვეყნის 
მპყრობელია, ყველაფერი მას ემორჩილება? ერთი თვალით მაენც 

დამანახვა?! 
– დედი, –– მიუბრუნდა დედას, –– ამირანი დღეს აქეთ არ ყო– 

ფილა?! ' 

–- არა, შვილო, არ ყოფილა. მის გზა-კეალს ვინ გაიგებს. დღეზ 

რომ აქ არის, ხვალ ქვეყნის მეორე კიდეზე გადაინაცვლებს. რაც ის 
ყურშა ძაღლი ჰყავს. სხვა კაცად იქცა, გაუჩინარდა, უხილავი გახდა. 

ავთო-ბიჭმა ამოიხვნეშა. 
–- კარგი კაცია ჩემი დიდი ძმობილი. ქვეყნის ჭირ-ვარამს ეძებს. 

ხალხის ტკივილებს აყუჩებს, ჩვენ წუხილს თავისად გრძნობს. 

–- რა მერე! –> გაგულისდა დედა. –-– რაში გვშველის მისი 

გულკეთილობა, ჩვენ მაინც გვიჭირს, სიცივით გვაკანკალებს. რაც 
ჩრდილოეთისაკენ წამოვედით, სხეული ვერ გაგვითბია. 

ისევ გაიელვა. ამღვრეულ ღრუბელში კვლავ გაფართქალდა 
ცეცხლის ვეება შუბი, ისევ შეზანზარდა ქვეყანა და გამოქვაბულის 
წინ მდგარ დიდ მუხას რისხვით დაეჯახა. ერთ წუთს დაბნელდა, 
სამყარო გაირინდა .და მერე, დედა-შვილის გასაკვირად, მუხას უცებ 
ცეცხლი მოედო. ჯერ გარშემო ყველაფერი განათდა, შემდეგ გამო– 

ქვაბულში სითბო შემოვიდა და უამინდობით გათომილი დედა–- 
შვილი თავისკენ მიიზიდა. 

აბრიალებული მუხა ხევისპირს გადასცქეროდა. ალი მაღლა 
მიიწევდა და მის სინათლეზე გაღმა გამოქვაბულებიც გამოჩნდა. გაო- 
ცებული, ნახევრად შიშველი ადამიანები ხევგაღმიდან შიშით შეჰ–- 
ყურებდნენ ალადქცეულ მუხას. ხანძრის ახლოს სიცხემ იმატა. 
კლდის ნაპირებს მიაფიცხა და პიტალო ნაპრალების გარშემო 
ორთქლი დააყენა. 

-- ჰაუუ, -- მოისმა ქალიშვილის ხმა გაღმიდან, –– ავთო-ბიჭო, 
ცოცხალი ხარ?! 

ჭაბუკი ამ ხმამ გამოაფხიზლა. სიამე იგრძნო. 

–- ცოცხალი ვარ, ცოცხალი, აქეთ მოდი, მზეონა! შეხედე, ჩვენს 
ბებერ მუხას ცეცხლი მოეკიდა, მოდი, გოგო, გაგათბო! 

–- მოვდივარ, მოვდივარ. 

ავთო-ბიჭმა ცეცხლის შუქზე კარგად დაინახ,ი როგორ დაეშვა 

მზეონას ლანდი ზემოდან, როგორ გადმოირბინა ხევზე გადებული 
წაბლის გატოტებული ზე და ხტუნვა-ხტუნვით წამოვიდა გამოქვა– 
ბულისაკენ. ' 

–- ნამეხარმა ხემ მეხის ხელმეორედ მიზიდვა იცის, ახლოს არ 

მიხვიდეთ! –– გააფრთხილა დედამ და ხელი რომ არ შეეშალა ქალ–- 
ვაჟისათვის, გამოქვაბულში მოგებულ ხმელ თივაზე მიწვა. 

–- მოდი, მზეონა! –– შეეგება ჭაბუკი. 
ქალიშვილი, რომელსაც დაუვსრცხნელი ნაწნავები წელს დაბლა 

ჩამოშლოდა, ნდობით მოეხვია, ლოყა ლოყაზე მიადო და ჩაუჩურ- 
ჩულა: · 

–- გამათბე, ავთო-ბიჭო, გამათბე, შენს ახლოს ყოველთვის თბი– 
ლა, სულ კარგია, ყოველჟამს სასიხარულოა, –– ბიჭმა ხელში აიტაცა. 

–- რა ლამაზი ხარ, მზეონა, როგორი პატარა გული გაქვს დ> 
მარდი ფეხები! –- მის მკერდზე ატატებულ მზეონას თმები გად- 
მოეშალა და ავთო-ბიჭს წვივ-მუხლი დაუფარა. 

–- რა რბილი თმები გაქვს, –– რა კარგი ტანი გაქვს;. აბა, მო– 

მეხვიე, ცეცხლს მიგაფიცხებ, კარგად უნდა გაგათბო. 

–- ძალიან ახლოს არ მიმიყვანო, დავიწვები, –– სიცილით ამ- 

ბობდა ჭაბუკის მკლავებზე გადაწოლილი ქალიშვილი. 
გადაიკარა. ცეცხლი ისევ ბრიალებდა, გამოქვაბულის პირი ნელ– 

ნელა გაცხელდა, კლდის გავარვარებული ფლატე ალაგ-ალაგ დათ- 
შალა. ხევში ცხელმა ნამსხვრევებმა დაიწყო ცვენა. 

დედამ თივის ბულულები ქვაბის პირას მიაჩოჩა, მშრალ ადგილ- 

ზე დააგო და ქალ-ვაჟს დაყვავებით მიმართა: 
– წამოწექით, თივაც გაგათბობთ და ცეცხლიც. 
ავთომ დედას მადლობის თვალით გადახედა, მზეონა თივაში 

ჩასვა და თვითონაც გვერდით მიუწვა.“ 
–- ოჰ, ასე რა კარგია?!––- გაუცინა ქალიშვილმა. 

ქარმა ისევ დაუბერა, ჯერ დანაკვერცხლებულმა ტოტებმა დაიწ- 

ყეს ცვენა, მერმე ალმოდებული მუხაც გადატყდა და თავისივე ფეს– 
გებთან ლაწანი მოადინა. ხმელმა ღერებმა ტკაცატკუცი ააყენეს; 
ჩინჩხლი ცაში ავარდა, ალმა იმატა და ახლა უფრო ბრიალა ცეცხლი 

გაჩნდა. 
თივაზე გაწოლილი ქალ-ვაჟი · გაკვირვებული მისჩერებოდა 

აბრდღვიალებულ ხეს. 
–- თივის ბულულში ნაკვერცხალი არ ჩაგივარდეს, –– ისევ მოის– 

მა დედის გამაფრთხილებელი ხმა. 
არც ერთმა არ გასცა პასუხი. ჭაბუკმა წელზე ღვედით ჩამოკი– 

დებული კაჟის სატევარი მოიხსნა და წინ დაიდო. 
––- ჩვენი სატევარი! –– მოეფერა იარაღს მზეონა. 
–- ამან გადაგვარჩინა იმ დღეს. 

–- ამიტომ მიყვარს იგი. 
–- მაგარი ეშვები ჰქონდა; ზურგზე შეჯდომა რომ არ მომესწ- 

რო, გამათავებდა. 

–- მე ხეზე ვიყავი, მაგრამ მაინც დავინახე, როგორ უფატრავ- 
დი კისერს ამ სატევრით. 

–– სქელი ქონი ჰქონდა. ძლივძლივობით გადავჭერი ყელი. ბარ– 
ძაყზე მაინც გამკრა ეშვები. 

ჭაბუკს წელს ქვემოთ, სწორედ იქ, სადაც ტყავის საფარი თავდე– 
ბოდა, ცეცხლის შუქზე ნაიარევი მოუჩანდა. 

–- ჰო, როგორ შემეშინდა! მეგონა ვერ მოერეოდი. ისე ხრო- 
ტინებდა, ტყეს ზანზარი გაჰქონდა. კინაღამ გადმოვვარდი ჩხიდან. 
დიდი ტახი იყო, ჯაგარი სავარცხლებად გამოდგებოდა. ხომ გახსოვს 

როგორ ჩაგეფზვნა ხელში კაჟის დანა. 

–- სუსტი ქვა გამოდგა, ხოროში, უძარღვო. 

–- ეს კი მაგარია, –– ისევ მოეფერა მზეონა სატევარს. 
შუაღაშპა გადავიდა. ალმა თანდათან იკლო, მუხა დანა- 

კვეოცხლდა, ცის ტატნობზე შუქმა იმატა. 
–- ერთი იმას შეხედე! –– გაიკვირვა ავთომ და წამოდგა, ათი- 

თორმეტი წლის თვალებბრიალა ბიჭი ხევის პირას კლდეზე გადა–- 
მჯდარიყო და ნაკვერცხლებს მიფიცხებოდა –– მთელი ღამე არ ეძი- 
ნა ამ ჭინკას, ალბათ ცეცხლი გაუტკბა. 

–- აქეთ მოდი, გამოქვაბულში! –– დაუცაცხანა მზეონამ ბალღს. 
გათამამებული ბიჭი ხტუნვა-სტუნვით წამოვიდა მათკენ. თივაში მარ- 
დად ჩახტა და ქალიშვილს მიუწვა. გაბურძგნული თმები და დახეთ–- 
ქილი. დამწვირული ფეხები ცეცხლისაგან ისე გაფიცხებოდა, რომ 

წვივებზე მიგლესილი ტალახიდან ოხშივარი ასდიოდა. 
–- ავთო-ბიჭო! –- დაიწყო ყმაწვილმა, -–– იცით, რა ვნახე?! მუ- 

ხის ფესვიდან ცეცხლის მდინარე გამოვარდა და ხევში ჩაიქცა. –– 
მერე ოდნავ ჩაფიქრდა და განაგრძო: ყველა კი არ ჩაქცეულა, ნახე- 
კარი გაშავდა და მზეონას ნაწნავივით დაეკიდა კლდის პირს. ისე 

გაცივდა და გამაგრდა, ახლა კლდეზე უფრო მაგარია. შენს სატე- 
ფარსაც კი დაფშვნის, რომ შემოჰკრა. 

–- იჰ, –– გაიცინა ავთომ, –– ჩემმა სატევარმა ტახის კბილები 
გადაამტერია. 

–- მერე რა! –– მე ვცადე, კაჟის დანები მოვუქნიე, ყველა და- 
იფშვნა, თუ არა გჯერა, თვითონ გასინჯე. 

სამივენი წამოდგნენ. დანაკვერცხლებული მუხის ძირიდან გა- 
ვარვარებული ზოლი ქვევით მიიკლაკნებოდა. ისე ბზინავდა და ალაგ– 
ალაგ ისეთ ლურჯ ალს აყენებდა, კაცს თვალს მოსჭრიდა. 

ყმაწვილმა, რომელსაც ხალიბას ეძახდნენ, ჯოხს ხელი წაავლო 
და გავარვარებულ ნაკადულს ღონივრად ჩაჰკრა. ჯოხი ისე რბილად 
ჩაეფლო შიგ, როგორც ტალახში და უცებ წვერზე ცეცხლი მოედო. 

–- ახლა აქეთ მოდი, –– ხალიბამ კლდის პირისაკენ გაიწია. რო– 

გორც კი შავად მბზინავ ნაწილს დაჰკრა, ჯოხი. იმ წუთსვე გადა- 
უტყდა. ნატეხები აქეთ-იქით გადაცვივდა, ავთო და მზეონა გაოცე–- 
ბული შესცქეროდნენ უცხო ნაკადულს. ახლა ავთო-ბიჭმა წაიწია 
წინ, სატევარი გავარვარებულ ადგილზე მოქნევით შემოჰკრა და ეს 

ვიწრო ნაკვერცხლის მდინარე ფიჭვივით გადაკვეთა. ქვის სატევარა 
ფხა გაუსინჯა. იგი ისევ ბასრი იყო. ავთო-ბიჭმა უთქმელად გასწია 

კლდის პირისაკენ. ხევის გადასახედს ვაჟკაცის მკლავისსიმსხო შავი 
„ღვლერჭებივით რაღაც გადაჰკიდებოდა. გარშემო ტალახი და 5ო- 
შორი მიწა მიეკრა და მუხის ფესვს ჰგავდა. 

–- ახლა მაგას შემოჰკარი ავთო-ბიჭო! –- შეაქეზა ხალიბამ. 3+- 
ბუკმა მონდომებით მოიქნია კაჟის სატევარი და ვაი სირცხვილო! 
ხელში მარტო ტარი შერჩა, –– იარაღი ხმელი ტალახივით დაიფშენა. 
ნამსხვრევები ხრიალით ჩაცვივდა ხევში. 

გაფითრებულმა მზეონამ შეჰკივლა. ავთო-ბიჭმა დანანებით და– 
ხედა დამსხვრეულ სატევარს და უცნაურ ღვლერჭს დააკვირდა. სა- 
ტევრის დანაკრავი ახლა სხვანაირად ელავდა. ხელი მოჰკიდა და 
სწრაფად უკან გამოსწია. 

„ისევ ცხელია“, –- გაიფიქრა და დამწვარი თითები სველ მიწას 
დაადო. დანამულმა, ხოშორმა მიწამ ტკივილი დაუჟამა. ქარი ისევ 
უბერავდა, ღრუბლები დაიფანტნენ, განთიადი ახლოვდებოდა. 

გამოქვაბულის პირზე დედა გამოჩნდა, ავთო-ბიქს მწუხარე ნაო- 

უი შენიშნა მუბლზე და შეშინებულმა ჰკითხა: 

–- რა დაგემართა, შვილო, ხომ არაფერმა დაგაშავა?! 

–- აი, ამან უკბინა, –– უჩვენა ხალიბამ ხევის პირზე ვაზივით 

გადაცოცებული, ფერშეცვლილი, უცნაური საგანი. დედა გაოცებით 
დააჩერდა მას, მერე უკან შებრუნდა და ბზის ვეება კეტი გამოიტანა. 

ერთ ხანს კიდევ აკვირდებოდა, მერმე მთელი ძალ-ღონით ასწია და 

დაჰკრა. 
ბზის ჯოხი მოხრილ ადგილს მოხვდა და დაიმსხვრა. ნამსხვრევე– 

ბი მძიმედ ეცემოდნენ ხევში ჩაკადულ კლდოეან ფლატეს და უ"- 

ვეულოდ ქღარუნებდნენ. 
ყველამ იქით გაიხედა. ერთი ნატეხი ყრუდ ღაეცა წყლის ნა- 

პირზე. 
ავთო-ბიჭმა არაფერი თქვა. სირბილით წავიდა ქვემოთ. ყველანი 

გამოედევნენ. 
–- არ მიეკარო, ისევ დაგაშავებს, –– შეჰკივლა მზეონამ. 

ხევის პირზე ჩასული ავთო-ბიჭი ახლა დაჟინებით დასცქეროდა 

უცნაურ ნატეხს. მაინც გაბედა და ხელი წაავლო. იგი მდინარის 
„ტალღას გაეცივებინა და ახლა აღარ წვავდა ხელს. დამწვარ თითებზე 

სიგრილე ესიამოვნა კიდეც. 

ასწია, სახე დაეღრიცა, მეტად მძიმე აღმოჩნდა. ორივე ხელით” 
ჩაბღუჯა და წყლიდან ძლივს ამოათრია. 

–- ამსიმძიმე არაფერი მინახავს. –– გაიკვირვა მან. მზეონამ ვერ 
მოითმინა და ხელი სტაცა. თითები სწორედ იქ შეახო, სადაც კაჟის 
სატევრის კვალი ჩანდა. შეჟეჟქილი ნაწილი ბასრი აღმოჩნდა. გადა– 
სერილი თითიდან სისხლმა იფეთქა. 

–- ჰოი, რა მახვილი პირი აქვს! –– დაიკვნესა მზეონამ. 

ნელი-ნელ გადაყრილი ღრუბლებიდან მზემ გადმოიხედა, ხევში 
ნისლი აბერტყა და ქვეყანას ყველა სხივი ერთბაშად მოჰფინა. ნაავ– 
დრალმა ბუნებამ პირდაბანილი ბავშვივით ცოცხლად გამოიხედა. 

ავთო-ბიქჭმა მხარზე შეიგდო ნაპოვნი და მძიმედ წამოდგა. ზევით 

კიდევ ღვიოდა ნაკვერცხლები. ვარვარა ნაკადულს ახლა სულ შეეცვა- 
ლა ფერი, –– გაშავებულიყო. ჭაბუკმა მხრიდან ტვირთი გადმოაგდო. 
ცივი ლითონი ცეცხლს დაეცა, გადაკვეთა და ერთი ნაწილი მოამტ- 

ვრია, –– ვაჰ, ცივი რა მაგარი ყოფილა, ცხელი კი ფიქვივით რბი- 
ლია! –– ბრიალა თვალებით დააჩერდა ნატეხს. ეტყობოდა, რაღაც 
გაიაზრა, ცხელ, ღადღადა ზოლს ხელმეორედ დაარტყა ცივი ლითო- 

ნი. მოისმა რბილი და მძიმე ხმა. ყოველ დარტყმაზე ნატეხი სხვა 
ფორმას იღებდა. როცა ხელში აიღო, ყველამ დაინახა, რა ფხიანი და- 
ნის პატრონი გამხდარიყო ავთო–-ბიჭი. 

–- ერთი მოქნევით .მოვკლავ ღორს. –– გახარებულმა ჭაბუკმა 
ტაში შემოჰკრა. 

ღორღი გადაღმა ხევს იქით სრიალით დაეშვა და გუგუნით ჩაე- 
ნარცხა. ყველამ იქით გაიხედა. 

–- ვაიმე, დარისპანი მოდის, –– შეშფოთდა დედა. 

გორაკზე თმაგაბურძგნული კაცი გადმოდგა. დაგრეხილი კუნთე- 
ბი და ვეება ბეჭები მის ღონეზე მეტყველებდნენ. მხარზე გადებული 
ჯოხის წვერზე მშვილდივით მოკაკული თავგაჭეჭქჭილი მოზრდილი 
შველი ეკიდა. სიარულის დროს თეძოს ისე იქნევდა, შორიდანაც 

კოჭლი ჩანდა. ჩანთიდან დახოცილი კურდღლები მოუჩანდა. ბორ- 
ძიკ-ბორძიკით წამოვიდა (ეცხლისკენ და შუბლშეჭმუხვნილი და- 
აჩერდა ნაკვერცხლებს. ცალი თვალის ფოსოდან გუგის მაგიერ თეთ- 
რი ლიბრი უჩანდა, საღ თვალს ნაკვერცხალივით აბრიალებდა. 

–- საიდან გაჩნდა ეს ცეცხლი” ამირანმა მოიტანა, ალბათ, –– 

უსიამოვნო ხმით ჩაიბუხუნა და იქ მყოფებს დააკვირდა. 

–- არა, ღმერთმა გამოგვიგზავნა, –– ყველას მაგივრად უპასუხა. 
ავთო-ბიჭის დედამ. 

–– ღმერთმა გამოგიგზავნათ?! –– გაიკვირვა ცალთვალამ. ღმერთა- 
თქვენთან რა ესაქმება! –– მწყრალად ჩააშტერდა დედაკაცს და მერ– 
მე ისეთი სიცილი ატეხა, როხროხი ხევებმა გაიმეორეს. 

–- უყურეთ, ღმერთებმა პატივი დასდეს და დამჭკნარ დედა- 
კაცს ცეცხლი გამოუგზავნეს ისიამოვნეთო, –– ქლოშინით ამ– 
ბობდა ახლა იგი, –– მოტყუებასაც რომ მიპირებენ!––უცებ გაჩუმდა, 
ქალს მაჯაზე ხელი წაავლო „და დაიღრიალა: 

–- ამირანმა მოგიტანათ, ხომ? 
–- არა-მეთქი! –– მუხას მეხი დაეცა და ცე(ხლი დაგვიტოვა. 
დარისპანმა კბილები დააღრჭიალა. 
–– მერე რატომ დაიტოვეთ, ხომ იცოდით, ცეცხლის მტერი მბო– 

ლოდ წყალია; გუდებით ამოვიტანდით და დავასხამდით, ჩავაქრობ– 
დით. ცეცხლი ყველაფრის მომსპობია. მის ნაკვალევზე ეკალიც არ 
ამოდის... 

–- არა ხარ მართალი, კოჭლო დარისპან! –– არ აცალა სიტყვის 
დასრულება ავთო-ბიჭმა. –– ცეცხლი ჩვენ გვათბობს, რაც ჩრდი- 
ლოეთისაკენ გამოვიწიეთ, იგი ჩვენი სანატრელი მეგობარი გახდა. 

ნახე, ამ ნაკვერცხლებმა როგორი საჩუქარი მოგვიტანა ქაბუკმა 
ამაყად ასწია ხელი და თითებში ჩაბღუჯული ლითონი მახვილი პი– 
რით წაბლის ტოტს გაჰკრა. ტოტი ფართქალით მოწყდა ხეს და მი- 
წაზე მოსხლეტით დავარდა. 

–- ეს რა არის?! –– გაიკვირვა კოჭლმა. 
–– ახლა ამას დააკვირდი. დარისპან! –– ავთო-ბიჭმა ისევ ამართა 

მკლავი, კლდის წინ წამოწვღილ ქიმს დაჰკრა ღა უცბად ყველას 
გაჯვირვების კვნესა აღმოხდა. ასი ნაპერწკალი გასცვივდა კაჟნარევ 

კლდეს, დაიფშვნა და ხევში ჩაცვივდა. 
–- უიმე, –– წამოიკივლა მზეონამ, –– ნაპოვნისა და ქვის შებრ– 

ძოლება ცეცხლის მშობელი ყოფილა! 

ცალთვალას შუბლის ძარღვები აუთრთოლდა. არაფერი თქვა. 
ლითონს ხელი წაავლო და დააკვირდა. ჯერ უნებლიეთ ასწი–დასწია, 
სიმძიმე მოსინჯა, მერე მახვილ პირს დააჩერდა, კლდის ქიმს მიურა- 

ნა. 
I. ლითონმა ჟღრიალით ამცნო ცალთვალას თავისი არსებობა; მა5 

გაოცებით გადახედა ყველას. უცებ წელზე ხელი მოიფათურა, ვეება 
სატევარი მოიხსნა და ლითონს შემოჰკრა. ქვის იარაღი ხელში ჩაე- 
ფშვია, ხოლო წვრილი ნაპერწკლები გაბურძგნულ წვერ-ულვაშ“ზ» 
რწყილებივით შეუცვივდა. კოჭლი დარისპანი მთელი ტანით შე- 
თრთოლდა. საღ თვალზე შიში დაეტყო. 

–- აი, სად ყოფილა ცეცხლის გამჩენი, –– გაიფიქრა და ლითონი 

მოიქნია. იგი შხუილით გაიჭრა ჰაერში და მძიმედ ჩაეშვა წყალში. 
–- რა ჰქენი, კაცო! –– მივარდა ავთო-ბიჭი. 
–- იქით გაიწი, სულელო! –– დაიბღავლა დარისპანმა, –– ვზე– 

დავ. ქვეყნის დაღუპვის სათავისათვის მიგიგნიათ. 

– შენ თვითონ გიუო და სულელო! –- ვერ მოითმინა ავთო- 
ბიჭმა. –– ქვეყნის დაღუჰვის კი არა, ხსნის სათავე გამოგვიგზავნა 
განგებამ. – ცეცხლისა და ნაღვერდლისა მხოლოდ მხეცებს ეში- 
ნიათ. 

ცალთვალა დარისპანს ბრაზით სახე მოეღრიცა, მკლავებსა და 
ბეჭის ძვლებზე ამობურცული კუნთები აუთრთოლდა, თვალში გა- 
რეული კატის სინათლე ჩაუდგა. : 

–- შენი ძმობილივით წუწკი ხარ, ავთო-ბიჭო! ქვეყნად არაფერი 

თქვენ არ გაგეგებათ; განა ცეცხლმა არ ამომთხარა მარჯვენა თვა- 
ლი?! ჰე, თქვენ არ იცით, რას ნიშნავს ცეცხლით მიყენებული ტკი– 
ვილი. ასი ლომი ვერ დამიბრმავებდა თვალს, ერთმა მუგუზალმა კი 

შხივილით ამომკორტნა იგი. 

–– თვალები შენ ქაჯებმა ამოგგლიჯეს, –– შეესიტყვა ავთო-ბიჭის 
დედა. 
1” ტყუი, ალქაჯო! ამირანმა მესროლა მუგუზალი. ახლაც ვერ 

მივმხვდარვარ, სად იპოვა იგი. ყველაფერი შენი ბრალი კი იყო, –- 
დაუბრიალა საღი თვალი მზეონას კოჭლმა. 

– ჩემი რა ბრალი იყო, რას დამედევნე, ხომ იცოდი, ავგთო- 
ბიჭი მიყვარდა, შენი (ყოლი მე არასდროს გავხდები. 

–- ჰა-ჰა-ჰა, –– ისევ გადაიხარხარა „ცალთვალამ, ––- გახდები, 
“თუოდ გახდები ნუთუ ფიქრობ, ავთო-ბიქს ვერ მოვუგრეხ 
კისერს? ან იქნებ ამირანის იმედი გაქვს! ცოტა მაცალე, მასაც უყე– 
ლებს დარისპანი! 

– თვითონ ის გიყელებს, –– გაიცინა ხალიბამ, –– როგორც ამ- 
ბობენ, ფეხიც მან მოგამტვრია, კაცის მოკვლა არ უყვარს, თორემ... 

–- აი, შე ქაჯის ლეკვო! –– სიტყვა არ დაასრულებინა ბიჭს და– 

რისპანმა და ხელი წაატანა. 
–- გამიშვი, –– ტკივილისაგან დაიკლაკნა ბავშვი. 
–– ვერ მოგართვეს! დამცინით, არა? გასწავლი ჭკუას. 

–– ტყუილად მოგდის გული, ძია დარისპან! –– ნაძალადევად გაი– 

ღიმა ხალიბამ, –- აი, შეხედე, კავის ქუსლის წვერზე კაჟის მაგიე– 
რად ამას თუ წამოვაცმევთ, იცი რა იქნება? იმდენ მიწას მოვხნავთ, 
იმდენსა, რომ ბეღლები გაივსება. –-– დარისპანი შეკრთა, შეფიქ–- 
რიანდა, გარემოს თვალი მოავლო და ისევ ჩაიხვიხვინა. 

–- არა, ტყუილია! ამ დაწყევლილისაგან დანებს და სატევრებს 

უფრო მრავლად გააკეთებენ, ვიდრე სახნისებს. ასეც სჯობია, უფ– 
რო დაჩაგრავენ ურთიერთს, ამირანი რომ სულ ადამიანის ბედნიე– 

რებაზე ქადაგებს, მაშინ მიხვდება, ვინ არის მართალი. : _ 
– ფუ, –- გააფურთხა ავთო-ბიჭის დედამ, –– სულ ბოროტე– 

ბაზე ქირქილებს ეს ავფიქრიანი კაცი. 
სადღაც შორ», ათ მთას გადაღმა ისევ დაიგრუზუნა. ეტყობა, ავ– 

დარმა იქით გადაინაცვლა, –- ახლა იქ გაჩნდება ცეცალი, –- გაი- 
ღიმა ხალიბამ და ცალთვალას ხელიდან გაუსხლტა. 

–– დღეს არა, ხვალ დაგიჭერ, ბრიყვო, –– გაცეცხლდა დარისპა- · 

ნი, –– სულ ერთია, ჩემი მსხვერპლი ხარ. შენ კი იცოდე, –– მიუბ- 

რუნდა მზეონას, –– თუ სიცოცხლე გიყვარს, ხვალვე ჩემს გამოქვა– 
ბულში გადმოდი. –– მზეონამ პასუხი არ გასცა ავთო-ბიჭისაკენ , გა– 
დახტა და ისე გადაიკისკისა, რომ მისი ხმა ხევებმაც გაიმეორეს. 

დარისპანს ბრაზით დორბლი წამოუვიდა ჩარბებიდან. ერთი ნახ– 
ტომით გაჩნდა მზეონასთან, ხელი წაატანა კიდეც... მაგრამ, უცებ 
მეხდაკრულივით გაქვავდა. 

–- ჰეი, ჰეი, –– მოისმა კლდის თავიდან ვიღაცის მჭექარე ხმა და 
ცოტა ხნის შემდეგ თვითონაც გამოჩნდა. შიშველ, ნაძერწ ტანხე 
წელიდან მუხლამდე ირმის ტყავი ეფარა. შავი ხუჭუჭა თმა და წვერ» 
ერთმანეთში გაბარდნოდა. ვეება ბეჭებზე დათვის ბელი უჯდა. წიი. 

პატარა გოშია ძაღლი მოუძღოდა. 

–- ამირან, ამირან! –– გახარებული ხალიბა ადგილიდან მოწყდა: 
და კლდის თავისაკენ გაიქცა. მზე უთვალავი მცხუნვარე სხივით: 
აჭერდა მიწას. სინათლის ამ ნიაღვარში ამირანი ნელი, დარბაისლუ- 
რი ნაბიჯით მოდიოდა გამოქვაბულისაკენ. გოშია ძაღლი ხალიბას 

კგაეთამაშა. ბეჭმა კისერზე მოჰხვია ხელი და მასთან ერთად მწვანე 
3დელოზე გაკოტრიალდა. 

–- აცალე, ხალიბ, დაღლილია ჩემი გოშია, –– გაიღიმა ამირანმა, 
“რშავ ულვაშებში მისი თეთრი და მაგარი კბილები გამოჩნდა, 

–- გამარჯობათ, –– მიესალმა დამხვდურებს. 

ცალთვალას ხმა არ ამოუღია, შებრუნდა და ნელა წავიდა ხევი- 
საკენ. 

–- საით გეჩქარება, მეგობარო? –– ღიმილით გახედა ამირანმა. 
–- სადაც შენ არ იქნები, –– გამოცრა კბილებიდან ცალთვალაძ. 
–- მე ყველგან ვარ, კოქლო დარისპან! –– შეიჭმუხნა ამირანი. 
–- მალე აღარ იქნები, –– შემობრუნდა მისკენ ცალთვალა. –- 

იცოდე, მე და შენ ამქვეყანაზე ვერ დავეტევით. 
–- მაშინ, ჩემო დარისპან, მოუსავლეთში მოგიხდება გამგზავრე- 

ბა, –- ისევ გაიხსნა შუბლი ამირანმა. 

–- ვერ შემაშინებ, ამირან, ღონიერი ხარ, მაგრამ შენ საბელ– 
საც მონახავს დარისპანი. 

–- აბა, შენ იცი, ცალთვალავ, იცოდე კი, მუგუზალი არ დაგა– 

ვიწყდეს და კოჭლ ფეხსაც დახედე, იქნებ რაიმე მოგაგონდეს! 
ცალთვალამ არაფერი თქვა, ერთი წყკევლისმაგვარი დაფმარცე- 

ლავი სიტყვა ჩაიბურტყუნა და გესლიანად გააფურთხა. 
–- თავი დაანებე, ამირან ძია, –– შეეხვეწა ხალიბა ავთო-ბიჭის 

4მობილს, –– ხომ ხედავ, გული შხამით და ბოროტებით აქეს სავსე. 
–- გველს შხამი ენის ძირში უდევს, ამას კი გულ-ძარღვში გას–- 

ჯდომია. ფუ; –– გააფურთხა ამირანმა, –– ასეთი ადამიანი ბოროტე- 
ბამდე თვითონ მიგიყვანს კაცს... 

უცებ ჩაფერფლილ ნაკვერცხლებს დაადგა თვალი. 
–- საიდან გაჩნდა ეს ნაკვერცხლები აქ?! ––- გაიოცა და ავთო- 

2ბიჭს შეხედა. 

– ჩვენ მუხას მეხმა დაჰკრა და დაანაკვერცხლა, –– რატომღაც 
რსე დარცხვენით ჩაილაპარაკა უმცროსმა ძმობილმა, თითქოს მისი 

ბრალი ყოფილიყოს მუხის დაღუპვა. 
“–- ამირან ძია, მე კი, შეხედე რა ვიპოვე, –-– მოწიწებით გაუ– 

წოდა ხალიბამ გაციებული ლითონის მოზრდილი ნატეხი. 

ამირანმა გაიღიმა, ნატეხს დაკვირვებით დაუწყო თვალიერება, 
მისმა სიმძიმემ გააკვირვა. ხელში კარგად აწონ-დაწონა და ჩაფიქრე- 
ბული მის მბზინავ კიდეს კბილით შეეხო. 
42



–- კბილებს მოგამტვრევს, –– შეჰკივლა მზეონამ. 

ამირანი ამ ძახილმა ვერ შეაჩერა, კბილით მოსინჯვის შემდეგ 

ლითონი თითებში ჩაბღუჯა, მერე მოიქნია და მთელი ძალით ხეს 
მიახალა. ლითონი ხის ტანში ისე ჩაეფლო, როგორც ქვის ნატეხი 
ტალახში. 

–- თქვენი ჭირიმეთ, ეს რა გიპოვიათ! –– ჩაილაპარაკა და ცას 
ჩაფიქრებით ახედა. 

–- მე რამ გამაკვირვა, იცით?! –– წყნარად თქვა ავთო–ბიჭის დე–- 
დამ, –– ქვას რომ დავკარით, ცეცხლი გაჩნდა. აი, შეხედე, ამირან! –– 
ქალმა ხელში ჩაბღუჯული ლითონის ნატეხი კაქნარევ კლდეს შეა– 
ნარცხა; ჰაერში ნაპერწკლები გაკიანთდა. 

– ცეცხლის კოღოებია, ცეცხლის კოღოები! –– წამოიძახა ხალი–- 
ბამ და აძიოანს მუხლებზე მოეხვია. –– იცოდე, ამირან, პირველად 
მე შევამჩნიე იგი. 

ამირანმა არაფერი თქვა. ხალიბა ხელში აიყვანა, ბეჭზე შეისვა 
და წყნარად ჩაიბუხუნა: 

–- შენი სახელიც დაერქმევა შენს ნაჰოვნს! 

.· 
..« 

ზაფხული ისე დადგა, (ყ(ალთვალას ხეირიანად არ დაძინებია. მუ– 
ხის ჩანახშირებული ნაკვერცხლები და გამდნარი ლითონის ნატეხე– 
ბი წყალწითელაზე ჩუმად გადაზიდა, გამოქვაბულის წინ დაიწყო და 
მუშაობას შეუდგა. მდინარეები აიმღვრნენ, ადიდდღნენ და ტლაშუ- 
ნით მიასკდნენ ნაპირს; მზემ ჯერ თოვლი გაალხო, მერმე ლორთქო 
მწვანე ბალახით ააშრიალა არემარე. წყალწითელას ყაყაჩოსფერი 
დაედო, მისი მეწამული ტალღები ახლა აბობოქრებული იმსხვრეო- 
და გრანიტის ნაცრისფერ ნაპირებზე. მუხის, წიფლისა და წაბლის 
უზარმაზარი ხეები მწვანედ შეიფოთლა. | 

დარისპანის სადგომი ხეთა ჩრდილებში უფრო ჩაიმალა. (ალ- 
თვალა კოჭლი ·„ღეღამ თავის გამოქვაბულს უტრიალებდა: აბრია- 
ლებული ნახშირის გროვაზე ლითონს არბილებდა და ყოველდღე 
ორ-სამ რგოლს ჭედდა. როცა უკანასკნელი, ცერის სიმსხო რკინა: 
დაამრგვალა, პირველი რგოლი ბოლოს გადააბა და გაშალა. ჯაჭვი სა– 

კმაოდ გრძელი აღმოჩნდა. მაშინვე გადმოუშვა გამოქვაბულიდან და 

ფრთხილად ჩამოჰყვა ძირს ამ უცნაურ თოკს. 
–- ამას ვერ გაწყვეტ. ამირან! –– ბოროტად ქერქილებდა და სი- 

ხარულით ხელებს იფშვნეტდა. იმავე კიბით აფოფხდა გამოქვაბულ– 

ში ღა ზევიდან ეეება ლითონის ურო და თავისი ხელით გაჭედილი 
სატევარი ჩამოიტანა. 

მთელი დღე გიჟივით უქნევდა მუხისა და წაბლის ტოტებს სატე– 
ვარს. მწვანე რტოები ერთი მოქნევით ისხიპებოდა. ხანაც უროს 
ურტყამდა გრანიტის ნაპირებს. ისინიც მძიმედ იმსხვრეოდნენ და ნა– 

ფოტებივით ცვიოდნენ ირგვლივ. 

–- აი, ესეც შენ, ესეც შენ! –– ქლოშინებდა და ბოროტად გაჰ- 
ყურებდა სოფლის გამოქვაბულებს. 

–- მზეონა ჩემია, –– ბუყბუყებდა თავისთვის. –- მას ვერავის 
დავუთმობ; ამირანს ამ ჯაჭვით დავაბამ, ავთო–ბიჭს სატევრით გამოვ– 

ჭრი ყელს; მაშინ, მაშინ ვინ შემეცილება?! 

ხანდახან უღრანი ტყის ფერდობებზე მუხის ან წაბლის ბებერი 
ხე გაადენდა ზღართანს; დარისპანს მუხლები აუკანკალდებოდა. 

–- ამირანი ხომ არ მოდის ჩემსკენ? ––- ხან მოეჩვენებოდა, 

თითქოს მზეონა მისი გამოქვაბულის პირზე იდგა. მაშინ გაიღიმებ- 
და, ბალნიან მკლავებს- გაშლიდა და იმ ადგილს ეხვეოდა, სადაც მისი 

აზრით, მოჩვენება იდგა. 

–- ნუ მიდიხარ, ლამაზო, ხომ ხედავ, მე მარტო შენ მინდიხარ!-– 
ბუტბუტებდა იგი, –- ავთო-ბიჭი სუსტია და ვერ დაგიცავს ჩემს.- 

ვით. მე, ცალთვალა და ფეხმტკივან კაცს, ქვეყანაზე შენს გარდა არა– 
ვინ მიყვარს... –- მერე მიეყრდნობოდა კლდის ქიმს; მის გარშემო 

ყველაფერი აიმღვრეოდა, საღი თვალიც კი ლიბრით დაეფარებოდა. 

–- გაქცევა გინდა? –- დაიკივლებდა საშინელი ხმით. –– ვერ 
მოგართვი, წყეულო, მკლავებით დაგახრჩობ, გულ-მკერდით გაგ- 

ჭყლეტ. –– დაფლეთილი და გახელებული დასდევდა რაღაცას, გლეჯ- 
და ლორთქო წაბლის ხეებს, ბდღვნიდა ბალახს, დაიღლებოდა, გასა- 

ვათდებოდა, დაეგდებოდა მიწაზე და გონებაწართმეული ქშინავდ.. 
დრო გადიოდა, თვალს გაახელდა, გარემოს შეხედავდა. აღარაფერი 
ახსოვდა. 

–- აი, ასე უგონოდ რომ მანახა სადმე ამირანი, მაშინ კი დავჯა– 
ჭვავდი. –– ჩაიროხროხე ბდა და გამოქვაბულში შევიდოდა. 

წაბლის ფართოდ გაშლილ ტოტებზე ყურძნის მტევნები ეკიდა. 
სუროს ხშირ ფოთლებქვეშ ნაყოფი თაფლივით დაშაქრულიყო. 

– ეს ნზეონას, ეს ამირანს, ეს ავთო-ბიქს –- წყვეტდა ოღნჩავ 
შემხმარ ყურძენს ხალიბა და ხანდახან ალმ:ს-ვ-თ თეთ“ი კბილები- 
თაც კვნეტდა გახევებული მტევნ”ს ძარღვებს. ბეს ძირას, უილოფ–- 
ზე მხართეძოზე წამოწოლილი მზერა ბრიალა თვალებით “რე. 
ცქეროლა. 

– ერთე მტევანი მესროლე, აჭა! –– ევედრებოდა ქეემოდან. 
–- არაფერიც), ––- ჩამოვალ და იანოგიტან, ვერა ხედავ, მარ- 

ცვლები ისედაც სცვივა. პო, ჰო, მეხედე. გზეო§ა, თაფლზე ტკბილი: 

ეს დალოცვილი და სანთლის სუნ” გ:მაზრუა. _ 
– სანთლის სუნი საიდან გაჩმდებოდა, ბიჭო, ხომ არ დაგე- 

სიზჰრა?! 
–- მე დამესიზმრა? აბა. ნ:5ე. –– ხალიბამ კალ:თიდან ყველახე 

დიდი მტევანი ამოიღო, ხიდან ჩამოცოცდა და .მზეონ:ს ცავირწინ მი- 
უტანა. –– აბა, ნახე, ნახე-მეთქი, სანოლის სუწი გცემს თუ არა? 

მზეონამ მტევანი დაყნოსა. 
– მართლაც, სანთლის სუნი აქვს, –– გაიკვირვა მან. 

–- შენ კი, ჩემი არ დაიჯერე, ახლა გემო ნახე! 

მზეონამ კისკისით გამოაჩინა თეთრი კბილები და ალისფერი ტუ– 

ჩებით მოლოღნა ათიოდე მარცვალი. 
–- რომ იცოდე, მზეონა, რა ტკბილი წვენი აქვს ყურძნის მარ– 

ცვლებს? თაფლზე უფრო გემრიელია. 
–- წვენი სად დააგროვე, ძამია? 

–- ეს ხალიბამ იცის, მარცვლები თაფლის ფიჭასავით მოვჭყლი– 

ტე და გავწურე. 
–- მერე! 
–- მერედა, ისეთი ტკბილი გამოვიდა, თითებს ჩაიკვნეტ- 

–- გამასინჯე, ძამია. -- შეეხვეწა მზეონა. 
–- გაგასინჯო?! ორი დოქი მაქვს შენახული პირამდე სავსე. ამი– 

რანს და ავთო-ბიჭს ველოდები. 
–- პირველად მე გამასინჯე. მე ხომ შენი დაიკო ვარ? 
"ხალიბა ჯერ დაფიქრდა, მერე გამოქვაბულისაკენ გაიქცა და 

დოქი გამოარბენინა. | 

–- აჰა, ნახე, ოღონდ სელ არ გ გამოცალო. 
–- დიდი ხანია შენახული გაქვს? 

–- მას შემდეგ ათჯერ შეცვალა მზემ და მთვარემ ერთმანეთი; 3ე 
მგონია ახლა უფრო ტკბილი იქნება. –– ხალებავ დოქის ყელს ნეშო 

მოაძრო და ქალიშვილს მიაწოდა. მზეონამ ეჭვით მოიყუდა. დაღვი- 
ნებულმა ყურძნის წვენმა თავისებური ბოლით გააბრუა. 

ორი ყლუპი მოსვა და თვალებმიბნედილმა ძირს დადგა. 
–- ვაი, ღედა! ეს რანაირი წვენი ყოფილა?! –– გაიკვირვა ქალი- 

შვ-ლმა, მეორედაც მოიყუდა დოქი და ახლა სამჯერ მოსვა. 
–- ეი, თქვე ჭინკებო, მანდ რას ეშმაკობთ! –– მოისმა ტყის პი- 

–”დან ნაცნობი ბოხი ხმა. 

–- ვენაცვალე, ამირანი მოსულა! –– დასჭყივლა ხალიბამ. მზე- 
ონამ ისევ წაავლო დოქს ხელი, რამდენჯერმე მოსვა და მერე დადგა. 
აძ ტკბილმა წვენმა სულ სხეანაირი სითბო და სასიამოვნო ჟრჟოლა 
ჩაუყენა ძარღვებში, თვალები გაუბრწყინლა. 

–- რა, თაფლს ხომ არ გაუბრუებიხარ, გოგო? 

–- არა, ამირან, მზეონამ ჩემი მოპოვებული თაფლი იგემა; ნახე 

=ოგორია, მართლა თაფლი კი არ არის, ყურძნის წვენია. 

ამირანი ოფლად იყო გაღვერილი. მისი ფართო მკერდი ისე ად:- 
ბადიოდა, ეტყობოდა, დიდი მანძილი ჰქონდა გამოვლილი. მოწყე- 

–ებულიც ჩანდა. 

–- აბა, მაჩვენე. გავსინჯო, ხალიბა. 

ხალიბამ დოქი მიაწოდა. ამირანმა სქელი ულვაში გადაიწია და 
ყყალივით მოხერიპა ტკბილი წვენი. ერთი ყლუპის შემდეგ შეჩერ- 
ღა, გემოს და სიტკბოს პატარა ხანს ჭაშნიკი აუღო, ალბათ ესია- 

მოენა, მერე კვლავ მოსვა. 

– ბიპოს! ასეთი კეთილშობილი წვენი არც კი დამილევია! –- 
განცვიფრებით თქუა. 

–- ხომ მოგეწონა?! –– დაეღრიჯა ხალიბა –– თუ ნამდვილად მო- 
პეწონა, წელს იმღენ ყურძენს დაეგჭყლეტ, ამირან, წყაროს წყლის 
მ-გივრად სულ ესა სვა მთელ წელიწადს. –– უცებ მზეონას უცნა- 
ური სიცილი აუტყდა. სულ სხვანაირად ეჩვენებოდა ავთოს ძმობი- 
ლი. ამირანის მკერდი და კუნთები ყოველ ყლუაზე საბერველივით 
იბერებოდა და ეშვებოდა. თეთქოს ქეეყნის სასუნთქს მარტო ის 
სუნთქავღა. 

–- ავთო-ბიჭე საღ არიას. ხალიბა? 

– ფაცერს ქსოვს მდინარეში ჩასადგმელად. 

–- გაიქეცი, ამოიყვანე. მზეონა ავად არის, მიხედოს. 
ბიჭი მერცხალივით ·შეტრიალდა და თავქვე დაეშვა ამირანი



კლდის ქიმზე ჩამოჯდა. ხელში ისევ დოქის ყელი იგრძნო და წვები 
მოუნდა. ისევ დაეწაფა ტკბილ შუშხუნა სითხეს და სანამ არ გამო– 
ცალა. არ მოეშვა. დოქი რომ დადგა, ტანში უცნაური სიხალისე და 

ძალა იგრძნო. 
–- რა მემართება, ნეტავი, –– დააყკურა თავის თავს დევკაც- 

მა. –– მეც ავად ხომ არ შევიქენი?! 
ქვემოთ მდინარე ფხუოდა. ამირანს მოეჩვენა, რომ თვითონაც 

სწორედ ასე უშხუოდა საფეთქლები. მხოლოდ ეს შხუილი ტკბილი 
იყო, გონებას ხალისს ჰმატებდა, თვალში ნათელ ფერს უმრავლებდა. 

ცოტა ხნის შემდეგ თავის ტკივილიც იგრძნო და ტანში მოთენთი- 
ლობა შეეპარა. 

–– ალბათ დავიღალე და ძილი მინდა?! –– გაიფიქრა და წამოდგა. 
ფეხის გადადგმა რომ დააპირა, დაბარბაცდა. 

–- ბიჭოს, მგონი, მოვიწამლე. არა, ეს მოწამვლას არა ჰგავს. 
სხეულს უხარია, ღონის მომატებას ვგრძნობ. -–– უნებლიეთ გაეღი- 
მა, რატომღაც ძალიან მოუნდა მოლზე გაწოლა და ძილი. ჯერ დაი- 
ხარა და მერე ლორთქო ბალახზე გაიშხლართა. გრძნობდა, როგორ 

ეცლებოდა ძალ-ღონე. თვალებიც მიელულა. ცოტა ხნის შემდე 
ისეთი ფშვინვა ამოუშვა, რომ წაბლის ხის - ტოტებზე ფოთლებიც 
თრთოდზნენ. 

აეთო და მზეონა ნადირობიდან ჩუმად გაიპარნენ. ამირანის რჩე- 
ვით ლითონის სატევრისა და ისრის გამოცდის პირეელი დღე მალუ- 
ლად დანიშნეს. მზეონა უდარდელი, ლაღი რხევით მიჰყვებოდა 
ტყის ბილიკს და ხასდახან ვარსკვლავივით შეანათებღა საქმროს 
თვალებს. ნაწნავები ტევრებად დაჰკროდა ხორბლისფერ ტანზე 
წინ მიდიოდა და დროდადრო გაჩერდებოდა; რომ ავთოს გვერდი- 
გვერდ ევლო. ავთოს მხარზე მშვილდ-ისარი გადაეკიდა, სატევრები 
ქამარში ჰქონდა გაჩრილი. წინ დიდი გზა ედოთ. წყალწითელას შე- 
სართავთან ტაფობი უნდა გადაეჭრათ და მდინარის გაღმა იმ მუ"- 
ნარში შესულიყვნენ, სადღაც წყაროს ფესეთან ამირანი ელოდათ 
სწორედ აქ უნდა გამოეცადათ ახალი იარაღი. ფაზისს გაღმა, ()ი“ 

ლურჯ გუმბათში, მაღალი; მწვანე მთები მოჩანდა. 

მზეონამ კარგად იცოდა, ამ მთების კალთებიდან ყველაზე კრი- 
ალა მდინარეები მოიკვლევდნენ გზას დაბლობისაკენ. მათ თოვლი- 
ვით თეთრ ტალღებში კალმახები დანავარდობდნენ. ყვავილები წე- 

4 ლამდე წვდებოდა ქალ-ვაჟს. მზეონა ნადირის ფეხით გათქერილ 
ყვაკელება იცოდებდა, თითებით ეფერებოდა, ჩაქინდრულ თავებს 
მაღლა უწევდა და ნელა განაგრძობდა გზას. 

–- ცოდვანი არიან, ავთო-ბიჭო, ეს ყვავილები. ტახებს თუ 

შვლებს ილიქებით გაუთელიათ! 
ავთოს ღიმილი მოსდიოდა მზეონასს გულჩვილობაზე. გაღმა 

ხარირემმა ასწია თავი, ერთი დაიფრუტუნა და ძელქვისა და მუხის 

ტყეს მიაშურა. 
– ესროლე, ავთო, ესროლე! –- ჩაუჩურჩულა მზეონ:მ ავთოს. 

–- წყნარად იყავი, მზეონა, სანამ ამირანს არ შევზვდებით, ია- 
რაღის ხმარება არ შემიძლია, დათქმული მაქვს. 

ხელმარცხნივ აუხვიეს და როგორც კი ძელქვის ცადავმვაღლებულ 
ტყეს გასცდნენ, მუხნარში შევიდნენ. ქარისაგან წაქცეული ვეება 
ხეები გარდიგარდმო ეყარა და ქალ-ვაჟს სიარულს უძნელებდა. 

–- მალე მივალთ დიდ წყაროსთან. –– წყნარად თქვა ავთომ და 
მსროიდან შველდ-ისარი გადმოიღო. 

–- ვინ იცის, ფეთიანი ტახი შემოგვხვდეს, სამიშია:! –- მზეონა 

ავთოს მიეკრა. იგი ახლა მხარდამხარ მიჰყვებოდა საქმროს. 
–- შენთან არ მეშინია. –– გაიცინა ქალმა, –– არც ესე ღონიერი 

ხარ. ავთო-ბიჭო, მაგრამ შენი იმედი მაქვს, ვიცი, არ გამწირავ! 
–- მიყვარხარ და იმიტომ, –- ამაყად მიუგო ავთომ. 
–- დარისპანსაც ვუყვარვარ, ––- ჩაფიქრებით და ოდღაავი შიშით 

თქვა მზეონამ, –– ვიცი, რომ ვუყვარვარ, მაგრამ მე არ მიყვარს, მე– 

ზიზღება, თფუ. რანაირი თვალები აქვა?! 
– თუ უყვარხარ წაჰყევი, რატომ არ მიჰყვები ცოლად? –– გა- 

ჯავრება და მუქარა დაეტყო ხმაში ავთოს. მხეონას თვალები დაუ- 

დაოდიანდ.. 
–- რას ამბობ, ავთო-ბიჭო, მის ხელში რომ ჩავვარდე, ერთი 

მთვარის დალევამდე მე თვითონ დავილევი! 

ქალ-ვაჟის ცხვირწინ ფრინველების მთელი ჯგუფი ფრინავდა. 

ისინი ჯერ ღაღანით ჩაეშვზენ მაყვლის და ასკილის მიუვალ ბარდებ- 

ში, უცებ საშინელი ტკრციალით უკანვე ამოფრი5დნენ ღა დაფეთე– 
ბულები ტყის სიღრმეში გაიანენ. 

–- ნადირი თუ არის ახლო, –– თითქოს "თავისთვის ჩაილაპარაკა 
ავთო–ბიქმა. 

– დარისპანი არ იყოს! –“- აკანკალდა მზეონა. 

– დარიაპანს აქ რა უნდა, მზეონა. შე5 სულ ის ბრუციანი გე- 
ლანდება! –– ახლა ნამდვილად გაჯავრდა ავთო; სიტყვა დასრულე- 
ბული არ პქონდა, რომ ხეებშუა ხალიბა გამოძვრა, დამტვერილ ბე– 
ჭებს იფერთხავდა და სიცილით შესცქეროდა მ-თ. 

– რომელმა ეზმაკმდთ გაღმოგაფრინა აქ? –– თავისდაუნებურად 
დაიყვირა ავთომ. 

– შენი ჭირიმე, ხალიბა, ჩემო ძამია, –- შემოესვი· ჯისერზე 
მზეონა. 

– არ დამახრჩო, –– ღიმილით მოიშორა ხალიბამ მისი ხელებე. 

–- მითაარი, ხალიბა, როგორ გამოკვასწარი, ან ვენ მოგასწავლა 

ჩვენი გზა-კვალი? 
–- ამირანმა მიბრძანა, ყურძენი უნდა დავკრეფო, შეხედეთ! –- 

ორივემ ხალიბას თითს გააყოლა თვალე. უზარმაზარი ხეების ტო- 

ტებზე ყუოძნის დაპკრასული მტევზები ეკიდა. 
–- მთელი ტყე ასეა ამ ადგილებში. ამდენი ყურძენი ქვეყანაზე 

არ არის. –– წამოდით, რა გაჩვენოთ! 

ორივენი ნელი ნაბიჯით გაჰყვნენ. თვალუწვდენელი ძელქვების 

ძირში წნელის უკარო ქოხი იდგა. ქოხის შუაგულში ძელქვის კან– 

გაუცლელი ღა გულამოღებული მორი ეგდო, შ:გ ყურძენი ეყარა. 
თეთრი და შავი მარცვლით გაპეღილე მტევნები მზის სხივებზე 

თვალისმომჭრელად ციმციმებდნენ. ერთ კუთხეში მოზრდილი, ში- 

შველი დოქები გამწკრივებულიყვუე?ნ. 
– უკვე დაწურე?! 
– დავწურე, თორმეტი დოქი ჩავასხი., ორე დღეა, აქა ვართ. 

დოქებში ჩაშაქრული ყურძნი წვენი სულს ითქვამდა და 
შიშინებდა. 

–- ამერანიც აქ არეს?! –- გაიკვირვა მზეონამ. 

–- გუშინ გავიდა ქოხიდან. დღეს უნდა გამოჩნდეს, საცაა მოვა 

ალბათ. 

ავთო-ბიჭი დოქებს მიშტერებოდა. უხმარ, პირველად სითხეჩას- 

ხბულ ჭურჭლებს გასდენოდა და მიწა დასველებულიყო. ერთ კუ- 
თხეში ორი დოქის ფსკერის კვალი ჩანდა. ჯერ იფიქრა, ალბათ დო– 
ქებს ადგილი გამოუცვალა ხალიბამ და მათე ნაკვალევი ღარჩენეა- 
ლაო, მაგრამ ახლოს რომ მივიდა, გულმა რეჩხი უყო. მოლამულ 

40



მიწას კაცის ნაფეხური აჩნდა. ამირანისას არ ჰგავდა, ხალიბას ფეხზე 
დიდი იყო. 

–- ვინ იყო, ბიჭო, აქ? –- იკითხა ავთომ. 

ხალიბამ ვერ გაიგო კითხვა და მხრები აიჩეჩა. 
–- მოდი და შეხედე, –– თვალით ანიშნა ავთო-ბიჭმა. 
ხალიბა ნაკვალევს დააკვირდა და გაფითრდა. 
–- დარისპანის ფეხის კვალია, –– თრთოლვით წარმოთქვა. უცებ 

წემობრუნდა, დოქებს მიაჩერღა და თითებზე თვლა დაიწყო. 
– ორი დოქე მოუპარავს. 

დარისპანის ხსენებაზე მზეონა გაფითრდა, აკანკალდა. 
–- წავიდეთ აქედან, ფათერაკს გადაგვყრის ის ბრუციანი! 
კოხის უკან ისეთი გესლიანი ხარხარი გაისმა თითქოს ცას 

ელვა-მეხმა გაჰკრაო. 

–-– ვერ დამემალებით, ჩიორებო, ჩემი ცალი თვალი უფრო მეტს 

ხედავს, ვიდრე თქვენი ექვსი. ბრუციანიო, ხი-ხი-ხი, –– ჩაიხითხითა 
ღა ზღურბლზე შემოდგა ფეხი. ბანჯგვლიან ბეჭებზე ლიოონის 
რგოლებად გადაბიული ჯაჭვი შემოეხვია. წელზე ვეება შიშველი 

სატევრები უპრიალებდა. 

=- არ მოგეწონათ ჩემი სტუმრობა?! –– ჩააცქერდა ავთო-ბიჭს, --- 
სადაც უნღა დამემალოთ, მოგნახავთ. 

– ქურდი, დოქის ქურდი!-- მიახალა ხალიბამ. 

–- ჭიაყელები ხართ, –– არ მიაქცია ყურადღება ბიჭს. –- ღმერ- 
თმა ნიჭი მოგცათ, ჭკუა კი –– არა; ტკბილი და სასიამოვნო წვენი 
აღმოგიჩენიათ, მოხმარება კი არ იცით. –– ზღურბლზე ხელი გადა- 
ჰყო და დოქე გამოაჩინა, 

–- აი, შეხედეთ, როგორ ირაკრაკოს ჩემს ყელში თქვენმა თაფ- 
ლის წვენმა, –– ბრუციანმა კოჭლი ფეხი შეინაცვლა, დოქი მოიყუდა 
და ერთი სუნთქვით გამოცალა. ცოტა ხანს შეჩერდა, თითქოს სით- 
ხის სიტკბოს ამირანივით ჭაშნიკი გაუსინჯაო. მერმე ამოიხვნეშა და 
დოქი სეს მიახალა, 

ცალი თვალი კიდევ უფრო აუბრიალდა, ცხვირი და გამობერილი 
ლოყები გაუწითლდა. შუბლის ძარღვები აუთამაშდა. 

–- აქეთ მოიწი, მზეონა. –– დაურბილდა უცებ ხმა -- შენ ჩემი 
ხარ, უშენოდ, ქალო, მე არ ვარგიევარ, შეე უჩემოდ შავი დღე გე- 

ლის. ესენი ჩიორები არიან, პატარა ჩიორები, მე კი ვეფხი ვარ, 
მელა ვარ, ლომის ბწკალები მაქვს. 

–- მომშორდი, პირდაღრენილი ვეშაპი ხარ, გულშავი კაცი. მე 

შენ არასოდეს მოგეკარები. 
ნიავდაბერილი ფოთოლევით აფორიაქებული ქალიშვილი ავთო. 

ბიჯს მხარზე მიეყრდნო. 
– ნუ ეხუტები, - დაიღრიალა ცალთვალამ, –– არ მიეკარო 

თორემ ორივეს ყელს გამოგღადრავთ! –– ერთი ნახტომით გაჩნდა 
ქალ-ვაჟთან და სატევარი იშიშვლა. 

ხალიბა თვალს არ უჯერებდა. დარისპანის ხელში ლითონის სა- 

ტევარი ელავდა. 
–- მზეონა! ––- მთელი ძალით დაიბლავლა ჭაბუკმა, –– ჩემი ლი- 

თონი მოუპარავს. ჩემი ნაპოვნი ლითონი. 
მზეონას თვალები გაუფართოვდა: ნესტოები დაებერა, ლოყები 

გაუწითლდა, ავთო-ბიჭის წინ დადგა და თვალამღვრეულ დარი.- 
პანს უშიშარი და აცეცხლებული თვალებით ჩა+ედა. 

–- მარტო ყურძაის წვენის პარვა არ სცოდნია ამ ლომის ბწკა- 

ლიან კაცს?! –– დაცი§ვით ჩაილაპარაკა მან, მერმე მობრიალე სატე- 
ვარს ხელით შეეხო, დააკვირდა და ბალიბას მიუბრუნდა; -- ცეცხლ- 

შიც გამოუწვავა, გამოუწრთია. ერთი სიტყვით, ყველაფრისათვია 

ღაუყურადებია! 

ამას არ ელოდა ცალთვალა კოჯლი. შეკრთა, უცებ სიბრაზე ჩა- 

უქრა, მოითენთა კიდეც. 

– ქურდი არა ვარ, მე თვითონ მივაგენი, –– ჩაიბურტყუნა თა- 

ვისთვის. 

–- თვითონ მეაგნო, –- გააქილიკა ხალიბამ, –– იცი, ამირანმა რა 

დაარქვა ჩემს ნაპოვნ ლითონს?! ხალიბი დაარქვა, –- ამბობს, ქვე- 
ყანამ იცოდეს ეს სახელიო. ამან კი მომპარა, –– ცრემლი მოერია: 

ბივს 

–- სახელს ვინ გართმევს, რას დაეეძებ, გინდ ხალიბა ერქვას, 

გინდ §ზეონა. 

–- ჩემს სახელთან რა ხელი გაქვს? –– ისევ აფეთქდა მზეონა, –- 
სიკეთის დასანახად ცალი თვალი გაქვს, ბრუციანო! ადამიანის საკ- 

ბენად კი –– ოცდათორმეტი გესლიანი კბილი. 
–- ხი-ხი-ხი! -- მოულოდნელად გაიცინა ცალთვალა:მ. ––- გეს- 

ლი და შხ:მ: როვ ა5 იყოს ამქვეყნად, მზეონა, სიტ,კბოსაც ვერ 

მიხვდებოდა კაცი. 

–- ღობე- ყორეს ნუ ედები, ცალთვალა, ისა თქვი, ჩემი ლითოზი 
რად მოიპარე. ქურდი ხარ, ქურდი! –– ზიზღით გამოცრა კბილებში 
სალიბამ. 

–- ეკულთ იყავი. ეშმაკის შობელო! აუბრიალდა ს. აღი თვალი 
დ.რისპანს. –- ქ.უით იჟავი, თორემ შენს სიყმაწვილეს არ მივხე- 

დავ, იცოდე! 
–- ვერაფერსაც ვერ იზამ, ბრუციანო! –– გააღიზიანა დარისპანი 

ავო-ბეჟმა, –– ხელსაც ვერ ახლებ. 
–- ვითოვ?! –– გაიოცა ცალთვალამ, –– შენც ასე ფიქრობ? 

დაცვას აპირებ თუ?! 
– სელა) ვერ ახლებ-მეთქი! –– ისევ გაუმეორა ავთომ. მისი 

„დვალები ახლა მუხის ნაკვერცხლებივით ლაპლაპებდა. 

დარისპანი ავთო-ბეჭის ქამრებში გაჩრილ სატევრებს დააკვირდა, 
ისევ დამცინავად ჩაიქირქილა და უცებ ჯაჭვი შემოიხსნა. 

– მე გეფერებით. გესიყვარულებით, თქვენ კი დამცინით და 
მეჩსუბებით, –– შემპარავად დაიწყო მან, –– ამას ხედავ? ––- ხელში 

ზადეს ბაწარივით აიკრიფა ჯაჭვის რგოლები. 

ყველა5ი მიაჩერდნენ. როგორც ეტყობა, ლითონის რგოლების 
უჩვეულო გრიალმა სამუვე განაცვიფრა. ცალთვალამ სწორედ ამით 

ისარგებლა, ერთი მოქნევით შეტყორცნა ჯაქვის მარყუჟი და ავთო- 

ბეჭს თავზე გადააცვა. 

ბიჭი შეტოკდა, გაიწია. ჯაჭვი ბეჭებხე დაცურდა და სხეულზე 
მჭიღროდ შემოეხვეა. ლითონეს რგოლებმა მკლავებსა და მკერდზე 
ისე წაუჭირეს, სუნთქვა შეეკრა. 

–- ნი-ხი-ხი! –– ახითხითდა ცალთვალა, –– გაწყვეტა ხომ არ გი5- 

და, ავთო-ბიჭო! ახლა, სადაც მინდა, იქ წაგიყვან. თქვენ კიდევ არ 

იცნობთ დარესპანის ჭკუის ფხას. –- ავთო-ბიჭმა ისევ გაიწია. ლი- 
თონის რგოლები თანდათან კუნთებში ჩააჯდა და, როცა კოჭლმა 

დარისპანმა მარყუჟი ოდნაე მოუშვა, სხეულზე რგოლების ნაკვა- 
ლევი ჯერ გაუთეთრდა, მერე სისხლით აევსო და ჩაუქუფრდა. 

მიხვდა ბიჭი, ჯაჭვს ვერ გაწყვეტდა. 
გაფითრებული ხალიბა და მზეონა ენაჩავარდნილი უცქერდნენ 

ავთო-ბიჭის ტყვეობას. პირველად ორივე დაიბნა, მიხვდნენ, დარის– 

პანთ:ნ ვერაფერ» გააწყობდნენ უცებ მზერ–ასს თვალში იმეღის 
სხივმა გაუელვა. 

–- ამირა§ი ხომ აქ უნდა მოსულიყო, ხალება' –– ჩაუზურჩულა 
ძმობილს. 

ხალიბამ უიმედოდ გააქნია თავი. 
–- ამირანი დიდი ხანია აქ არის, სუთე დოქი ყურძნი,: წვენი 

გამოცალა და ახლა თავს ვერ წეეს. ისე ხვრინას დიღი ძელქვის 

ძირში, რომ მთა ·და ველსაც გუგუნი გააქვს. 

მზეოზა მიხვდა უბედურებას. კარგად ახსოვდა. რა დღე დააყენა 
თვითონ მას ხალიბას ტკბილმა წვენმა როგორ გააბრიყვა მაშით, 
ათასი სულელური ფიქრი ჩაუდგა თავში: ისე მოითე§თა, ორი დღე 
გაუნძრევლად ეძინა. 

–- ვაიმე, რაღა ვქნათ ახლა! –– ისევ გამწარებით წ-აჩურჩულა 
ხალიბას. 

ხალიბა აკანკალებული შეჰყურებდა ავთლ-ბიჭის წვალებას. 
უცებ გამწარებული დაიხარა, მის მშვილდს სელი დაავლო, იაარი 
მომართა და დარისპანს დაუმიზნა. 

= ახლავე ხელი გაუშვი, ბრუციანო, თორემ მეორე თვალსაც 

ამოგთხრი, იცოდე! 
დარისპანი ბიჭისკენ შემობრუნდა, მისი დანაოჯებული შუალეს 

დან-:სვაზე მიხვდა, რომ არ დაინდობდა. იხტიბარი მაინც არ გაი- 
ტეხა. 

–- სიკვდილი მოგინდა?! –– დაიხრიალა მა5. 

– გაუშვებ თუ არა? 
–- ჭკუაზე მოდი, ბიჭო! –– ისევ ბრძანების კილოთი უთხრა და- 

რისპაჩმა. 

–- მაშ, ინანე, ბოროტო კაცო! 

დარისპანი გუმანით მიხვდა ყველაფერს; ოდნავ შეხტა და შებ-· 
რუნდა. ამან გადაარჩინა კიდე(კ მისი ცალი თვალი. იაარი ბეჭს ქვე- 
მოთ, მკლავში მოხვდა და წვერი მეორე მხარეს გამოყო. პრიალა 
მახვილს სისხლის წვეთები და ზორცის ნაგლეჯი გამოჰყვა. დარიL-.- 
ნი დაიღმიჭა, ისარს დახედა და ახლა მიხვდა, რომ მისი წვერი ლი- 
თონისა იყო. 

–- სადღა წამიხვალ, ძაღლის ლეკვო? –-– დაიღრიალა ც·-ლთვა- 
ლამ. ჯაჭვს ხელი გაუშვა და ხალიბასკენ გადმოხტა. 

ბიჭმა სწრაფად იბრუნა გვერდი, ლაჯებშუა გაუძვრა ცალ- 
თვალას და ტყეს მისცა თავი. დარისპანი დაედევნა. ბიჭი მსუბუქად 
გარბოდა. კოჭლის ფეხებქვეშ კი ლაწალუწით იმტვრეოდა შარშან- 
დელი ფიჩხი და ეკალ-ბარდი. 

–- ნეტავი დაეწევა თუ არა?! –- წამოიძახა მზეონამ. ამ თქმაში 
ავთო-ბიჟმა უზრუა:ველი კილო დაიჭირა და გულმოსული შეეკითხა 
საცოლეს: 

–- ვნახოთ და დაეწიოს, ხომ იცი, რომ თავს გაუჭეჭჯყს. 
–- ფრინველს კუ ოდესმე დასწევია? –- ჩაიკისკცისა მზეონამ. 

სწორედ ამ დროს ხალიბას ფეხი დაუცდა და ქარისაგან წაქცეულ 
ხეს გადააწვა. 

– ჰმ, ჰმ, –– სიხარულით დაიზმუილა ცალთვალამ. მზეონა 
შიშმა შეიპყრო. ავთო-ბიჭმა ჯაჭვი გვერდზე გაისროლა და 
იქით გაიქცა. 

– არ წახვიდე! –– გადაუდგა წინ გაფითრებული მზეონა, – 
ხო3 არ გგონია, დაგინდობს, წიწილივით დაგახრჩობს. 

ხალიბა კატასავით ახტა წაქცეულ ხეზე და ხიდივით გაირბინა. 

ცალთვალა ახლო მისდევდა, მოულოდნელად ბიჭი ღიდ ძელქვაზე 
ასულ ვაზის ძირა მოებღაუვა, აეტოტა და ზედ დაეკიდა, მერმე 
ტანი მსუბუქად აიქნია ღა ხის გამლილ რტოებში მოექცა. 

კოჭლი დარისპანი ძირა დარჩა. 
ბიჭმა სიცილი დააყარა. ცალთვალამ ბრაზით კბილები გაახრ- 

ჭიალა. 

–- ათ ზაფაულ-ზამთარს ამ ხის ქვეშ დაგიდარაჯდები, ფეხს არ 
მოვიცვლი და მაინც ჩაგიგდებ ხელში. 

–- ასე იყოს, –– არხეინად ჩამოსძახა ბიჭმა და მის გასაჯავრებ- 

ლად კარგა მოზრდილ ტოტზე ისე უზრუნველად წამოწევა, თითქოს 
არაფერიც არ მომხდარიყოს. ცალი თვალი მაინც, დარისპანისაკენ 
ეჭირა. კოქლიც მიუხვდა ეშმაკობას, იქვე დიდ კუნძზე ჩამოჯდა და 

გამურულ სახეზე მღვრიე ოფლის წვეთების წმენდა ღაიწყო. წორა. 

ტყის სიღრმიდან ძაღლის ყეფა მოისმა. ცალთვალამ ყური ცქვიტა, 

იცნო ამირანის ყურშას ხმა. თრთოლვით წამოდგა და ტოტზე გა- 
წოლილ გბიუს გახედა. 

ხალიბას მოღიმარე სახე და ელვარე თეთრი კბილები გამო–- 

უჩნდა. 

–- ძია დარისპან, გაქუსლე, თორემ გოშია დაგკბენს. ხომ იცი, 

როგორ ეჯავრები. 
ცალთვალამ ხმა არ გასცა. ქარქაშიდან მარჯვენა ხელით სატევა- 

რი ამოიძრო. შუბლი საშინლად დაუნაოჭდა. საღი თვალი აუწ- 

რიალდა, ნიკაპი მოეღრიცა. ბიჭი მიხვდა დარისპანის ბოროტ მოქჰ- 
რაობას, თვითონაც შეტოკდა და გაყუჩდა. 

ცალთვალამ უკან დაიწია და ზევით აიხედა. ძელქვის დიდი, ში– 

შეელი ტოტი, რომელზედაც ხალიბა იჯდა, მთელ სიგრძეზე მოჩან- 
და. ახლომახლო მეფოთლელი რტო არ იყო. იგრძნო ბიჭმა, საფა- 
რი უნდა მოენახა. წამოდგა ღა მეორე ტოტისკენ ფრინველივით გა- 
ფრინდა. ს-ორედ ამ შეცდომით ისარგებლა დარისპა5მა, ცალი თვა- 
ლით მოზოპა მანძილი. სატევრის შხუილს ბავშვის შეკივლება მო# 
ყვა. ხალიბას სხეული ტრიალით წამოვიდა. მზეონა და ავთო-ბივი 
აცახცა:დნე5. 

–- მიშეელეთ, მიშეელეთ! ––- გაისმა ტყეში მზეონას კივილი. იგ2 
ავთო-ბ-კა ხელიდან გაუსხლტა და ძელქვიააკენ გაიქცა, ხალიბას 

უსიცოცალო სხეული მიწაზე ეგდო. სატევარი ზედ ძუძუს. თავზე 
მოხვედროდა და ბეჭს ქვემოთ გასულიყო. ჭრილობიდან სისხლი 
მოთქრიალებდა და მიწას ატბორებდა. ცალთვალას უკეე მოესწრო 
სატევრის ამოტაცება. მისი კვალიც არ ჩანდა. 

მჭზეონამ პირაღმა დაცემული ბი135 გადმოაბრუნა. ზალიბამ თვა- 

ლები გაახილა, გაიზმორა და ისევ დახუჭა. გრძელი წამწამები 
ღაწვებამბდე გადაფარებოდა. სასეზე უკვე სიკვდილის სიყვითლე შეჰ- 

პარვოდა, მხოლოდ ნიკაპქვეშ უთრთოდა ერთე ვარდისფერი ძარ- 

ღვი. ეტყობოდა, პატარა ადამიანის დიდი სიცოცხლე იქ შეჩერებუ- 
ლიყო. მზეონამ გიჟივით დაუწყო კოცნა ძპობილს. სხეული ისევ 
თბილი პქონდა. ქალიშვილს ეგონა. ახლავე წ. მოდგება და გამიღი- 
მებსო. ავთო-ბიჭი აკანკალებული მივარდა. დახედა თუ არა, მიხვ- 
ღა უბედურებას. ჯერ ტყეს მიაშურა, დააყურა (ცვალთვალას ფე–- 

ხის ხმა არ ისმოდა, მერე შემობრუნდა, ხალებას გვერდით მიწაზე 
ჩაჯდა და ცრემლები წასკდა. 

–-– რაღა ვქნათ, მზეონა? –– ჩაილუღლულა მან. მზეონას აღარა– 
ფერი ესმოდა. ბიჭს მკერდზე დამხობოდა, გაწეწილი თმებეთ დაე- 
ფარა და ყრუდ გმინავდა. 

ხალიბამ ისევ გაახილა თვალე და ავთო-ბიექს მიაშტერდა. 

– უფროსო ძმაო, –- წყნარად თქვა მან. ავთოს გააჟრჟოლა. 
– ოღრეკეს გახსოვდეთ. –– ცეცხლი და ლითონი დარისპანს უ5- 

და წ:აართვათ, ხომ მიხვდით, ასეთი კაცი ყოველ სიკეთის მარცვალ» 
ბოროტებეს ნეშოში გასვევს. ამირანს შეებვეწეთ, ეს არ დაივიწ- 
ყოს. თოლემ მასაც დიდ სიმწარეს აჩვენებს, მე კი ჟველაზე მაღალ 
მთაზე ჩამფღალეთ, ერთი სახნისი ჩამატანეთ, ხომ გახსოეს, მე რომ. 
ლეთონის წვერი გავუკეთე?.. –-– მზეონა წამოიწია მისი თმები 
სახეზე გადაეფინა ხალიბას, ბიჭს, ეტყობა. ესიამოვნა. 

– ეპ, როგორ მეყვარდი, მზეონა, ჩემო დაიკო, თქვენ შვილს, 
იცოღეთ, ჩემი სახელი დაარქვით. 

ბუბქებიღან გოშია გამოსტა წკმუტუნით და ბიჭს კუდას ქი- 
ცენით მიუახლოვდა. 

–- მოდი, გოშია, მოდი, შენც მიყვარდი, ახლა ერთად ვეღარ 

გიკოტრიალებთ და ვითამაშებთ. ჩემი ბრალი არ არის, დარისპან- 
მა მომისპო სიცოცალე. 

ცალთვალას ხსენებაზე ძაღლი ღრენით წამოხტა და ცას ბრა- 
ზით შეუჟეფა. 

მომ:კვდავს ღემილი მოერეა. 
–- შენ მა:5ც უკზბზენე ჩენს მაგივრად... –– სიტყვა ვერ დაას- 

რულა ბიჭმა. რატომღაც შეკრთა, შეჩერდა. თავისი ნათქვამი არ 

მოეწონა. 

– მართალი არ გეგონოს, –- ისევ ღიმილით, მაგრამ ჩაფიქრე- 

ბით თქვა –- არავისა კბენა და სიგლახე არ მინდა. სხვისთვის ტკე- 
ვილის მეყვნება მოლოდ ავგულ ადამიანებს უყვართ, მე კე ამე- 

რანს მენდოდა დავხმარებოდი. 

თითქოს სახელის ხსენებამ მოიყვანაო, ტყეში შრიალი გაისმა 

ღა ფეხის ხ2ასთან ერთ-დ ამირანიც გამოჩ5და. 

ხალების რომ დახედა, ადგილზევე გაქვავდა დევკაცი. ქვედა ყბა 
აუთამაშდა. სახე ნამესარი ღრუბელივით ჩამოუშავდა. დინჯად მი- 
ვიდა, ცალ მუხლზე დაიჩოქა, მარცხენა ხელი ძელქვის ტანს მიაყრ- 
დხო, მარჯვენა კი ნელა დაადო ბიჭს შუბლზე, ბრი:ლა შავი თვალე- 
ბით, ახლა რომ შეგ ასი ნაკვერცხალი უღვივოდა, ჭრილობას და- 
აჩერდა. 

ალიზის თვალი არ მოუშორებია მისთვის. ამირანის შემყურეს 

იმედი მიეცა. 

–– მეშველება რამე, ამირან ძია? –– ნელი ხმით ჰკითხა. 
ამირანმა არაფერი უპასება, ფრთხილად ღა'წვლა მომაკვდავს. 

მსუბუქად აიტაცა და მზეონას და ავთო-ბიქ. მიუბრუნდა: 
–- თქვენთვის ხომ არაფერი უთხოვია ხალეიბა-ბივს? 
კითხვამ გააოცა ქალ-ვაჟი მზეონამ ავთოს შებედ.. ამირანის 

ძმობილი გაწითლდა და წაილეღლულა: 
–- თქვენ შვილს ჩემი საჭელი დაარქვითო. 
ამირანმა შუბლი ოდნავ შეიკმუხნა, თვალი ცის გუმბ:თს მიაპყრო 

ღა მტკიცედ თქვა: 
–- ქემმარიტად, ეს ბავმეე ლაჰ)ვდავების ღერსია. –– აზლა იგი 

ავთოს და მზეონას მეუბრუ:და: 
-- თქვენ წადეთ, იმ ბოროტა არ გადაეყაროთ სადმე; მე კი 

ჯერ ამ ბიჭს მოვუვლი, მერე ცალთვალასაც მოვუნაბავ თავის ად- 

გილს. 
ისევ ცას შეხედა. დი5ჯად გააბიჯა და ტყემა შეექიდა. გოშიამაც 

ერთი შეჰყეფა და პატრონს დაედევნა. 
მზეონა ათრთოლებული და თვალცრებლიან მისჩერებოდა 

ავთოს. 
–- რატომ ჩვენ არ წაგვიყვანა თან? -- ბრაზით თქვა მან, –– გა- 

ნა ხალიბა-ბიჭი შენს ძმობილს ჩემზე უფრო უყვარს?! 
ავთომ ჯერ არაფერი უპასუხა, მერე მხრებზე მოხვია ხელი და 

ჩაუჩურჩულა: 
– მზეონა, ამირანმა ხალიბა-ბიკს სურვილის "მესრულება 

გვთხოვა, ხომ მიხვდი. გენაცვალე, ხომ გა”გე. –– ქალიშვილმა გა- 
კვირვებით შეხედა საქმროს. ისე დაუკვირღა, თითქოს პირველად 

ენახოს თავისი რჩეული. 

დიდხანს მისჩერებოდა, ღაწვები ალუბლისფერი გაუხდა, თვა- 
ლებში მორჩხილება დღა უცნაური ცეცხლი ერთად აუკი:ფდა. 

უცებ ტყის სიღრმეში ძაღლი აყმუვლდა. ორთავეს ტანში გა- 
ტრა, თითქოს სეებსაც გააძიგძიგათ, ისე ასტეხეს შრიალი. 

გაჩუმდნენ, დააყურადეს. ადგილზე განეზდნე5. მიავდნენ. ძაღ- 

ლი გაციებულ ცხედარს შეჰყმუოდა. ავთოს ცახელი ცრემლები გა“ 
დმოსცვივდა. 

–- წავიდეთ, ჩემო სიცოცხლევ! –- ჩასჩურჩულა საცოლეს. 

ოცდაცხრამეტი დლე ესვენა ხალიბა-ბიჭის ცხედარი კავკა- 
სიონის მარადთოვლიან მთებში. ამირანმა იგი ყინულოვან გამო- 
ქვაბულში, ბუნებრივ თეთრ კვარცხლბეკზე დაასვენა. მიცვა- 
ლებულს დარაჯად გოშია დაუყენა და თვითონ ხალხში გაე- 
რია. ორმოცი დლე სდევდა დარისპანს და ვერსად ჩაიგდო ხელ- 
ში. ელვასავით გაქრა მისი ნაკვალევი ხალიბას გარდაცვალებაზე 
ხალხში არავინ არაფერი იცოდა. პირობის თანახმად, ავთო-ბიჭი და 
მზეონაც დუმდნენ. მათ ქორწილზე კი ყველა ლაპარაკობდა. ამ დღი- 
სათვის მდინარისპირა გამოქვაბულებში გულდაგულ ემზადებოდ- 
ნენ. –– ამირანს უთქვამს, ქორწილის დღეს ქუდზე კაცი უნდა დაეს- 
წროსო. –- მეორმოცე დღეს, დიდ წყაროსთან, გაშლილ ტაფობზე, 
ირგვლივ წაბლის სურნელოვანი ტყე რომ ერტყა, უთვალავი ხალზი 
შეიკრიბა. მათი ნახევრადშიშველი, კუნთოვანი და ნაძერწი სხეულე- 
ბი მზის მცხუნვარე ელვარებაში მომჯადოებლად ინაკვთებოდნენ. 

ავთოს და მზეონას ყვავილების გვირგვინი ეხურათ, აქა-იქ გვირ- 
გვინში ეკლის წაბლისფერი ისრებიც მოჩანდა. 

–- ცხოვრება ყვავილებითაც ატკბობს ადამიანს და ეკლითაც 
ჩავლეტსო, –– ამბობდე ხალხი. ავთო-ბივს მშეილდ-ისარი ეჭირა 

ხელში, მზეონას კი – უცხო ყვავილთა კონა. შავი თმა წელს ქვემოთ 
ვაზის დაგრეხილი ლერწებივით ეყარა. ქალ-ვაჟისათვის გულისპირე- 

ბი წითელი ძაფით ამოექარგათ. მოკლე, უსასელო სამოსზე, მარჯვე- 

ნა ძუძუს თავზე მწიფე ანწლის წვენით ვეფხის ბოკვერები მოეხა- 
ტათ. მამაკაცებს წელზე შემოკრულ ხარის ტყავებზე მოკლე, ბასრი 

სატევრები ეკიდათ. ქალებს თმებში სხვადასხვა ფერად მბრწყინავი 

ქვები უელავდათ. ქალწულებს ყვავილთა კონებისაგა შეკრული 
გვირგვინებით ღდაემშვენებინათ სქელი ნაწნავები. 

სამხრობამდე ჯგუფ-ჯგუფად ისხდნენ და საუბრობდნენ. როცა 

მზე გადაიხარა, მთის ფერდობზე მდგარმა დარაჯმა ნიშანი მისცა 

ხალხს. ყველანი წამოდგნენ, აუჩქარებლად, დარბაისლურად შეჯგე- 

ფდღნენ. თვლი აღმოსავლეთის მთას შეყოლებულ ბილიკს მიაპყრეს. 

ნეფე-პატარძალი ხალხის წინ წარსდგა, ცოტაც ღა, ირმის რქის 

ურმა საყვირმა დამხვღურთ სამგლოვიარო ზარი ამცნო. ხალხი 
გაოცდა, ყველას შიშმა და გაკვირვებამ გადაურბინა სახეზე. 

ავთოს და მზეონას ცრემლები წასკდათ. 
ფერდობის თავზე, ვიწრო ბილიკზე ამირანი გამოჩნდა. წინ ორი 

ჭაბუკი მოუძღვებოდა საყვირებით. მისი ფართო შუბლი ნაოჭებს 
დაეღარა, შავი წვერ-ულვაში კიდევ უფრო მოეშვა, თვალები აგზნე– 
ბოდა, გაშლილ მკლავებზე ხალება-ბიჭის გაყინული ცხედარი ესვენა. 

მიცვალებული, ერთი ადგილის გარდა, სულ მიშველი იყო; თავზე 
დაფნის გვირგვინი ეხურა. 

ხალბამა ზრიალით დაიხია უკან. 
–- ქორწილზე მოგვიწვიეს თუ გლოვის დღეზე?! –– გაისმა ჩუ+“- 

ჩული. 
ამირანმა ცხედარი ზევით ასწია. 
–- შეხედეთ, ხალხნო! –- იჭექა მისმა ხმამ. –– ხომ იცანით ეს 

ჭაბუკი! 
ხალხი კიდევ მეტად აზრიალდა. გაისმა ბოღმიანი გაოცების 

ხმები: . 

– ჩვენი ხალიბა-ბივია! 
ვაი შენს დედას! 

– ვინ მოკლა?! 
–- ჩქარა თქვი, ამირან! 
–- ბოროტმა ადამიანმა გამოასალმა იგი წუთისოფელს, –– განა- 

გრძო ავთოს ძმობილმა. -–– ამ პატარა ბიჭმა ჩვენს ხალხს დიდი პა- 
ტივი დასდო. აბა, შეხედეთ! ––- ყველამ შეხეღა ამირანის ხელში გა- 

ელვებულ მახვილს. –– ვის აქვს ყველაზე ფხიანი სატევარი? 
წინ რაზდენიმე თავმომწონე ვაქკაცი წამოდგა. 
– ვისაც ღონე გერჩით, შემოჰკარით ამ მახვილს! -–– უბრძან- 

ამირანმა ახალგაზრდებს. 
მოუქნია პირველმა და ხელში ნაფშვევსები შერჩა. 
–– ახლა შენი რიგია! –– მიმართა შეოღეს. რიგრიგობით სცემდნე5 

მკლავმაგარი, შავულვაშა ვაჟები თავიანთ ნაცად სატევრებს ამარა- 

ნის მახვილს და სატევრებიც ხმელი ტალასივით ითშვნებოდა. 

ხალსე გარცებისაგან ოზრავდა. 
-––- ამირან, გვითხარი, –– წაზოდგა 5-5 ერთი მოხუცი -- ჯადოკ- 

რობა დაიწყე თუ ნათლიაშენმა თავისი ხსპლით ლაგასაჩუქრა? 
– არც ერთი, არც მეორე. ჩემო მოხუცო, – იგი ამ პატარა 

ბიჭ2ა იპოვა. მისი გონება ყოველთვის ახალს ეძეადა. ხალხის სიკე- 
თისათვის ზოუნავდა, დაუკვირდით, პირველად რა გააკეთა ამ დიდია 
ბუნების ბავშვმა –– ამირანმა შეხვეული გახსნა. 

სახნისის წვერი ბელიდა§ ხელში გადავიდა. (ცივი იყო და მაგარი. 
ზოგიერთმა მიწას დაჰკრა, –– იგი ღრმად ჩაეფლო შიგ. ზოგმა ქვას 

პიურაკუნა –– ლითონმა ზრიალი დაიწყო. 
–- აი, ამით კი მოვხნავდით მიწას! –– გაისმა ბალხში, 
–– კეთილი კაცის ნაპოვნი იმ ბოროტმა ადამიანმა სასიკვდილოდ 

გამოიყენა, –– განაგრძო ამირანმა. 

–- თქვი, ამირან, ვინ არას მკვლელი?! 

–- აქვე უნდა დაისაჯოს! 
–- უნდა ჩაიქოლოს! 

ისევ აღელდა ხალხი. ამირანს არ მოეწონა სიკვდილით სიკვდი- 
ლის დათრგუნვა. მისი აზრით, ეს ბოროტი კაცის ავი ფიქრი იყო. 

–– მკვლელი გაიქცა, –– შეჭმუხვნით თქვა მან და ავთო-ბივი და 
მზეონა ნელი ხელისკვრით წინ წამოაყენა. 

–- ამ ქალ-ვაჟის ქორწინება ხალიბას სურვილი იყო. ერთი მო- 
კვდა, მეორე უნდა დაიბადოს. ეს ღვთიური სურვილი უნდა შეს- 

რულდეს. 
ხალხი ჯერ შეჩოჩქოლდა, აზრიალდა, მერე გაყუჩდა და გაირინ- 

და. წინ ავთო-ბიჭის დედა წამოდგა ხალხს წყნარად გადაავლო 

თვალი და მტკიცედ თქვა: 
–- მართალი დაუბარებია ხალიბა-ბიჭს, აღსრულდეს მისი კეთი- 

ლი სურვილი! 

–-– აღსრულდეს, აღსრულდეს! –– ამბობდა ხალხი. 

–- ჭეშმარიტად აღსრულდეს! -– მტკიცე ბმით დააბოლოვა ამი–- 

რანმა და ცხედარი ორ ახალგაზრდას გადასცა. 

–- აბა, ხალიბა-ბიჭის სიხარულისა და მწუბარების თანაზიარ- 
ნო! ყურშა წინ გაიძღოლეთ, თქვენ უკან მიჰყევით. იგი მიგიყვანთ 

დანიშაულ ადგილზე. ცივ ყინულეთში, კავკასიონის ერთი მწვერვა- 

ლის შვეულ ფეოდობზე, გამოქვაბულია შეთხრილი. ზევიდან გრები- 
ლი ბაწრის კიბეა გადმოშვებული. იქ აიტანთ მის ცხედარს. მზე მის 

სახეს ვერასოდეს დახედავს, იქ განისვენოს, როგორც უკვდავება3. 

როგორც ადამიანის კეთილი და გაბედული ფიქრის ძვირფასმა სა- 
ჭურჭლემ. ეს სახნისი მის სასთუმალთან დადეთ. მშვილდ-ისარიც 

გვერდით დაუწყვეთ. ნუღარ აყოვნებთ, შორი გზა გაქვთ გასავ- 

ლელი. 
პაბუკებმა ცხედარი აწიეს და ნელი ნაბიჯით გაშორდნენ იქაუ- 

რობას. 
თავდახრილი ხალხი თვალცრემლიანი აცილებდა მათ. 
როცა პროცესია გორაკებს გასცდა, ამირანი ხალხისკენ შემო- 

ბრუნდა. 
–- ახლა, ხალხო, ქორწილი იწყება! –– დიდებით ასწია მარჯვენა 

ხელი. 

გაისმა საქორწინო სიმღერა. მწუხარება ანაზდად მხიარულებით. 
შეიცვალა. ადამიანები სრულიად გადასხვაფერდნენ, ახლა მათი თვა-- 

ლები ბედნიერებით ელავდნენ, ისევ დაიშალნენ და ჯგუფ-ჯგუფად: 
დაიყვნენ. მხოლოდ მომღერლები და მოცეკვავენი დარჩნენ ქალ- 

ვაქის ახლოს. 
ავთო-ბიჭმა ხელი ქალწულის მარცხენას ჩასჭიდა. თავდახრილნი. 

წავიდნენ მცირე გორაკისაკენ. მწვანე ფოთლებისაგან ახალდაწ- 
ნული ფანჩატური ყვავილებით იყო მორთული. კედლები ვაზის 

ფოთლიანი ლერწებით მოეღობათ, ზემოდან ვეება წაბლის. ხის 

რტოები ეხურა. მწიფე ნაკოფი ალაგ-ალაგ მოღიმარი ვაჟკაცის 
ტუჩ-კბილივით დაჰყურებდა ფანჩატურს. მზის სხივები ისე ნათლად. 
და სასიამოვნოდ ციმციმებდნენ, თითქოს ციდან სანთელი იღვენთე- 
ბაო. ჰაერში მზისა და სინათლის სუნი იდგა გარშემო ქორფა ბა– 

ლაბი ბიბინებდა. 
მზეონამ პირველმა შედგა ფეხი ხუთსაფეხურიან, მწვანე რტოე– 

ბითა და ყვავილებით მორთულ კიბეზე. ვაჟიც ღინჯად მიჰყვა. კო- 
ბის თავზე ფანჩატური იწყებოდა. როგორც კი ქალ-ვაჟი ოთახში 
მიიმალა, სიმღერა საცეკვაო ჰიმნად გადაიქცა. ახალგაზრდები ლამა–- 

ზი რხევით შემოეხვივნენ ფანჩატურს. ცეკვავდნენ წყვილ-წყვილად, 
აღტაცებით, დაუღალავად. 

კიბის ძირში ამირანი გამოჩნდა. მარჯვენა ხელში წაბლის მწიფე 
ნაყოფით დახუნძლული გაფოთლილი რტო ეჭირა, ფანჩატურის სა- 

ძირკველზე დაბერტყა. მერე კიბის თავზე დადო და დაბლა ჩა- 
მოვიდა. 

–- აბა, ფერხული! –- გაისმა ისევ მისი ხმა, 
ხალხმა ერთმანეთს ხელი ჩასჭიდა, წრე შეჰკრა და ფანჩატურის 

გარშემო სიმღერითა და ტაშით დაიწყო ტრიალი. 
6. მ. ასათიანი ბ



ზამთრის პირი იდგა. მთაში სიარული გაძნელდა. დათოვლილ 
წრიახებში ნამქერი მონშირდა სიცივეგ ყინულოვანი მთები- 

დან თანდათან დაბლობისაკენ ჩამოინაცვლა. გადაყვითლებულ ტე- 

ვრებს თოშმა დაჰკრა. ადამიანები სიცივისაგან აკანკალდნენ; გამო– 

ქეაბულებს შესასვლელში ნაბდის ფარდები ჩამოაფარეს, მაგრამ 
ოდნავ რომ გადასწევდაე5, სიცივე შბუილით შერბოდა შიგ. ბავ- 

შვები აიბუზნენ, მოხუცები მოიკუნტნენ ამირანი დაფიქრდა, 

“ხალას დახმარება სჭირდებოდა. ერთი კვირა გარეთ არ გამოსულა; 
თავხაქინდრული იდგა თავის გამოქვაბულში და საშველს ეძებდა. 
სიცივე მატულობდა, მდინარის ნაპირები თხელი ყინულით ღაიფა- 

რა. ცაზე ღრუბლები გააშირდა, მაგრამ ელვა-მეხი გაუჩინარდა. 

–- რატომ ქუხილი არ არეს, რატომ მეხი არ ვარდება? --- უკვირდა 

ამირანს და ცის გუმბათში მქროლავ ღრუბლებს სევდით შეჰყურებ- 

და. რამდენიც არ ეცადა, ვერც ელვის ნაპერწკალს მოჰკრა თვალი 
და ვერც მეხის ჭახანი გაიგონა. : 

–- განგება გაგვიწყრა. –- ამბობდა ავთო-ბიჭის დედა. ––- მაშინ 
ჭკუა ვერ ვიხმარეთ და ცეცხლი ვერ ზევინახეთ. ახლა სად უნდა 
ვიშოვოთ?! 

ამირანს ყველაზე მეტად მაინც მზეონა ეცოდებოდა. ფეხმძიმე 

ქალი სიცივისაგან გალურჯებულიყო და საბრალოდ კანკალებდა. 
ავთო-ბიჭქი თვალებში შეჰყერებდა ძმობილს. 

ერთ საღამოს მსარ-თეძოზე წამოწოლილი ამირანი ისე წამოი- 
ჭრა ფებზე, თითქოს მუხლებზე ქვა შემოჰკრესო. 
7 მყის მოკლე ხმალს ეცა. ჰაერში რამდენჯერმე შეატრიალა და 

გამეტებით ჩამოჰკრა კლდის ფლატეს. 

ნაპერწკლები თვალებში შეაცვივდა. ახლა კარგად გაახსენდა 
რამდენი ნაპერწკალი გაყარა კაჟზე შემოკვრისას ხალიბას ნაპოვნმა 

ლითონმა. 

–- შევაგენი! –– უნებლიეთ წამოიძახა და ისევ ჩაფიქრდა, საწო- 
ლის აბლო, თივის ბულულების გვერდით, ხალიბას ხელით თუთის 
ხის სოკოსაგან გამოჭრილი პატარა ბურთი ეგდო. ბავშვებს ისე დაე- 
ბიგვათ, რომ ახლა საკმაოდ გრძელბეწვა ღინღლი ასწეწოდა. ამ:- 

რანს თვალებში სჯივი ჩაუდგა. აბედის ბურთს ხელი მოჰკიდა, შუა- 

ზე გადახლიჩა, გადაწეწა და კაჟქმარევ კლდის წვეტს მიუახლოვდა. 
მარჯვენა ხელით ხმალი შემოჰკრა მის კიდეს. აბედს ნაპერწკლები 
მოედო. ცოტაც და, კვამლის წვრილი ძაფი ნელა აიზლაზნა. 

ამირანმა აბედს ჩახედა, ნაპერწკალი შიგ ჩ.ბუდებულიყო და 
ისე ანათებდა, თითქოს მისი დაბადება ქვეყნის თვალის გახელას 

ნიშნავდა. 
–- ეი, ავთო-ბიჭო, აქეთ მოდი, ნაპერწკალი ისევ ჩვენი ტყვე 

გახდა! 
უმცროსი ძმობილი აქლოშინებული შემოვარდა გამოქვაბულში. 

დედა და მზეონაც შემოჰყენენ. ცეცხლმოკიდებულ აბედს მისტვივ- 
დნენ. სამივე გააკვირვა თავიანთმა გულმავიწყობამ. რატომ ამდე5 
ხანს არ მოგვაგონდა ცეცხლის გაჩენაო, გაოცებას ვერ მალავდნენ. 

გაღვივებული აბედი კი მათ თვალწინ ღადღადებდა. 
ავთოს დედამ ფრთხილად გამოართვა იგი ამირანს. მზეზე გამო- 

მწვარ თიხის ჯამზე დააგდო და რომ დაიხარა. უნებლიეთ დაიჩოქა. 

–- ახლავე ჩინჩხვარს მოვიტა". –- წამოიძაბა ავთო-ბიჭმა და .გა- 

რეთ გავარდა. 

ცოტა ხნის შემღეგ გამოქვაბულიდან კვ-მლმა ღაიწყო დენა. 

ხალხი ჯერ შორიდან შესცქეროდა ამ საკვირველ სანახაობას. მე- 

რე, როცა ამირანმა გამოქვაბულს ნაბდის კარი ჩამოგლიჯა, ყველამ 

დაინახა გიზგიზა ცეცხლი. მუხის ნაპობები მხიარელად ტკრცია- 

ლებდნენ, ყველამ იქით მიაშურა. 
სამი დლე–ღამე არიგებდა ამირახი ხალხში ნაკვერცხლებს. ისინიც 

რიგრიგობით მოწიწებით დებდნენ თიხის ჯამებზე და ზეიმით მიჰ- 

ქონდათ თავიანთ გამოქვაბულებში. 

ერთ კვირაში გამოქვაბულმა ვამოქვაბელს გადასცა სითბო და 

სიყვარული. ადამიანებს ფერი დაუბრუნდათ. 

მზეონა აღაჟღაჟებული ლოყებით ტრიალებდა ეზო-გარემოში. 

როცა თოვლმა გორაკები გადაათეთრა, ხალას სიცივისა აღარ შე- 

შინებია. 
ავთო-ბიჭი ბედნიერების მწვერვალზე ივო. ახლა მასა შეეძლო 

მზეონა ცეცხლის ახლოს თბილად დაეტოვებინა და თვითონ სანადი- 

როდ წასულიყო. 

დარისპანი კი მაინც არსად ჩანდა. სანადაროდ გასული ავთო 

ფრთხილობდა ---- ზურგიდან არ მომეპაროს ცალთვალა და სატევარი



არ ჩამცესო. მშვილდ-ისარი მუდამ მომართული დაჰქონდა, სატევ– 
რის ვადას მარჯვენას არ აშორებდა. ერთხელ ძალზე შორს მოუხდა 
წასვლა. დაჭრილ ხარირემს გასდია, მრავალი ტყე და ველი გადაია– 
რა და ერთ ტაფობში უცხო კვალს დაადგა თვალი. თოვლზე ნაკვა- 
ლევი კარგად ჩანდა. აუჩქარებლად მიჰყვა მას. ტყის ნაპირას წნე- 
ლით მოღობილი ქოსი დაინახა, ქოხიდან კვამლი ამოდიოდა. ხეს 
ამოეფარა და თვალთვალი დაუწყო. საღამო ხანს რამდენიმე ნაბ- 
დიანი კაცი გამოჩნდა. ავთომ შეამჩნია, ფეხზე წვრილი წნელით ნაქ– 
სოვი უცხო რამ ეცვათ. ისიც შენიშნა, რომ ფეხი თოვლში ღრმად 
არ ეფლობოდათ. 

„რა მსუბუქად დადიან ამ ფაფუკ თოვლზე!“ -- გაიფიქრა ავთო–- 
ბიჭმა. უცებ იგი შეჩქვიფდა და მერე კანკალი აუვარდა. წინა კაცი 
კოჭლობდა. 

„დარისპანია! –– მყისვე გაჰკრა ფიქრმა.––აი, სად ყოფილა, თუ- 
რმე?!" –– მართლაც, ქოხში შესვლამდე დარისპანმა ტყეს მოავლო 
მზერა და ავთომ კარგად დაინახა გაბარდნილ, დაუვარცხნელ წვერ- 
ულვაშს ზემოთ ლიბრგადაკრული თეთრი თვალი. 

„თუ შემამჩნია, დავიღუპე!" –– ყველანი დაიხარნენ, თასმებით 
ამოკრული ბანდულები მოიხსნეს, გარეთ დატოვეს და ქოხში შევი- 
დნენ. ცოტა ხნის შემდეგ საშინელი ბურტყუნი მოისმა. ღია კარი- 
დან ვეება წაბლისფერი დათვი გამობაჯბაჯდა. დარისპანი ფეხდაფეხ 
გამოჰყვა. მხეცი გაურბოდა. ავთოს ეგონა, თვალმა მომატყუაო, რო- 
ცა დათვი ჯერ ჰაერში შეტოტდა, კაცივით აიმართა და მერე ზურგ- 
ზე მოსხლეტით დაეცა. წაქცეულმა ოთხივე ფეხი საცოდავად გაასავ– 
სავა, რომ წამოხტა, კბილებით რაღაცას ღრღნიდა და ისე იღრი- 
ნებოდა, ფიფქით ამოგანგლული ნესტოებიდან თოგლი ბუქ-ბუქად 
სცვიოდა. 

ავთო დაუკვირდა და კარგად შეამჩნია მხეცის კისერზე შემოზვე– 
ული ჯაჭვი. მიხვდა ბიჭი, ბრუციანს დათვი დაეტყვევებინა. 

„მხეცსაც ვერ გაუგლეჯია! –– გაიკვირვა მან –– აბა, მე მაშინ რას 
გავაწყობდი?!4 

ამასობაში ცალთვალამ ჯაჭვის ბოლო ხელის მოქნევით აწყვიტა, 
დათვი კაცივით აღრიალდა. 

–- მალე ასე ვაღრიალებ ამირანს, –– მოესმა დარისპანის ხმა 
ავთო–ბიჭს. 

ახალგაზრდა მონადირეს მკვდრის ფერი დაედო. 
„აი, თურმე, რისთვის სჭირდებოდა ჯაჭვის სიმაგრე ცალთვალას?! 

აი, რატო13 არ ჩანდა ამდენ ხანს! მბეცებზე ცდიდა ლითონის გამძ- 
ლეობას, რომ ამირანი დაჯაჭვოს შემდეგ!“ ქოხის წინ გამოფენილი 

დარისპანის თანამგზავრები სიცილით იჭაჭებოდნენ. ვერც ერთი ვერ 

იცნო ავთო-ბიჭმა. ამქვეყნიურს არ ჰგავდნენ არც ერთს წვერ- 
ულვაში არ ჰქონდა. ტუჩები ფუტკრის ნაკბენივით დასიებოდათ. 
ყელზე მსხვილი ბაწრით ქვის სატევრები ჩამოეკონწიალებინათ აე– 
გაროზებივით. უწამწამო თვალის ქუთუთოები დაწითლებოდათ. 
ყურის ბიბილოზე ზღვის ცხოველის რგოლისებური ფარფლები ეკი- 
დათ. „ზღვისპირელები მოუყვანია დასახმარებლად, ამირანის დასა– 

ძლევად!“ –– გაიფიქრა ავთომ. ღამეს დაუცადა მონადირემ და, როცა 
კარგად შებინდდა, ქოხს მიუახლოვდა. გარეთ არავინ ჩანდა, არც 
შიგნიდან ისმოდა ჩამიჩუმი. ეტყობოდა, ყველას ეძინა. ფრთხილად 
წაიწია წინ. ახლა უკვე ხვრინვა შემოესმა. თოვლზე სასიარულო ბა- 

ნდულები ქოხის წინ უპატრონოდ ეყარა ერთი წყვილი ჩუმად 
ამოიიღლიავა და ტყეს მიეფარა, –– ქვეყნის კიდემდე რომ მომიხდეს 
ძებნა ამირანი უნდა ვიპოვო, ნახული და გაგონილი ვუამბო. თი- 

თქოს სეებს გაანდო საიდუმლო, იასე სმამაღღლა ჩაილაპარაკა. და 
ორივე ბანდული თასმებით გაიმაგრა. 

– გაზაფხული მალე შემოაღებს კარს, უნდა დავუჩქაროთ, ბი- 
ჭებო, დავუჩქაროთ! –- ეუბნებოდა ამირანი თავის შეგირდებს. 

ბიჭებს ოფლი წურწურით ჩამოსდიოდათ. გრდემლზე უროებით 
პედდნენ გავარვარებულ რკინას, გრილ ქვიშაში ახალ-ახალი სა- 
ხნისები და დაფნის ფოთლისოდენა ისრის წვერები ეყარა. -მოწიწე– 

ბით შეჰყურებდნენ უჩვეულო ოსტატს. რაც ისინი ამირანმა შეჰკრი- 

ბა, მთვარე სამჯერ დაილია და გაივსო, ბიჭები ახლა უკვე მარჯვედ 
ხმარობდნენ უროს, რკინის საკეცებით აბრიალებდნენ გავარვარე– 
ბულ ნაჭრებს, წყაროს წყალში აციებდნენ და ამაგრებდნენ გამო– 
კვერილ რკინას. 

ამირანი ვეება უროს ატრიალებდა და შეგირდებს ეუბნებოდა: 
–- ჩვენ კაცს, ჩემო ძმობილებო, უხილავის დანახვა ეხერხება, 

ბხელში სინათლის შეტანა უყვარს, უცნობს ნაცნობად გაიხდის, აი, 
ზალიბურის საქმე მაგარია, კიდეს ვერ მოტეხ, მარცვალს ვერ ჩამოფ–- 
ხვნი. მიწასაც ადვილად მოვხნავთ და ნადირსაც ბლომად დავხოცავთ, 
შრომა კი დიდი გვმართებს, ბიჭებო! სახნისებს და ისრის წვერებს 
გამრავლება უნდა. იცოდეთ, ხალხი სიკეთეს არ დაგვივიწყებს. 

უროს დაკვრისას ცეცხლი ბოლქვებად იფანტებოდა. დალამულ 

მიწის იატაკს ნაპერწკლები აცვიოდა. 
უღრანი ტყის დათოვლილი ფერდობებიდან დროგამოშვებით 

ნადირის ღმუილი ისმოდა. ხანაც მტაცებლისაგან დამფრთხალი 
შველ-ირემი შეეფეთებოდა მჭედლების ბინას. ბიჭები უროს ერთ- 
ბაშად მიანებებდნენ თავს და მშვილდ-ისარს მოავლებდნენ დაკოქ- 

რილ ხელებს. გემრიელი ხორცი გამოულევლად ჰქონდათ. დოქებ- 
ში ყურძნის შუშბუნა, მაგრილებელი წვენი ჩქეფდა. შეგირდები 
ძალზე შეეჩვივნენ ყურძნის ნაწწურს როცა პირველად დაცალეს 
თითო დოქი, ძარღვებში ტკბილი ბურანი ჩაუსახლდათ, ლხინის უჩ- 

ვეულო გუნებაზე დადგნენ. თაფლით მთვრალი დათვის ბელებივით 
დაიწყეს თოვლში ბუღრაობა და ფიფქში ამოიგანგლნენ. ცეცხლისა- 

გან გაალული, ნახშირით გამურული ბიჭები თოვლის სამყაროში 
ჭინკებივით დახტოდნენ. ამირანი მაშინ დაჟკვირდა ღვინის ძალას. 
ყველაზე მოკრძალებული, დაკვირვებული შეგირდები გათამამდნენ 
და ისე იქცეოდნენ, სირცხვილით დაიწვებოდა კაცი. ზოგი სიგიჟქემ- 

დე მიიყვანა ღვინომ, ზოგი კი. მოადუნა და მკვდარს დაამსგავსა. ამის 
მნახველ ამირანს კარგა ხანს ღვინის წვეთი არ ჩაუშვია პირში. 
თვალწინ შეგირდების ამღვრეული თვალები და მოღრეცილი სახეები 

ედგა. 
– ცოტა კარგია და ბევრი საწამლავი ყოფილაო, -–– ეუბნებო- 

და შემდეგ ბიჭებს. 

შეგირდების სადგომი საიდუმლოებით იყო მოცული. ამირანმა 
იგი ადამიანთა ბინებს გააშორა. მაღალ გორაკებს შუა, ტყით შემო- 

ფარულ ტაფობზე, ცხრაწყაროს ფესვთან დადგა კარავი. მის ზემოთ. 
ალპური მინდვრების სათავესთან მუდმივი ყინულის ზოლი იწყე- 
ბოდა. ზამთარში გზა იკვრებოდა, ყველაფერი იყინებოდა. გაზაფ- 
ხულზე მიწის გულიდან სითბო წამოვიდოდა, ყინულეთი შეირხეო- 
და. დიდი ნაპრალები გაჩნდებოდა, ლანქერი წამოვიდოდა. ზევიდა5 
მოწყვეტილი თოვლის გუნდა მთისოდენა ზვავად იქცეოდა, ყინულ- 

თა მსხვრევა და გუგუნი აყრუებდა სამყაროს. მალე ველ-მინდორზე 
ყვავილები ამოყოფდნენ:თავს, ხეთა კვირტები სკდებოდა და გაზაფ- 

ხულიც მთელი ძალით მოედებოდა ქვეყანას. ხარჯიხვის ფრუტუნს 
ირმების ძახილი ემატებოდა, შურთხებიას სტვენას ფრინველთ: ჭიკ- 
პიკი მოჰყვებოდა. ამირანი შიშობდა, მოხეთქილ ზვავებს სამჭედლო 

კ-რვები არ წაელეკათ. ამიტომ იყო, რომ ხანდახან, სიფრთხილის:- 

თვის, ყინულგადაკრულ მდინარეს სუნთქვაშეკრული აყურადებდა. 
წყალი ჯერ კიდევ ნელი ჩქეფით იკვლევდა გზას. 

–- მდინარე რომ გაზაფხულის სითბოს იგრძნობს, შხეფს გაიმ- 
რავლებს, გუგუნს დაიწყებს, ხმას აუმაღლებსო, –– ამბობდა, კრია- 

ლა ცის გუმბათზე ვაჟკაცის მოხრილი მკლავივით სავსე მთვარე 
ვიდოდა. კარავში დაღლილი შეგირდები ხვრინავდნენ. ქურის ფუ- 
ძესთან, ყურეში, ძაღლი თვლემდა. იქვე შვლის ნუკრი დაკუნტრუ– 

შებდა. ზამთრის პირზე ერთმა შეგირდმა ხევში თოვლის ფიფქშია 
ჩაფლული იპოვა და დასაკლავად ვერ გაიმეტეს. ყურშა და ნუკრი 
ერთმანეთს შეეჩვიენ, ერთად ეძინათ, ერთად თამაშობდნენ ამი- 
რანს უნდოდა მზეონასათვის ჩაეყვანა –– ხალისს მოუმატებს, ფეხ- 
მძიმობას გაუადვილებსო, -- ფიქრობდა. 

როცა ორასი სახნისი გამოჭედეს, იმდენივე სატევარი და ისრი”ა 
წვერი გამოკვერეს, –– ჰაერშე სითბომ იმატა, შეყინულმა თოვლმა 

ხეებიდან ნელ-ნელა დაიწყო ცვენა, ტოტები ფიფქისაგან დაიცალა. 
ერთ დილით კაცის ძახილი გაიგონეს. ყველანი გარეთ გამო- 

ვიდნენ. 
ავთო-ბიჭი მსუბუქად მოაბიჯებდა თოვლზე. ბიჭები გაოცდნენ. 

ბილიკი არ ჩანდა, მიწაზე ისეთი ფაფუკი თოვლი იდო, რომ ავთო 
სასწაულმოქმედად მოეჩვენათ. ქალამნის კოპს ზემოთ თოვლი არ 
ეკარებოდა, არ ეფლობოდა. ღიმილით მიუახლოვდა კარავს. 

–- ხომ მშვიდობაა? 
–- მშვიდობაა, ამირან, მომენატრეთ და ამოვედი. 

ამირანმა თვალი თვალში გაუყარა. იცოდა, ავთო-ბიჭი ახლა ამ 

მიზეზით არ ამოვიდოდა. ისიც იგრძნო ავთო-ბიჭს შეგირდებთან არ 
უნდოდა სათქმელის გამხელა. 

საღამოს წყალზე მიმავალ ავთოს ამირანი დაეწია. 

–- რამ მოგიყვანა, ავთო-ბიჭო? 

–- დარისპანი ვნახე, შენს შესახვედრად ემზადება. 

– შესვედოას რეთე მიპირებს?! 

–- ჯაჭვებით, ამერან! 

–- როგორ თუ ჯაჭვებით?! 

ავთო-ბიჭმა დაწვრილებით უამბო ნანახი და გაგონილი. თან 
წრიაპების ამბავიც დააყოლა. 

ამირანმა დიდხანს ატრიალა წრიაპები თვალის დაუხამხამებ- 
ლად მოისმინა ყველაფერი და ავთოს გასაკვირად, დარისპანი შეაქო: 

ბოროტია და შხამით სავსე გული აქვს, თორემ ჩემი პირველი 
ძმაკაცი ის იქნებოდაო. 

ავთო გაჩუმდა. ჯერ არაფერი თქვა, მერე კი ვერ მოითმინა: და 
ბოღმით ამოიძახა: 

·– საქმეც ეგაა. რომ რასაც კი მოიხელებს ეს ბოროტი კაცX, 
ყველაფერი ხალხის უბედურებისათვის უნდა. 

სამი დღის შემდეგ ამერანი ჯიხვებზე სანაღიროდ წავიდა. ფე- 
ხებზე წრიაპები გაიკეთა და ამბელა კაცი თოვლზე ობობასავით 
სუბუქად მიცოცავდა. ყურშა ფეხდაფეხ მიჰყვებოდა, წინათ ძაღ- 

ლი ყოველთვის წინ უსწრებდა, ახლა ოფლითა და თოვლის ფიფ- 
ქებით გაწუწული. ქლოშინით ძლივს მისდევდა. ზევით თოვლი თან- 
დათან მაგრდებოდა; ყინვისაგან მოსარკული ზედაპირი აღარ ტყდე- 
ბოღა და ყურშას სირბილი უადვილდებოდა. სიცივისაგან ხევებში 
მდინარეები გაყინულიყო, მთის ფერდობები აღარ შრიალებდნე5, 
მხოლოდ წყაროები მოჩქეფდნენ ლაღად მიწის გულიდან. 

ამირანს ძალიან უყვარდა მდინარის სათავესთან ჩამოსვენება. 
მიწიდან ამოხეთქილი წყაროს ფესვი ამ მდუმარე ყინულეთში ჩქრი- 
ალით იკვლევს გზას დაბლობისაკენ. მის ზედაპირზე მუდამ ბატკნის 
მატყლივით აწეწილი ფაფუკი ნისლი დაბორიალებს, კლდეებიდან 
უთვალავი კრიალა წვეთი ამორბის და ნაკადებად უერთდება. იგი 
თანდათან მატულობს და ძირს მდინარედ ეშვება. 

–- რა უმტკივნეულოდ იბადება წყალი?! –– ფიქრობს მშვილდზე 

დაყრდნობილი ამირანი და დაჟინებით დაჰყურებს ფასის მთის 

ძირშე მოჩუხჩუზე წყაროს, რა საამო და თვინიერია მისი წვეთები?! 

ცეცხლი კი ღვთისრისხვით მოდის ქვეყანაზე. მეხთან ერთად იბადება 
და მისი ნათელი ნაპერწკალი ყველაფერს წვავს, ტკივილს იწვევს. ნე– 
ტავი თუ დადგება დრო, რომ ადამიანმა ცეცხლის სტიქია დაიმორჩი– 
ლოა? -– უცებ ფიქრი გაუწყდა. განა იგი უკვე მისი ტყვე არ არის? 

რატოშ დაავიწყდა ლითონისა და კაჟის ქვის ტკრციალი? მათი ნაპერ- 
წკლის ძალა? განა გამოქვაბულებში ცეცხლი არ ღუღუნებს? მიხი 
სიცოცხლით არ თბებიან ახლა პატარა ხალიბა და დედამისი? ყველა– 
ფერი ეს მართალია, –– განაგრძობს ამირანი, –– მაგრამ ცეცხლი ჯერ 
კიდევ საშიშია. ადამიანები დაფეთებული ჰყავს. სხეულზე იარებს 

ტოვებს, რასაც კი მოიხელებს და ჩაიხვევს ნაცარტუტად აქცევს. 

ლითონსაც კი არბილებს და დაღეჭილი კევივით ალღობს. 

ყურშა მის ფეხებთან გაწოლილა. გაღმა მწვერვალთა კალთებზე 
ჯიხვების ჯოგი მოჩანს ძაღლს თვალი იქით მიურბის. ხანდახან 
პატრონს სევდით შეხედავს, თითქოს ეუბნებოდეს, –- ამირან, გახე- 
დე, რა ყოფა აქვთ ჯიხვებს, გამართე მშვილდ-ისარი, განა ამისა- 
თვის არ მოვედით აქ?! 

– ცოტა მაცალე, ყურშა, – თითქოს მიუხვდაო, ჩასჩურჩუ- 

ლებს ამირანი. –– ფიქრმა წამიღო, ის ბოროტი დარისპანი ავ საქ- 

მეს მიქადის. –– რატომღაც ხმა ჯერ დაურბილდ), მერე თითქოს სულ 
ჩაუშრა. 

–- ნუთუ შემაშინა იმ ბოროტმა? –– ეს ჯერ არასოდეს მომსვ- 

ლია; ვერ არის კარგი ნიშანი, –– ყურშა მის ფეხებთან აწკმუტუ5- 

და. –– რა, შენც ხომ არ იგრძენი, ერთგულო მეგობარო, მოსალოდ- 
ნელი ხიფათი? –– ძაღლი ახლა პატრონს არ უსმენდა. გაღმა კლდია 
წვერზე მამალი ჯიხვები ერთმანეთს რქებით ეკინწლავებოდნენ. 

ამაყად მოდიოდა ჯიხვი, კლდის ნასხლეტზე იდგა, ოთხივე ფეხი 

გაეჯგიმა, მეორე ჯერ უკან იწევდა, სამი კამარის გადავლების შემ- 

დეგ კი რქებით ზედ შუბლზე ეჯახებოდა. მათი რქების მძიმე ყრუ 

სათქუნი გამოღმა გამოჰქონდა ქარს. 
ამირანმა მშვილდი მოზიდა. ყურშა უკანა ფეხებზე ჩაცუცქდა, 

წინა ფეხები გაწვდილად დააბიჯა მიწას ნახტომისთვის ემზადე- 

ბოდა. 

ისარი შხუილით წავიდა, ხარჯიხვს მკერდში გაუარა და იქვე ჩააჩო– 
ქა. მეორე ვერ მიხვდა ხიფათის მოახლოებას. გაშტერებით დასცქე“ 
როდა წუთის წინ მასთან მარქენალ მოწინააღმდეგეს. მოძმის სისხლი 

რომ დაინახა. აძაგძაგდა, სწრაფად უკან დაიხია, დაიფრუტენა, რქები 

ისე აიქნია, თითქოს რამეს მოშორებას აპირებდა, მერე შეიმართა 

და კლდის მეორე მხრიდან წამოწვერილ ფლატესკენ გადაიქროლა. 

კიდევ ჰაერში იყო რომ ყურშამ გორაკი აირბინა და თვალი შეავლო, 
ალბათ ეგონა –– საკბილო პირიდან მისხლტებაო, თვითონაც კამარა 
შეჰკრა და უფსკრულის თავზე გაშხვართული ჯიხვის უკანა ფეხებს 
ბასრი კბილები გაავლო. მისმა სიმძიმემ ნადირს წონასწორობა დაუ- 

კარგა. ორივე უფსკრულში ჩაეშვა. ამირანმა ქვესკნელში გადაიხე- 
და. ჯერ არაფერი ჩანდა, აფორიაქებული თოვლის ფიფქი სქელი 

ნისლივით იმღვრეოდა. ცოტაც და, უფსკრული დაიწმინდა. ყურშას 
უკვე გამოეღადრა ყელი მსხვერპლისათვის და ამირანს შემოსცქე- 
როდა. 

–- ჰამ, ჰამ! –– შემოჰყეფა პატრონს. 

თოვლით ამოვსებული უფსკრულიდან ეს ხმა ყრუდ ამოვარდა 
და მწვერვალებს მოედო. 

–- ჰეი, პეი, –– მოისმა პასუხად უცხო ადამიანის ძახილი. ამი- 
რანმა იქით გაიხედა. ორი კაცი მაღალი თხემის პირზე იდგა და აქეთ 
იცქირებოდა. მათი უწვერულვაშო, წითური სახეები ღრეჭით ჩაშ- 
ტერებოდნენ გამარჯვებულ ძაღლსა და ყელგამოღადრულ ხარჯიხვს. 
ერთმა ნაბიჯიც კი გადადგა ქვევით ჩასასვლელად. ამირანმა შეამჩ- 

ნია თხილამური და მაშინვე მიხვდა სტუმრების ვინაობას. „ალბათ 

ცალთვალა კოჭლიც ახლომახლო იქნება“, –– გაიფიქრა მან. 
მართლაც, მწვერვალზე მესამე კაციც გადმოდგა და გარემოს 

ფრთხილად მოავლო თვალი. ეტყობოდა, ხმაზე იცნო ძაღლი. ყურ- 
შამ იგრძნო ბოროტი კაცის სიახლოვე. ჯიხვს თავი მიანება, კბილე- 

ბის კაწკაწით და ყეფით შეხვდა მოსულებს. 
–- ამირან, იმალები განა?! –– მოისმა დარისპანის ხმა. 
–- ვიმალებიო? –– გაოცდა ამირანი და მთელი ტანით აიმართა 

უფსკრულის პირას. 
– რა თქვი, კოჭლო-კაცო? 
–- ჰა-ჰა-ჰა –- გაისმა ბოროტი ხარხარი, –– გამოჩნდი, განა? 

მთვარე თორმეტჯერ აივსო და დაილია, სანამ შენ გნახავდი, გეძებ– 

დი კი, ვერსად შეგხვდი. 
–- აქა ვარ, ცალთვალავ, შეხვედრის ადგილი არც ისე ცუდია. 

აბა, აქეთ გამოიწი! 

–- იჰ, იჰ, იჰ! –- ისევ ჩაიქირქილა დარისპანმა. –– შეხვედრის 
ადგილი მართლაც კარგია, ჩემი მოახლოვება კი ცოტა ადრეა, –– 
მაგის დროსაც ვნახავთ. –– კოჭლმა ცოტა წინ წაიწია. 

–- ქორწილი გადაიხადე, არა? წამართვი ის ქალი “და უნიათო 
ბიჭს ჩააბარე, ხომ? გადაგიხდი, ამირან, გადაგიხდი, გნახავ, ფეხზე 

ადგომა გეწადოს და ვერ კი დგებოდე. 
– ის ქალი შენი საქმე არ იყო, (ქალთვალავ! –– დინჯად მიუგო 

ამირანმა. –– ავთოც უნიათო ბიჭი -როდია. თავი გაანებე! შენ მოხუ- 

ცი ხარ, ისინი ახალგაზრდები, თავიანთი გზა და ხიდი უნდა გაიარონ 
ქვეყნად; საკუთარი წილი სინათლე მოაფრქვიონ, შენ კი ხალიბას 
სისხლი გმართებს. იცოდე, იალბუზის წვერზეც რომ ახვიდე, მაინც 

მოგწვდება და ყელში წაგიჭერს. 
ხალიბა' სახელის გაგონებაზე ცალთვალა ცუდ გუნებაზე დადგა, 

მაგრამ იხტიბარი არ გაიტეხა. 
–- ისიც ყურშასავით შენი ლეკვი იყო, –– გესლით ჩაილაპარაკა. 
საყვარელი ბიჭის აუგად ხსენება ამირანს შხამად ჩაეწვეთა გულ- 

ში, უჩვეულოდ აჩქარდა. 

–- აქეთ გამოხვალ, ცალთვალავ, თუ მე გაღმოვიდე შენსკენ? 
დარისპანი მიხვდა, ამირანი აღარ ხუმრობდა, უნებლიყთ მუხლის 
კვირისთავები აუთამაშდა, ბრუციანი თვალი სისხლის წერტილივით 

დააჩნდა, საღ თვალში ნისლი ჩაუდგა. გაყუჩდა, მერე, ალბათ, თა- 
ნამგზავრები გაახსენდა და მათ გადახედა. ზღვისპირელები რატომ- 
ღაც ღრეჭითა და დაჟინებით მისჩერებოდნენ ამირანს კოჭებში. 
შიშიაჭამ ცალთვალას არ ესიამოვნა მათი სახეები. 

„ამათი იმედით წაბლის კაკალსაც ვერ გამოაგდებ მწიფე ბუძგი– 

დანო“. –– გაიფიქრა და ერთ მათგან ხელი წაჰკრა. მან არც კი 

მოხედა. 
კოჭლს შიში შეეპარა დღა ბრაზით აინთო. ერთ მათგანს მხარ- 

იღლიაგადაგდებული ჯაჭვის ორფა რგოლების ბოლო მოუქნია. 
ზღვისპირელი წაბარბაცდა, მაგრამ სახე მაინც ამირანისკენ დარჩა. 

ცალთვალამ უნებლიეთ თვითონაც მიიხედა, ამირანს ფეხებზე 
დააკვირდა და გაკვირვებისაგან თვალები მოიფშვნიტა. 

„ჰო, ჰო, ვაი, საკვირგელებავ! აი, ვის მოუპარავს ჩვენი წრია– 

პები“, –- გაუელვა და ღმუილით წამოიძახა, –– აკი საქვეყნოდ მე 
მეძახდი ქურდბაცაცას, შენც გისწავლია ხელცივობა, ღმერთთა 
ნათლულო! 

ამირანი ამას არ ელოდა, ერთ ხანს შეჩერდა, მერე გაიღიმა და 
ნელა თქვა: 

–- საზრიანი საქმე მტრისაგანაც რომ ისწავლო, განა სათა- 
კილოა? 

–- მე კი თვითონ ვითავე რკინის გამოჭედვა და მასხარად ამიგ- 

თ. 
რ –- შენ რკინა ხალხის სავწებად გინდა, მოპოვებით კი იგი ხალიბა_ 
ბიჭმა მოიპოვა. 

–- ამირან, თავს ნუ იკატუნებ! ამქვეყნად მზეც არ ანათებს ყვე” 

ლას საკეთილდღეოდ! 
–-– ვითომდა რატომ? 
–- ხი, ხი, ხი –– ჩაიხვიხვინა (ალთვალამ, –-– კითხულობ კი- 

დეც. განა მე რომ მზე მჭირდება, იმ დღეს ყველას მისე მწველი 
სხივი ენატრება? სხვას შეიძლება შხაპუნა წვიმა ეგუნებება მაშინ! 
მტერმოყვარეობა, ამირან, ერთი დღის შვილებია, იცოდე. უქტროდ 

მოყვრობას გემო არა აქვს...,–– სიტყვა დასრულებული არ ჰქონდა 
ცალთვალას, რომ ზღვისპირელებმა საშინელი ღრიალი ატეხეს. 
ყურშა დარისპანს ეპარებოდა. ისინი თვალების გიჟური ბრიალით 
უყურებდნენ უცხო მხეცს. ცალთვალა გაფითრდა, თვალებში სისხ- 
ლი ჩაუდგა, შუბლის ძარღვები დაებერა და გაუშავდა. 

–- ეს არის შენი სიკეთე, რომ ძაღლიც ღა კაციც მოსაკლა- 

ვად კვალდაკვალ დამდევთ? 
– ყურშა მხოლოდ ნადირს და ბოროტს არ 5ნდობს, დარისპან! 
– ძაღლი მომაშორე, ამირან! –– ისევ დაიღრიალა ცალთვალამ, 

–- მომაშორე, თორემ არ ვიცი, რას ვიზამ. 
–- ყურშა, წყნარად იყავი! –– ძაღლი გაყუჩდა, პატრონს გა- 

კვირვებით გამოხედა და, რაკი თვალებში ბრაზნარევი ელვარება 
შენიშნა, ფორთხვით წავიდა უკან, ზღვისპირელები გაფითრებული 
და აკანკალებული უყურებდნენ ამ ამბავს, მათ ჯერ არ ენახათ მხე- 
ცის მოშინაურება. ამირანი ქვეყნის მპყრობლად მიიჩნიეს. 

–- ესენი ვინ არიან, დარისპან? 
–- ჩემი ძმაკაცებია, სხვადასხვა საქმის ოსტატები. –- განგებ 

გააზვიადა სათქმელი კოჭლმა. 

–– კიდევ ვისი სიკვდილი განიზრახე? 

ცალთვალამ თვალები აახამხამა, მიხვდა, ამირანმა გუმანი აიღო. 

–- ჩემი სიკვდილის მოსურნეს თუ დავასწარ,» არ დავინდობ, 

იცოდე! 

-- ნუთუ ხალიბა-ბიჭს შენი სიკვდილი უნდოდა, ბრუტიანო? – 
დაგესლა ამირანმა. 

–- თვალი შენ ამომთხარე და ახლა დამცინი კიდეც? არა უშავს, 

შენი საბელიც მზად მაქვს. სიკვდილით არ მოგკლავ, მაგრამ მოგა– 
ნატრებ კი. 

ამირანს გაახსენდა ავთო-ბიჭის ნაამბობი დარისპანმა ჯაჭვით 
დათვი მოთრგუნაო და რატომღაც უსიამოვნოდ გააჟრჟოლა. 

–- მე კაცის სიკვდილი არ მომინდომებია, ცალთვალავ, თორემ 
ყველაზე ადვილი საქმე სწორედ შენი მოკვლაა. 

–- ვითომ? იქნებ, გაგიჭირდეს, იქნებ, შენი გორდა ხმალი მოკ– 

ლე გამოდგეს! 
–- ასე ფიქრობ? 

–- იცოდე, თვითონ შენ გიწერია ჩემი ხელით სიკვდილი. 

ამირანს თვალები ნაპერწკლებით აევსო. დაიხარა და მშვილდ–- 
ისარს წამოავლო ხელი. ცალთვალა შეკრთა, მაგრამ გვიანღა იყო. 
ისარი შხუილით გაიქრა. დარისპანი ქვესკნელში გაშვერილი ვეება 
ყინულის პირზე იდგა. უკან გადახტომა ვერ მოასწრო და ადგილზე, 
გაშეშდა; ისარი მის გეერდით, სწორედ ზღვისპირელების ფეხებთან 
დაესო. 

–- შენი სიკვდილი არ მინდა, ძმაკაც უცხოელებს კი მოგაშორებ, 

ბრუტიანო! –– გასძახა ამირანმა. 

ყინულს ისარი მოხვდა თუ არა, მყის გაიბზარა და დაიშალა. 

ზღვისპირელები უფსკრულში ჩაცვივდნენ. 

დარისპანი აკანკალებული ჩასცქეროდა მეგობრებს. ცოტა ხანს 
გარინდებული იდგა, მერე გულზე ხელები დაიბაგუნა და დაი- 

ბღავლა. : 

–- გადაგიხდი, ამირან, გადაგიხდი. ას კაცს შემოვიკრებ, დროს 
მოგინახავ და, იცოდე, განანებ, თუ კაცი ვარ. 

შემდეგ სწრაფად მიბრუნდა და ხევში გაუჩინარდა. შუბლშეკ- 
მუხვნილი ამირანი დიდხანს გასცქეროდა. მერე ძაღლს დაუსტვინა. 

–- აბა, მეგობარო, მომეხმარე, ადამიანები არ დამაღუპვინო, 

იქნებ ცოცხლები გადარჩნენ! –- ყურშა მიხვდა პატრონის წუ- 

ხილს. ქვევით, უფსკრულის თოვლიან ფსკერზე გონდაკარგული 
ზღვისპირელები სულს ღაფავდნენ. ცოტა ხნის შემდეგ ყურშამ ორი- 

ვე ზევით ამოათრია. დაბეგვილები დიდხანს აზრზე ვერ მოსულიყვ- 
ნენ. თვალები რომ გაახილეს, ამირანმა გაიღიმა. 

–- აბა, ახლა აქეთ გამოიხედეთ, ვაჟკაცებო! –- ჩასძახა ორივეს. 
თვალების ფახურით მიაჩერდნენ. ამირანმა თოვლზე ისრის წვე- 

რით ნავი და ზღვის ტალღები მოხაზა და თითი დასავლეთისაკენ 
გაიშვირა: 

–- აი, იქით მოქუსლეთ, თქვენს ქვეყანაში წადით, თქვენი ფეხი 
არ ვნახო ჩვენს არემარეში, თორემ სანანებლად გაგიხდებათ. 

ზღვისპირელები მიხვდნენ მისასვედრს. ბანცალით წამოდგნენ და 
ნაძალადევი ღიმილით გასწიეს ნაჩევნებ გზაზე. 

· « 

ათი დღე-ღამე წვიმდა, ხეები ისე დალბნენ, რომ ცულის “შმემოკვ- 
რისას უხმოდ ეცემოდნენ მიწაზე, ცეცხლი არ ეკიდებოდათ. მწა- 
რე, მხრჩოლავი კვამლისაგან გაწამებული ბალღები ხშირ-ხშირად 

გამორბოდნენ გამოქვაბულებიდან, თვალებს ისრესდნენ და ცრემლ- 
მორეული გაპყურებდნენ აღელვებულ მდინარეებს. მათი შიშველი. 
სიცივით მოკრუნჩხული სხეული დაუბანლობისაგან მურით და ტა- 
ლახით იყო დაფარული, ზოგს ცხოველის ტყავი მოესხა, ზოგსაც 3ი- 

ლოფის ნაგლეჯებით დაეფარა გამხმარი ტანი. 
პატარა ხალიბი გარეთ ვერ გამოდიოდა. ექვსი წლის ბიჭი დედის 

კალთას არ მშორდებოდა. ავთო-მამა სანადიროდ იყო წასული, ალ- 
ბათ ადიდებული მდინარე ვერ გამოცურა და გაღმა დარჩაო. – 

ფიქრობდნენ დედა და ცოლი. 

ამ უამინდობის დროს ამირანი ჟურძნის წვენით იბრუებდა თავს. 
ბოლო დროს რატომღაც ბევრს სვამდა. თვალები დაუსივდა და 
გაუუფერულდა, თითქოს ბეჭებშიც მოიხ:რა. სახეზე ღიმილი გაუჟქ- 
რა, თვალში ნაღველი ჩაუდგა. მზეონას კითხვაზე, –– რატომ იწამ- 
ლავ თავსო, ამირანი პასუხობდა: 

– ვდარდობ, შვილო და რძალო, კაცის მოკვლა ვერ ვისწავლე. 
დარისპანი გამექცა და ამდენი ხანი ვერსად მოვიხელეო. 

– თვითონ ის მოგძებნის, ამირან. გახსოვდეს. არ დაგინდობს. 

–- აფრთხილებდა ავთოს დედა. 

მართლაც, ერთ ღამეს მთიდან ნიაღვარმა გადმოხეთქა, აბობოქ- 

რებული ტალღები გამოქვაბულებს უტლაშუნებდა სწორედ ნა- 
შუაღამევს საშინელი ოხვრა მოესმათ. ყველანი გაინაბნენ: 

–- ამირანის ხმაა, –- შიშით წასსურჩულა დედამთილს მზეონამ. 

– მგონი შველას” თხოულობს, დიდ გასაჭირში უნდა იყოს! 
–- ალბათ სიმთვრალის დროს ცალთვალა დაესხა თავს. 
– მარტო ვერას გახდება, ამირანს ვერ მოერევა, -–' დააიმედა 

რძალი დედამთილმა. 
–- ვაითუ, მარტო არ არის? –– ამოიკვნესა მზეონამ. 
– დარისპან გლახას მეგობარი ვინა ჰყავს, ვინ უნდა ახლდეს, 

ქალო? 

–- ზღვისპირელები. მათთან არის შეკრული. განა ავთოს ნაამბო- 

ბი დაგავიწყდა? 

– ვაი ჩვენს უბედურებას! -–– ძუ ვეფხვივით წამოგარდა დედამ- 
თილი. 

– თუ ამირანს რაიმე დამართა, მერე ჩვენც არ დაგვინდობს! 
– ის ბოროტი ჩემს გამო დასდევს ამირანს კვალში. -– სიმწრით 

წამოიძახა მზეონამ. 

– ჰოდა, არ დაგვინდობს, ბიქს მოგვიკლაეს. 

ხალიბას ტკბილად ეძინა თივით მოფენილ ხის გრძელ ტახტზე. 
მისი წყნარი სუნთქვა სასიამოვნოდ ეფინებოდა გამოქვაბულს. 

გვერდზე მამის ნაკეთები ისარი ედო. მარჯვენა ხელი მშვილდის 

ლარისთვის მოევლო და ვაქკაცივით ჩაებღუჯა. 

–- ვაი, შენს ბებოს. ნუთუ, მწუხარება გველის? 

ღამის სიბნელეში ისევ გაისმა ჯერ ოხვრა-კვნესა, ცოტა ხნის შემ- 

დეგ კი ხარხარი. ' 

–- დარისპა5ი იცინის, ამირანე მოჰკლეს ალბათ და ახლა ზეიმო–- 

ბენ. –- ისევ სიჩუმე ჩამოვარდა. გარეთ წვიმა ხმაურობდა. 
დედამთილი რძალ-ს მიუბრუნდა. 

–- ბავშვი ახლავე ნაბაღში შეხვიე და მოერიდე, ავთოს” მოსვ– 

ლამდე გადაიმალე! –– მზეონა უსიტყვოდ დაემორჩილა. მძინარე 

ბავშვი აიტაცა, ნაბადი მოხვია და გამოქვაბულის კარებს მიადგა. 

–- სატევარი წაიღე. დაგჭირდება! –- მიაძახა დედამ, – მე კი 
აქ დავუცდი გათენებას. 

მზეონამ ჩუმად აიღო სატევარი, გარემოს თვალი მოავლო და 
გავიდა. გარეთ ისევ წვიმდა. მდინარეები ღმუოდნენ, ტალღები თან- 
დათან გამოქვაბულისაკენ იწევდნენ. 

მშვილდ-ისარმომარჯვებული ავთოს დედა გამოქვაბულის კარ- 

თან დადგა. 

გათენდა კიდეც. ქარმა ღრუბლები მიმოფანტა. ისინი ახლა ძონ- 
ძებივით ეყარნენ ცის გუმბათზე. ხანდახან მზის სხივიც გამოიხე- 
დავდა და მაშინ სამყაროს სიცოცხლის ნიშანწყალი ემატებოდა. 
ადამიანები შიშით იცქირებოდნენ იქით, საიდანაც წუხელ ოხვრა- 
კვნესა ისმოდა. 

ავთო-ბიჭის დედამ გაიხედა და შეჰკივლა. 
ამირანის გამოქვაბულის წინ უწვერულვაშო, თვალებჩაწითლე- 

ბული ზღვისპირელები ღრეობდნენ. ბევრნი იყვნენ. დარისპანი შუა- 

ში ჩამდგარიყო. ხელში ვეება ჯიხვის რქა ეჭირა და ყურძნის წვენს 
დასწაფებოდა. ავთოს დედას გულს შემოეყარა. ამირანი მიწაზე 
უგონოდ ეგდო, მკლავის სიმსხო ჯაჭვის რგოლები მთელ ტანზე ისე 
ძლიერად შემოეხვიათ რომ ადგილ-ადგილ სისხლი თქრიალით 
სდიოდა. მისი გაყვითლებული სახე და ბრიალა თვალები მეტყვე- 
ლებდნენ, რაოდენი ბრძოლა გადაეხადა თავდამსხმელების წინააღმ- 

დეგ- 
ჯაჭვის ორივე ბოლოთი მუხაზე იყო მიკრული. 

–- ვაი ჩემს ბედს! –– მოესმა ხალხს მისი ამოკვნესა. დარისპანმა 

ხმა არ გასცა, რქა დასცალა და ზღვისპირელებს შეუტია, 

–- აბა, იჩქარეთ, სანამ გონს მოვიდოდეს, მანამ უნდა ავიყვანოთ 
ზევით! 

ზღვისპირელები ზლაზვნით და ღრიალით წამოიშალნენ. ამირანი 

ხიდან მოხსნეს და წინ წასვლა უბრძანეს. ხალხი სულგანაბული უც- 
ქეროდა დევგმირის წამებას. იგი ბანცალით წავიდა წინ, თავი არ 
აუღია, თვალი არავისთვის გაუმართავს. ავთო-ბიჭის გამოქვაბულს 
რომ გაუსწორდა, მხოლოდ მაშინ აიხედა ზევით. 

–- მზეონას და ავთო-ბიჭს ვუბარებ, –– ნელა თქვა მან, –– პა- 

ტარა ხალიბას გაუფრთხილდნენ. თავს მოუარონ. შურისგება არ 
იფიქრონ. ბოროტებას დიდი ხნის სიცოცხლე არ უწერია. ვაი, რომ 
ჩუმად დამესხნენ თავს, ყურშაც ავთო-ბიჭს გაჰყვა, თორემ... 

სიტყვა არ დაასრულა. ხელი ისე ჩაიქნი,ა რომ ჯაჭვმა ძგრია– 
ლით ამცნო ქვეყანას თავისი სიმძლავრე. 

–- ხი, ხი, ხი! –- აბითხითდა ცალთვალა. –- ავთო-ბიჭსაც ვნა–- 
ხავთ, მზეონასაც მოვაშინჯურებ, სულ პატარა ხალიბა-ბიჭს გზას: 
ვუპოვი! 

ზღვისპირელებმა მხრებგაკრული ამირანი კავკასიონის მწვერვა– 
ლებისკენ წაიყვანეს. იგი ვეება მხარ-ბეჭს მოთენთილად მიათრევდა: 
აღმართებზე, გასავათებულს მუხლი ეკეცებოდა. სუნთქვა უჭირდა. 

სამიოდე ღამე ატარეს, ყველაზე მაღალი მწვერვალის ყინულ– 

კლდესთან მიიყვანეს, ვეება გამოქვაბული მონახეს და შიგ შეაგდეს. 
ათი დღე-ღამე უზარმაზარი რკინის სარი ჭედეს, შვიდი დღე– 

ღამე რკინისავე უროები ურტყეს ზემოდან და მიწის ფსკერამდე, 
ჩაფლეს. მერე ამირანი ცხრაფა ჯაჭვით შეკრეს და ზედ მიაჯაჭვეს. 

თქმულება ამბობს, დარისპანმა ყველა გამოქვაბული მოიარა,. 
ხალსს ცეცხლი მოსტაცა და კერიაზე ღადღარიც კი წყლით გადა- 
აქროო. იმასაც ამბობენ, ამირა5მა ეს წინასწარ იაზრა, ერთი მუგუ- 
ზალი თავის ვეება მუჭში დამალა და როცა მხარბექდაჯაჭქვულმა 
კავკასიონის ძირს გაუარა, მიწას ქერქი ახადა და შიგ ჩაფლა, ადა– 

მიანები ოდესმე მიაგნებენ და მეც გამიხსენებენო. 
ვინ იცის, მართალია თუ არა ეს, მაგრამ ტყიბულელი და გელა– 

თელი მენახშირეები ახლაც ამირანის მუჭში გამქრალ ნაკვერცხალს. 
ეძახიან ქვანახშირს. 

7, მ. ასათიანი



  

სვანური თქმულება 

კაჟკასიონის თითქმის ყველა მთასა და კალთას ვიცნობ, ყოვე–- 
ლი მათგანისთვის თვალი შემივლია, ბევრხე ფეხიც დამიდგამს, 

მაგრამ სვანეთის მთები მაინც სულ სხვაა, (ცას მიწვდენილი ყინუ- 
ლოვანი მწვერვალები, აბიბინებული სათიბები და ქვემოთ, გაუვა- 
ლი, ამშოლტილი ტყეები ლივლივა ფერებით ერთიმეორეში იღვრე- 
ბა და ბუნების საღებავების საოცარ სიმფონიას ქმნის. თვითეული 
მთა, სიცოცხლით აბიბინებული თვითეული მისი კალთა, ბუნების გა- 
ზაფხულის პირველი სუნთქვითა ფეთქავს, ყველგან ქვეყნის გაჩენის 

პირველი დღეების სინედლე და სილამაზე მოფრქვეულა. სვანეთი 
ბუნების სიზვიადის და დიდებულების ჭეშმარიტად კლასიკური სამ- 
ყაროა. იგი ქვეყნის დაბადების დღესავით ნედლიც არის და დიდე- 
ბულიც. შეიძლება ეს იყოს მიზეზი, რომ სვანმა ძველთაგანვე თავი– 
სუფლება შვინარჩუნა. სვანეთში ჩასული კაცი თვითონაც სიამაყით 
ივსება. ბუნების ბუმბერაზობა შენშიც გადმოდის და მის თანაზიარს 
გხდის. 

ეს ლაქვარდე ფერები კი ყველაფერს · უახლოებს ადამიანის 
თვალს, ყოველი წერტილი მისაწვდომია და ნათელი. ამით განსხვავ- 
«დება სვანეთის მთები ქვეყნის ყველა მწვერვალისაგანი შეიძლება 
ეს იმის ბრალიც იყოს, რომ ყოველ ორ მთას შუა, ხევებიდან გიჟ- 
მაჟი, ქათქათა მდინარეები გადმორბიან. ყოველ ას ნაბიჯზე მწვერ- 

ვალებიდან თეთრი ცხენის ძუაფაფარივით აღელვებული ნაკადუ- 

ლები დაკიდებულა5. კანკალებენ, ხტიინ ლაჟვარდში გახვეული 
ბუმბერაზი მთის კალთებზე, მზის სხივებით სავსენი ერთმაზეთს; 
აწყდებიან და ისე იმსხვრევიან, თითქოს ასი ათასი კვესი ერთად 
უკიდებდეს ნაპერწკლებს. მაგრამ სულ სხვაა ცუდი ამინდი სვანეთ– 
ში. ბუნება მრისხანე და დაუნდობელი ხდება. ყველაფერი იცვლება. 

ჩაშავებული ყრუ ღრუბლები ცასა და მიწას შუა ღაქრიან და მერე 
ელვამეხით ახანხარებენ დედამიწას. 

შორიდან, ყინულოვან მუდმივსამყოფელიდან, ზვავების გრიალი 

მოისმის. 
აფორიაქებულე მდინარეები კლდეებს“ დასანგრევად ეხეთქე– 

ბიან. მთისოდეზნ.ა ქვებს აგორებენ და ერთმანეთზე ამსხვრევენ. თი– 

თო ასეთი დარტყმა მეხის გავარდნასა ჰგავს. 
აი, სწორელ :ხლა, სოფელ ხაიშში ვარ. ზედ ხაიშურას ნაპირას 

არის ენგურის სამრეწველო სატყეო მეურნეობის დირექტორის 
ოთარ გამცეპლიჰჭის ბინა. 

ერთი კვი<აა წვიმს და წვიმს. საიშურას ტალღები ცას ლოკავენ, 
ცაც ისე ჩამოწოლილა, რომ ზედ მდინარის აბობოქრებულ ზედა- 

პირს დასწოლია, მღვრიე ტალღები შავ ღრუბელს აქანავებენ. ღრუ- 
ბლის ნაფლეთები და წყლის შხეფები თითქოს ერთად გვაბოლებს 
სახეში. ჭვიბერში წინა დღით ხიდი წაიღო. ტრაქტორები, ბულდო– 
ზერები და ავტომანქანები გაღმა დარჩნენ. 

ოთარი ღელავს. ჭვიბერში თუ ხიდი მალე არ გაკეთდა, საქმე ცუ– 
დადაა. ხე–ტყის გამოზიდვის ყველა საშუალება გაღმაა. 

უხიდოდ კი ვინ გავა?!. 
ჭვიბერა გაგიჟდა და ძალ-ღონე აჩვენა ქვეყანას. 
–- აი, ასეთი იღბალი მაქვს, –– დარდობს ოთარი, –– დამცუ- 

რებლებისათვის ეს ამინდი მისწრებაა, ერთ მორსაც არ დატოვებს, 

ისე წახვეტს ყველაფერს. მე კი დამზადებას მიშლის. წელს თუ გეგ- 
მა არ შევასრულე, სირცხვილით თავს სად გამოყოფ. 

ასე ადიდებული დიდი ხანია ენგურიც არავის უნახავს თურზე, 
ხაიშურა ნაკადულივით მოჩანს მასთან შედარებით. ხაიმურა ოთა- 
რის სახლიდან ათიოდე ხაბიჯზე უერთდება ენგურს. წყალს ვეება 
ქვები მოაქვს. მათი ერთიმეორესთან ჯახუნი ქვეყნის დაღუპვას 
ჰგავს. მიწა ზანზარებს, მთები გუგუნებენ მდინარის კალაპოტი 
კვნესის. ენგურზე , უზარმაზარი ხის მორები ერთიმეორეს ასკდე– 

ბიან. ყალუზე დგებიან, ქვემოთ, ჯვრის მორააჯერისაკენ გარბიან. 
ხაიშიდან ჯვარამდე კლდეები ჩამოქცეულან, შიგ ენგურში ზათქით 
და ხმაურით ჩამხობილან, გზები დაუკეტაეთ. 

ზემოთ თვითმფრინავები აღარ ფრენენ, ქვემოთ კი გზები გადაი– 
ღობა. წვიმა გადაუღებლად, ფარდებივით ჩამოკიდული ციდან. ოთა- 
რი დღეს მეოთხედ იცვლის ტანსაცმელს, ხან ერთ უბანზე გააფრენს 

მანქანას, ბან მეორეზე, შინ ამოწუწული ბრუნდება. 

მისი მეუღლე გულმოდგინედ უვლის ყველაფერს. 
როცა ოთარი სატყეო უბნებშია, მეუღლის თვალები ნაღვლითაა 

სავსე. ხუმრობა ხომ არ არის ასეთ ამინდში მთაში მანქანით სიარუ– 
ლი. ყოველ წამსა ხიფათია მოსალოდნელი. 

–- გარეთ რომ გავა, ცოცხალი თუ დაბრუნდება არ მგონია –– 
ამბობს იგი. 

–- ასე იციან ქალებმა, –– ოთარი თვალს ეშმაკურად ჭუტავს და. 

იღიმება, –– ათი წელია აქა ვარ და წამწამიც არ ჩამომვარდნია, ესე- 
ნი კი სულ საცრემლოდ ემზადებიან. 

–-– ხან ქვა ჩამოასხლტება მთას. ხან მთელი მთა ჩამოშვავდება 
და აბა, ამ მისახვევ-მოსახვევ გზებზე სად რა მოგივ:, ვინ იცის, – 

ისევ ხმამაღლა ფიქრობს თავის საფიქრალს ოთარის მეუღლე. 
ბავშვებმა ამღვრეულ ხაიზურაში კალმახი ვერ მიიტყუეს ანკეს- 

თან, გაწბილებულნი ამოვიდნენ. მათი ნაღვლიანი თვალები არ ეჭაშ- 

ნიკა ოთარს. 

– მოდი, ზევით ავუყვეთ წყალს. ისეთი ადგილები ვიცი, ერთ: 

საათში სადილისათვის კალმახებს ჩამოვიყვანთ. 
–- ამ წვიმაში კალმახობა ვინ თქვა, კაცო?! –– შეუტია მეუღლემ, 

–- სწორედ ახლაა დრო, შენ ერთხელ კიდევ გამომიცვლი დღეს: 
სველ ტანსაცმელს და სხვა ჩემზე იყოს, –– ისევ იღიმება ოთარი. 
ბადე ხელდახელ გამოიტანა, გაშალა, გახედა, გახეული არ იყოსო, 

ერთ ადგილას ამოკემსა კიდეც. ბავშვები სიხარულით ერთმანეთს. 

ეხვევიან. მხოლოდ უფროსი გოგონაა სერიოზულად. ეტყობა, დე- 

დეს აზრს იზიარებს. ამ წვიმაში ჩვენს სახლიდან გასვლას ისიც 
წუბს. ა 

ათ წუთშე მზად ვართ. მანქანაში ვსხდებით და ხაიშურას ამღე- 
რეულ ნაპირებს მივყვებეთ ზემოთ. 

– ახლა აქ სულ ახალი გზა გავიყვანეთ, –– მიყვება ოთარი.. 

კარგი უბანია, ბიჭები ვეფხვებივით ბუღრაობენ, გეგმას მუდამ გა- 
დამეტებით ასრულებენ.-–მართლაც, ცოტა გავიარეთ თუ არა, ფარ- 

თო შარამ შემოგვანათა. ვეება კლდეები მოურღვევიათ, კენჭებად 
დაუფშვნიათ და კლდისავე ნიადაგზე დაუყრიათ. ამაზე გამძლე სა- 
მანქანო გზას ვერ შეხედებით. წვიმებით სველი ცადაწვდილი კლდე– 
ები: იცრემლენიან. ყოველ მოსახვევში თეთრი კვიცივით გადმო- 
გვიხტება ნაკადული. ჩვენი მანქანა ქაფქაფა ღელეებზე მიგრიალებს. 
ეტყობა, წვიმებ, ტალახი გაუტანია და ახლა ისევ კამკამა წყალი 

გადმოჩქეფს ზემოღან. წიფლის ტევრებში შევჩერდით. 
მდინარის პირას მორების ბაქანია. ბიჭები ხრიალით უშვებენ 

მორებს ზაეშერაში. გათლილ ხეებს ხრეში და კლდია ნაფლეთებე 

მიჰყვება და უჩვეულო ხმაურით ეცემა მდინარის ზედაპირს. 
ზემო გზიდ.5 ცაენოსანი შემოგვხვდა. გვერდით ქალი მოჰყვება, 

წკეპლაზე აცმული კალმახები ვოაქვს. ოთარს თვალები აუბრიალდა. 
– ხომ არ მოგეყიდით?! 
– როგორ გეკადრებათ, ბატო5ო, თქვენი „ფეშქაში“ იყოს, – 

შემოგვაგება ქალმა სიტყვა და ღიმილით მოგვაჩეჩა ჯერ კიდევ 
ცოცხალი, მაგრამ სასიკვდილოდ მითვლემილი კალმახები. 

– თუ ვერაფერი დავუმატეთ, ამას მაინც მივიტანთ სახლში. ვი– 

თომ ჩვენ ვინადირეთ, ამით ვიმართლებთ თავს მეუღლესთან, თქვენ 
კე არ გაგვამხილოთ, –– მიუბრუნდა ოთარი ბავშვებს. 

– დედას ტყუილი ვუთხრათ? –- გაეოცა ბიჭმა. 
მამას სახე აუწითლდა... 
– არა, შვილო. გეხუმრები, –– ისევ ჩამიკრა თვალი. 
ფეხზე არ გაუძვრია, პირდაპირ, ჯიქურ შევიდა წყალში, მაღალ– 

ყელიანი ჩექმების იმედი პქონდა. 

ორიოდე დაწინწკლული კალმახი რომ ამოხსნა ბადიდან, ყველა- 

ფერი გადაავიწყდა და წელამდე შეტოპა. 
ჩვენ მანქანით მივყვებით ნაპირს. კოკისპირულად ასხამს. წვიმს 

და წვიმს ოთარი მთლად სველია, ბეჭებზე ოხშივარი ასდის, ბადის 
ყოველ გაშლაზე ორი-სამი კალმახი ამოჰყავს თანდათან შედის 
ეშხში. ბავშვებმა ვეღარ მოითმინეს. მისკენ გაიქცნენ. ნახევარ საათ- 
ში სადილის სამყოფი კი არა, სავახშმო თევზიც დავიჭირეთ. 

აივანი სველმა ტანსაცმელმა და გალუმპულმა ფეხსაცმლებმა 
დაასველეს. ბავშვები კისკისით იცვლიან. 

101



მეუღლემ ამბავი დაახვედრა: - 

–- ქვიბერიდან დარეკეს, მდინარეს ყველაფერი მიაქვსო. ორ 

წუთში ოთარი ისევ მზად იყო წასასვლელად. 
–- უნდა გავიქცე, ცუდი არაფერი მოხდეს, –– გვითხრა და მახ- 

ქანაში ჩაფრინდა. მეც უსიტყვოდ მივუჯექი გვერდით, ერთი გა- 

კვირვებით შემომხედა და მძლოლა ანიშნა წასულიყო. ხაიშის ხიდ- 
თან მეურნეობის მთავარი ინჟენერი ლევან ჩანტლაძე შემოგვხვდა. 
ზემო უბნიდან მოდიოდა. ეს ჩაფსკვნილი ვაჟკაცი შემკრთალი ჩანდა. 

–- საშველი არ არის, არ იქნა და აღარ გადაიკარ:, ზაფხულს 
დღეები აკლდება, ხეები კი ბევრი გვაქვს მოსაჭრელი, არ ვიცი რა 

გვე შველება. 
–- ივანე ლიბრა ხომ არ შეგხვედრია? ––- ჰკითხა ოთარმა. 
– სწორედ მასთან ვიყავი. გეგმის შესრულების იმედი აქვს, 

მაგრამ თუ ცა ჩამოიქცა, რას იზამს, თავს ზევით ძალა არ არის. 
გვარი მეუცხოვა, ვინ არის ივანე ლიბრა-მეთქი, ვიკითხე. პასუ- 

ხი მომცეს და ნათქვამმა გამაოცა. 
იმიერკარპატელი ხისმქრელების მეთაური ყოფილა. წლების 

მანძილზე ჩამოდიან თურმე და სვანეთის მთების კალთებზე ზაფიუ–- 
ლობით ხეს ჭრიან. 

–- საზრიანი და ვაჟკაცი ხალხია, –– მითხრა ლევანმა, –- საქ- 
მის დიდი მცოდნენიც არიან. თითო სამას-ოთხას მანეთს მაინც 

იღებს ხელფასს, ზოგიერთი კი თვიურად პროფესორის ხელფასზე 

მეტს გამოიმუშავებს. 
–– თვითონ ჩამოვიდნენ თუ მოიწვიეთ? 

–– ხელშეკრულების საფუძველზე მოგვეშველნენ. ჩვენც ისეთი 
პირობები შევუქმენით, სტუმრებს რომ შეეფერება. თვითონაც 

მადლიერნი არიან და აბა, ჩვენ რა გვაქვს სამდურავი, –– მომხმა- 

რე ძმა ყველაზე საყვარელი ძმააო. უთქვამს ხალხს. 
მანქანა ჭვიბერისაკენ შემოვაბრუნეთ და ენგურის ხიდის გავ- 

ლით მის ნაპირებს ავყევით, ხიდს გავცდით თუ არა, ოთარმა შე- 
ნიშნა: 

–- დაუკვირდით, აქეთ უფრო მსხვილ-მსხვილი და გაუწყვეტე– 
ლი წვეთი მოცვივა ღრუბლებიდან. –– მართლაც, რომ დავუკვირ- 
დით, გარშემო სქელი ნისლი გვერტყა. ორ ნაბიჯზე გვიჭირდა გა“ 

ხედვა. მიწიდან ცამდე წყლის ერთიანი, მღელვარე ფარდა ბობო- 
ქრობდა. 

წვიმის განუწყვეტელი წვეთები ცამდე ამართულ ლერწმის ღე– 
რებივით მოჩანდნენ მანქანის სარკმლიდან. მთის კალთებიდან ღრი- 

ალით გადმოქუხდა მღელვარე ნაკადულები. კლდოვანი გზები მდი– 
ნარის კალაპოტს ჰგავდა, ჭვიბერში ხიდის ერთი ყურე წყალს წაე–- 
ღო. გაღმიდან ხალხი იყო მომდგარი. ცოტა მოშორებით ტრაქტო- 
რები და ბულდოზერის ვეება რკინის ცხვირი მოჩანდა. დირექტორს 
თვალი მოჰკრეს თუ არა, მუშები ნაპირისკენ წამოვიდნენ. 

–- ხალხო, რას გაჩერებულხართ, ხიდი თავისთავად ხომ არ შე- 

კეთდება! –– გასძახა ოთარმა. 
– ასათ ამინდში საშიმია მუშაობა. --- ჩაილაპარაკ. ჩვენს 

გვერდით რომელიღაცამ. 
–- ჰი, –– გაიღიმა ოთარმა, –– უმიშრად ბებიაჩემი ლუკმას ვერ- 

გადაყლაპავდა, ყოველი ჭამის დროს პირჯვარს იწერდა, ყელზე არ 
დამადგეს და არ დამახრჩოსო. 

მისი ღიმილი ყველას გადაედო. ორ წუთში ხალხი ღატრიალდა, 

ზოგმა ცული მოიტანა, ზოგმა მორები მოაგორა, ზოგმა ჩამონგრე- 
ულ ხიდის თავს დაუწყო სინჯვა, რომ გაეზომათ, სად ჩაეკერეზინათ 

სარტყელი. (ცოტა ხნის შემდეგ ყველამ თავისი საქმე მონახა. სამუ– 

შაო მეტად სახიფათო და ძნელი იყო. 

მაჯის სიმსხო რკინის ბაგირებზე დაბმულ მორებს წყალი აქეთ- 
იქით ნაფოტივით ახეთქებდა, ჟმისოდ კი ელთ მორსაც ველ დააკავებ– 

დნენ ამ აღელვებულ ტალღებზე. ბაგირების ბოლოები ტრაქტორზე 
იყო გამობმული. ბიჭები ზედ ჯამბაზებივით კონწიალობდნენ. სარ- 
ტყელი ჯერ კიდევ არ იყო დამაგრებული, რომ ოთარი გაღმა გავიდა. 
ახლად გათლილი ხიდის დირე კინაღამ ფეხქვეშ გადაუბრუნდა, ასე 

რომ მომხდარიყო, ჭვიბერის ტალღებიდან ეშმაკი ვერ ამოიყვანდა), 
მაგრამ დროზე იჩქარა, ქარივით გაფრინდა მეორე მხარეზე. 

ხის მორები წყალში ბოძებად ჩაუშვეს რკინის სალტეები 
შეკრეს და ხიდის სარტყელის თავები ხის მუთაქებზე დაკვერეს- 

ახლა ჩვენც გადავედით გაღმა ნაპირზე. 
გავიწუწეთ, საწვიმრებში გაატანა იმ დალოცვილმა ცერის სიმ- 

სხო სვანური წვიმის კუმპალმა. მაინც კარგ ხასიათზე ვართ. სხეულ- 
ში სიხარულსა და ჯანსა ვგრძნობთ. 

უკან რომ დავბრუნდით, თითქმის საღამო იყო. 
გზაზე მესტიის სატყეო მეურნეობის დირექტორი გერონტი ჯაფა- 

«იძე შემოგვეყარა. 
ზორბა. ნექგანიერმა ვაჟკაცმა, მანქანიდანვე შემოგვძახა: 

–- სახლში წასვლა არ იფიქროთ, ზედა დევრას ტყის საჭრელში 
მივდივარ. თქვენც უნდა წამობვიდეთ. 

გერონტი ტყეს იცავს, უვლის, მისი მეურნეობის” ტერიტორია 
სვანეთს სცილდება, წალენჯიხაშიც გადადის. 

–- რა ეშმაკი გინდ» ზედა დევრაში, ამ თავსხმაში სხვა დრო 
ვერ გამონახე? –– გაიკვირვა ოდნავ შეცბუნებულმა ოთარმა. 

-- სწორედ ასეთ ამინდში იციან შენმა ბრიგადირებმა დაუდა- 
ღავი ხეების მოჭრა. ტყეს ისე გამოქნიან,; ბიძია, რომ ხის ფესვის 

კვალსაც ვერ მიაგნებ. 

ოთარს სეწითლემ გადაკრა. 

–- ასე ლაპარაკი არ ვარგა, მე ისეთი მუშები არ მყავს, უკანო- 

ნოდ რაიმე გააკეთონ. 
–- ჰოდა, მეც სწორედ ასეთ ამინდს შევურჩევ, შევხედავ, გულს 

დავიჯერებ. ისინი ახლა არ მელიან, იქაურობას თვალს გადავავლებ 

და მოვრჩები. 

–- ეჭვიანი კაცი ხარ, გერონტი, –– ისევ გაეცინა ოთარს, –– წა- 

მოსელით მეც წამოვალ, მაგრამ უნაძლეოდ კი არა, თუ შენი ეჭვი 
არ გამართლდა. იცოდე, დაგსისხლავთ. 

გერონტი ძმა ყოფილა ჩემი ძეგობრის, ბაჯუ ჯაფარიძის, რომე- 
ლიც ჩემი ცხოვრების ვიწრო გადასასვლელზე შემხვდა. ისიც სვა- 
ნეთში, მესტიაში მუშაობს თურმე. გამიხარდა. ეტყობა, არც მას 

ეწყინა ღვიძლი ძმის მეგობრის გაცნობა. 
უნდა შევნიშნო, ნათესაობა და მეგობრობა სვანეთში ყველაზე 

წმიდათა-წმიდად არის მიჩნეული. 

–- კაცი დავაწინაურე, ჩემს ადგილზე დავტოვე, ახლა კი მე და– 

მიწყო კონტროლის გაწევა, –– ხუმრობს ოთარი. 

მართლაც, ოთარი სატყეო-სამრეწველო კომბინატში გადმოსვლა- 
მდე დირექტორად იქ ყოფილა. გერონტიც მასთან მუშაობდა ინჟინ- 

რად მაშინ. 
–- შენგან ვისწავლე ყველა ზრდილობა, ბატონო ოთარ, –– შე- 

მოუბრუნა ხუმრობა გერონტიმ, –– მართლა, თქვენებთან გამოვიარე. 

“თქვენი მეუღლე, ჟუჟუნა, ჩვეულებრივ ღელავს –– ცუდი არაფერი 
“შეემთხვეთო, მე დავუბარე, შეგვაგვიანდება, ზედა დევრაში ავალთ, 
არ შეშინდეთ-მეთქი, –– ახლა სერიოზულად თქვა. 

მერე ჩვენს მანქანაში გადმოჯდა, თაგისი კი უკან გააბრუნა. და- 
კიდებულ გზაზე მივქრით. გზა მტკიცეა, კლდოვანი, ახალგაყვანი– 

-ლი, მხოლოდ ზევიდან გადმოხედვაა საშიში, აბობოქრებული ქვეს- 
კნელებიდან ათი ათასი ხრამი და უფსკრული შემოგიტქერის. 

არსად მანქანის მძღოლებს ისეთი თვალი და გულისყური არ 
სჭირდებათ, როგორც სვანეთის გზაზე. ისინიც ჯადოქრებივით დაქ–- 
რიან უფსკრულების პირზე. გამოცდილი შოფერი ეშმაკის ბეწვზე 
„გაიყვანს მანქანას. ზუგდიდიდა2 რომ მესტიისკე5 წავედით, ჩვე5ი 

მძღოლი, ზუგდიდელი ლევან ჭითანავა შესანიშნავი ვაჟკაცი 
და თავისი საქმის კარგი მცოდნე, გვეუბნებოდა: 

–- ჩვენი ხელობის კაცს აქ ყოველ მოსახვევში ფათერაკი ელის, 

მხოლოდ სიფხიზლე და ნათელი გონებაა ჩვენი სიცოცხლის გამ- 

გრძელებელიო. 
ღმერთო, შენით და, ისინიც ვალი არ რჩებიან. 

ახლაც, როცა მანქანა ზედა დეგრას კლდის კალთებზე გაკიდე“ 
ბულ ვიწრო გზებზე გარბის, არ შეიძლება სადღაც, გონების მო- 

რეულ კუნჭულში არ მშეშფოთდე. შიში არ შეგეპაროს. 

ბრიგადირი გრიგოლ ნარსავიძე და მიი მოადგილე, დავით 

ჩსვიმიანი, მანქანის ახლოს იდგნენ. გრძელი საწვიმრები შინ ნაქსო- 
ვი შალის პაჭიჭებს უფარავდათ. გამიხარდა, ყურიანი წუღები რომ 
დავუნახე. ვნახე და გავოცდი. ახლა მენიშნა, როგორ ჰგავს მოდურ 

„ნოკასინებს“ ეს ჩვენი ბევრად უფრო ლამაზი და მოსახმარი ყუ- 

რიანი წუღა. მახსოვს, ასეთ წუღებს მხოლოდ სააღდგომოდ გვი- 
ყიდდნენ ბავშვებს. ენა და ტყავისავე მარყუჟად გამოსკვნილი ღი- 
ლი სხვადასხვა ფერის ჰქონდა, როგორც იტყოდნენ, ფეხებზე 

„ამოსხმული იყო“. 

რამდენი სიხარული განგვიცდია?! 
გრიგოლსა და მისი ბრიგადის წევრებს ფართოფარფლიანი სქე- 

ლი ტილოს ქუდები ეხურათ. ეს მეტად დარბაისლურ იერს აძლევდა 
ვაჟკაცებს. ბაქანზე ვეება მორები ჩამოეტანათ. შავ-შავი კამეჩები 
ტბორში იწვნენ და იცოხნებოდნენ. იქვე სამი ტრაქტორი და ერთი 
ბულდოზერი იდგა. მუშებს სამხარი ახლახან მოეთავებინათ და თამ- 

ბაქოს ეწეოდნენ. ბრიგადაში ჩვიდმეტი კაცია. ზოგი მთგანი ზე- 

ჰოთ, აქედან ორი კილომეტრის მანძილზე, მთაში პრის მორებს. 
ნახევარი ბრიგადა კი აქ მუშაობდა. გრიგოლმა ორმოცდაათ წელს 

გადააბიჯა. ხმელ–ხმელი, ცალფა ძაფით ნაკერი კაცია. წვრილი, მაგ- 
რამ ლამაზი, მაღალკანჭიანი ფეხებით ახალგაზრდულად აბიჯებს. ამ 
ვეება მორებსშუა შველივით მსუბექად მიდის და მოდის. ტყის 
საიდუმლოების ყველა გასაღები მის ხელთაა. ერთს კი გახედავს ხეს 
თვალდათვალ, ოდნავ შეფიქრდება, თაფლისფერ თვალებს მოჭუ- 
ტავს და სანამ წამწამებს გახსნიდეს, გეტყვის: რამდენი მასალა გა– 
მოვა მისგან, რისთვის ივარგებს, ელექტრომავთულის ბოძად თუ ია- 
ტაკის' საფიცრედ, ხიდის სარტყლად თუ ყავრის სახდელ ფრთად. 

–- ზოგიერთი ხე ავადდება –- წყნარად გვიყვება გრიგოლი, – 
ძალზე ბევრი ავადმყოფობა აქვს ხეს. უნდა იცოდე და მიხვდე, თო– 
რემ შეიძლება ხიფათს გადაეკიდო, ხემ ერთნაირი სოკო იცის, ის 
იმ წუთშივე უნდა დაიწვას, სოკოიანი მასალა თუ შენობაში მოხვდა 
სადმე, „სხვა მასალასაც დააავადებს და გააფუჭებს. ერთ ავადმყოფ 
ფიცარს შეუძლია მთელი შენობა დაშალოს და დაარღვიოს, ხის 
მოჭრას თავის ასაკიცა აქვს, უასაკოდ მოჭრილი ნაადრევად გახედ- 

ხილი კვიცივით ადრე ფუჭდება. 
ხანდახან, ლაპარაკის დროს, გრიგოლი ისე გადახედავს თავის 

მოადგილეს, დავით ჩხვიმიანს, თითქოს დასტურს სთხოვდეს. ისიც 
დარბაისლურად შესცქერის და იღიმება. 

–- ხელფასს რამდენს იღებთ თვიურად? -- ჯიქურ ვეკითხები 
გრიგოლს. იგი ოდნავ შეფიქრდა. დირექტორს და ინჟინრებს გახედა. 

–- უფრო ნაკლებს, ვინემ ბევრი ჩვენი მუშა ხისმჭრელი. 

– გერცხვინება, თუ რატომ არ ამბობ მართალს? –– ახლა დი- 
რექტორი ესხმის თავს. 

–- სასირცხო რა გამიკეთებია, თვეში ორას მანეთზე ნაკლებს 
არ მივიტან სახლში. აი, საზსონ ჯაჭვლიანი კი ჟველაზე მცირე შე- 
მოსავლიან თვეს 230 მანეთს მაინც ჩაითვლის სათვალავში. 

–- შე კაცო, ის ტრაქტორისტია, მექანიზატორი, იმას მე და შენ 

„სად დავეწევით. –– ისევ გაეღიმა დავითს. იქვე გამოირკვა, რომ და- 

ვითი თვიურად ათი მანეთით ნაკლებს ღებულობს თავის ბრიგადირ- 

თან შედარებით, ზოგიერთი ხისმჭრელი კი ორივეს სჯობნის. 

– თუ კარგი ამინდი გვიდგას, ყველაზი კმაყოფალიი ვართ. –– 

დაასკვნა დინჯად გრიგოლმა. 
წამოვედით. 

წელს ასი ათასი ჯუბმეტრი ხე-ტყე უნდა მოვჭრათ და ჩავაბა– 
როთ. ამას გარდა, ათასი კუბმეტრი ფიცარი მარელისის ქარ1+ანას 

უნდა დავუმზადოთ, ეჰ, ეს ცუდი ამინდი რომ არა... 

აღ.რო დაასრულა სათქმელი ოთარმა, 

თქმულების შესავალი 

ხაიშედან ათი-თორმეტი კილომეტრის დაშოლრებით, მესტიი"საკენ, 

ენგურის პირას, ერთი ნაბიჯისხელა მენდორს სახელად „ჯორკვალი4 

ჰქვი-ნ6. კიდევ ზემოთ აივლი და „თამარშენი" შეგავდებათ. ბოლო 
ცოტა ქვემოთ, ერთი ადგილისათვის „ჩუმად“ დაურქვექვიათ. სამივე 

ეს სახელი თამართან არის დაკავშირებული. 
ორიოდე მხლებლით და თეთრი ჯორით გადმოსულა სვანეთში 

თამარი, ჯერ ლენტეხი მოუნახულებია, მერმე უშგულში ასულა და 
იქიდან კალას გავლით კვირიკეზე შეუასვენებია. ამბობე5, ხალდეშიც 
ასულა მეფექალიო როგორც თქმულებაა, ხალხის ”“ეწუხსება არ 
სდომებია, არც სამეფო კარისთვის გაუმბელია გა:ზრახვ. და 
ამიტომ ეს მგზავრობა მალულად ჩაუტარებია. სასახლიდან თამა–- 
რის უგზო-უკვლოდ დაკარგვას მისი ტრფიალი ბრძენი პოეტი გაუ- 

ხელებია. უძებნია მაგრამ კვალი ვერ აღმოუჩენია. ღ-«- წვალების 

შემდეგ, გუმანით დაულანდავს ნაკვალევი და ბედ-ც“ით მარტოდ- 
მარტო დასდევნებია, 

თკზულება 

გეგუთის სასახლე ძელქვის ტყეშია იყო ჩაფლული. ტიტველი, 
უბუსუსო და უხორკლო ტყვიისფერი ხეები (ცის გუმბათს მებჯე- 
ნოდნენ. ტყის ბოლო ქუთაისის ციხე-გალავან! გარს უვლიდა და 

ლეჩხუმის მისასვლელებთან იკარგებოდა. უსასრულო ხეთა ტევრში 

სიჩუმე სუფევდა. მხოლოდ რიონის ტალღების ტლაშზუნი ისმოდა 
შორიდან. 

ტყის ერთი ფრთა მდინარეს მიჰყვებოდა. სწორედ აქეთ მოდი– 
ოდა ჯორის კვალი. შოთამ დახედა თუ არა ტყის სიგრილით დალა- 

მებულ მიწაზე დაჩნეულ ნატერფალს, მაშინვე მიხვდა, თამარს აქ 
გაევლო. ნალხე ამოტვიფრული ძელქვის ტოტი შლამს დაჩნეოდა. 
სხვა არაფერი ჩანდა. 

– ნუთუ მარტოდმარტო წავიდა პირიმზე?! –– გაიოცა პირვე- 

ლად. 
– არა, ალბათ მხლებლები მთის ბაჩა ცხენებზე სხედა6,. 

მათი კვალი კი ამ მიწას არ დაემჩნევა, –– დაასკვნა შემდეგ და ბე– 
დაურს ლეჩბუმისაკენ დაჯერებით მისცა სადავე. 

–- რატო3 გაიქცა და არ გაამხილა თავისი ზრახვანი?! –– მეათა– 
სედ ეკითაებოდა რუსთაველი თავისთავს. 

მზე აჭერდა ხეთა წვრილი ფოთლებით დაძანძულ წვერებს. აქა- 
იქ ჩამოპარული სხივები ვეება სვეტებად ციმციმებდნენ გრილსა 

და ჩრდილოვან ტყეში. დაურახტავი ბედაური ბილიკზე მიქროდა. 
ხანდა|ან მისი სამკერდე ტყავი გაიტლაშუნებდა და ხმა ტყის კე- 

დემდე გავარდებოდა. 
–- საით აპირებს გაფრენას ნეტავ? ––- ისევ მოვარდებოდა გხა- 

დაგზა ფიქრი. –- ნუთუ რაიმე ვაწყენინე, ნუთუ გამიგულისდა ჩემა 
მზემთვაზე! ვაეთუ ახალგაზრდა ოვსთა მთავრისკენ მოისურვა გა- 
სეირჯება? ვაითუ... აბორგდა გულისმღარავი ეჭეი. კი, ესეც შეიძ- 

ლება მოხდეს ჯიმაშტარის თავზე ფონში გაცურავს და მუხურაზე 
გავლით საჩხერეზე გადავა, იქიდან კი ერთი მკლავის გაწვდენაზეა 
ოვსთ მთავარი სოსლანი! 

ბედაურს არ ესმის პატრონის დარდი. იგი ლაღად მიქრის ხეებს 

შუა და ალლოთი უქცევს მათ კორძიან ტანფესვს. უცებ გათავდა 
ტყე და რიონის სარკესავით ზედაპირმა შემოანათა. გაოცდა შოთა. 

ახალი პა5აო შენიშნა. 

იგი, ეტყობა, სულ ახლახანს გააბეს გაღმა-გამოღმა. ზედ პურის 
ძნებით დატვირთული ურმები იდგნენ. სანაოს ბორბალი ისე 
აჭრიალდა, ეტყობა, ქონწასმული იყო. გაღმა ნაპირზე კალო გაე– 
მართათ, გოგო-ბიჭების ჟრიამული იდგა. რიონის ნაპირზე შლამს 

დაუკვირდა. 
ცხენთა და ხარ-კამეჩთა ნაკვალევი ერთმანეთში ასვრილიყო. ჯო- 

«რის ნატერფალი კი არ ჩანდა. 

„სვანეთისკენ წასულა?“ –– გაუელვა ფიქრმა. 

–- ვაი, შენს შოთას, განა ამ ერთი კვირის წინ “ზაქარიას არ: 
კითხავდა პირიმზე სვანეთზე?! ნამდვილად იქით წავიდა, –– დაასკვია 

გულდაჯერებით და ბედაურს უნებლიეთ გადახედა. 
ალბათ ჯორიც იმიტომ აირჩია სამოგზაუროდ. ჩემი ქურანი კი: 

იმ ციცაბოებზე ვერ გადავა. 
ცხენს სადავე მოსწია და შეყოყმანდა. 
– არა, ახლა უკან დაბრუნება არ შემიძლია, უნდა დავეწიო, 

უნდა გავაოცო” დე, მიხვდეს, როგორ ვუფრთხილდები მის ნატერ- 
ფალს. 

აღმართზე წაბლის ტყე გახშირდა. ძელქვა აქა-იქ თუ გამოერეო– 
და. შარშანდელი ნაყოფი ახლაც ეყარა ხის ძირებში. ვეება ტახები 
დაშლიგინობდნენ ფერდობებზე. რიონის ხევი თანდათ:6 ვიწროვდე– 
ბოდა. ახლა გზა ზედ მდინარის კლდოვან ნაპირს მიჰყვებოდა. 

ქვევით, ღრმა ქვესკნელში ღრუბლისფერი მდინარე ასკდებო- 
და კლდეებს. გაღმიდან ტყის ქათმების გნიასი ისმოდა. მზე კარგა 
მაღალზე იყო, როცა ორბელს გადაუარა. უცებ, ზედ მის თავს ზე- 
მოთ შრიალით გადმოეშვა შავი მიმინო ლამაზად გადატრიალდა 

ჰაერში. ირაო შეჰკრა და გაღმა ნადავლს დააცხრა. 
–- კაპუეტია, ვიღაცას გამოქცევია, –– გაიფიქრა მოთამ. 
სწორედ ამ დროს, გამოღმა ბილიკიდან, მთის წვერს რომ მიჰ- 

ყვებოდა, სტვენა გაისმა. 
მონადირენი ყოფილან, მიხვდა მხედარი. 
ახლა ეჟვნების ჟღარუნი და მიმინოს კეპჰკიპი გაიგონა. 

–- იქ ვინ გააწევს, ქალბატონო! –– დაიბუხუნა ვიღაცამ ტყეში. 

–- უნდა გაცურო, ბიჭო! აბა, ახლა მიმინოს დავკარგავ თუ?' –- 
ეს ქალის ხმა იყო. 

შოთა უნებლიეთ შემობრუნდა. ვეება ვაჟკაცი გვერდი-გვერდ 

მოჰყვებოდა ბილიკს, მარჯვენა ხელი ვიღაცისთვის ჩაეკიდა და. 

მოუძღვებოდა. 
–- ხელი გამიშვი, --–- ისევ მოისმა ქალის ხმა. 
–– არ გაგიშვებ, ქალბატონო, ფეხი დაგიცდება ღა ზედ რიონ- 

ში მოადენ ყვრიალს. მერე რა პასუხი მივუტანო მამაშენს?! 

– რომ გიბრძანებ, ხელი გამიშვი, შე გამოყრეებულო! –– გა- 

კაპასდა ქალი. 
–-–.ვერ მოგართვეს! –– გაჯიუტდა ღევკაცი. ახლა ორივენი შა–- 

რაზე გამოვიდნენ. კაცმა ფეხები ისე გალაჯა, მთელი შარაგზა 
დაიკავა. 

ქ.ლს თეთრი ყაბალახი და თეთრივე ნაბადი ეხურა. 
თავადის ქალი თუა. 
–- არ გამეშვებ ხომ?! არ გამიშვებ ხომ? ესეც შენ, ესეც 

შენ! –– ქალეშვილმა მთელი ძალით უბიძგა დევკაცს, უცებ ხელი- 
დან დაუსხლტა და შოთასკენ გამოექანა. დევკაცი წაბარბაცდა. 

ძლივს და:ოკა სადავე მხედარმა. ქალი ზედ (ცხენის მკერდს 
მიასკდა. 

–- გიჭოია, მიშველე, გიგოია, მიშველე! –– შეჰკივლა შეშინე- 
ბულმა. ამ ხმამ გიგოიაზე მეხივით იმოქმედა. ეს მთისტოლა კაცი 
ჯამბაზივით გადმოხტა და ქალის ხმით დამფრთხალ, ყალყზე შემდ- 
გარ ბედაურს დროზე მოუსწრო. თუმცა, მოთამ უკვე დაუჭირა 
მარჯვნით სადავე. ცხენი უკანა ფეხებზე შემოტრიალდა და წინა 
ფეხებით ფერდობს ჩამოეკიდა. 

–- ხომ გაგათავებდი, ბოვშს რომ რაიმე მოსწეოდა... –– სიტყვა 
პირზე შეაშრა გიგოიას, მან მხოლოდ ახლა შეხედა მხედარს და 

შედღკა. 
მიხედა ყმა გლეხი, მის წინ უცნობი დიდი ბატონი იდგა. მხე– 

დარი კი თვითონ გაშტერებულიყო. სახე გაყვითლებოდა, თვა- 

ლებში ნაპერწკლები უკვესავდა. ერთ ადგილს მისჩერებოდა. 

ქალიშვილს ჩაეჩოქა. ჩანთიდან ირმის” ტყავის ოქროთი მო- 
ოჭვილი რაღაც წიგნი გადმოვარდნოდა და ახლა შიგ დებდა. გი- 

გოიამაც იქით გაიხედა. 

– ვაი, ჩემს დღეს უბედურს, დედამ დაგიშალა მაგის კითხვა, 

შენ კი მოგიპარავს და თან წამოგიღია. –– ქალიშვილი ნელა წამოი- 
მართა და გიგოიას შეაკვესა თვალები. 

–– დედაჩემთან არ დამასმინო, თორემ იცოდე, ისეთ საქმეს 

დაგმართებ, წვერს შენი ხელით იგლეჯდე. 
მხედრისკე5 ჯერ არც კი გაეხედა. წიგნს მალავდა ხელჩანთაში 

და გიგოიას შესჩერებოდა. 
–- ვინ მოგცათ, ქალწულო, ეს წიგნი თქვენ. –– მოესმა მხედ- 

რის ხმა. საოცარი ხმა იყო, ტკბილი და ბოხი, ძლიერი და ჟრუან- 

ტელმომგვრელი. ანაზდად“ შეაცქერდა მოსულს. 

–- უიმე, ვინაა, ნეტავ, ეს კაცი, გიგოია! –– გულწრფელად გაი- 

ოცა. შოთას უნებლიეთ გაეღიმა. ასეთი სილამაზის ქალწული ჯერ 
არ ენახა, თხუთმეტი წლის თუ იქნებოდა. დაქალებაში შესული მისი 
ტანი შოლტივით ირხეოდა თივთიკის ოქრომკედიან კაბაში. მსხვი– 
ლი ნაწნავებე წინ გადმოეყარა, შვლის ნუკრის თვალები ნისლ– 
დაკრული ცისკარივით შეფეთებოდა პოეტს. 

–- თამარის თვალები, ღმერთო ჩემო, ნამდვილად თამარის თვა- 
ლები! –– ამ ფიქრმა თვითონ შეაკრთო. 

– ეს წიგნი ვინ მოგცა, ლამაზო ქალწულო! –– ისევ წყნარად 
ჰკითხა. 

–- მე სადა მაქვს წიგნი?! –– თითქოს გაიკვირვა მან და ღაწვებ– 
ზე ცეცხლი მოეღო... 

–- პირველად ამბობს ტყუილს, –– მიხვდა მოსული. 
– წავიკითხე, ქალწულო, მაოცებს, ძალიან მაოცებს. ეს წიგნი 

სასახლეშიც ორად ორია. თქვენთან საიდან გაჩნდა? ვინ მოასწრო 
გადაწერა ასე ანაზდად. 

ქალიშვილს თვალებში ეშპაკური ღიმილი ჩაუდგა. 
– თქვენ სასახლიდან ბრძანდებით? 

_– სწორედ გეგუთიდან მოვდივარ ახლა, –– მიამიტად უპასუზა 

შოთამ. 

– პოდა, იცოდე, პირველად მე მომიძღვნა ეს წიგნი დიდმა 
შოთამ, სახელად თამარი მქვია. 

შოთა ჯერ გაოცდა, მერე თავშეუკავებელი ხარხარი აუტყდა. 

-- აი, კოპწია ქალწულო, თურმე ვისთვის დაუწერია ეს წიგნი 
ავბედ კაცს, თამარიც რომ ჰქვია სახელად?! 

პატარა თამარს თვალში ელვამ დაკრა. მრისხანებამ სახე აუფო- 

რიაქა. იგი ახლა იმ მიმინოს ჰგავდა, რომელიც მოფრენილიყო და 

დევკაცის ტყავგადაკრულ მაჯაზე ველურად აბრიალებდა თვალებს. 
–- გიგოია, ამ ბატონს ჰგონია, მე ვიგონებ ხომ?! –- შეუტია და 

ფეხები დაუბაკუნა. გიგოიას ფერმა გადაუარა: ეტყობა, პატარა 
ქალბატონის რისხვამ და ნათქვამმა მართლაც შეაშინა. 

–- რატომ კადრულობ, თამარ ჩემო! შენს ნათქვამს ყველა დარ- 
ბაისელი კაცი დაიჯერებს. დიღო ბატონო, იცით ვი5 ბრძანდება 

თქვენს წინ?!. 
–- აი, ეს კი მართლაც საინტერესოს, მხოლოდ ისიც 'უნდა 

მითხრათ, წიგნი მართლა თუ შოთამ უძღვნა პატარა კეკლუც 
თამარს. 

–- ჩვენი თამარის ნათლია დიდბატონი დემნა ბრძანდებოდა, –– 
დაიწყო გიგოიამ როყიო ხმით, –– ჰოდა, შოთა და დემნა ძმადნაფი– 

ცები ყოფილან, ერთად სწავლობდნენ თურმე. სწორედ მაშინ მო– 
ნათლა დემნამ თამარი და... 

–- ღმერთო ჩემო! –– აღარ დააცალა სათქმელი გაფითრებულმა» 
შოთამ, თან შუბლზე იტკიცა ხელი. –– მართლაც დემნამ მთხოვა, ეს 
წიგნი ჩემს ნათლულს აჩუქეო, ვაი, მე ბეჩავს, როგორ ვერ ვიცა?. 
ჩემივე ნიშანი ყდაზე. ჯუგუ ახვლედიანის ქალი იქნებით, ალბათ. 

თამარი უყურებდა და კანკალებდა, 

– ნუთუ, თქვენ დიდი შოთა ბრძანდებით?! 
–- ვაი, რომ შოთა ვარ, ჩემი მეგობრის ქალო, შენ კი ვერ გი– 

ცან! 
–- თქვენი მუხლის და გონების ჭირიმე. –– უცებ დაემხო გე- 

გოია მხედრის წინ,–– მე თვითონ ვარ მოსაკლავი, რომ ვერ გიცა- 
ნე, სულმნათო! განა გელათში მე არ მოგართვი ბატონის წერილი? 

–- თან თვალსა და ხელშუა გამეპარე! 

–- ასე მქონდა ნაბრძანები, იმ ღამესვე ჩემს ბატონთან უნდა 
გავჩენილიყავი, დიდო. ბატონო... 

შოთა შემოდგომის ვერხვის ფოთოლივით კანკალებდა, ახლა მას 
ყველაფერი გაახსენდა. დემნას ძმობაც, გუჯუს ერთგულებაც და 

წიგნხე მოხატული ნიშანიც უცებ გადმოხტა ცხენიდან და 
თამარს ხელზე ემთხვია. 

–- გამახარე, ჩემო კეკლუცო, შენი სილამაზით და ქცევით. 

–- ღმერთო დიდებულო! ––- დაიბნა პატარა თამარი, –– ამას რას 

მოეესწარი, დედაჩემი არ დამიჯერებს და მომკლავს კიდეც. გი- 
გოია! –– შეჰყვირა ისევ მხლებელს, –– სახლისკენ გაფრინდი, დედას 

უთხარე, ღვთისსადარი სტუმარი მომყავს-თქო. 

–- არა, ჩემო თამარ! მე გზას ვერ გადავუხვევ, საჩქარო საქმეზე 

მივდივარ, მამას და დედას ჩემი მოკითხვა გადაეცი, ვწუხვარ, რომ 

სტუზრად ვერ გაგყვები! 
– რას ამბობ, ბატონო, აბა, თქვენ რომ გნახეთ, ვინ დამიჯე– 

რიბს! -- შეწუხდა პატარა თამარი. 

– ჩასვლისთანავე ბარათს მოგწერთ გეგუთიდან, –– გაეღიმა 

ისევ შოთას. 
–- გეგუთიდან?! არა, გეგუთიდან არ მინდა, –– გაჯიუტდა თამა– 

რი, –– რადგან ასეა, მითხარით, საით მიდიხართ. ჩემს მიმინოს დაგა– 
დევნებთ. გზიდან მომწერეთ. 

შოთა გაკვირვებით დააჩერდა ბენდბუნდისფერ ნაკვერჩხალ- 
თვალება კაპუეტს. 

– ჩემი გზა მეც არ ვიცი. ალბათ სვანეთს გადავალ. 

–- მოგაგნებს ჩემი მიმინო, გიგოია, ხორცის ნაჭერი მიართვი 
დიდბატონს, –– მიუბრუნდა იგი მხლებლებს, თავის ხელით დააპუ–- 

როს ჩემი აღზრდილი. 
გიგოიამ ელვის სისწრაფით ჩაყო ხელი ტყავის ჩანთაში და 

თითის ხელა ზორცის ნაჭერი მიაწოდა შოთას. 
პოეტმა უნებლიეთ გამოართვა. 

მიმინო ნიავივით დააფრინდა შოთას მაჯაზე აღარც თვალები 
უელავდა ბოროტად. კიპკიპებდა. 

–- ჩემი მიმინო ცხრა მთას გადაღმა მოგნახავთ აწიე. იცოდეთ, 
წერილით დამიდასტურეთ, რომ ამ მიდამოებში შეგხვდით, დედ:- 
ჩემი მაშინ დამიჯერებს. 

–- უსათუოდ მოგწერთ, თუმცა მეეჭვება, კაპუეტმა გეგუთამდე _ 
მომნახოს. 

–- მოგაგნებს, უცილოდ მოგაგნებს: –-– ახლა მასაც გადაედო 

შოთას ღიმილი. 
მიმინომ ხორცის ნაჭერი დაძეძგნა და ახლა ნისკარტს იწმენდდა, 

შერე ფრთები შეაფათქუნა და კვლავ გიგოიას დააჯდა მარჯვენაზე. 
–- აბა, მშვიდობით, პატარა თამარ, მშვიდობით. იცოდე, თუ 

შენი აღზრდილი არ დამეწია, გეგუთიდან უსათუოდ მტრედს გამო- 
ვატან ბარათს დედაშენის დასაჯერებლად, –– დაასრულა შოთამ და 
ქურანს მოახტა. სანამ ქალწული რამეს მოიფიქრებდა, უკვე ცა- 
გერის მინდვრებზე მიქროდა. 

–- ვაი, ჩემს დღეს, –– ოხრავდა გზადაგზა –– რას არ მოვესწა- 
რი, რა არ ვნახე, რა არ შემემთხვა ამ ცრუ წუთისოფელში?! 

ყაჭის თეთრი გორგალივით იშლებოდა წარსული. დემნა და მი- 
სი ძუძუმტე, გუჯუ ახვლედიანი... დემნას და თამარის განუყრელი 
ნათესაური მეგობრობა. დიდი თამარი, მისი პირველი შეხვედრა, 

ახლაც ახსოვს და სანამ ცოცხალია, რა დაავიწყებს იმ ღამეებს, 
როცა დემნა და გუჯუ მის პირველ სტროფებს უსმენდნენ. როგორ 
მოეხვია დემნა მაშინ შოთას და კაცთა შორის პირველმა უთხრა: 

–- ჩვენ წავალთ ამქვეყნიდან მოკვდავნი, შენ და საქართველო 
კი უკვდავებაში გადადით ამ წიგნითო. 

იტირა კიდეც, ბარისოდენა თვალებიდან მდჯუღარე (ცრემლი 
ღაპაღუპით გადმოსდიოდა. მერმე გუჯუს ქორწილი... წიგნის მეო- 
რე ცალად გადაწერა და ყდაზე საძმო ტვიფრი, შემდეგში დემნამ 
გიორგი მეფის წინააღმდეგ შეთქმულთა ნიშნად რომ აქცია. ა:, სად 
აღმოჩნდა ახლა იგი, ცხენმა ნელ-ნელა გაივაკა და ხიდზე გრიგა- 

ლივით გადაირბინა. | 
–- ვინ იცის, იქნებ დემნა ბატონიშვილის ტახტი უფრო გამოს- 

დგომოდა საქართველოს, ვინემ... –– უცებ სადღაც გულის სიღრმე– 
ში სინანული იგრძნო. ასეთი ფიქრი მკრეხელობად მოეჩეენა.––განა 

თამარმა არ განამტკიცა მამულის ბალავერე და აღამაღლა მისი 
თავანი? არა, ამაზე უკეთ ვის შეეძლო ხელმწიფეთა ფათერაკიან 

გზაზე ქვეყნის გაძლოლა. თუმცა, დემნა თვეთო5 იქნებოდა ბრძენი 

ხელმწიფეც და დიდი მაედართმთავარიც. ისევ დაეუფლა ეჭვი 
პოეტს. სათავადო სვანეთისაკენ მიმავალი გზა თანდათან მაღლდე– 
ბოდა და ზევით იწევდა. მზე ჩავიდა. მისი სხივები მხოლოდ მწვერ- 
ვალთა გაყინულ თავებს ანათებდა. ხევებში უკვე ბნელოდა. ბე– 

დაურის ლაჯებშუა ცხენისწყლის თეთრი ქაფივით პეჟო გაისაპნა. 

–– უნდა გადავიღამო. –– ხმამაღლა თქვა შოთამ და სოფელი გა- 
მოჩნდა თუ არა, პირველივე სახლს მიაშურა. 

მეორე „დილითაც ვერ მოწახა მზეთამზის გზა-კვალი მდევარმა.- 
გუმანით აჰყვა ცხენისწყლის ნაპირებს, უშგულში რომ ააღწია 

იქ უთხრეს": ნაბდებშემობვეული სამი მგზავრი იდუმალი სიჩქარით 
მიაქროლებდა ცხენებს, მათ შუა თეთრი ჯორი მითოხარიკობდაო. 

კალამდე, ვიწრო და კლდოვან გზახე ბედაურს გაუჭირდა. 

ადგილ-ადგილ, ხანჯალივით ამოწვერილ ბასრ კლდეებზე, ერთი 
ბეწო ხის ბოგირები იდო. უჩვევი ქურანი ჯერ ფრუტუნით გადაფ- 
რინდებოდა, მერე მთელი სხეულით კანკალებდა. 

მხოლოდ კვირიკესთან ამოისუნთქა ბედაურმა. აქვე გაიგო მდე– 
ვარმა, თეთრ ჯორიან მგზავრს კვირიკეზე ღამე გაეთია. მათი გეზი 
კი მაენც ბინდით იყო მოცული, ახლა ენგურის ქაფქაფა ტალღებს 
გაჰყვა გუმანით. სათავადო სვანეთი უშგულთან გათავდა ღა ლატ- 
ფარის უღელტეხილი ხელმარცხნინვლ დარჩა. გამოჩნდა უბატონო 
სვანეთის ცადაზიდული კოშკები. ბედაური გრიალით მეარღვევდა 

იისფრად შენისლულ ჰაერს. კლდეს შემსხვრეული ენგურის შხე- 
ფები ხანდახან ნაპერწკლებივეთ კვესავდნენ და მაშინ შოთას ეჩვე– 
ნებოდა, რომ კალმახები ელავდნენ მდინარეში შეიძლებ. ასეც 
იყო. ლიფარიდან უღელტეხილისკენ აიწია და მულახის მისასვლე– 
ლებს გადაადგა. გააოცა სოფლის სიღიდემ და სილამაზემ. მისმა 
ყანებმა და ბალახთა მრავალ ფერად ლივლივმა. ცა სუფთა იყო. 
კოველ მოსახვევში სასიამოვნო სიგრილე მოქშუოდა. 

–- ბერძნებს რომ სვანეთი სცოდნოდათ, ალბათ თავიანთი 
ღმერთების სამყოფელად მას აერჩევდნენ. მართლაც არ არის ქვეყ– 
ნად უკეთესი ღმერთსამყოფელი. –– დაასკვნა შოთამ. 

ლიფარში დაშორდა ენგურს და ახლა მესტიაში შეეფეთა მას, 

კლდის სასთუმალზე დაკირული გაურანდავი მორების ხიდი ჩელ- 

ტით და მიწით დაებეკნათ. თოხარიკით განვლო ბედაურმა და თავ- 

ქვე დაუყვა. ისევ გაახსენდა გუჯუ ახვლედიანის პატარა ქალის: 

ეული წიგნის ტვიფრი. 

–- დემნას ეშინოდა ჩემი შეთხხულის ფათერაკისა, ის სულმ- 

ნათი ფიქრობდა, დიდნე თავადნი წინაღუდგებოდნენ ჩემს მკრეხე- 
ლურ აზრებს. გუჯუსაც მიტომ მისცა შთამომავალთა სასაიდუმ- 

ლოდ და საზეპიროდ, თუმცა დავალება რა საკადრისია თვითონ 
წამკითხველსა და გამგონეს ერთნაირად ამახსოვრდებოდა პოემის 

სტროფები. თამარმა სახელმწიფო წიგნად განამტკიცა იგი. ეჰ, 
ხელმწიფეთა ფიქრს ვინ მიხვდება, მაგრამ? გუმანით მაინც ვიცი, 

ერის გულში და გონებაში ამით გზა მისცა ჩემს ნაფიქრალს და 
ნააზრევს. ჰოო, როგორც ჩანს, მასაც ეშინია უგუნურმა და უნია- 

თო ადამიანებმა არ ავნონ ჩემს წიგნს. 

მდინარის პირას საკირეები გამოჩნდა. კვამლი ცის გუმბათისკენ 

ვეება სვეტად აღმართულილო. იქაც ვერ ნახა თავისი გულისდარდის 
„კვალი. 

: კრიშა შეეკრა მხედარს. ავ გუნებაზე დადგა. 

– ნუთუ, ტყუილად ვიარე ამ ფრიალოებზე ასე სიჩქარით?! -–– 
შეეკითხა იგი თავისთავს. სადღაც შორს, იმედის ნაფოტი მაინ(» 

ამოცურდა და ხასიათიც შემოუბრუნდა. 

ისევ დეზი ჰკრა ბედაურს და თავქვე დაეშვა. 
–- არ შეიძლება ოდიშის ჭალებამდე არ მივეწიო. 

უცებ მოსახვევში ჩვილი კვიცი შეეფეთა. იგი ქაფქაფა, მკლავის. 
სიმსხო ნაკადულს დასჩერებოდა. ბედაურის მისვლა არ იუცხოვა, 

ალბათ დედა ეგონა, შესჭიხვინა კიდეც. ადგილიდან კი მაინც არ. 
იძროდა. უნებლიეთ შოთაც დააჩერდა იმ ადგილს. საოცარი რამ 
ხანა: 

მოზრდილი კალმახი შხეფებისგან აბოლებულ გუბეში მომწყვ– 
დეულიყო და ფართქალებდა. მისი ბროწეულის მარცვლებით და– 
წინწკლული სხარტი ტანი ნაკვერცხლებივით კვესავდა ყინულივით 
წყალში. კვიცი ხანგამოშვებით დაყნოსავდა. მერე უკან შიშით დღა 
გაოცებით დაიხევდა, მაინც არ შორდებოდა. 

პოეტმა ფრთხილად აიყვანა კალმახი და ვერცხლის სვეტივით. 

დაკიდულ ნაკადულში ჩაუშვა ერთი გაიელვა კალმახმა და უსა–- 
ხოდ გაქრა. კვიცმა ახლა შენიშნა უცხო ბედაური, კანკალით დაი- 

ჭიხვინა, შებრუნდა და კისრისტეხით თავქვე დაეშვა მხედარმ»> 

შორს, მოსახვევში, ცხენოსანი დალანდა. თვითონაც იქით მაუშვ. 

ქურანი. რატომღაც სიმღერა მოუნდა ბრძენ პოეტს. ნელა გაიხმა. 

მისი ხმა,·ენგურის ტალღების დგაფუნში, ფერდობზე აშოლტილ 
ვეება ხეთა ტევრების შრიალში. კარგა ხანს იმღერა გულითა დ» 

სულით და მერე შენიშნა, რომ სვანურ ლილეს მღეროდა. 

–- პირველად ვმღერი ლილეს –– გაოცდა მხედარი, –– ალბათ 

ამ ღმერთსამყოფელს სხვა სიმღერა არც კი შეშვენის. 

უცებ შრიალი გაისმა და შემკრთალ პოეტს ბეჭებზე მიმინო. 

დააჯდა. ' 
–- პატარა თამარის კაპუეტი! –-– ამოსკდა ძახილი, –– მტრედი– 

ვით გაუწვრთნია, –– მიმინო კი, ვითომ არაფერი მომხდარიყოს, ისე, 

იწმენდდა დაღლილ ფრთებზე“ ოქროსფერ, მოკაუჭებულ ნისკარტს. 
ყელზე პატარა ტყავის ნაკერი შენიშნა. ფრთხილად მოხსნა ყაითა–- 

ნი და წერილი გაშალა. პატარა პერგამენტის ნახევზე ფერაფერას 
მელნით ნაწერი ასოები მოჩანდა. 

ახვლედიანის ქალი ვარ, ალპანას ვიღებ სამინდეს, 
ორბელის თავზე შემომსედი, მზეე, დამანათე, დამინიდე, 

ერთი პატარა გული მაქვს, შენ თვალთა შუქით დაფლითე, 
სამოთხეს ვინღა მაღირსებს, ჯოჯოხეთს რისთვის წავიდე?) 

ღიმილით კითხულობდა შოთა. „ჩვენში ყველა ლექსად ამბობს 

«ავის სათქმელს“, გაიფიქრა და დაასკვნა: ჭეშმარიტად ძნელია 
ჩეენს მამულში მელექსეობა. 

ქურანი კი ისევ მიქროდა. ხელმარჯვნივ უშბის ქათქათა, თვა- 
ლისმომჭრელი მწვერვალი გამოჩნდა. ერთე მხრიდან ჩაბალაზხივით 
ეზვია ნ-სლი. ცხენს უნებლიეთ სადავე მოსწია და შეჩერდა. ყი- 
ნულწვერე თითქოს ლაქვარდში კანკალებდა. 

–- ღმერთთან მისასვლელ კებეებსა პგავს ჩვენი მთები. 

თვალებში თითქოს მეტი სინათლე ჩაუდგა, ელვარება მოემა- 
ტა. ცსენს ისევ სადავე მისცა, უშბის თავს ერთი კიდევ გახედა და 
თავდაღმართს ჩაუყვა. კაპუეტი წყნარად გადაინაცვლებდა გზადა- 
გზა შოთას მხრებიდან მაალობელ ხეზე ირაოთი დღა ისევ უკან 

ბრუნდებოდა. გზატკეცილი ენგურის ვიწრო ხევს მიჰყვებოდა. 
უფსკრულიდან მდინარის ღმუილს ისეთი ქარი ამოჰქონდა, რომ 
მუხლებზე კაბის კალთები ვერ დაიმაგრა მხედარმა ღამდებოდა. 
უცებ კლდეთა კარი გაიხსნა და შოთას გაშლილი ჭალაკი შემოე– 
ფეთა. ჭალის ბოლოზე კარვები შენიშნა. გულმა რეჩხი უყო. შუა 
მინდორზე ბედაურმა უცებ მეხივით დააყარა ჭიხვინი. 

– ჩუმად, ჩუმად, თორემ გვიცნობენ, ჩემო ქურანავ. 

მხედარი მიხვდა, რომ მისმა ბედაურმა ნაცნობი ცხენები და- 

ლანდა. 
–- ჩუმად, ჩუმად, –– ისევ ჩაუჩურჩულა ყურთან. 

–- ჩუმად, ჩუმად. –– ღაიბუხუნა ვეება სვანმა და მხედარს გა– 
დაეღობა. ცხენი ოდნავ დაფრთხა და გვერდზე გაიწია.“ 

–- შენ ხარ, მურზაყან ჩემო? 

–- ვაი, ჩემსს თავს თქვენ აქ საიდან. გაჩნდით? –– გაიოცა 

სვანმა. ' 
მისი ფართო ბეჭები მთებივით მოჩანდა ღამის ჩრდილებში. 

მხოლოდ ვეება სატევრის ტარი ელავდა ისლისფრად. 
–- ვაითუ პირიმზე გაჯავრდეს! –-–- ისევ დაიბუხუნა მურზა- 

ყანმა და მერე ისე გაიცინა, ჭალამ გრგვინვით მოსცა ბანი. 

-- მის ახლოს სიკვდილი მირჩევნია, ჩემო მურზაყან მისგან 

შორით სიცოცხლეს. –– ისევ წყნარად თქვა მოსულმა და ცხენიდან 
გადმოფრინდა. ეტყობა, სვანმა ვერ გაუძლო ცდუნებას და მხედა- 
რი მუხის ტოტებივით მაგარ მკლავებში მოიქცია. 

–- მარტო მოვდივართ, სად არ ვიარეთ. კვერიკეზე ღამე ვა- 
თიეთ, ჰადიშში საყდარში აველით, მულახში კოშკების წვერები 
ვთვალეთ. თქმით კი არავის ვუთხარით ჩვენი ვინაობა. ახლა კარ- 
ვები გავშალეთ, ამ ადგილსაც თამარშენი დავარქვით. –– ყვებოდა 
მურზაყანი. / 

“–– ვერ დავიჯერებ, მურზაყან, ძმაო, სვანეთში შენს ბეჭებს და 

ხანჯლის ტარს ვერავის გამოაპარებდი! ? 
-- ბეჭზე ნაბადე მეხურა, შოთა-ბატონო, ხანჯლის ტარზე კი 

წინდა ჩამოვაცვი, უცხოდ რომ მევლო. აქამდე ვერვინ მიცნო და 
აწი რა ვიცი. 

შოთამ გაიღიმა, მურზაყანის სატევრისკენ გააპარა ხელი დ 

მართლაც წინდა მოხვდა. 
–- ნუთუ სგანეთში ვერ გეცნეს, დაუჯერებელია! 
– რომ ვეცნეთ, პირიმზესაც ხომ იცნობდნენ, ქვეყანას შე- 

გვიყრიდნენ. 
ახლა გაახსენდა შოთას, რომ მურზაყანი თამარის ძიძიშვილი 

და განუყრელი” მცველ-მეგობარი იყო. მისი გამოჩენა თამარის. გა- 
მოჩენას ნიშნავდა.: 

უცებ მურზაყანის ბეჭების გარშემო კაპუეტმა შემოავლო ირაო 

და დააჯდა კიდეც. 
–- ღმერთო, მიშველე, ამას აქ რა უნდა, –- თითქმის დაიყვირა 

გაოცებულმა მურზაყანმა. 

–- საოცარია, ალბათ შევეშალე, მაგრამ ნუთუ ამ დევკაცში 

ვერ გამარჩია მიმინოს თვალმა. 
მურზაყანმა შენიშნა შოთას გაოგნება და ზმა მიაშველა. 

–- ეს კაპუეტი თამარის გაზრდილია, ახვლედიანის ქალს აჩუქა, 

ხომ გახსოვს უბედური დემნას ნათლული რომ არის. 
–- მე ვიცი, მაგრამ შენ თუ იცოდი, ეს კი არ მეგონა, –– შეც- 

ბუნდა შოთა და კინაღამ ხმამაღლა წამოსცდა სათქმელი. მერე ენა 
მოიკვნიტა. ' 

მურზაყან ხომ თამართან ღა დემნასთან ერთად იზრდებოდა, 

მათთან ლაღობდა, მათთან სწავლობდა, გუჯუ ახვლედიანიც იქ არ 
იყო'მაშინ? ეჰ, შოთას ახლა გაახსენდა ესეც და გაოგნებული მიმი- 
ნოს მოეფერა. 

–- აბა, წავიდეთ კარვებში, მხოლოდ, პირიმზეს უკვე ძინავს 

და ნუ გავაღვიძებთ, ახლა დაწვა, ცოდვაა, დილით ცისკარს ასწრებს 
ადგომას. –– წყნარად წარმოთქვა მურზაყანმა. 

უცებ მიმინომ დაიკიპკიპა და კაბის შრიალიც მოისმა. 

– ღმერთო ჩემო, ნუ გამერისხდებით! -–- მუხლებზე დაეცა 
შოთა. მურზაყანჭა უკან დაიხია. ისიც ახლა მიხვდა, რომ მათ წი5 

თამარი იდგა. თეთრ ნაბადზე მოქობილი ოქროს ფართო ყაითანი 
ღამეში ნათელივით ელვარებდა. სახეზე თეთრევე თივთიკის ჩაბა- 

ლახი წამოეხურა. 

– ცხენის ჭიხვინი ვიცანი, გამეღვიძა, სიზმარე მეგონა პირვე– 

ლად, ახლა ვხედავ, ვით საწუთროს, ვერსად დაგემალები. გეტყობა. 

დიდო პიიტიკოსო, ახვლედიანის ქალიც გაგიცვნია გზაში, ჩემს 

გახრდილ მიმინოსაც მოსწონებეხარ. 

შოთას ტანში გასცრა. 

–- გულთამხილველია თამარი! –– მოვარდა უცებ ფიქრი, ზხმა– 

მაღლა კე დაუმატა, –– თქვენს ნაკვალევზე ყოველთვის სინათლეს 

იპოვის კაცი, ჩვენო დედოფალო! 

–- დედოფალს ნუ მიწოდებ, ჩემო კეთილო. მე ახლა უბრალო 

მეგზური ვარ, უჩინმაჩინად მთებში მოხეტიალე. წამოდექი. 

–- აკრძალული გვაქვს „დედოფლის“ წოდება. -– უჩვეულოდ 
დაბალი ხმით ჩაუჩურჩულა მურზაყანმა შოთას. 

შოთამ ახლა შენიშნა, რომ კაპუეტი თამარეს მხარზე დაფრენია- 

ლიყო. ნისკარტით წიწკნიდა ჩაბალახის ოქრომკედით ნაქსოვ სირ- 

მას, თან მხიარულად კიპკიპებდა. მერე, თითქოს ქარმა წამოუფ- 
რინაო, შოთას მხარზე გადმოინაცვლა. 

თამარმა გაოცებით გააყოლა თვალი. თითქოს ორი ვარსკვლავი 

დადევნებოდეს კაპუეტს შოთას მხრებამდე, ისე კამკამებდა ახლა 
მისი თვალები. მურზაყანმა შოთას უჩურჩულა: 

–- ამ დილით ჯიხვი მოვკალ, ნაკვერცხალზე წვადები ავაშიშხი– 
ნოთ, სვანური არყით ძარღვებსაც გაგითბობ ლექსის დიდო 

მოძღვარო! 

–- მიმინოსაც მიჭმიეთ ხორცი, –- წყნარად თქვა პირიმზემ და 
დაამატა, –– დილით სადადიანოსკენ უნდა გადავიდეთ, ადრე დაი- 
ძინეთ. კაბა ისევ აშრიალდა და მზეთამზის ლანდი ღამის სიბნე- 
ლეში გაუჩინარდა. 

გათენების ჟამს ძილგატეხილმა შოთამ ენგურისპირას ხალვათი 
კლდის ცხვირთან ჩამოისვენა აფორიაქებული დაჰყურებდა ნისლ–- 
დაყრილ და მღელვარე მდინარეს. სიგრილე სასიამოვნოდ ატანდა 
ძვალ-რბილში. ნიავი უფრო აფხიზლებდა. 

ჭალაკზე თამარის კარვის ტილოები ირხეოდნენ შოთას მოე- 
წვენა, იქიდან თეთრნაბდიანი გამოვიდა, ისიც დალანდა, როგორ 
წამოვიდა ჩრდილი მდინარის პირისკენ. 

– არც თამარს დასძინებია, –– გაიფიქრა მან. 

–- ადრე ამდგარხარ, შოთა ჩემო, –– ახლა აშკარად მოესმა მზე- 
თამზის წყნარი, იადონივით ხმა. 

–- ნაღველმა დამრია მეფეო, დავიბენი ვერ მივმხვდარვარ, 

რად დასჭირდა ქვეყნის მფლობელს უჩინმაჩინად სიარული, ხალ- 

ხის თვალთაგან განრიდება, თავის სამწყსოში მალულად მგზავ- 
რობა. 

თამარი წყნარად მიუახლოვდა შოთას. როცა შენეშნა, იგი ფეხ- 
ზე ადგა, გააფრთხილა. 

–- დაჯექი, ბრძენს ჩემგან არ გესწავლება, მეგონა, შენ მაინც 
გამიგებდი ზრახვას. 

– ჩემი სიბრძნე ვინა თქვა, მზეთამზევ, ვით შევადარო ღამე 

დილის მზეს. 

–- არა, შოთა ჩემო, ამ ქვეყნად ბრძენთა ნააზრევი რჩება, 'მე– 
ფეთა კი –– ნამოქმედარი, ჩვენ სიჩუმე გვმართებს და ხალხის სი- 
კეთისთვის დაუღალავად შრომა თქვენ კი აზრი და სიბრძნე 
გიკვალავთ ხალხის გულში გხას. : 

–- მალვა მხოლოდ ტრფობას შვენის, მზეთამზევ. 

–- ხალზისთვის შრომას და სიყვარულსაც არ უყვარს ქვეყნის 
პატრონისგან ტრაბახი, დიდო პოეტო. სვანეთს მოსვლა უჩინმაჩი- 

ნად რომ არ განმეზრახა, ხალხი შეიყრებოდა, ზეიმებს გამართავ–- 
და. მეც ადამიანი ვარ, ზეიმში ჩამითრევდნენ და განზრახულის 
კალაპოტიდან სულ სხვა სვრელში გადამისროდნენ. ახლა კი... 

–- ახლა კი... –– შეაწყვეტინა სიტყვა შოთამ, –– განზრახულსა 
'და წინასწარ ნაფიქრალს პირდაპირ მიჰყვებით ხომ, მზეთამზევ? 

– ახლა დინჯად, ერთი ძარღვის ატოკებით, განუყოფელი სუ- 
ლით და გულით ვაკვირდებე ჩემი სამწყსოს ერთ ულამაზეს და 

უპატიოსნეს თვალს. სვანეთი ჩვენი ქვეყნის ცადაზიდული გვირგვი- 

ნის ჯიღაა, მისი ელვარე სილამაზეა. ჩვენ” მამულის ხერხემლის 
მტკიცე ნაწილია. უნდა მენახა, უნდა გამეგო მისი ჭირვარამი, მისი 

სიხარული თუ სემწარე. 

განთიადის იისფერი ნისლით ჩაბურულ გზაზე მოულოდნელად 
დხენის ფეხის ხმა გაისმა. ცოტა ხნის შემდეგ (ხენოსანიც გა- 
მოჩნდა. ეტყობა, ამ რიბრაბოშე შეამჩნია კარვებიც და დამხვდურ– 

ნიც. ახლო მოდგა და შეჩერდა. 

–- მგზავრები თუ ყოფილხართ?! –- იკითხა. თავზე თეთრი ნაბ- 

დისგან მოთელილი ფარფლიანი ქუდი ეხურა, წელზე ვეება ხანჯა- 
ლი და ზურგზე თხის ტომარა ეკიდა. 

მზეთამზე და შოთა ხმაზე მიხვდნენ, მხედარი ჭაბუკი იყო. 
–- მგზავრები ვართ, –– წყნარად შეეპასუხა შოთა, –– თქვენც 

აღრე გიმგზავრიათ. 
– მწყემსი გახლავართ, ხალდეშურას სათავეებთან ბალახობენ 

ჩვენი ჯოგები. თქვენ მწყემსებს არ ჰგავხართ, კარვები კი დაგიდ– 
გამთ?! 

შოთას და მზეთამზეს დაბნეულობა დაეტყოთ. ისევ თამარმა 
დაასწრო სათქმელი. 

–- კვირიკეზე ვიყავით სალოცავად. 
– არც მლოცველებს გავხართ, –– თავი გააქნია ბიჭმა. 

–- ჰადიშიც მოვიარეთ, იქაც მუხლი მოვიყარეთ, –– ისევ წყნა– 

რად თქვა თამარმა. 
–- თავად იქიდან გახლავართ, –– თვალი გაუბრწყინდა ჭაბუკს. 

–– რა გვარისა ხარ, ან სახელად რა გქვია? 

–- ავალიანი ვარ, სახელად ბათალბეს. მეძახიან. 
–- პადიშიდან ხარ?! –- გაუხარდა თამარს. –- ერთი სათხოვარი 

მაქვს, უნდა შემისრულო! 

-- ბრძანეთ, ბატონო. · 

– ერთ წუთს მომიცადე. შესაწირი უნდა გაგატანო ჰადიშის 
საყდრისათვის. –– თამარი კარვისაკენ წავიდა და როცა ისეე გამობ- 

რუნდა, დილამ ”უკვე გადმოიხედა მწვერვალებიდან. ხევებშიც ნელა 
ჩადიოდა დილის შუქი. 

–- ძვირფას რასძეს გატან, შვილო ჩემო. წინამძღვარს უთხარი, 
თვალისჩინივით გაუფრთხილდეს. –– გაუწოდა ბათალბის უცხოდ 
ნაქარგ შალში შეხვეული წიგნი. ბიქჭმმაი ფრთხილად გამოართვა და 
შალი მოხსნა. 

-- ღმერთო ჩემო, ––- დაიბღავლა ბათალბიმ, –– ეს ხომ მეფუ- 
რი საჩუქარია. –- მერე ცოტა უკან დაიხია, თამარს შეხედა, დაუ- 

კვირდა და მუხლებზე დაეცა. " 
– ახლა გიცან, ღმერთთა სწორო მეფეო, თქვენი შუქით თვა- 

ლები თუ დამიბნელდა მე საწყალს. 
–- კითხვა იცი?! –– გაუკვირდა შოთას. თამარს სახე შეუვარ- 

დისფრდა. 

–- მამას ათონის წმინდა მთაზე ვყავდი წარგზავნილი, ბერძ-” 

ნულსაც ვმარცვლავ. 
– დაილოცოს ქართველი კაცის თვალის სინათლის მანძილი, –- 

ლოცვასავით ჩაიჩურჩულა შოთამ. 
–- მამაშენი ვინ არის? –– იკითხა მზეთამზემ. 
_ ვისთანაც ამ წიგნის მიტანა გიბრძანებია. 

– ადექი, შვილო, ჰადიშამდე არავის უამბო ჩვენი შეხვედრა. 
გულმა მითხრა, ქვეყნის გონების ეს განძი ჰადიშის საყდარში უკეთ 
შეენახება ერს. ახლა კი წადი, არ დაგაგვიანდეს. 

ბათალბი ჯერ კიდევ დაჩოქილი იყო. 
– დამლოცე, მზეთამზევ, დე, შუქმა შენმა გაუნათოს ჩვენს 

ხალას გზა-კვალი. 
– დამილოცნიხარ, შვილო! , 

ბიჭი ნელა ადგა, კალთა არ გაუბერტყავს, ისე მოახტა ცხენს 

და სიტყვის უთქმელად გამორდა დამხვდურებს, შოთამ კარგად 
გაარჩია, როგორი სიფრთხილეთ ჩააცურა უძვირფასესი ძღვენი 

აბგამი ბათალბიმ და რა მადლიერი თვალით გამოიხედა წასვლის 
წინ მათკენ. 

–- მაინც მიხვდნენ თქვენს ვინაობას მეფეთმეფეო. მზეს შუ- 
ქით იცნობენ. ეტყობა, ხალხს უჩინმაჩინის ქუდით ვერ დაუხუჭავ 
თვალს. 

სწორედ ამ დროს ბათალბი წყალვარდნილს გასცდა და 

აღმართზე ცხვირწაწვდილ გორასთან გამოჩნდა. ცხენი თოხარიკიეთ- 
მიყავდა გახარებულ მხედარს, 

უცებ მის ზემოთ ზრიალი და გრუხუნი მო-სმა. გრუხუნს ლ.- 
წანი და თითქოს მიწის Cყევა მოჰყვა. 

–- დავიღუპეთ, ზვავი ჩაიტანს იმ უბედურა! -- დაიბღავლა 
მურზაყანმა. მართლაც ზედ იმ ცხვირწაწვეტილი მთეს თავ–დან 
ზვავი მოწყვეტილიყო და ქვემოთ მსხვრევით და მტვრევით მო- 
დიოდა. , 

ვეება ხეები და კლდენი ილეწებოღნენ და ერთად, ჯგუფად. შეკ- 
რული მოექანებოდნენ. 

ეტყობა მხედარმა იგრძნო დაღუპვის მოახლოება. ცხენი უცებ 
მოწყვიტა ადგილს და ოთხით გააქროლა აღმართზე. 

მერმე ყველაფერი დაიბურა. 

მათ თვალწინ ჩაიქროლა თოვლის ვეება ზვინებმა, დალეწილმა 
ხეებმა, კლდეთა ვეებერთელა ნამსხვრევებმა, ჩაიქროლეს და გარ- 
შემო ყრუ ნესლი და სიცივე დააყენეს. 

თამარმა შეჰკივლა, თვალებზე ხელები აიფარა, შოთა და მურ- 

ზაყანი სულმოუთქმელად გაჰყურებდნენ ხევგაღმა დაკიდებულ 
გზას. თოვლის მტვერი და ნისლი იქაც შეტბორდა. 

აღარაფერე ჩანდა. _ 

უცებ ყველამ ისე ამოიკვნესა. თითქოს მზის შუქი გამოვარდნი- 
ლიყოს ჯოჯოხეთიდან. გაღმა ისევ გამოჩნდა მხედარი. 

–- გადარჩა, მეფეო. –– ჩაიჩურჩულა შოთამ. 

– ღმერთმა გვიშველა. –– დაიბუხუნას მურზაყანმა.ა თამარმა 
თვალი გაახილა. კარგა ხანს მიჩერებოდა ხევგაღმა მიმავალს და 
შვებით სუნთქავდა. 

–- გადარჩა, -- წყნარად ჩაიჩურჩულა მანაც. 

–- ქვეყნის განძიც გადაარჩინა თავგანწირვით. 

–- გარნა გელათში არ დაისვენებდა დიდი ოთხთავი, მეფეთ- 

მეფეო? –– თითქოს უსაყვედურა შოთამ. 

–- ეჰ, შოთა ჩემო, განგებსს თვალს დიღი სინათლე აქეს. 
გულმა ასე მითხრა და მეც მას მივყევი. 

შოთამ თავი ჩაღუნა. 

–- მაპატიე, დედოფალო! 

–- საპატიებელი არა გითქვამს რა, ახლა კი ცხენები შეკაზმონ, 
დაღამებამდე ოდიში უნდა განვვლოთ უჩინმაჩინად, 

ცოტა ხნის შემდეგ, როცა ცხენოსნებმა ეს ადგილი დატოვეს, 
ერთმა მათგანმა უკან მოიხედა და თითქოს მთა-ბარს გასძახა. 

–- ჩუმად, ჩუმად! 

–- ვის ეძახი?! –- ცხენი შეაჩერა თამარმა. 

–- ამ ადგილს უნდა დაერქვას სახელე „ჩუმად, დე ამ მთა- 
ბარმა მაინც შეინახოს თქვენი ნაკვალევი. 

-- ხალხს არაფერი დაემალება ბრძენო პოეტო, საჭიროს 
„გაიხსენებს და არც დაკარგავს. 

მესტიაში მშვენიერი ამინდი და დღიღი ფათერაკე ერთად 
-დაგვხვდა. ზედ რაიკომის შენობის გვერდით ხანძარმა ორსართუ- 
ლიანი სახლი დაფერფლა. რაიკომის მუშაკბი დაკარწახებული 
მუშაობდნენ და ცეცხლს აქრობდნენ. 

სოსო ჭკადუასაც იქ შევხვდი. 

–- ამ სახლის პატრონები ობლები, არინ, მამა ომში დაეღუპათ. 
ახლა კი, თითქოს დარდი არ ენახოთ, ეს უბედურებაც დაემატათ,– 
გვიყვებოდა და ცრემლს ძლივს იკავებდა გაალული ნივთების 
თრევით მასაც სახე გაშავებოდა, ხანძრის შავი ტალი დასდებოდა. 

სოსო ჭკადუას დიღი ხანია ვიცნობ. სვანეთში პირველად 
რომ ჩავედი, იგი აღმასკომის თავმჯდომარედ მუშაობდა. მაშინ 
ჩვენ იქ ჩასვლას ერთი ამბავი დაემთხვა. 

1956 წლის ივლისი იყო, სასტუმროში რაიკომის მაშინდელი პი- 
რველი მდივნის ნიკოლოზ ბიბილეიშვილის ბინაზზე ვცხოვრობდი. 
ერთ დილით კარზე მოაკაკუნეს. ნიკოლოზის ვაჟმა გაუღო. 

–- მამა, ჟცხო სტუმრებია! 

წამოვდექით, საქართველოს კომპარტიის ცენტრალური კომი- 
ტეტის მდივანი ამოსულიყო სვანეთში. 

ორი დღე დარჩა მესტიაში. აქტივი მოიწვიეს. ხე-ტყის წარმო- 
„ების, მეცხოველეობის, გზებისა ღა ტრანსპორტის, მშენებლობის, 
განათლებისა და კულტურის საკითხებზე იმსჯელეს. 

აბა, ვისაც რა აწუხებს ყველაფერი ვთქვათო, –– განაცხად> 
ცენტრალური კომიტეტის მდივანმა. 

მართლაც, მთელი აქტივი ჩაება მუშაობაში. კაცი არ დარჩენილა, 

დასმულ საკითხებზე აზრი არ გამოეთქვა. 
–- მართალი გითხრათ, ჯერ მესტიაში ცეკას არც ერთი მდივანი 

ამდენი ხნით არ ამოსულა, სვანებთან ამდენი არ უსაუბრია, –– 
მითხრა სოსომ, –– ამან კი თავისი ნაყოფი გამოიღო. სწორედ მას 
შემდეგ დაიწყო აღმავლობა ხე-ტყის წარმოების საქმეში, მანამდე 
გეგმა თითქმეს არასდროს შეგვისრულებია, ახლა ყოველწლიურად 
ვიზრდებით. 

მეორე დღეს ცეკას მდივანი სოფელ მულახისაკენ წავიდა. იქ 
სიყრმის მეგობრის, იოსელიანის ოჯახი მოინახულა, ზის მოხუც და. 
ბრმა მამას ესტუმრა, სხვა კოლმეურნეთა ოჯახებს დახედა. 

საქართველოში ყველგან პატივს სცემენ ნათესავსა და მეგობარს. 
სვანეთში კი ეს გრძნობა მეტად მაღლად ეხატებათ. 

–- მთელი სვანეთი გაახარა მისმა მოსვლამ და მეგობრისადმი 
ასეთმა ვაჟკაცურმა ქცეგამ. –· მითხრა გულახდილმა სვანმა, ტიტიკო 
მარგიანმა. კარგი კაცი, ყოველთვის ნათელ საქმეს მიაგნებს და გა- 
აკეთებს. თავისი ოჯახის და სოფლის მოხმარება ბუნების წესია. 
მაშინ საქართველოს ცეკას მდივანს სხვა სოფლებიც მოუვლია. ლა- 

ხამულაში ასულა, ლენჯერი, ეცერი და ბეჩო მოუნახულებია, ხაი- 

შის აქტივთან უსაუბრია. წელს კი კალასა, უშგულსა და ქვემო სვა- 
ნეთში უმოგზაურია. ყველაფერი თავისი თვალით უნახავს, ყველა 
საქმის ტკივილი უგრძვნია და ღონისძიებაც დაუსახავს. 

მეშნუ ავალიანი –– ჰადიშის კოლმეურნეობის თავმჯდომარე –– 
სოფლის ბოლოს შემოგვხვდა. 

რაიკომის ახალგაზრდა მუშაკი ბექსატონ ქალდანი და რაიკავში- - 
რის თავმჯღომარე, ჭარმაგი სეფე ხაფთანი აგვყვნენ ჰადიშში, 

პატარა მდინარე მოჩქრიალებს, სახელად „წყურგვილს“ ეძახიან. 
მისი წყალი შედარებით თბილია და სასმელად კარგია. სსვა მდინა– 
რის წყალი გულ-მუჟელს ყინავს, ადამიანსა და ოთხფეზს აავადებს- 

ფერმის ზემოთ, სამი-ოთხი კილომეტრის დაშორებით, წმინდა გიორ- 
გის ეკლესიაა. გარშემო ბევრი ნასახლარია. ეტყობა, ოდესღაც აქ 
მოზრდილი დაბა ყოფილა. ვინ იცის, იქნებ ცნობილი ქალაქიც იყო. 

იგი ალპურ ზონაშია უკვე, ქვემოთ კი ტყეებია, გაუვალი ტყე- 
ები. 

მაწიდან მჟავე წყლები ამოქუხა5. სვით რამდენიც გინდათ, წყე- 
ნა მათგან არ შეიძლება, სიამოვნებას კი ბევრს ნახავთ. 

„როცა ამ წყალს სვამ, ასი ათასი ვარსკვლავი სკდება და სასია- 
მოვნოდ გიღიტინებს ენაზე. ! 

მარგოს თორმეტი მეწველი ძრონა ჰყავს მოსავლელად მიჩენილი, 

ქალიშვილის წვრილი და თაფლისფერი თვალები დაკვირვებით 
გიცქერიან. 

–– დღეს სამოცდაათი ლიტრა მოვწველე! –– მოკრძალებით გვე- 
უბნება, 

აქვე დგას ქეთო ავალიანი, უფრო მაღალი ტა§ისაა, წყლისფე- 
რი თვალები იქვე ჩამომდინარე პჰადიშურადან ახალამოღებულ კენ- 
ჭებს უგავს. ქეთო ყოველდღე 80-90 ლიტრა რძეს წველის. პადი- 
შურა უსწრაფესი მდჯნარეა სვანეთში (აბა, რომელ მდინარეს ნა- 
ხავთ იქ დატბორილსა და მდორეს, მაგრამ ჰადიშურა მაინც სხვაა). 
კეაშის ხიდთან მდინარის კალაპოტი «ისე ვიწროა და კლდოვანი, რომ 
მისი ტალღები, ერთიმეორეზე მძლავრი ჯახუნით მეხივით სკდება და 
ბოლივით ამოქშუის. _ 

–- აქ კალმახი ვეღარ ამოდის, იღუპება. –– გვითხრა ფერმის 
გამგემ ალექსანდრე ავალიანმა. 

მართლაც, შეხედვის შეგეშინდებათ. აქ უკვე სილამაზე ტკივილს 
და შიშს იწვევს. 

ვეება კლდის ნაგლეჯები გახორგილან და ჰადიშურას ტალღე– 
ბი მათ თავზე აბოლებული გადღაიფრენენ ხოლმე. მდინარეს კი არა, 
ქარიშხალს უფრო ჰგავს. 

საღამოს მწველავები ბინაში იკრიბებიან, სუფთა ლოგინი, მაგი- 
და და სკამები მათ კარგ დიასახლისობაზე მეტყველებს. განჯინები 

კრიალებენ, ქვაბ-ქოთნები ქათქათებენ. თუ გასულ წელს თითო 'მე– 
წეელ ძროხაზე ათას სამი ლიტრა რძე მიიღეს ჰადიშელმა მწველა- 

ვებმა, წელს იგი ათას ხუთას და ათას ექვსას ლიტრზე აიყვანეს. 

ჰადიშში, უმრავლესად, ავალიანები სახლობენ. 
მელანო ორმოცდაათი წლისაა, ილია ავალიანი კი –– ორმოცდა– 

ორის. ფიჩი და თინა –- თვრამეტ-თვრამეტის. ხოლო ტაბას ავალი- 
ანს ახლახან შეუსრულდა თექვსმეტი წელი. ვახშმის წინ ჩონგურები 
ააწყკრიალეს ქალიშვილებმა, მელანომ და ილიამაც აუბეს მხარი. 

–- ჰოი დედე შუ, ჰოუ დია შუა. –– დაიწყო ერთმა და მომეჩვე- 

ნა, რომ ეს ძველი სვანური სიმღერა ალხობდა ჰადიშურას გალიგვე– 

ბულ, კლდოვან ნაპირებს, ტყესა და თეთრ მწვერვალებს, რომელ- 
თაც, ალბათ ასეთი მხიარული სიმღერები თუ ათბობენ მხოლოდ. 

· « 
/ 

გოგი მჭედლიანმა ისევ ხაიშში ჩამოგვიყვანა რაიკომის მანქა– 
ნით. იგი კარგა ხანია მუშაობს მძღოლად. 

–- დიდი ხანია არ შეკეთებულა გზები, -- მეუბნება სევდია- 
ნად. –– ახლა ზუგდიდიდან ბაიშამდე ენგურჰესის მშენებლობა გვი– 
შველის. ამბობენ, იქამდე ფართო, საიმედო გზას გაქრიანო. მგონი 

უკვე დაიწყეს კიდეც. ჰე, მაშინ. უყურე შენ ჩვენს ტურისტება! 
მანქანა ჰაერში ნასროლ ტყვიას ჰგავს სგანეთის გზებზე, სად 

გაცივდება და ჩამოვარდება არავინ იცის. 

გოგი კი საოცარი ხელოვნებით მიაქროლებს მანქანას, ქვემოთ 
ენგური ბობოქრობს და ღელავს, გარშემო თვალწარმტაცი მთის 

კალთები ესალბუნება თვალს. ენგურჰესი უდიდესი ელსადგური იქ- 
ნება კავკასიაში. ორ 'მმაღალ მთას მეა ჩაჭედილი ენგური სოფელ 
ჯვართან შეგუბდება. მისი კაშხალის სიმაღლე გაუგონარი იქნება. 

–- სამასი მეტრის სიმაღლე ექნება კაშხალს, –– გვითხრა სოსო 

ჭკადუამ. –– წარმოიდგინეთ, სამჯსი მეტრის სიმაღლის თვალუწვდე- 

ნელი რკინა-ბეტონის ჯებირი?! 
–- მგონი ქვეყნად მსგავსი არაფერი უნდა იყოს! –- ამაყად ამ- 

ბობს გოგი. 
ხანდახან მანქანა ნაკადულებზე გადაიქროლებს. წყლის შხეფე- 

ბი გოგის სახეში სცემს. ის კი მაინც მიაქროლებს მანქანას და ვინ 
იცის მერამდენედ, სახეს სველი ცხვირსახოცით იწმენდს. 

–- ჯიხვზე თუ ნადირობენ? -- ვეკითხები, ჩვენი მძღოლი უცებ 
იღრუბლება. 

–-– ნადირობენ, –– მოკლედ მეუბნება და მერმე ნაღვლიანად 
უმატებს. –- მამაჩემი სწორედ ჯინვზე ნადირობამ დაღუპა. 

შევკრთი, თან ცნობისმოყვარეობამ შემიპყრო. შევატყვე, ვაჟკა- 
ცის თვალებში დიდი სევდა ჩამდგარიყო. მეც ჩუმად ვიჯექი და ისიც, 
ეტყობა, მოგონებებმა გაიტაცეს. ასეთ დროს ლაპარაკს არაფერი 

სჯობია, საუბარი ნაღველს უქარვებს ადამიანს. 
მეც ვთხოვე ეამბნა მამის შესახებ. 

–- მამაჩემი სეით მჭედლიანი, ორმოციან წლებში ქლუხორშა 
გადასახლდა. სამი შვილი ვყავდით დედ-მამას. მთელი ოჯახის წაყვა– 
ნა ვერ გაებედნა. ალბათ შეეშინდა, ვაითუ, უცხო ადგილს ოჯახს 
გაუჭირდესო. დედა და ორი უმცროსი ვაჟი სვანეთში დაგვტოვა, ქა- 
ლიშვილი თან წაიყვანა. 

ზაფხულობით გადმოდიოდა, წლის ნაშრომს ფულად გადმოგვი- 
ტანდა და ასე ვიყავით იმ უბედურ დღემდე, ქლუხორში მაშინ 
ბევონი იყვნე5 ჩვენები. 

ერთ დღეს, სწორედ ახალი წლის წინა ღამით, დაიჟინა თურმე, 
ჯიხვებზე წავალ სანადიროდო. 

იალბუზი, კავკასიონის კალთის მაღალმთიანი სოფელია, მის თავ– 
ზე მთა-მეფე, იალბუზია. 

ჰოდ;, ღამე იქ უთევია. დილით ჯიხვზე წასულა, ჭიუხებზე ჯიხვე- 
ბის ჯოგი დაულანდავს და გამოკიდებია. ორი მოუკლავს, მესამას 

დევნაში ყინულზე ფეხი დასხლტომია და ქარაფებში გადაჩენილა. 

სვანები მიცვალებულს უცხო მჭარეში არ ტოვებენ. ეს დიდ 
ცოდვად ითვლება, სვანისთვის სამშობლო ყველაზე ძვირფასია. 
მამა იტყოდა –– სიცოცხლის მიზანე შენს მიწა-წყალზე ცხოვრება. 
და სიკვდილიაო. იანვარში, აბა, როგორ უნდა ჩამოესვენებინათ ცხე– 
დარი მიუვალი ქარაფებიდან. 

რომ არ გახრწნილიყო, იქ მოსახლე სვანებს მიცვალებული ყი– 

ნულებში შეუნახავთ. ჩვენ კი დეპეშით გვაცნობეს უბედურება. ათი 
დღე მოვუნდეთ ყინულთა სამყაროდან ბილიკებით მის ჩამოტანას. 

თორმეტი ვაჟკაცი სვანი ება მარხილში თვითეულის სიცოცხლე 
ბეწვზე ეკიდა, მაინც არ მიატოვეს მამაჩემი ყინულეთში. არც ქლუ- 
ხორში დაასაფლავებ, თავის მიწაწყალზე უნდა მივასვენოთო, 

მთელი სვანეთი შეხვდა მის ცხედარს ხაიშში დასაფლავებას 
მგონი, კაციშვილი არ დაკლებია. 

ხალხი დაგვეხმარა, ობლობა არ გვიგრძვნია. რაიკომი თუ კოლ- 

მეურნეობა ყველა ჩვენ გვეხმარებოდა, აქამდე მოვაღწიეთ, –– §აღვ– 
ლიანად დააბოლოვა გოგიმ. 

თვალებში სისველე ჩადგომოდა. კარგია, საამაყოა, მამის სიყვა– 
რული ყოველთვის გზას უნათებს შვილებს. ამიტომ არის გოგის 
თვალი ისე გამჭვალავი და მახვილი, მის ხელში მანქანის საჭე წაღმა 
ბრუნავს, შეუცდომლად მოძრაობს, გზაზე კენჭქიც არ გამოეპარება,- 

ისე აუქცევა გვერდს. 
საღამოს უკვე ზაიშში ვიყავი. 
ოთარი ღიმილით შემოგვხვდა. 
საქმე კარგად მიდისო, მითხრა, კარგი დარი იდგა. ხაიშურა აღარ 

ბობოქრობდა, დაწმენდილიყო. მისი ლურჯი ტალღები ქვებზე ვერ– 
ცხლისწყალივით სკდებოდა და შხეფებად იფშვნებოდა. 

ორი თვის შემდეგ ოთარე თბილისში შემხვდა სწორედ იმ 

ღღეებში მოსკოვში პარტიის ოცდამეორე ყრილობა მიმდინარე– 
ობდა. 

– უკვე ვუპატაკე ყრილობას გეგმის 'შესრულება! –- მომახარა. 
მის სახეზე დიდი, ბედნიერი სინათლე კრთოდა. მეც გამიხარდა. 

მომეჩვენა. თითქოს ამ დიდ საქმეში ჩემი წვლილიც იყო. 

9, მ. ასათიანი



  

მიაბყლის სიყვარული 

უშისარი ღა გამყრიახი კაცი იყო მონადირე ბექნუ პირველი. 
მისი მუხლი ყველაზე მაღალ საჯიხვეებს სწვდებოდა, ქარაფების 
ბინადარ ნაღირს მისი ნასროლი ტყვია არ ასცდებოდა. სახლში გა- 

მოულევლად პქოსღა მარილი და ქერის ფქვილი, არჩვისა "და ჯიხ- 
ვის სორცი. სევში მობალახე მისი ხარების რქები მთის წვერებზე 
შემორჩენილ ნისლს არხევდაო, ამბობს თქმულება. ადრე დაქვრი- 

ვებულ ბეგქნუს ერთი ქალიშვილი ჰყავდა, სახელად მიაგული, მისი 
თვალები სვანეთის კამკამა ცის ფერი ყოფილა; წამწამები –– ჩამოღ- 
რუბლულ ენგურის ხევზე უფრო შავი. მიაგულის სილამაზეზე სვა- 

ნი ვაჟკაცები ლექსებს მღეროდნენ. 
სიმღერას დიდი ძალა აქვს და ამიტომ მთელ ზემო სვანეთში გა- 

სულიყო ქალის ქება. 
ლამაზი და ბრგე ვაჟკაცებია სვანეთში. მაგრამ მიაგულს გულის 

ტოლი ვერ მოეჩახა. 

ოტიას კვირიკე დღეს უნახავს მიაგული. თეთნულდის თოვლზე 

თეთრი კანი ჰქონდა ღა ნაძვის ხესავით ამოლტილი ტანი. დევის- 

ბეჭებიან ოტია თოფის ლულაზე დაყრდნობილი იდგა. ანთე- 

ბული თვალებით მისჩერებოდა ბექნუ პირველის ასულს. ნანადირე- 

ვი მოეტანა ეაჟკაცს. ვეება ხზარჯიხვი გაუტყავებლად ეგდო მის ფე- 
ებთან. სამ-სამი წყრთა დაგრეხილი რქები მეხისაგან დალეწილი მუ· 

ხის ტოტებივით ეყარა მიწაზე. მონადირეები გაოცებით ათვალიე- 
რებდნენ. 

–- ჰაუ, - გაიკვირვა მიაგულმაც ჯიხვის სიდიდე. მისი თითები 

ისე შეეხო ჯიხვის რქებს, რომ პატრონისათვის არც შეუხედავს. 
როცა წამოდგა და ზემოთ აიხედა, გააჟრჟოლა, 

სიტყვა არ უთქვამს მიაგულს, თრთოლვით გამობრუნდა და 
ნისლში აზიდულ ყინულოვან მთებს დაუწყო (ქერა. ამ ცქერამ 
მონადირეს ადუღებული ტყვია ჩაასხა გულში. არც ნანადირევის 
ქებას უგდებდა ყურს და არც მისი სილამაზით გაოცებული ქალე- 
ბის ჩურჩულს. 

ხანგამოშვებით მიაგულის მზერას, გრძნობდა და ბავშვივით 
წითლდებოდა. 

გათენებისას ფერხული ჩააბეს, მერე სავაჟკაცო ქვები ასწიეს. 

შუბლგახურებული ოტია მარგველანი ვეებერთელა მრგვალ ქვებს 
ბურთივით ათამაშებდა. 

ხალაში აღტაცების ხმები ისმოდა. „ლილე“ რომ დააგუგუნეს, 
ოტიას ბანი ხალდეშურას სათავემდე მიდიოდა. 

გულდაკოდილი დაბრუნდა სოფელში მიაგულ. ხალისი დაეკარ- 
გა, სახეზე ღიმილი გაუქრა. 

მშობელს უკვირდა აქამდე დაუდეგარი ქალიშვილის თვინიერე- 
ბა. ჯიხვივით ლაღი მიაგულ საბელჩაბმულ ცხვარივით მიჰყვებოდა, 

ახლა მამას. გუმანი აიღო ბექნუ პირველმა: მისი ქალიშვილის გუ–- 

ლი სხვა ბუდეში გადაფრენილიყო. 

–- რა მოგივიდა, გოგო? –- ყრუდ ჰკითბა. ბექნუს ეგონა, მია- 
გულ მოკრძალების გამო მაინც დაუმალავდა მამას მეხზე უფრო 
საშიშ სიტყვას. შვილმა პირდაპირ შეხედა: 

–– მამას ვერ მოატყუებს მი-აგულ. ოტიას თვალებმა და ვაჟ- 

კაცობამ მომხიბლა. 

ბექნუ პირველს თავზარი დაეცა. 

ნაღვლიანად მიაჩერდა მიაგულს, სიტყვა კი მაინც არ უთხრა და 
სატკივარი გულში ჩაიხვია. მამა-შვილი უბრად ჩავიდა სოფელში. 
ძველმა მონადირემ ქალიშვილი შინ დატოვა. თვითონ საქმე მოი- 
მიზეზა და ისევ უკან გაბრუნდა. 

გულბოღმიანი მიდიოდა ხალდესაკენ დარდისაგან სატევარი 

კბილს არ უხსნიდა. იცოდა იფარელმა მონადირემ, ოტია მარგვე- 

ლანი ცოლშვილიანი იყო. ცოლის მოღალატე კი მისი სიძე ვერ გახ– 
დებოდა. ისიც სწამდა, ვაჟკაცის თვალი ჯიხვსა და ქალის გულს 
ერთნაირად ჭრიდა და ნუსხავდა. 

–– მოვკლავ, როგორ გაბედა და მიაგულ მომინუსხა ცოლშვი- 
ლიანმა კაცმა? –– ფიქრობდა გზადაგზა. 

შხარას და აილამას წვერებზე სინათლე ჯერ კიდევ არ ჩანდა. 

ხავერდოვან ცაზე ვარსკვლავები კამკამებდნენ. სიბნელეში ხევები 
უფრო ცივად და პირქუშად გამოიყურებოდნენ. ცაში აზიდული ყი–- 
ნულის მწვერვალები თეთრნაბადწამოხურული დევებივით იდგნენ. 

ხანდახან ციდან მოწყვეტილი ვარსკვლავი გაიელვებდა და ბექნუს 
ეჩვენებოდა, რომ იგი მწვერვალებს ეცემოდა. 

სოფელ ხალდეს მისასვლელებთან მინდორზე მიშვებული შე- 
კაზმული ცხენი დაინახა. ახლოს მივიდა. ოტია მარგველანი მიწას 

დამხობოდა და ოხრავდა. დამხვდურმა მისული ვერ შენიშნა. სხვა 
საშველი არ იყო. ბექნუს გამარჯობა უნდა ეთქვა. 

ძველ მონადირეს თავის სიცოცხლეში პირველად გაუძნელდა 
გამარჯობის თქმა: რამდენჯერაც დააპირა, იმდენჯერ ენა დაება. 

იგრძნო, თუ იტყოდა, ნათქვამს გულმოსულობაც გადაჰყვებოდა, 

გაცხელებული გული გაცივდებოდა, ბოღმა გაუქრებოდა. 
რა უნდა ექნა?! მწოლარე კაცს ქურდულად თოფს ხომ ვერ და- 

ახლიდა?! 

მართალი რომ თქვას კაცმა, რა დამნაშავე იყო ოტია მარგველა– 

ნი?! სიტყვაც არ უთქვამს მიაგულისათვის. ლამაზი ვაჟკაცი იყო 

და ქალიშვილს მოეწონა. რა მოხდა ასეთი?! დღეობაზე მისმა ნანა-' 
დირევმა მთელი სვანეთი გააკვირვა. მისმა ძალ-ღონემ ქვეყანა მოხიბ- 
ლა, ვითომ მიაგულ მოუნუსხავს?! მიაგულ კი არა, ბექნუც გააოცა 
ოტიას ვაჟკაცურმა სილამაზემ. 

ამ ფიქრში იყო ძველი მონადირე, რომ ოტიამ ისე ამოიხვნე– 

შა, ხევმა ხმიანად გაიმეორა მისი ოხვრა ბექნუ გამოფხიზლდა, 
გულში ისევ შხამი ჩაუდგა. მწოლარეს ფეხი წაჰკრა. 

ოტია გადმობრუნდა, მთასავით წამოიმართა. გაოცდა, როცა მო- 
სული იცნო. უნებლიეთ გარემოს დაუწყო თვალიერება. 

–- მიაგულს ეძებსო! –- მიუხვდა ბექნუ. 
–- აქ სხვას ნუ ეძებ, მარგველანო, მართალი მითხარი, ოჯახი 

რად დამიქციე, ქალიშვილი რატომ მომიჯადოვე?! 

ოტია ისე შეინძრა, თითქოს მკერდში ხანჯალი ეტაკებინოთ.



–- რა თქვი, ბექნუ ბატონო?! 

–- მიაგულ რატომ მომინუსხე-მეთქი! 

ოტიამ წინ ორი ნაბიჯი წამოდგა, ბექნუს სახეზე დააკვირდა. 

მერე სიერცეს გახედა და წყნარად თქვა: 
–- მკითხავი და კუდიანი კი არა ვარ! მონუსხვით თვითონ მომ- 

ნუსხა მიაგულმა. ხომ ხედავ, ეზოში მოსული კაცი შინ ვერ შევ- 
სულვარ. მისმა თვალებმა საყვარელი (სოლის სახე გადამავიწყა. 
ევერ მომიფიქრებია, საით წავიდე, ბექნუ! ჭკვიან კაცს გეძახიან და 
რამე მიშველე, რამე მასწავლე, რა ვუთხრა ცოლ-შვილს, არ ვიცი! 

ძველი მონადირე მოალბო ოტიას გულწრფელმა ჩივილმა, მაგ- 
რამ არ დაიმჩნია და ყრუდ წაილაპარაკა: 

– ჰოდა, ცოლშვილიან კაც გასათხოვარი ქალისთვის ავაღ 
არ უნდა შეგეხედა. ხომ იცი, ვაჟკაცის თვალზე ჯიხვი, ინუსხება 

და თოფის სროლის მანძილზე მოდის. 
–- რას ამბობ, ბექნუ, მიაგულის ავი თვალით შემხედავს ქარაფ- 

ზე ყინული გაუცურდება და უფსკრულში ჩაიჩეხება. როგორ შე- 

მეძლო მისთვის ცუდად შემეხედა?! 

ბექნუმ მთის წვერებს გახედა. არ იცოდა, რა ეთქვა. უკეე თენ- 
დებოდა, მზე არ ჩანდა, მაგრამ მისი სხივები ოქროსფერ მდინარე- 

სავით მოედინებოდა აღმოსავლეთის კიდიდან. ნისლი მთების კალ- 
თებზე დაბერტყილიყო. უკვე ისმოდა შურთხების შორეული სტეე- 
ნა და ჯიხვების ფრუტუნი. სადღაც ყინულის ზვავები სკდებოდა 

და გრიალით ეშვებოდა ქვესკნელში. 

– იცი, რა გითხრა, მარგველანო, მიაგულ გულიდან უნდა ამო- 

იღო. ვაჟკაცი ცოლ-შვილს ვერ უღალატებს. ქვეყნის ფუძე ოჯახია 
და იმას მიხედე. თუ ის შეგერყა, სიცოცხლეც ჩაგმწარდება. ხალხის 
ყბაში თავი არ ჩაიგდო! 

ნელი და მტკიცე ხმით უთხრა ბექნუმ, მერე ცხენს მოახტა და 
ხალდეშურას ნაპირზე გაჰყვა ბილიკს. 

საძოვრებზე უკვე ნახირი ბღაოდა, მწყემსები ძაღლებს უსტ- 

ვენდნენ. ტყიდან გარეული ქათმების კაკანი ისმოდა. ოტია მარგ- 

ველანი გაშტერებული უყურებდა იფარისაკენ მიმავალ ბექნუს. 

ორი წელიწადი იტანჯებოდა ოტია მარგველანი და მიაგულის 
სახე მაინც ვერ მოიშორა. ოჯახი გაღარიბდა, ჯიხვის და არჩვის. 

ხორცი შემოაკლდა, ეზოში თივის ზვინები შემცირდა. განთქმულ 
მონადირეს ნადირობაც დაავიწყდა, ხარ-ძროხის მოვლაც. 

გამოშტერდა ვაჟკაცი. 
სადაც უნდა გაევლო, მიაგულის ლანდი თან დასდევდა. ჯიხვს 

რომ თოფს დაუმიზნებდა, მისი თვალები მიაგულის თვალებივით 

უყურებდნენ, მკლავი უდუნდებოდა ამ დროს, ხელი უკანკალებდა, 
თოფის სასხლეტი თითებიდან უცდებოდა. 

სათიბებში გავიდოდა, ცელს მოიქნევდა და შეცბუნდებოდა, 
ბალახი მიაგულის ნაწნავებად ეჩვენებოდა. სახლში შევიდოდა და 

ცოლ-შვილის შეხედვა უძნელდებოდა. 
ის კლავდა, რომ ცოლი არაფერს ეუბნებოდა. არყის ხესავით 

თეთრი ტანი ჰქონდა დარინეს. სანამ მიაგულს ნახავდა, (კოლის 

შემხედვარე ოტიას ღამეც მზე ეგულებოდა სახლში. ცოლის სი- 
ძულვილი არც ახლა შეუშვია გულში. იშვიათი რამ მოხდა, თითქოს 

დარინე უფრო შეუყვარდა, თითქოს მისი სახე და ტანი უფრო მიმ- 
ზიდველი გახდა. ხანდახან ეჩვენებოდა, რომ მიაგულ და დარინე 
ერთი და იგივე ქალი იყო. ელანდებოდა კიდეც, რომ მისი შვილე– 

ბის დედა მიაგულ იყო და არა დარინე. ფიქრში წასულს ნამდვი- 
ლად ეგონა დღეობაზე დარინე ნახა და არა მიაგული; გაორებული 
იყო ახალგაზრდა მონადირე. დარინეს და მიაგულს ერთმანეთისაგან 
ვეღარ არჩევდა. ორივე ერთ ქალად ეხატებოდა. 

მოითენთებოდა ფიქრით, ხალდეშურას მინდვრებზე გაწვებოდა, 

რძიან სამკურა ბალახს ხელს ისე უსვამდა, თითქოს მიაგულის და 
დარინეს წარბ-წამწამს ეფერებოდა. 

ერთი კი იძალა ვაჟკაცმა, ორი წელიწადი იფარისაკენ არ გაიხე– 

და. არც დღეობაზე ჩავიდა კალაში. მიაგულის მეორედ ნახვას ერი– 
დებოდა. 

მიაგული კი ყოველ დღეობაზე კვირიკეზე ადიოდა. ამ ხნის მან– 

ძილზე ცას იმდენი ნამი არ დასდენია, რამდენიც მას ცრემლი მოს- 

წყდა თვალიდან. ავიდოდა საყდარზე, ოტიას. ნადგომ ადგილზე 

დადგებოდა, მის ხელმონაკიდ სავაჟკაცო ქვებს მოეფერებოდა და 
ხალდესკენ ცქერით თვალებს ჩაიღამებდა წავიდოდნენ ყველანი, 
ის კი ისევ გასცქეროდა ქედებს, იცოდა ქალიშვილმა, მისი გულის 
მკვლელი იქ იმყოფებოდა. გულმოშხამული მამა ბოლოს ვერ მოი– 
თმენდა და დაიბუხუნებდა: 

– ადექი, გოგო, მეც ნუ მომკალ და შენი თავიც ნუ დაიტანჯე! 

ლასლასით მიდიოდა მიაგულ იფარისაკენ. 

ასე გადიოდა დრო. 

ოტია მარგველანის სოფლიდან ავი ამბები მოსდიოდა, ყველაზე 
ცუდი და შხამიანი ამბავი მაინც ერთ დღეს გაიგო მიაგულმა. 

სანადიროდ წასული ოტია მარგეელანი ჯიხვს გამოჰკიდებია, ქა– 
რაფ-ყინულზე დასწევია და თეალი თოფის ნიშანზე გაუმართავს. 

რქადაგრეხილი „ჯიხვი ციცაბოზე მღგარა, თავი ნისლეთისაკენ მო- 
ეღერებინა. ქვევით თვალგაუზომავი ყინულის ზვავები ჩანდა, ქვეს– 
კნელში ხალდეშურას წყაროების ბუდე-ფესვი ჩხრიალებდა. 

ნისლი მთის კალთიდან კალთაზე გადადიოდა თურმე. სიჩქარე 

იყო საჭირო, მალე ჯიხვს ენგურის ქაფის ფერი ნისლი დაფარავდა. 
უცებ ისევ თვალი გაშტერებია ოტიას თოფის ნიშნის გასწვრივ 

ჯიხვის დაგრეხილ რქებს კანკალი დაუწყიათ. რამდენი დააკვირდა 
ნიშანში ამოღებულ ნადირს, იმდენი თვითონაც ათრთოლდა, თურ- 
მე. ბოლოს, როცა ჩახმახისათვის თითი ამოუდვია, გაოცებულა 

გაჟკაცი! ჯიხვის თვალების მაგივრად მიაგულის თუ დარინეს თვალე- 

ბი მოლანდებია. ვეღარ გაუძლია მონადირეს: „ჰაუ, ჩემს დღეს“,––აღ- 

მოხეთქია გულიდან; თოფი ხელიდან გაუგდია, მკლავები გაუშლია 
და მიაგულ-დარინესკენ წასულა მოსახვევად. უნდო და ბოროტია 
მხარასა და აილამას კალთებზე ყინულის უფსკრულები. ისინი ცი- 

ვი არიან და სიყვარული არ იციან. დაუსაბამომი დაბადებულებს 

მზისგან გული არასოდეს გალხობიათ; ჰოდა, მარგველანს ყინულ– 
ზე ფეხი დასხლტომია და უფსკრულში გადაჩეხილა. 

მონადირეებს მხოლოდ მისი უკანასკნელი ძახილი გაუგონიათ. 
დარინეს და მიაგულს ეძახდა თურმე. 

ქმრის სიკვდილი მალე გაუგია დარინეს, ფეხშიშველს ურბენია 

ციცაბოებამდე. ფეხისგულები დაუსისხლავს ყინულის წვეტებზე 

და გახელებულს იმ ადგილამდე მიუღწევია, სადაც მხოლოდ თო– 
ფი უნახავს. 

უფსკრულში გასარკული ყინული ჩანდა, ქვევით კი ხალდეშუ– 
რას ლუღლუღი ისმოდა. 

–- ჰაუ, ოტიავ! -- ეძახდა ქალი ქმარს, –– რად მიმატოვე ასე 
უცებ, ჩემო სიცოცხლევ! დარინე ვერ გასძლებს უშენოდ! ვაი, ჩემს 

დღეს, შენს მკლავზე ღამენათევს მხოლოდ შენთან მაქვს ბინა! 

ბარბაცით ჩასულა ძირს ყინულის ზვავს ქვემოთ, იქ, სადაც 

ხალდეშურა ქვესკნელიდან გამოდის და მზეს პირველად შებედავს. 
ახლაც დევს დიდი ლოდი. იქამდე ფორთხვით მისულა დარინე. და- 
ტენილი თოფის ლულა შუბლზე მიუდვია, ჩახმახი გამოუსხლეტია 
და თვითონაც ხალდეშურას შხეფებით აბოლებულ ტალღებში ჩა- 
ვარდნილა. იმ ლოდს ქვემოთ ახლა ორი მჩქეფარე ვეძა ამოდის მი- 
წის გულიდან. ქვებზე სისხლის კვალივით აჩნია წვეთების ჟანგი. 
ამბობენ, დარინეს ცრემლებიაო. 

" 

.. 

გულმდუღარედ მოუსმენია ეს ამბავი მიაგულს, ძაძა ჩაუცვამს, 
თმები გაუშლია. ყოველ საღამოს იფარიდან გაიპარებოდა თურმე, 

ენგურის პირს აჰყვებოდა და მის მბდღვინავ ტალღებს ცრემლებს 

აფრქეევდა. 
მდინარის მარჯვენა კიდეზე ჯდებოდა; სწორედ იქ, სადაც ენ- 

გურში უზარმაზარი კლდეა ჩაგორებული; ეგონა მიაგულს, ოტიასა 
და დარინეს ტანზე ნასხურები ხალდეშურას წვეთები აქ ჩამოივ– 
ლიდნენ. მისი აფორიაქებული შხეფები მართლაც სწორედ ამ 
კლდესთან მოედინება. მის კალთებზე შედგებოდა მიაგულ, თლილ 
თითებს მდინარეში ჩაჰყოფდა და ისე ეალერსებოდა ტალღება, 
თითქოს ოტიას მკერდს ეფერებოდა. 

ახლა მთელი თავისი ბუნებით შეიყვარა ღარინე, ის დარინე, 
რომელიც მასზე უწინ შეიყვარა ოტია მარგველანმა. დიდხანს იდგა 

ენგურის პირას. 
დაჯავრიანდა ბექნუ პირველი. მიხვდა ძველი მონადირე, მისი 

ქალიშვილი მოურჩენელი სენით იყო შეპყრობილი. 

–- თავი ნუ მოიკალ,„ გოგო! –– შეელაპარაკ ერთხელ. –- 
ოტია სატირალი არ არის. ფიქრგაურკვეველი კაცი იყო, ცოლ-შვი- 

ლის მოღალატე. პატიოსანი ვაჟკაცის გულში ორი ქალის თვალმა 
არ უნდა ჩაიხედოს, ის კი... 

მიაგულმა სიტყვა არ დააცალა. 

–- მე მას კი არ ვგლოვობ, მამა, ჩემსავით ბედკრულ დარინეს 

დავტირი. 

– როგორ თუ დარინეს? –- გაოცდა მონადირე. 
–- დიახ, დარინეს ვგლოვობ, ოტია მარგველანის ცოლს. 

–- მერე, შენ ზომ ოტია გიყვარდა? 

–-კი, მამაჩემო, მიყვარდა, მასაც ზომ უყვარდა. მე და დარინე. 

ერთმა გრძნობამ შეგვაერთა, ერთი კაცის სიყვარულმა დაგვღუპა. 
მისი გულიც მხოლოდ ერთი სიყვარულის დამტევი იყო. 

–- შენ საიდან იცი, ქალო, დარინე ხომ არც კი გინახავს? 
მიაგულს ცრემლი მოადგა. 
–- არა, ატ მენახავს.ს ნეტავი ერთხელ მაინც შემეხედა. ამბო- 

ბენ, ძალიან ლამაზი იყოო. ისე კი ვიცნობ, მისმა გულმა გამაცნო. 
მისმა ფიქრმა და ტანჯვამ უხილავად დამაახლოვა, ღვიძლ დად გა– 
მიხადა. რა ვუყოთ, რომ მასაც უყვარდა ის კაცი, რომლის შეხვედ– 
რამ მე დამღუპა. მით უკეთესი! ჩვენ ორივენი ერთი ფიქრისა და 
გულისა აღმოვჩნდით, ოტიას კი ამქვეყნად არც ფეხის დასადგმელი 
ადგილი ჰქონდა და არც წმინდა ცა ეხურა თავზე. ორი სატრფო 
ერთ გულში არ დაეტევა, არ მოთავსდება. დაიღუპა კაცი და ჩვენც 

დაგვღუპა! 
გარინდული უსმენდა მამა მიაგულის გულისწუხილს. 
–- შენ რადა ხარ, შვილო, დაღუპული, შენ შენი ბედი წინ გი- 

დევს. 
–- არა, მამა, ჩემი ბედი ოტიასთან ერთად ხალდეშურას ტალ- 

ღებში დაიღუპა. 
–- მეც დაგიღუპივარ, შვილო, და ეს არის! ნუთუ შენი მამა არ 

გებრალება?! 
მიაგულის თვალებიდან ცრემლებმა ღვარად გადმოხეთქა, მამას 

მკერდზე მიეკრა. 
–– მებრალები, მამა, მებრალები. ვიცი, ჩემს გარდა არავინ გყავს. 

მარტო მე ვარ შენი იმედი. ამიტომ უნდა ვიცოცხლო, უნდა შენთან 
დავრჩე. –– ქალიშვილმა ცოტა უკან დაიხია, ბექნუს თვალებში ჩა–- 
ხედა და ჩურჩულით განაგრძო: 

–- მაგრამ ერთი სათხოვარი მაქვს, მამა «იცოდე, უარი არ 
მითხრა. 

–- თქვი, შვილო, თუკი შევძელი... 

– შეძლებ, მამა. თუ მე გიყვარვარ, ამ კლდეზე, აი, ამ ენგურ- 

ში ჩამოგორებულ ლოდზე კოშკი უნდა ამიშენო. მეც მოგეხმარები; 

ქვებს მოვზიდავ, კირს მოვზელ. ქვიშას მოვაგროვებ. ხომ ხედავ ამ 

კლდის კალთას, ყოველ წუთს მათი ნაბანი წყლით ირეცხება. მეც 

ყოველ დილით ამ შხეფებით დავიბან ხელ-პირს. ხალდეშურას წვე- 
თები შეგვაერთებს ორ დაღუპულ და ერთ დატანჯულ ადამიანს. 
ასე სჯობს, მამა, ასე კარგი იქნება. 

ბექნუ გაშტერებული უყურებდა ენგურის აქაფებულ ტალ- 
ღებს. ისინი აბობოქრებული ასკდებოდხენ კლდეს და ისევ უკან 
იჩქაროდნენ. · 

–- კარგი, შვილო, შენი ნება იყოს.  –- ოხვრით თქვა და მია- 
გულს მკლავზე ხელი მოჰკიდა. –– მხოლოდ იცოდე, ჩემო სიცო- 

ცხლევ, –– ცრემლს მოერიდე, ხომ იცი, ცრემლი ადამიანის გულს 
ჯამს. : 

ერთხელ კიდევ ჩამოთოვა ხევებში და ამწვანდა გორაკების 
კალთები, როცა ბექნუ პირველმა მაღალქონგურებიანი კოშკი ააგო. 

კლდეკალთაზე შემდგარ მის ფუძეს ბალავერი არ დასჭირებია, 
ჩრდილოეთიდან სახლიც მიაშენა, ალბათ თვითონაც. უნდოდა ქა– 

ლიშვილის ახლო ყოფილიყო. 
მშვენიერი დილა-საღამო იცის ენგურის ხევმა. დილით ნაზი და 

თხელი ნისლი დაეფინება შფოთიან მდინარეს. კლდეებს შეხლილი 
ტალღები ცას. ლაღად ესვრიან შხეფებს. მის ცივ, გიჟმაჟ ჩქერებში 

ტანხე ბროწეულდაყრილი თევზები ნავარდობენ. ამწვანებული 

მთები დილასა და საღამოს მზის სხივებით ივსება. ჩრდილოეთით 
ცივი და მკაცრი ჟინულიანი მწვერვალები დგას. გორაკებზე არყის 
ხეები, წიფლები და ნაძვები ცაში შეტყორცნილან. 

ყოველ დილით და საღამოთი ჩამოდიოდა კოშკის კალთებთან 
მიაგული. თავის თეთრ, ფაფუკ თითებს ენგურის ტალღებში ჩა–- 

ყოფდა და ფიქრს ეძლეოდა. მდინარის სიღრმეში ხანდახან კალმა– 
ხები გაიელვებდნენ. თვალი უშტერდებოდა მაშინ მიაგულს. ენგუ– 
რის აქოჩრილ ტალღებზე ჯერ თითქოს ჩრდილივით გაჩნდებოდა 

რაღაც, მერე შედედდებოდა და ოტიად იქცეოდა. ერთი შეტრიალ- 
დებოდა წყლის ზედაპირზე აჩრდილი და მერე ხელგაშეერილი მის- 
კენ წამოვიდოდა, ქალიშვილი წუხდა, მაგრამ მკლავს არ მიაშველებ– 
და. ვაჟკაცს ნაპირზე არ ამოიყვანდა, გვერდით არ მოისვამდა. 

ცოდვიანი კაცი ხარ, ორი ქალის სახე ჩაადე გულში და ორი- 

ვე დაგვღუპეო, –– ჩურჩულებდა მიაგული. 
დარინე თუ მოელანდებოდა, ხელს გაუწედიდა, თავისკენ მიი- 

ზიდავდა. მაშინ კოშკის ქონგურზე მიყურადებულ ბექნუს ესმოდა, 
როგორ ესაუბრებოდა უხილავ დარინეს მისი ქალიშვილი. 

ოქროს და ვერცხლის მარცვლის ამბავი 

კავკასიონის ყინულოვან ფერდობებზე ბევრი მდინარე იბადება. 

ისინი კამკამით ეშვებიან დაბლა. გზადაგზა ერთმანეთს უერთდები- 

ან, ჯანსა და ღონეს იმატებენ და კლდოვან ნაპირებს ისე მძლავრად 
ეზხეთქებიან, ცას და მიწას გრიალი გააქვს. 

თითქმის ყველა სუფთაა და კრიალა, მხოლოდ ერთი -–– რიონი 
არის მღვრიე. 

მთელი წლის მანძილზე ღრუბელივით მოღელავს, ზათქითა და 
ხმაურით ასკდება პიტალო კლდეებს და კოლხეთის დაბლობში ეშ- 

ვება. მისი ტალღები სწრაფია და დაუდეგარი, მისი ჩქერები ბობო– 

ქარია და საშიში. 

რაჭა-ლეჩხუმიდან წამოსული მეტივეები სულმოუთქმელად 
ებრძვიან რიონს. ვაი მას, ვისაც თვალი სუსტი აქვს, რცხილის 

ღვლერჭები, რომლითაც ტივებია შეკრული, კლდეზე შენარცხები– 
სას სკდება, ტივები იშლება, ხის მორები მდინარეს შავი ზღვისკეხ 
მიაქვს. მხოლოდ გეგუთისა და ვარციხის მინდვრებიდან დინჯდება: 
რიონი. ქვემოთ მდორედ მიიზლაზნება. აქ უკვე აღარ ეშინიათ მე- 
ტივეებს, ახლა ერთი მათგანი მხართეძოზეც წამოწვება, დანაყრ- 
დება და წაიძინებს კიდეც- გეგუთის თუ ვარციხის ჭალებიდან ფო- 
'თამდე ცალი ორთაყვირით შეიძლება ტივის დაცურება. აქ, ორივე 
ნაპირზე, წინათ გაუვალი ტყეები იყო, გაღმაც და გამოღმაც უხვად 
ხარობდა ხის სხვადასხვა ჯიში. ვარციხის, გეგუთისა და საყულიის 

ახლო-მახლო ძელქვის, რცხილისა და მუხის მაღალი ხეები ჭარბობ- 

და, ორპირის, დაფნარის და ქვალონის მიდამოებში თხმელისა და 
ვერხვის აშოლტილი ტევრები იყო, ტყეებში უხსოვარი დროიდან 
იზრდებოდა ბლის ტკბილნაყოფიანი ხეებიც. წყნარ ღამეში მდინა- 
რის ზედაპირი უფრო მდუმარე ხდებოდა. 

ეჰ, რა კარგია ამ დროს რიონის ყურება! გეჩვენებათ, თითქოს 
მის ფსკერზე უხილავი მოხუცები ისხდნენ, ჩიბუხს აბოლებდნენ და 
კვამლის თეთრ რგოლებს მდინარეს საკმეველივით უკმევდნენ. 

ხანდახან სიჩუმეს წყნარი ჩქაფანი არღვევდა. ეს ლოქოს ან 
ზუთხის მოქნეული ბოლო შეარხევდა წყლის დამდორებულ ზედა- 
პირს. ასეთ ღამეში მის უტეხ ჭალებს ნიჩბის ხმაური და მეთევზე– 
თა შეძახილი თუ შეაღვიძებდა. ადიდების შემდეგ ქვიშაში კობრი 
იცოდა. ადამის დროიდან გაუჩეხავ ტევრებში შველი და ირემი ბუ- 

დობდა, გარეული ფრინველები გუნდგუნდად დაფრინავდნენ რი- 
ონის ნაპირებზე. 

ბევრი სიკეთე იყო ამ მიდამოებში, მაგრამ ერთი დიდზე დიდი 
უბედურებაც სჭირდა: პურის მოსავალი ცოტა იყო, ხალხი ფეტვით 
და ღომით იკვებებოდა. 

შემოდგომაზე დათესილ ყანებს ადიდებული მდინარე გაზა- 
ფხულზე წალეკავდა. თუ წლის ადრიან, თბილ თვეებში ჩააგდებ- 
დნენ ხნულში მარცვალს, აპრილში ნამქერად მოვარდნილი აბობოქ- 
რებული მდინარე ისევ თავისას იზამდა: ხან კაცის სიმაღლე შლამს 
გადააფარებდა და ხან ქვა-ღორღით აავსებდა ყანებს წვალობდა 
გლეხკაცი, განა შეიძლებოდა უპუროდ ცხოვრება? 

თონეში გამომცხვარი თბილი პურის სუნი სანატრელად ქცეუ- 
ლიყო რიონის ჭალების ბინადარი ქართველი კაცისათვის. მდინარის 
მარჯვენა ნაპირზე, სადაც ადამიანის თვალის სინათლის მანძილზე 
ფართო ჭალებია გადაშლილი, ორი-სამი საუკუნის წინათ ერთი 
ოჯახი ცხოვრობდა. 

ქმარს ბეგთა ერქვა, ცოლს –– ვარსკვლავისა. ქმარი ღომს თესავ- 
და, უმეტესად მაინც თევზს იჭერდა, ცოლი ბაღ-ბოსტანს უვლიდა. 

განთქმული მეთევზის მეუღლე ვარსკელავისა ენით უთქმელი 
ლამაზი ყოფილა. 

თურმე ლორთქო ჭადარივით აშოლტილი ტანის ქალი იყო, თმები 

ოქროსფერი და ხშირი ჰქონდა, თვალები –– ლურჯი, როგორც '·იმ 

შორეული ზღვის ფერი, რომლის ნაპირებიდანაც მოიყვანა ბეგთამ. 
საოცარ ამბავს ჩურჩულებდნენ რიონჭალელები. თუმცა ჯერ თვა- 
ლით არავის ენახა, მაგრამ სოფლად ნამდვილად სწამდათ, რომ მას 
ერთი ძუძუსთავი ოქროსი ჰქონდა, მეორე –– ვერცხლისა. არავინ 
იცოდა, სად შეეყარა ბეგთა ასეთ ქალს?! ან კი საიდან გაიგებდნენ? 
მეთევზე კაცი იყო ბეგთა და, როგორც ამბობდნენ, მისი ნავი ქვეყ- 
ნის ყველა ზღვაზე იყო ნაბორიალევი. მისი ნავის ძირზე ძველი მე– 
თევზეები უცხო ზღვების კენჭებს ნახულობდნენ. 

სიჭაბუკიდანვე წლობით იკარგებოდა რიონქალელი მეთევხე. 
სოფელში ხმა იყო დარხეული: დიდი ზღვების ქალაქ-ბოღაზებ- 

ზე, ყველგან ძმაკაცი და მასპინძელი ჰყოლია. 
იმასაკ დასძენდნენ, ხონთქრისა და იმპერატორების ზღვათა 

უფროსები მისი ფიცნაჭამი მეგობრები არიანო... ასე იყო თუ ისე, 

ბეგთას სწორუპოვარი ქალი ჰყავდა ცოლად. 
სხვანაირი ვარსკვლავები იცის რიონჭალების ხავერდოვანმა ცის 

გუმბათმა. ამ მობრდღვიალე მნათობთაგან ზოგი დიდია და ზოგი 
პატარა. ზოგს შვიდი მოლაპლაპე სხივი აქვს გაწვდილი სივრცეში, 

ზოგსაც –– თერთმეტი. ბევრი ყოველღამ ერთ ადგილიდან გიცქე– 
რის, ზოგი ხან მოჩანს და ხან არა. ღამით, როცა ჭალები კალიების 

გამაყრუებელი ხმებით ივსება, გეჩვენება ვარსკვლავებიც ხმია- 

ნობენო. 
ფიქრობდნენ, ბეგთაც სწორედ ვარსკვლავთა ამ ციალით იკე- 

ლევდა გზას უცხო ქვეყნებში. 
სოფელს ყოველთვის დიდი ფიქრი და აზრი აქვს. და ამბობდ- 

წენ, ვარსკვლავისა მის მეუღლეს სწორედ ამიტომ შეარქვესო. 

თუ კაცი უფრო ბეჯითად დაუგდღებდა ყურს რიონჭალელებს, 
იმასაც გაიგებდა, თითქოს ვარსკვლავისა ციური ქვეყნებიდან მოე- 

ყვანოს ქმარს. 

„ჩვეულებრივ ქალს რა უგავს? -- ჩურჩულებდნენ სოფელ- 
ში, იგი იმ ვარსკვლავის ქალიშვილი ყოფილა, რომელსაც ერთი 
სხივი ოქროსი აქვს, მეორე –– ვერცხლისა, ჰოდა, ძუძუსთავებიც 

ოქროსი და ვერცხლისა გამოჰყოლია. 

სოფელმა კარგი ქალის სიყვარული იცის და ამიტომ რჩეულ 
ვაჟკაცებს საოცნებოდ გადაექციათ ვარსკვლავისას სახე და ტანი. 

შავწამწამას ყელზე გიშრის კრიალოსანი უყვარდა. კაბის საკელო 

ოდნავ დაბლა ჰქონდა თურმე და მისი ყელ-კისერი ანთებული კე- 
ლაპტარივით ღვრიდა სითბოსა და ელვარებას. შენიშნა ზღვისგაღ- 
მელმა ქალმა ახალგაზრდების ტრფიალი, მაგრამ აინუნში არ ჩააგ- 

დო, წარბიც არ შეიხარა. თავდაჭერილი ჩანდა: ამაოდ არავის გაუ- 
ღიმებდა. მისი თეალის შუქი ქმრის მკლავებს იქით ჩრდილით 'იყო 
დაბურული. ბეგთას სახის იქით ღამე ეგულებოდა, თუმცაღა ვაგ- 
ლახად ვინ გაუბედავდა ბეგთას მეუღლეს ავი თვალით შეხედვას? 

დრო გადიოდა. ცხოვრობდნენ პატიოსანი შრომით, ხვალინდე- 
ლი დღის ჭირსა და სიხარულს მომზადებული ხვდებოდნენ. 

მალე ტყუპი ქალ-ვაჟი გაუჩნდათ. 
ორი აკვანი დაირწა სახლში. ერთი ვერცხლისფერი იყო, მეო- 

რე –– ოქროსი. ვარსკვლავისაც პატარა სამფეხა სკამს შუაში ჩაიდ- 
გამდა და ერთს ერთ ძუძუს აწოვებდა, მეორეს -– მეორე ძუძუს, 
ერთი ხელით ერთ აკვანს არწევდა მეორეთი ––- მეორეს. მეზობ- 
ლებმა ახლა საკუთარი თვალით დაინახეს, ზღვისგაღმელ ქალს ძუ- 
ძუსთავები მართლაც ოქროსა და ვერცხლისფერი ჰქონდა. 

ჭალებიდან ბულბულების სტვენა და კაკბების კაკანი ისმოდა. 
ეზოში ხოხბები დაფრინავდნენ. აივნის თავზე მერცხლები ბუდობ- 
დნენ. ეზოს გადაღმა, უტეხ ჭალებში ირმები და შვლები ფრუტუნებ- 
დნენ. 

დღითი დღე იზრდებოდნენ ბავშვები რიონის ტალღების დუე- 
დუნში. ტევრების შრიალსა და ფრინველთა ქღურტულში. 

ი / 

წინა ღამით რიონის ჭალებში ქარიშხალი დატრიალდა: ღომისა 
და სიმინდის ყანები ისე მიაწვინა, მოსამკელად აღარ ვარგოდა. ნა- 
პირზე მიბმული ნავები დაწყვიტა. გასავათებული მეთევზეები დი- 
ლით მღორე ადგილებში ეძებდნენ წუხანდელ დანაკარგს. 

ბეგთას კი მთელი ღამე ყურიც არ გაუბერტყავს. თხელ ფშანებ- 
ში შეფარებული მისი ნავები მაგარ კაუჭა ბოძებზე იყო მიბმული. 
იცოდა განთქმულმა მეთევზემ, როგორ მოევლო სარჩო-საბადებ- 

ლისათვის. 
– აბა, თვალო, –– ეტყოდა მეუღლეს, –– მკლავის სიმსხო ყაჭი 

დაგრიხე, არ გაწყდეს, თორემ წყილს მინდობილი კაცი სიცოცხლე– 
საც წყალს გაატანს! ! 

ვარსკვლავისაც დაუზარებლად გრეხდა ყაჭის თეთრ შულოებს.



ბეგთა თავისი ხელით სინჯავდა აბრეშუმის ბაწრებს. ორფად ამარ- 
ყუჟებდა და ნავის ცხვირებს გამოუსკვნიდა. 

–- აი, შენი ჭირიმე, ვარსკვლავისა, რიონი ამირანის წყარო ფე- 

სვიდან ამოჩხრიალებს თურმე, თვითონაც ამირანის ძალისაა, მას– 
თან ხუმრობა არ გამოდგება. –– ვარსკვლავისა ვარდი გადაეყრე–- 

სოდა სახეზე. იცოდა ცოლმა, მუდამ ჩუმი კაცი მასთან ენაწყლია–- 
ობდა. 

გათენებას ერთი ძილისპირი უკლდა, როცა ბეგთამ ნავები ახ- 
სნა და პალიასტომისაკენ ჩაისრიალა. 

წუხანდელი ღრუბლები აღარსად ჩანდა. სუფთა, ლურჯი (ცა 
ვარსკვლავებით იყო მოჭედილი. დილის ნიავი ქროდა და მდორე- 
ებში ვარსკვლავები ისე კანკალებდნენ, თითქოს ცას ვიღაცის უხი- 
ლავი ხელი არხევსო. მეორე ნავზე ბეგთას ბიჭი იჯდა. 

შვილს არ იშორებდა ბეგთა. 
ჩვიდმეტი წლის შალვა მამას ეჯიბრებოდა მენავეობაში, ამ დი- 

ლითაც ნავის ბოლოზე მოერთხა ფეხი და ნიჩბებს გამოცდილი ვაჟ- 

კაცივით უსვამდა. 
–- მამი, შეხედე, რამხელა ფრინველი ზის ეგერ, იმ ტირიფზე! 

--- ტირიფი კი არა, თხმელაა, შვილო, ხომ ხედავ, ფართო ფოთ- 
ლები აქვს. –-– ეშმაკურად იღიმებოდა ბეგთა. 

– არა, ტირიფია, მამა. ახლავე დაგიმტკიცებ. –- სანამ ბეგთა 
რაიმეს მოიფიქრებდა, შალვას ნავი ისარივით მიცურავდა ნაპირისა- 

კენ. ფრინეელს ხელის აქნევით ააფრენდა, ნავიდან ჩამოამტვრევდა 

ტოტს. მამას წამოეწეოდა და გადაუწვდიდა. 
–- აი, შეხედე, მამიკო, ხომ ტირიფია, ზომ კარგი თვალი მქონია? 

მამა ეშმაკობას არ დაიმჩნევდა და თავისთვის ჩაიბუხუნებდა: 
–- კარგი. შვილო, კარგი, ღმერთმა მისი სინათლე გაგიმახვი- 

ლოს. 
ასე თამაშ-თამაშით მისრიალებდნენ ნავები დანიშნულ ადგი- 

ლამდე. ისევ ღამე იყო. მხოლოდ რიონის ზედაპირი ლაპლაპებდა. 
ეს ალბათ დღისით ცისგან ბოძებულ სინათლეს ახლა უკან უბრუნებ- 
და ქვეყანას. რამდენად უფრო ნათდებოდა ცის გუმბათი, იმდენად 
ვერცხლისფერს იდებდა წყალი. მალე ფშანებიღან ფრინეელთა 
ხმებმა იმატა. ტევრებში ცხოველები აფრუტენდნენ და ცოტა ხან– 
ში კავკასიონიდან მზის სხივებმაც გაღმოიხედეს. ნისლში გახვეული 
რიონი ვარციხიდან შავ ზღვამდე ვერცხლისწყლის მდინარეს ჰგავ- 

და. წინაღამით დაგებულ ანკესებს დილამდე ამოუარა ბეგთამ. ზოგი 
ცარიელი დახვდა, ზოგან ჭიჭყინები ამოხსნა. 

– აბა, შალვა, –– დაუყვირა შვილს. –– ნავით მომეშველე! 

შალვამ ნავი წისქვილის ქვასავით: ადგილზე შემოაბრუნა და მა- 
ნისკენ წამოვიდა. შეხედა ბიქმა ბაწრის ქაჩვით ბეგთას შუბლის 
ძარღვები წურბელებივით დაბერვოდა, გაშავებოდა. თავისი ნავი 
სწრაფად გამოაბა მამის ნავს და თვითონაც მასთან გადაჯდა. ახლა 
ორივე ჩააფრინდა ბაწარს. 

–- დიდი ღლავია, ბინადარი ღლავი. –– ჩასჩურჩულა მამამ. 

–- რა იცი, შეიძლება სხვა რამე მოედო ანკესს! –– არ დაუჯე– 
რა შვილმა. 

–- არა, ასე ძლიერად მხოლოდ მან იცის ჭიდილი, ნელნელა 
უნდა გავიტყუოთ ნაპირისაკენ. 

ბიჭს მამისაგანვე ჰქონდა გაგონილი, რომ ბინადარი ღლავი იშვი– 
ათად მოეკიდებოდა ანკესს და, ამიტომ, ეტყობოდა, მაინც არ დაი- 

ჯერა მისი ნათქვამი. 

–- აკი ამბობენ; ადგილის ლოქო ანკესს არ ეკიდებაო. 

–- ათასში ერთხელ ტყუვდება, როცა ძალზე მშიერია და ან- 
კესს თევზი ახლოს დაუწყებს ფართხალს. 

შალვამ ნელ-ნელა გააცურა ნავი ნაპირისაკენ. ბეგთა ხან მიუ49- 
ვებდა ანკესს და ხან მოკლედ აიკრეფავდა ხელში ბაწარს, როგორც 
იქნა, წყლის კიდეზე გავიდნენ. 

ბაწარი ნელ-ნელა დაიმოკლეს. თევზი ახლა უფრო თვინიერად 
მოჰყვებოდა. ცოტა ხნის შემდეგ წყლის ზედაპირზე მისი ვეება თა- 

ვი გამოჩნდა. 
–- აბა, სწრაფად. წალდი მომაწოდე! –– დაუყვირა მამამ შვილს. 

თვითონ ბაწარე ტირიფს შემოახვია, მეორე ბოლო შვილს მიაწოდა 

და წყალში წელამდე შეტოპა. 
თევზის ვეება შავი თავი, ნავის გადაბრუნებულ ძირს რომ მოჰ- 

გავდა, ისევ ზედაპირზე ქანაობდა. ნელა მიეპარა და მთელი ძალით 

დაჰკრა გაალმასებული წალდი. შვილმა მეტი ვერაფერი დაინახა.. 

მოულოდნელად წყლის უზარმაზარი ტალღა სვეტივით ავარდა ცა- 

ში. თევზმა ისე გაიწია, ტირიფმა თრთოლა დაიწყო. ცოტა ხნის 
შემდეგ ისევ დაწყნარდა რიონის ზედაპირი. ბეგთა ტალღას შორს 
გადაეგდო და ახლა ცურვით მოიწევდა ნაპირისაკენ. მდინარე სის- 

ხლით იყო შეფერილი. მიხვდა შალვა, ეს თევზის ჭრილობიდან 
იყო. მალე ნახევრად მკვდარი ღლავი ნაპირზე გამოათრიეს. 

შვიდი წყრთა გადაზომა ბეგთამ თევზის თავიდან ბოლომდე. 
– ორ კოდ ღომს ვიყიდი ამის საფასურით და დედა-შვილს. 

კარგ საკაბეებსაც ჩამოვუტანო! ––- ამაყად თქვა წყლით გალუმ- 
პულმა. დილით ისევ ჩააგდეს ბადეები და თევზით სავსე ორი ნავი 
შავი ზღვისაკენ გააქროლეს. 

ვეება ღლავმა მთელი ნავსადგური გააკვირვა ბეგთამ ახალ–- 
გაზრდების დახმარებით თევზი მაღალი ვერხვის ტოტზე ბაწრით 
გადმოჰკიდა. აუარებელი ხალხი მოაწყდა მეთევზეს. ევაჭრებოდ– 
ნენ, ვერ რიგდებოდნენ, ქოთქოთებდნენ. 

ნავსადგურში დიდი თეთრი გემი იდგა. კარგად ჩაცმული გოგო– 
ნა უდარდელი კისკისით გადმოვიდა გემის ხიდიდან. ხალხის ყუ- 
რადღებამ მისკენ გადაინაცვლა, მამა-შვილს ეს ეწყინა და თვითო- 
ნაც ქალიშვილისაკენ შებრუნდნენ. 

ორივე გაშეშდა. გოგონა გაჭრილი ვაშლივით ჰგავდა ვარსკვლა– 
ვისას. არა, მარტო ვარსკვლავისას კი არა, ცაბუსაც გავდა, შალვას 
ტყუპს, ბეგთას ქალიშვილს. 

როცა გოგონა რაღაც ჩაიჟღურტულა, შალვას ჟრუანტელმა 

დაუარა, უცხო ქალიშვილს ხმაც მისი დედისა და დისა ჰქონდა. 

უნებლიეთ თვალებზე მოისვა ხელი. ჯერ ეგონა, მომელანდაო, 
თვალი რომ გაახილა, გოგონა უკვე ვერხვის წინ იდგა და თევზს 
ათვალიერებდა. სქელი თაფლისფერი თმა ბეჭებზე ეყარა, წარბ- 
წამწამთა ჩეროდან დიდრონი, ლურჯი თვალები უკამკამებდა. 

ჰაუ, –- გაიკვირვა მან და ღლავს ბოლოზე მოუცაცუნა ხელი- 

შლამივით სქელმა ქონმა ლამაზი თითები შეუსველა. ეს კი არ მოე– 
წონა. სხარტად შემობრუნდა, ცვრიან ბალახს ხელი გაუსვა, ქონი· 
მაინც ვერ მოიშორა. შალვამ ახალუხის კალთა გაუწოდა. 

–- შეიმშრალე, –– წყნარად უთხრა, –– სველი ბალახი თევზის 
ქონს ვერ მოაცილებს, –– გოგომ პირდაპირ შეხედა. 

–- ეს თქვენ დაიჭირეთ? –- ღიმილით ჰკითხა და ახალუხზე თი– 
თების წმენდა დაიწყო. 

–- მამაჩემმა და მე ერთად დავიჭირეთ, -– ამაყად მიუგო ბივჭ- 
მა, –– ბევრი გვეომა, მაგრამ მაინც ამოვათრიეთ. 

სადღაც შორს, ზღვის ჰორიზონტზე ნავები გამოჩნდა. მეთევ- 
ზეების ძახილი ნაპირამდე აღწევდა. ეტყობა, გოგონას ისინი შალ- 
ვას ამხანაგები ეგონა. 

– იმათაც ასეთი თევზები მოჰყავთ? 
შალვამ ჰორიზონტისაკენ გაიხედა. კარგა ხანს უცქირა და ისევ 

ქალიშვილს მიუბრუნდა. 
–- ვინ იცის, მაგრამ ასეთ ღლავს ისინი ვერ დაიჭერენ. ეს 

მდინარის თევზია. სხვა გემო აქვს, შეუდარებლად გემრიელია. 

– მდინარის თევზია? –-– არ, ტყუილია, მდინარეში ასეთი 
თევზი სად იცხოვრებს! 

შალვას სიწითლემ გადაჰკრა. 
– ტყუილი რა საკადრისია, ჩვენთან ტყუილს ქალებიც არ ამ- 

ბობენ. –– გოგონას თვალები აუბრიალდა. ეწყინა ვაჟის ნათქვამი. 
–- ჩვენთან კი, პირიქით, ვაჟებიც არ ამბობენ ტყუილს,––-გა- 

მოსცრა უცებ. ბეგთა ხმას არ იღებდა, გულდასმით უსმენდა ქალ- 
ვაჟის საუბარს. 

უკანასკნელმა პაექრობამ სიცილი მოჰგვარა. 
– უკვე ჩხუბი დაიწყეთ, მე მეგონა, ერთმანეთს მოეფერებო- 

დით, დამეგობრდებოდით, თბილ სიტყვას ეტყოდით. –- ქალიშვი- 
ლი მკვირცხლად შემობრუნდა მისკენ და დააცქერდა. 

–<- თქვენ მამა ხართ? ეს თევზი მართლა მდინარისაა? 
–- სწორედ ისევე, როგორც ეს ბიჭი ჩემი შვილია. 
გოგონა გაჩუმდა, ტუჩები მოკუმა, დაიჯერა ნათქვამი, მერე 

შალვასკენ შებრუნდა და თითქოს თავისთვის თქვა: 
–- არ მეგონა, თუ ასე დიდი თევზი მდინარეში დაეტეოდა. 

თქვენ მართალი ყოფილხართ. 
გემზე ზარი ჩამოკრეს. ქალიშვილი შეკრთა და თავისი პატარა 

ხელები აჩქარებით გაუწოდა ვაჟს. 
–- მე უნდა წავიდე, მშვიდობით. 

–- მიდიხართ?! 

–- მამობილს ვაცილებ. უცხო ქვეყანაში მიდის სავაჭროდ. 
–- სადაური ხარ, შვილო?! 

–- არ ვიცი, აი, იმ კაცმა გამზარდა. 
გემის ცხვირზე ფართოწვერულვაშიანი კაცი გადმოდგა. –– მისი 

მდღიდრული ტანსაცმელი მზის სხივებზე ბზინავდა და ბრქყვია- 
ლებდა. 

-- მზია, სად დამეკარგე, გოგო? -–– გოგონა სირბილით გაექანა 

გემისაკენ. 
ბეგთა და შალვა შესცქეროდნენ როგორ ეამბორა იგი მა- 

მობილს და ყურში რაღაც ჩასჩურჩულა. 

მამობილი შემოტრიალდა და დაჟინებით დააცქერდა მეთევზე– 
ებს, მერე ხიდზე შედგა და მათკენ წამოვიდა. 

–- გამარჯობათ! –– დინჯად მიესალმა ბეგთას და შალვას. 

ორივემ პატივისცემით დახარა თავი. 
– კარგი ნადავლით ჩამოსულხართ. –– თევზი კარგად შეათვა- 

ლიერა. –– რიონის ბინადარია? 

– დიახ, ქვალონს ზემოთ მოვიხელეთ, ბატონო ჩემო, –– დის- 
ჯადეე უპასუხა ბეგთამ. 

–- რას აფასებთ? 
– რასაც ინებებთ, რასაც თქვენი სინდისი გეტყვით, –– თქვა 

შალვამ. 
ბეგთამ არაფერი უთხრა შვილს. ვაჭარი კი ღიმმორევით დააც- 

ქერდა. 

– რა გქვია, ვაჟკაცო, სიტყვა-პასუხი კარგი გქონია, ვაჭრობის 

ენა გცოდნია! „ 
– ვაჭარი პირველად “თქვენ გნახათ, ბატონო, –– გაიცინა 

ბეგთამ. 
–- შალვა, ბატონო ჩემო! –- სხარტად მიუგო ვაქმა. მამობილს 

უკან მდგარი მზია ისევ გაოცებით უყურებდა. 
– რა ლამაზი ყმაწვილი ხარ, –– ამბობდნენ მისი თვალები, – 

შენისთანა ჯერ არავინ მინახავს. თევზიც მიტომ ვიყიდე, შენი ნა- 
ნადირევი. 

–- ჯაბანი ბიჭი არა ვარ, მაგრამ შენ მაინც უკეთესი ხარ, –– ამ– 

ბობდა შალვას სახე. 

–- ჰა, აიღე, –– გაუწოდა ვაჭარმა ბეგთას შავი პატარა ქისა. -- 
შიგ საკმაო ვერცხლია. მომეწონე და, როცა დავბრუნდები, გინა– 

ხულებთ.დ თევზი კი აი, იმ სახლში მიიტანეთ. –– ზღვისპირას 

მდგარ დიდ ოდაზე მიუთითა, –- მზია გაგიძღვებათ. აბა, შენ იცი, 

როგორ უდიასახლისებ სტუმრებს, -– მიუბრუნდა იგი შვილობილს. 

გემზე ისევ დარეკეს. ვაჭარმა მამა-შვილს ხელი ჩაპოართვა და 
კიბეზე ავიდა. 

–- აბა, წავიდეთ, –– მიუბრუნდა გემის წასვლის შემდეგ მზია 

შალვას, –– ურემი მოვიყვანოთ. 
ბეგთამ სიჟვარულით გააყოლა თვალი ქალ-ვაჟს. 
–- ვარსკვლავისამ და ცაბუმ რომ ამ გოგოს შეხედონ, თავის 

თავს შეიცნობენ. ნეტავი სადაურია? ვინ იცის, შეიძლება ესეც 
ზღვის იმ ნაპირიდან არის მოყვანილი, საიდანაც მე ვარსკელაგისა 
გამოვიტაცე. –– თვითონვე უპასუხა ბეგთამ თავის ნაფიქრალს. 

ბევრჯერ ჩაიტანა თევზით სავსე ნავები ნავსადგურში მამა-შვი- 
ლმა. მზია ყოველთვის დანიშნულ ადგილზე. ხვდებოდა შალვას. 

– დედა და ცაბუ ხომ კარგად არიან? – შეზვედრისთანავე 
ეკითხებოდა. 

– კარგად არიან, მოგიკითხეს, მოსაკითხიც გამოგეგზავნეს. 

სუფთად გახვეულ ტკბილისკვერს და ჩურჩხელებს გადასცემ- 
და და დაატანდა: –- მამობილისა რა ისმის? 

–- ვერაფერი გავიგეთ, რაღაც უბედურება უნდა იყოს ჩემს 
თავს, –– ნაღვლიანად იტყოდა ქალიშვილი. 

მართლაც, ერთხელ მზია შავებში გამოწყობილი დახვდათ. მისი 

მამობილის გემი აღელვებულ ზღვას ჩაენთქა პატრონთან ერთად. 
დარჩა მარტოდმარტო. 

ბეგთამ გადაწყვიტა სარძლო სახლში წაეყვანა. 
– გატყობთ, ერთმანეთი გიყვართ, –– ეუბნებოდა ბეგთა დამო- 

რცხვებულ ქალ-ვაჟს. –– ქორწილს გადაგიხდით, თქვენც გაბედნიერ- 
დებით და მეც გამაბედნიერებთ. 

ცაბუს სილამაზეზე ლექსებს თხზავდნენ გამოღმა საყულელი 
და ბაშელი ახალგაზრდები, წყალგაღმა ვარციხელი და საჩინოელი 

ვაჟკაცები. 
დედის სილამაზეს მამის ეშხი და მარილი დაემატაო, –– ამ– 

ბობდნენ რიონჭალელები. თვითონ ცაბუ ჯერ კიდევ გულგრილად 

უყურებდა ახლად წვერულვაშაშლილ ყმაწვილებს. 
იმ დღეს ღომს ცეხვავდა ეზოს ბოლოში, წყლის საცეხველზე. 

დროგამოშვებით ქვის როფზე მძიმედ დაცემული ხის ბაგაბუგი 
მოისმოდა, ჭეშკართან ცხენოსანი გაჩერდა. სტუმარს თეთრი და– 
რაიას ყაბალახი ისე მოეხვია, თითქოს სახეს უმალავდა ვინმეს. 

– წყალი დამალევინე, ჩემო, დაია! –– მოესმა ხმა, ცაბუმ ჭი- 
დან ახალი წყალი ამოიღო და ნისკარტა დოქით მიართვა უცხო 
სტუმარს. 

თეთრყაბალახიანი ჩამოქვეითებას არ აპირებდა დოქს. ხელი 
დაავლო და პირთან რომ უნდა მიეტანა, მკლავი ისე გაუშეშდა, 
თითქოს ქარი გადგომოდეს, 

–- ვისი ხარ ასეთი ლამაზი? –– უნებლიეთ აღმოხდა მას. ცაბუს 

ლოყებს მწიფე ბროწეულისფერი დაედო. 
– თუ ლამაზი ვარ, ჩემთვის ვარ, შენ რას გიშავებ. 
–- ვაი ჩემს თავს, კი არ მიშავებ, თვალი ამიხილე, ქალო! 

ცაბუს წყენა დაეტყო. 
–- ჭკვიან კაცს ენამ წინ არ უნდა გაუსწროს! 
–- შენს შემხედავს ჭკუა კი არა, სულიც აზოძგრება, გენაცვალე! 

ბეგთა და ვარსკვლავისა ბოსტანში მწვანილს მარგლავდნენ. ლა– 
პარაკი რომ შემოესმათ, ალაგეზე გადმოაბიჯეს და წინ ეზოში გა- 

მოვიდნენ. 
შეხედა თუ არა ბეგთას, სტუმარს ფერი ეცვალა, სახეზე ყაბალა– 

ხი ჩამოეშალა. 
– აპჰუ,-- აღმოხდა გულიდან -- ახლა მივხვდი, ვის ეზოში 

ჩაფლულა ჩემი ბედი. ცაბუ ყოფილხარ, ცაბუ! 

ქალიშველმა ბრიალა თვალები შეანათა და მოულოდნელად გა– 
ყუჩდა, გაირინდა. ან როგორ არ გაყუჩდებოდა! მის წინ ულამაზე– 

სი ვაჟკაცი იდგა. წაბლისფერი ულვაში ტუჩ-კბილამდე ჩამო ფშლო– 
და. ავარვარებული ლოყები და შუბლი ოფლს დაეცვარა. 

–- ავად ყოფილა, საწყალი, –– გაიფიქრა და შეეცოდა ვაჟკაცი. 
–- მობრძანდით, დაისვენეთ, –– ჩაიჩურჩულა ახლა. 
ვაჟი მიხვდა ქალის მოთვინიერების მიზეზს. 
–- ავად ვარ, ცაბუ, სამი დღეა სიბრძნის კბილმა ამომჭრა და 

გამათავა კაცი. დალაქთან მივდიოდი ამოსაღებად. 

–- სიცხე თუ გაქვს, დალაქი კბილს არ ამოგიღებს, – ახლა 
გულშემატკივრად უთხრა ცაბუმ. 

ბეგთა ცოლთან ერთად მიუახლოვდა სტუმარს. არც ვარსკვლა- 
ვისა ენასა ალბათ ახალგაზრდას. გააოცა მისმა სილამაზემ და ქა- 
ლიშვილთან საოცარმა მსგავსებამ. 

–- თქვენი სიცოცხლე, ბატონო ბეგთა. 

– ეზოში შემოსული სტუმარი ცხენიდან როდი ამბობს, ყმა- 

წვილო, გამარჯობას, – უნდა ჩამოხვიდე, პური გატეხო, მოიჩრ- 

დილო, ღვინო დალიო. ' 

ვაჟი დაქვეითდა. მდაბლად მეესალმა მეთევზეს და მის მეუღ- 
ლეს. მერე თვალი გამართა და თითქოს თავისთვის ჩაილაპარაკა: 

– ქალბატონო ვარსკვლავისს გამეგონა ღვთისმშობელი ერ- 

თადერთი ვაჟის დედა იყო, ქალიშვილი თუ ჰყავდა, ეს კი აღარ 
ვიცოდი. 

ბალახებში ციცრებმა დაიჭახპახეს და ღობეზე გადაიფრინეს. 

შორს რიონი დუდუნებდა. 
ბეგთა სახლში აუძღვა ახალგაზრდა სტუმარს. 
–- შენე სახელი გამეგონა, –– ეუბნებოდა ყმაწვილკაცს. –– ისე 

კი არ გიცნობდი. 
იქ, სადაც მდინარე სულორი რიონს შეერთვის, გრძელი და 

ვიწრო ჭალებია გაშლილი. ორ წყალშუა ღომის ყანები შრიალებენ 

და ნიადაგ გლეხების შეძახილები მოისმის. 
სოსო ნაფეტვარიძის სახლი სწორედ ამ ჭალის ნაპირზე იდგა. 

ახალგაზრდა გლეხი მთელ საჩინოში განთქმული მეურნე იყო. მისი 

ღომისა და სიმინდის ყანები სხვისაზე მძიმე თავთავს იკეთებდა. მისი 
წყვილი წაბლისფერი ხარი, ორ-ორ წყრთიანი კერასხებივით მაღ- 
ლა აწეული რქებით, სოფლის სიამაყე იყო. მისი ბედაური -- მა- 
რულები პირველი ფალავანი ის რომ ღომით დატვირთულ 
ჩელტიან ურემს კოფოზე დაუჯდებოდა და „ჰიმ-მოოს“ დასძახებ- 
და, სოფლის ულამაზესი ქალწულები მხოლოდ ერთს ნატრობდნენ: 
ნეტავი სოსოს ცოლობის ღირსი გაგვხადაო. 

ბეგთასავით აზატი გლეხი იყო. მშობლები ადრე დაეხოცა და 
ობოლმა ბიჭმა თავისი შრომით გაიკაფა ცხოვრების გზა. მის კოხ- 
ტად ამოქობილ თეთრ ღაზლის წინდებზე ამოსხმული, თეთრთახმე– 
ბიანი ქალამანი მნახველს თვალს გაუშტერებდა. 

150



ხვნაშიც სხვა ეშხი ჰქონდა და მკაშიც- 
ოცდაორი წლის ჭაბუკს მეზობელი გლეხები რჩევა-დარი- 

გებისათვის მიმართავდნენ, კავ-ურემსაც თვითონ თლიდა და ღობე- 
ჭიშკარსაც თავისი ხელით აკეთებდა მუღამ სუფთა ახალუხზე 
ხუთღარიანი შავქარქაშა ხანჯალი ლამაზად ეკიდა, ჭიდაობის დროს 
მისი გარეკაური მუხას მოტეხდა, ამიტომ ეამაყებოდათ სოფლის 
ახალგაზრდებს მასთან მეგობრობა. არა ერთი ქალიშვილი ოხრავდა 
ჩუმად მისი შემხედვარე. მართალია, თავადაც ბევრს უღიმოდა, მა– 

გრამ მისი გული ჯერ მართალი და ნამდვილი გრძუობით არ შერხე- 
ულიყო. და აი, მოვიდა მოსასვლელი. რაც ცაბუს თვალი დაადგა, 
ძილი წაერთვა, მოსვენება დაკარგა. დილით ეზოში გამოვიდოდა 
და ცაბუ ელანდებოდა. ალვის ხე ცაბუს ტანი ეგონა. ყვავილებს 
დახედავდა და მისი ყელ-კისერი ეჩვენებოდა. (კას შეხედავდა =– 
ისევ ცაბუს ლურჯ, კაშკაშა თვალებს უყურებდა ერთი რა“ არ 

შესცვლია სოსოს: საქმეს უფრო დაუდო გული. დღენიადაგ შეუ- 
სვენებლივ შრომობდა და თავის გულში ყველაფერს ცაბუს სა- 
ხელს არქმევდა. ერთ დღეს ვერ მოითმინა და ისევ ბეგთას ჭიშ-- 
კარს მიადგა. 

ამჯერად ალაყაფი თვითონ ბეგთამ გაუღო. გრძნობდა, როგორ 
დაეჯაბნა ქალიშვილის თვალწარბს სოსო და გულში უხაროდა 
კიდეც. ეგონა, ნაფეტვარიძე მოკრძალებით მუაკაცებს მიუგზავნი- 

და, მაგრამ მოტყუვდა გამოცდილი მეთევზე. 

სოსომ სასიმამროს თვალი თვალში გაუყარა. 
–- ბეგთა ბატონო, ბევრის მნახველი კაცი ბრძანდები და ნუ 

დამძრახავ, სათქმელი უნდა გითხრა. 
ბეგთამ გამომცდელი მზერით ახედა, ოდნავ ჩაფიქრდა და წყნა– 

რად უთხრა: 
–- სათქმელს დრო უნდა, ჩემო შველო, დროს კი არ ეჩქარება, 

სიდინჯე უჟვარს. 
ნაფეტვარიძე შეცბა, შეჩერდა, მაგრამ, ეტყობოდა, გადასაწყვე– 

ტი გადაწყვიტა და ისევ გაუმართა თვალი. 
–- პირდაპირ გეტყვი, ბეგთა, ჩემი სიცოცხლის ავ-კარგი შენს 

ხელთაა. 
_ მე რა შუაში ვარ, ბიჭო! _ 

–- შენი მოყვრობა მწადია და, ვისაც ქალი გულით უნდა, მამაც 

იხლობელ კაცად უნდა მიიჩნიოს. არ მინდა შენი გარდაუვალი ექნა. 
ბეგთამ იცოდა, რას ეტყოდა სოსო, მაგრამ მაინც გაჩუმდა. ცო- 

ლის და ქალიშვილის გარეშე პასუხის მიცემა ეძნელა, 
– იცი, რა გითხრა, ცოლ-შვილს უნდა მოველაპარაკო, ქალს 

თუ არ უნდიხარ, ჩემო შვილო, სიცოცხლე სულ ჩრდილში მოგექ- 
ცევა. ცაბუ უჭკუო გოგო არ არის, უნდა ვკითხო. 

ნაფეტვარიძე მოიღუშა, ზეწამოიჭრა, გაიარ-გამოიარა და ბეგ- 

თას წინ დაუდგა 
–- კარგი, ასე იყოს. თუ მას არ ვუნდივარ, ისე ცხოვრება რაღად 

მიღირს. მხოლოდ ახლავე დაუძახე, ჩემი თანდასწრებით ჰკითხე. 

მიუხვდა ძველი მეთევზე, სასიძო არ ენდობოდა. ისიც შეატყო 
თავის ძალას რომ გრძნობდა ყმაწვილი და ეშმაკურად გაეღიმა. 
მერე წამოდგა, მეუღლეს გასძახა: 

–– ვარსკვლავისა, ჰა ვარსკვლავისა ცაბუს დაუძახე და ერთი 

წუთით ორეჯვენი ძირს ჩამოდით! 

კაკლის ხის ჩრდილში ფერდაკარგული სოსო რომ დაინახა, ცა- 
ბუს გულმა რეჩხი უყო, „კიდევ ავად თუ არისო“, გაიფიქრა. 

–- აბა, გვერდით მომიჯექი, ჩემო შვილო, ––- შეელაპარაკა მა- 

მა. –– შენ კი პირდაპირ დამიჯექ, ვარსკვლავისა, დიდი საქმე უნდა 

გადავწყვიტოთ. 
ცაბუ უკვე მიმხვდარიყო სოსოს მოსვლის მიზეზს. ჯერ შეჩერ#- 

და, მერე სწრაფად მოტრიალდა და სახლისაკენ გაიქცა. 

–- სად გაიქეცი, გოგო, უშენოდ ეს საქმე არ გადაწყდება, –– 
მიაძახა მამამ. 

– დედა გეტყვის, დედა, –– გადმოსძახა აივნიდან ცაბუმ და 
გაუჩინარდა. 

–- შენ რა იცი, ქალო?! 

ვარსკვლავისამ მხრები აიჩეჩა. ეტყობოდა, ვერაფერს მიმხვდა- 
რიყო. 

–- მაშ, კარგი, თქვენ აქ ილაპარაკეთ, შენ უთხარი, შვილო, 
რაზედაც მოსულხარ, მე კი იმ გოგოს მოვეთათბირები, –- მიუბრუნ- 

და ბეგთა სოსოს, და მერე მტკიცე ნაბიჯით გასწია აივნისაკენ. 

რიონის გაშლილ ჭალებზე ღამის ფრინველები ყიოდნენ, როცა 
სოსო ნაფეტვარიძემ ვეება ჭიშკრიდან ცხენი გამოაგელვა. 

ცაზე უთვალავი ვარსკვლავი კაშკაშებდა. სოსოს კი ციდან მომა- 
ვალი სხივები მის გულში ჩაბუდებულ ნათელთან შედარებით 
ფერმკრთალი ეჩვენებოდა. ხუმრობა ხომ არ იყო: თავისი ყურით 
გაიგონა ცაბუს სიტყვები: „თუ გათხოვება მიწერია, ღმერთმა, სო- 
სოს გარდა ქმრად ნურავინ მაფიქრებინოსო!“, 

ა 

ა! 

ორი ქორწილი ერთად გადაიწნადა ბეგთას ოჯახმა. სამი დღე-ღამე 
ეჯიბრებოდნენ ერთმანეთს რიონჭალელები ღვინის სმასა და ცეკვა– 
თამაშში. კავკასიონის კალთებშუა იმერელი კაცივით ტკბილი და 
საამო სიმღერები გუგუნებდა. ეზოში, დანაკვერცხლებულ ცეცხლ- 

ზე, გოჭები და ბატკნები იწვებოდა. კეცებში სკდებოდა მწიფე ვა- 
რიების შებრაწული კანი, სუფრა ყველითა და კვერცხით გატენილი 
ცხელ-ცხელი ხაჭაპურებით იყო სავსე. 

მეოთხე დღეს ლხინი მეზობლებში გადავიდა. ალიონზე წამოშ- 
ლილი მაყრები ქათმებს იჭერდნენ, თავს აგდებინებდნენ და ხონ- 
ჩებს აკეთებინებდნენ მოფუსფუსე ქალიშვილებს. 

მეხუთე დღეს მიწყნარდა ყოველივე. ბეგთას ოჯახს ორი ახალ- 
გაზრდა შეემატა, ცხოვრებაც თავისი გზით წავიდა. 

ვარსკვლავისას ეგონა, ბედნიერება მხოლოდ ახლა შემოსული- 
ყო ოჯახში. ორმოცი წლის ქალი კიდევ უფრო დამშვენდა და გალა– 

მახდა. რძალი ქალიშვილში ვერ გაერჩია და სიძისა და ვაჟის სი- 

ყვარული მის გულში ერთმანეთს ეცილებოდა. ეზო-გარემო კიდევ 
უფრო გასუფთავდა და გალამაზდა, ბოსტან-ვენახი უხვი -და მოსავ– 
ლიანი გახდა. ყაჭ-აბრეშუმმაც იმრავლა; ხეხილსაც მსხმოიარობა 

მოემატა. „თქვენ გენაცვალეთ, დილით ადრე არ ადგეთ, კარგად 
გამოშუშდითო“, დაადგებოდა თავზე მწოლარე რძალ- ქალიშვილს, 
ისინი კი სიცილ-ტკრციალით დაუძვრებოდნენ საბნებიდან და ორი 
წუთის შემდეგ ძროზას და თხებს წველიდნენ. 

რძალ-მული ისე ჰგავდა ვარსკვლავისას, ორივე მისი შვილი გე– 

გონებოდა. მტრედებივით დაგოგავდნენ ეზო-გარემოში. მზია და 
ცაბუ ყოველთვის ჭიშკართან შეეგებებოდნენ სამუშაოდან დაბრუ- 
ნებულ მამაკაცებს. 

სანამ ისინი ეზოში ხელ-პირს იბანდნენ, ვარსკვლავისა ვახშამს 
აწყობდა ხის პატარა სუფრაზე. 

პირველად ბეგთა ჩაფლავდა ცხელ ღომში ერთ ნაჭერ ყველს, 
ღვინოს დაისხამდა და დაილოცებოდა. მერმე ჟველანი შეუდგე- 

ბოდნენ ვახშმობას. ' 

ცუდი დღე ადგა მაშინ საქართველოს. დაუძლურებულ ქვეყანას 
ყოველი მხრიდან ესხმოდა მტერი. მოულოდნელად შემოესეოდნენ 
ჩვენს ჭალებსა და გორაკებს, ქალაქ-სოფლებს ააწიოკებდნენ, და- 
არბევდნენ, ოთხფეხს წალალავდნენ, ხალხს ამოხოცავდნენ, შერ- 

ჩეულ ქალ-ვაჟს ტყვედ გაირეკავდნენ. კოდში ღომის მარცვალს 
ამოხვეტდნენ ხალმებში წათხს ამოაშრობდნენ” ჭურ-მარანში 
მთხლესაც არ ტოვებდნენ. ქვეყანა გაძარცული და დამშეული იყო. 
ცოტა ხნით სულმოთქმული მამული ისევ გაპარტახებული და გავე- 
რანებული რჩებოდა. მართალია, ცაზე ვარსკვლავები ისევ კიაფობ- 
დნენ, რიონიც წყნარად მიდუდუნებდა, მაგრამ უკაცრიელ სოფ- 
ლებში სიცოცხლის ნიშანწყალი გამქრალიყო. ხეხილი რა არის, მა- 
საც კი ჩეხდნენ და იავარყოფდნენ. ხალხი შიმშილობდა, სათესლე 
მარცვალიც არ იშოვებოდა. 

· 

. 

ერთ უბედურ დღეს ბეგთა მარტო წავიდა სათევზაოდ. ღომის 
ყანას თავთავი დამძიმებოდა, კაკალი (ცვიოდა და ოჯახი სამკელად 

გაგზავნა, 
შვიდი დღე-ღამე ითევზავა, შვიდი სავსე ნავი ჩაიტანა ნავსად- 

გურში და მუშტარიც მალე იშოვა. საყიდელი იყიდა, საახალუხე და 

საკაბეები, საბონი და ქალებისათვის ფერუმარილიც წამოიღო. ისევ 

დღისული იყო, როცა მისი ნავი რიონჭალის ნაპირებს მოადგა. 

154



გაუკვირდა მეთევზეს, ახლომახლო რომ არავინ შეხვდა, არც, 
ცოლი შემოეგება და არც შვილები. ნავი მიაბა და სანაოს დაუ- 

კვირდა. ბორანის ქოხი ცეცხლს დაეფშრუკა, ნავები წყალს წაეღო. 
ტანში გაცრა. სოფლის გზაზე გავიდა და არც ურმები ჩანდა. არც 

საქონლის ბღავილი ისმოდა, ჭალებისკენ მიიხედა და სულ მოიშალა 
კაცი: ყანები გადამწვარი იყო. აქა-იქ ისევ ბოლავდა დანაცრებული 
თივის ზვინები. სოფლის მისასვლელთან ვიწრო გზა მიჰყვებოდა 
აღმართა. ამ ადგილს რიონჭალელები ხორხს ეძახდნენ სანამ ამ 
გზას აივლიდა, მუხლი ეკვეთებოდა ბეგთას., ტრიალზე გავიდა და. 

სოფელს გადახედა. ყველაფერი გატიალებული ჩანდა ადგილ- 
ადგილ კვამლის სვეტები ცამდე აღმართულიყო. სახლები იწვოდა. 

ვენახები და ბაღები აეჩეხათ ოთხფეხის ჩამიჩუმი არ ასმოდა. 

ჭიშკარი შეაღო. გაოცდა: ოდა თავის ადგილზე არ იდგა. ხულა და 
ბეღელი გადაყირავებული დახვდა. არც ვარსკვლავისა ჩანდა, არც 

ბავშვები. 

–– ვარსკვლავისა! –– ამოიგმინა და რატომღაც თავის ხმას თვი–- 

თონვე მიუგდო ყური. 
პასუხი არავინ გასცა. 
დაცლილი და მოოხრებული ეზო უხმოდ უმზერდა პატრონს. 

ვაშლისა დ ატმის ხეები ნახანძრალ თეთრ ფერფლს დაეფარა- 
ახლა ამ ნელ––თბილ ფერფლს ნიავი ყვავილის მტვერივეთ აბრენებ– 

და ეზოში. · 
„სულ დავღუპულვარ კაცი“, –- გაიფიქრა და ღობისკენ მიიწია. 

სოსოს ხელით ახალ გაკეთებულ ღობის ძირას რაღაცას მოჰკრა: 

თვალი. ახლოს მივიდა. ბალანგატრუსული ძაღლი ჯერ კიდევ სუნ- 
თქავდა. ვიღაცას წაბლის სარი ჩაეჩარა ხახაში და შიგ ჩაეტოვებინა. 

შიგნეული ჩანგრეული ჰქონდა. აკანკალებული ხელი წაავლო სარს 
დღა მთელი ძალით გამოქაჩა, უცებ ძაღლი ცოცხალივით წამოდგა. 
სარს წამოჰყვა. პატრონისაკენ წამოვიდა, ბეგთამ კიდევ უფრო 
მაგრად მოუჭირა თითები სარს და მისკენ მოსწია. სარი ისე ამოვარ– 
და ძაღლის ხახიდან, როგორც დგუში ტუმბოდან. ძაღლმა მიწა- 

ზე მოადინა ზღართანი. მისი სხეული სასიკვდილოდ აძიგძიგდა. მე– 
თევზეს თვალებში ელვამ გაჰკრა. მიხვდა, რამდენი ეტანჯა. უცებ 
სარი ზევით ასწია, მოზომა, თვალები დახუჭა და სულთმობრძავ 
ცხოველს მთელი ძალით დაჰკრა თავში. მერე სარი ზიზღით მიაგდო 

ღობის ძირში და სახლისკენ წავიდა. დაფერფლილი საძირკველი 
აღარ ბოლავდა. მხოლოდ დამსხვრეული, ჩაშავებული კრამიტები 
ეყარა ზემოდან. ყველაფერი მიწასთან იყო გასწორებული. ქვის კი- 

ბეღა დარჩენილიყო დაუნგრეველი. 
„ბუხარი მაანც რამ დაარღვია, ის რომ ყოველთვის ხელუხლე- 

ბელი რჩება ა? ღროს“! –- გაიკვირვა უნებლიეთ და კიბეს გადახედა. 
სახლის სახურა„ი კიბის საფეხურებს დასცემოდა და ზედ დამწვარი- 
ყო. სიცხისაგან გაშავებული ქვები დამსკდარიყო. „ამ საფეხურე- 
ბით შევდიოდი ჩემს ოჯახში, ჩემს ბედნიერ ოჯახში, ახლა კი ყვე- 
ლაფერი გათავდაი, -–- სასოწარკვეთით ჩაიჩურჩულა და ქვაზე 
ჩამოჯდა. 

ნიავს ჯერ კიდევ ვერ გადაეხვეტა ფერფლი. ბეგთა არეული და- 
აკვირდა სიოშეუხებელ ნაცეცხლარს. კრამიტებშუა საძირკვლები 
გარდიგარდმო ელაგა. 

უცებ ბეგთას თვალი გაუშტერდა. კიბის უკან, დამწვარ საძირ- 
კვლებს ზემოთ, ორი კაცის ფერფლი შეამჩნია. თავის ქალის ძვლე- 

ბი თეთრად ანათებდა. 
„ჩემი შალვასა და სოსოს ფერფლია!“ –– გაუელვა ანაზდეულად. 

მუხლის კანკალით წამოდგა. ელდანაცემი ჩააშტერდა ორ დაფერ- 
ფლილ ცხედარს. „ახალუხების ამარა ყოფილან“.. 

აი ფოთლები, აბრეშუმი ახალუხზე მიხატული ფოთლები, 
ახლა გაახსენდა ბეგთას: სიძემ და ცოლისძმამ ერთ დღეს იყიდეს 
ეს საახალუხეებე და ერთ თერძს შეაკერინეს ქუთაისში. 

აგერ ქამრების დანახშირებული კვალი. იგი ნაცრისფერ ქობასა- 

გით შემოჰყოლოდათ წელზე. ისიც მოაგონდა ბეგთას: ამ ახალუ- 
ხებს უქმე დღეებში იცვამდნენ ბიჭები. 

„კვირადღე ყოფილა, –– ისევ გაუელვა ფიქრმა. -– დღეს უბე- 
დურების მესამე დღეა“, -- ცოტა ხნის შემდეგ ფერშეცვლილი 
ქამრის ბალთებიც. შენიშნა. თავთავის ადგილას ელაგნენ, მხოლოდ 
ფერფლი ჩაეზნიქა ლითონის სიმძიმეს. თითქოს უბედურება ახლა 

შეიგრძნოო, უცებ ბეგთას გარშემო ყველაფერი დატრიალდა. 
–- ვაი ჩემს მოსწრებას! –– დაიბღავლა. 
ხელა დაიხარა დ ფერფლს ხელი შეახო. 

რომ წამოდგა, თითები შავი ფიფქით ჰქონდა დაფარული. 

ეზოსკენ რომ გადადგა ნაბიჯი, ცრემლები მაშინ წასკდა. მწუხა– 

რებას უჩვევ კაცს სახე ხელებში ჩაებღუჯა და ისე ტიროდა, თით– 
ქოს რცხვენიაო. გარშემო კი სიჩუმე იყო, არავინ ჩანდა. 

საიდანღაც მამალმა დაიყივლა. ბეგთას გააჟრჟოლა. შეეშინდა 
კიდეც.“ ამ ხმამ სიცოცხლის არსებობა გაახსენა თვალცრემლიანმა 
იქით მიიხედა. 

მამალი ეზოს ბოლოზე იდგა და თვალებში შესცქეროდა. 
მიხვდა ბეგთა, ამ შუადღისას იგი ადამიანის დანაზვამ დააყივ– 

ლა. 
„ეჰ, ალბათ ბევრი იყივლა, მაგრამ ადამიანის გარეშე გათენე–- 

ბა ვერ იგრძნო. მე რომ დამინახა, იფიქრა, ნამდვილად გათენდაო4“, 

4 

· 9" 

ორი დღის შემდეგ ვარსკვლავისა, ცაბუ და მზია ერთად მო- 

ლასლასდნენ. 
ჩამოხეულნი და დაკაწრულნი, სისხლგამშრალნი და დაყვითლე– 

ბულნი, უცხო ადამიანებს ჰგავდნენ. არავინ იცოდა ამ ოთხ-ხუთ 
დღეში რა გადახდათ. სიცხისაგან გასავათებული ბეგთა კიბის ქვაზე, 

იწვა. 
უაზროდ მიაშტერდა მოსულებს. ერთი გააცმაცუნა ტუჩები, 

რაღაცის თქმა დააპირა, მაგრამ კისერი მოიწყვიტა და ისევ ბურანს 
მიეცა. | 

ცაბუ სიტყვის უთქმელად მიუწვა მამას. არც ის ამბობდა რამეს. 
ბაგე გაფიცხებოდა, თმები აბურძგნოდა, საკინძე ჩამოგლეჯოდა: 

შიშველი სხეულიდან ადგილ-ადგილ შემხმარი სისხლი მოუჩანდა. 

გაბეცებული მზია კი ხელმოხვევით მოჰყავდა ვარსკვლავისას- 
„გამიშვით, შალვა იწვის, ჩემს შალვას თავი გაუტეხეს“, –– ჩურ- 

ჩულებდა თვალების ბრიალით მზია და სადღაც უაზროდ მიიწევდა. 
სახეგამშრალი ვარსკვლავისა მკლაცებში ჩაფრენოდა და ძლივს 

აკავებდა ჭკუაზე გადასულ რძალს. 

· 
.. 

პირველი მაინც ბეგთა წამოდგა. ცოლისათვის არაფერი უკი- 
თხავს. არც ვარსკვლავისა მოჰყოლია თავის უბედურების ამბავს. 

ბეგთა აღარ ჰგავდა წინანდელ ბეგთას, მოხრილი ბეჭები უძიგძი- 
გებდა. თმა ერთბაშად გათეთრებოდა, თვალები წირპლით ამოევსო. 

ყოველი ათე ნაბიჯის გადადგმაზე გული უჩერდებოდა. ერთ დღეს 
ჯო5დაბჯენილმა ძლივს მიაღწია სანაომდე, ნავები აღარ დახვდა, 
დრო ეშოვათ და მოეპარათ. ერთე ნიჩაბი იპოვა ნაპირზე მიგდებუ- 
ლი. შეატყო, გაუჭირდებოდა მისი მოსმა. დიდხანს უყურა ძველმა 
მეთევზემ მდინარეს, დიდხანს, და მერე ისევ უკან გამობრუნდა. 

– რაღა ვქნათ, თვალო? –- შეეკითხა ვარსკვლავისას. –- საჭ- 
მელი ხომ უნდათ ამ ქალებს, რა ვაჭამოთ? –– ვარსკვლავისა მიხ- 
ვდა, ბეგთა თევზაობაზე უარს ამბობდა, იგი წყნარად მიაჩერდა 

ქმარს, თითქოს პირველად ხედავსო, გულის გასამაგრებელი მაინც 
უთხრა: 

–- ღომს დავთესავთ, მჭადს მოვიყვანთ, მინდვრის მხალს ხომ 
ვიშოვით, შე კაცო! 

– სათესლეც რომ არ დაუტოვებიათ, სად გავაჩინოთ მიწაში 
ჩასაგდები მარცვალი? 

მეთევზის ცოლი მიხვდა, ქმარი მართალს ამბობდა. თვალები 

უიმედოდ მიაპყრო ეზო-გარემოს, 

– რაღაცა გაჩნდება, კაცო, დაღუპულმა ჩემმა შვილებმა იკი- 
თხონ, თორემ ჩვენ რა გვიჭირს. ცოცხლად დარჩენილი ადამიანი 

საშველს ყოველთვის გამონახავს. 
საშველი კი არსად ჩანდა. 

ვარსკვლავისა გარეული მხალით კვებავდა ავადმყოფებს. ხან 
კაკალს ჩამობერტყავდა ხანძრისაგან გადარჩენილ ხეებზე, ხან პანტა 

ვაშლს მოიტანდა კალთით. პური, ღომი და მჭადი არსად იშოვებო- 
და. ერთ დღეს ბეგთამ სადღაც მიწავაშლას მიაგნო და ერთი ჩოხის 
კალთა მიიტანა შინ. 

ვარსკვლავისას სამშობლო გაახსენდა. მოაგონდა ქალიშვილობა, 

მისი ქვეყანა, სადაც მიწავაშლას, მსგავს ნაყოფს ხარშავდნენ. მისი 
გემო ახლაც ახსოვს ზღვაგაღმელ ქალს, 

მთელი ღამე არ დაეძინა. გათენების ჟამს წასთვლიმა. საოცარი 
სიზმარი ნახა. თავის ქვეყანაში იყო. მიტოვებული ყანები ტევრი- 
ვით შრიალებდა. თითო ღეროზე ბეგთას მკლავის სიმსხო სამი- 
ოთხი ტარო აწვდილიყო. ფოჩების ნაცვლად ულვაშები გადმოჰკი- 
დებოდათ, სწორედ ისევე დაგრეხილი, როგორც ბეგთას ჰქონდა 

ახალგაზრდობაში. მხოლოდ ფერი აღარ ჰქონდა“ შავი, ხან მისი 
თმებივით ოქროსფრად ელვარებდნენ, ხან ბეგთასვე შეთეთრებუ- 
ლი, გამოხუნებული ულვაშის ღერების ფერს დაიკრავდნენ. 

ყანას ყვავილთა მტვერის ნაცვლად ვარსკვლავებივით ჩინჩხლე–- 
ბი სცვიოდა და ზევით, ცისკენ მისრიალებდა. უამრაგ ვარსკვლავ- 
თა სრბოლაში შალვასა და სოსიკოს სახეები გამოჩნდნენ. ამ სხივო- 
სან ციალში ფოთლოვანი აბრეშუმის ახალუხებში ისე დაცურავ- 

დნენ, თითქოს ფრთები ესხათ. ტაროები შიშველი სატევრებივით 
ეჭირათ. ყანაში გაბნეულ მნათ ჩინჩხლებს ზხვეტავდნენ და აიძუ- 
ლებდნენ ტაროებში ჩამძვრალიყვნენ. 

– მალე დამწიფდება, დედი, ყანები! –– ღიმილით ამბობდა 
შალვა. 

– სულ მალე. –– აგრძელებდა სოსო ცოლისძმის ნათქვამს, –– 
სულ მალე. ცაბუს აღარ მოშივდება მაშინ. ბეგთასაც ჯანი ჩაუდ- 
გება ტანში. 

– შიმშილით ვიხოცებით, –- უნებლიეთ აღმოხდა წუხილი 

ვარსკვლავისას. 
-- ნუ შიშობ, დედი. ეს ყანები ჩვენია ხომ ხედავ. რამდენ 

სხივოსან ვარსკვლავს ვიჭერთ და ტაროებში ვაბუდებთ, თითო ვარ- 
სკვლავი, თითო მარცვალია. სულ მალე დამწიფდება, თქვენც და- 
პურდებით და ხარ-კამეჩიც დასუქდება. მზია არ მომიშიოთ, ჩემი 

მზია, –– ეუბნებოდა შალვა ვარსკვლავისას. 
– რამ გადაგრია, შვილო, –– ეწყინა დედას, ფეხმძიმე ქალს 

როგორ მოვაშიებ, ოღონდ რაიმე გეეშველოს, ოღონდ ყანები დამ- 

წიფდეს. 
გულშეწუხებულს გამოეღვიძა. ბნელი ღამე იდგა, რიონი დუ- 

დუნებდა. 
საწოლზე მზია ბორგავდა. 
„ვაიმე, მშობიარობამ თუ მოაღწია“, –- გაიფიქრა და რძალს 

სასთუმალთან მიუჯდა. 

დილით მზიამ ბორგვას უმატა, ტკივილებს ხმა ააყოლა, ჯერ 
ისევ უაზროდ მოჰყვა ბოდვას, მერე კივილი დაიწყო და მზის ამო– 
სვლასთან ერთად ბეგთას ოჯახს შვილიშვილი შეეძენა. 

პატარა ბიჭის ხმამ ბეგთაც ფეხზე წამოაყენა. 
ცაბუ ცრემლმორეული დასტრიალებდა რძალს. მისი გავარვა- 

რებული მკლავები ხელში ეკავ. დაბურულ თმებს თავსაფრით 
უკრავდა. გატანჯულ მზიას კივილი ეზო-გარემოს ედებოდა. მშო- 
ბიარობის შემდეგ გასავათებული ქალი დაწყნარდა. იმ უბედური 
დღის შემდეგ პირველად მოეკიდა ძილი. სახე დაუამდა. 

ბეგთამ გაოცებით გადახედა ცოლსა და ქალიშვილს. 
„იქნებ გვეშველოს“, –– ჩაილაპარაკა თავისთვის. 

მთელი დღე იძინა მზიამ და საღამოს რომ გამოიღვიძა, ძუძუ- 
ებზე მოისვა ხელი. რძით სავსე მკერდი ხელში დაუმძიმდა. 

ვარსკვლავისამ ბავშვი მიუწვინა. 
ჩვილმა ხარბად გაიწია დედის მკერდისაკენ. 
მზიამ უნებლიეთ წაივლო მკერდზე ხელი და ბავშვს ძუძუსთა- 

ვი პირთან მიუახლოვა. 
მოხდა ის, რასაც არავინ ელოდა. 

ბავშვი და დედა გაინაბნენ. ცოტა ხნის შემდეგ ჩვილმა ძუძუ 
გადაინაცვლა, ხოლო კიდევ პატარა ხნის შემდეგ მზიას ცრემლები 
წასკდა. 

ეს იყო პირველი ცრემლები ოთხი თვის უაზრო ბოდვების შემ- 
დეგ. მამამთილმა თვალებში ჩახედა რძალს და მიხვდა, რომ მშო- 

ბიარობამ ავადმყოფ, განაწამებ ქალს აზრი და გონება დაუბრუნა. 

გაზაფხული მოახლოვდა გამთბარი, გაღუღუნებული მიწა 
თესლმარცვალს ითხოვდა. 

აჩეხილი ტევრები ჯერ სუსტად იკრებდნენ ძალას, მერმე ერთ- 
ბაშად სივილით მიაფრქვიეს მწვანე რტოები ლურჯი ცის გუმბათს. 
იმღვრეული რიონი კალაპოტში არ ეტეოდა, ნაპირებს ასკდებოდა 
და შლამით ფარავდა საყანე მიწებს. 

ბეგთა ჩაღამებული თვალებით გასცქეროდა გარემოს. ხანდახან 
კობრების და ღლავების ბოლოების ტლაშუნი ეჩვენებოდა. არც ნავი 
ჰქონდა ძველ მეთევზეს, არც ბადის გადასროლა შეეძლო. რა უნდა 
ექნა?! 

მიწის მოხვნა უნდოდა. თესლმარცვალი კი არსად იყო. იჯდა 

ჯოხით ხელში დილიდან საღამომდე ღა აფორიაქებული რიონის 

ტალღებს გასცქეროდა. 
მერცხლები მოფრინდნენ. წერწეტა ყანჩები ტბორებში კისერ- 

გაწვდილი იდგნენ. ერთ დღეს ერთი სულ ახლოს დაუჯდა მოხუცს. 
იმ ადგილას წყალი შეგუბებული იყო. ყანჩა წყალში ისე ჩადგა 

და გაინაბა, მოხუცს ყურადღებაც არ მიაქცია. 
„იცის, ვნება არ შემიძლია და არაფრად მაგდებსო“, – გულის- 

ტკივილით გაიფიქრა ბეგთამ. თვალებგაბეცებული ყანჩა ერთ ად- 
გილს მისჩერებოდა. უცებ ნისკარტი დაჰკრა და ბეგთამ თავისი 
თვალით დაინახა მოზრდილი თევზის ბოლო და ფარფლი. ერთ 
წუთს გაიელვა ჰაერში თევზმა და ყანჩამ არც კი მოიხედა მისკენ, 
ისე გადასანსლა ნანადირევი. „ღორმუცელა!“-–– ჩაილაპარაკა ძველ– 

მა მეთევზემ. 

შუადღემდე უცქირა ყანჩას. დაითვალა კიდეც, თხუთმეტჯერ 
დაჰკრა ნისკარტი წყალს ფრინველმა და თხუთმეტჯერეე შეუცდომ- 
ლად ამოიყვანა თევზი. 

ვეღარ მოითმინა, ბუზღუნით წამოდგა და სახლისაკენ წავიდა. 

„ეს გამოყეყეჩებულიც მე მჯობს! ღმერთიც ხელს უწყობს და 
ჩემი უძლურებაც. ისე ოჩაფეხასავით მაღალ ფეხზე დგას, ბუმ- 
ბულსაც არ ისველებს, ჰმ, იჭერს და იჭერს თევზებს. შენ კი, გან– 
თქმულო მებადურო, დაჯექი, უყურე. ვაი, ჩემს ძალ-ღონეს! რაღად 
ვცხოვრობ ამ ქვეყანაზე!“ 

ვარსკვლავისა ბავშვს აჩუმებდა. 

–- რა დაემართა, ქალო, მუცელი ხომ არ სტკივა?! 
– დედამისი და ცაბუ ტყეში წავიდნენ. შეხედე, ბეგთა, ალმა– 

სივით კბილებმა ამოსჭრა ბიჭს, –– ბებიამ ბავშვს ტუჩ-ბაგე გამო- 
უჩინა, ბაბუამ შვილიშვილს დახედა. ორი თეთრი კბილი მარგალი– 
ტის ორი მარცვალივით ამობურცულიყო ჩვილ ნუნებზე. 

–- შია, ალბათ, და იმიტომ ყვირის, ქალო, ეს ბავშვი, –– ვარს– 
კვლავისამ არაფერი უთხრა. საკინძე გაიხსნა და” გამშრალი ძუძუ 
მოსატყუებლად მიაწოდა ბავშვს. პატარა ქლოშინით მოექიდა ბე–- 
ბიას მკერდს და ჟინით დაუწყო ქაჩვა. 

რძე რომ ვერ დაიგულა, ეტყობა, გაბრაზდა და კბილები ისე მო– 

უჭირა, ვარსკვლავისას სისხლი წასკდა ძუძუსთავიდან. 

– ოჰ, შე ეშმაკს დროში დაბადებულო! -- აღმოხდა საყვე– 

დური. : 
ბავშვი სულ გადაირია. ახლა მეორეს წაეპოტინა, მასაც ის დღე 

დააყენა, რაც პირველს. 
–- თხა მაინც დაეტოვებინათ იმ ქვეყნის დამქცევლებს, –– წაი– 

დუდუნა ბეგთამ და ბავშვის ხმა რომ აღარ გაეგონა, ლაფაროს ამო- 
ეფარა, შეალული საძირკვლის თავზე ჩამოჯდა. 

მზიას მოსვლამდე ბავშვს ტირილი არ შეუწყვეტია. როგორც კი 
მინდვრის მხალი ქვაბში ჩაყარეს, რძალი დედამთილთან მივარდა, 

ბავშვი გამოართვა და ბიჭუნა სლოკინით მოეჭიდა დედის მკერდს. 
ერთ კვირას არ დაუყუჩდა ვარსკვლავისს ტკივილი. ძუძუ- 

მკერდი დაუჩირქდა და გაუმიზეზდა. 
რიონის ტალღები ნელ-ნელა დაწყნარდა. მდინარემ დაიწია, თა- 

ვის კალაპოტში ჩადგა. სქლად მოშლამულ ნაპირებზე ჯერ თხმე- 
ლის ძირებიდან ამოწვერა მწვანე ფოთლებმა, მერე გაფიცხებული 
მიწიდან ათასი ბარდი და ბალახი წამოვიდა. ცის გუმბათი გალურ- 
ჯდა, ამაღლდა და ზევით აიწია. ღრუბლები აღარ ღაქროდნენ მდი- 

ნარის თავზე. საყანე მიწები ისე გაღუღუნდა, ფრჩხილი რომ გადა- 

გეგდო, ისიც კი დალბებოდა და სანაყოფო გზას იშოვიდა. ბეგთა 

ნაღვლით სავსე თვალებით უმზერდა მინდვრებს, მიწა მოხვნასა და 
თესლს ითხოვდა. 

ერთ დილას ვარსკვლავისა ძველ ნასახლარებში გადავიდა. დან– 

გრეულ-დამწვარი წისქვილები თუ ბეღლები გადაჩხრიკა და სად 

იყო, სად არა, ერთი ბათმანი ღომის მარცვალი მოაგროვა. ბეგთას 
გულში იმედი და სინათლე ჩაუდგა. 

მეორე დილით ყველანი მინდვრად გავიდნენ. იმ დღეს, ამდენი 

მიმშილიას შემდეგ, ვარ»კვლავისამ ხუთი პეშვი ღომის მარცვალი 
ჩაყარა ქვაბში და სქელი ღომი მოხარშა. ბეგთა ლასლასით მიჰყვე- 
ბოდა ხნულს. ვარსკვლავისა ხარებს უძღოდა, ცაბუ კი პეშვით თე- 
სავდა ღომის მარცვალს. მზია ალაყურტისათვის ნიგვზის ზეთს ხდი- 

დღა დღა თან ჩეროში ჩვილს ეფერებოდა. შუადღემდე მეოთხედი 
ქცევა ძლივს მოხნეს. მზე ფიცხად აჭერდა. ვარსკვლავისას დაიარე- 

ბული ძუძუს თავები დაუხმა და გაუხევდა. პერანგი მკერდზე ეკვ– 
როდა, ტკივილები სულს უხუთავდა. ქმარ-შვილი რომ არ შეეწუ- 

ხებინა, მოთმინებით იტანდა ყველაფერს. 

– ცუდი ფერი გადევა, თვალო, –– შენიშნა ბეგთამ მეუღლეს. 
ვარსკვლავისამ ხმა არ გასცა, მინდორს გახედა და თავის მხრით შე– 

უკითხა: 
–- ნახევარ ქცევას რომ ეყოფოდეს ეს თესლი, ჩვენს ბედს ძაღ– 

ლი არ დაყეფს. 

სიტყვა არ ჰქონდა დასრულებული, რომ მათ ზემოთ, წეროების 
მთელმა წყებამ გადაიქროლა, ღაღან–-ღაღანით მოფრინავდნენ და- 
სავლეთიდან. მოულოდნელად ტევრებიდან არწივი აფრინდა, საო- 
ცარი სისწრაფით ავარდა ცის გუმბათში, ირაო გააკეთა და, ისარი– 
ვით წამოვიდა ბაწრად გაბმულ წეროებისაკენ. უდარდელად მოგზა- 
ურმა ფრინველებმა მაშინ გაიგეს მისი სივერაგე, როცა ერთ მათ– 
განს ბრჭყალები გაუყარა ონავარმა. მოისმა საშინელი წივილი. წე– 
როები ერთბაშად შემობრუნდნენ და მტერს თავს დაესხნენ. არ- 
წივი იქვე ახლოს დაეშვა. წეროები გააფთრებით დაედევნენ. 

ცაბუს თვალები აუელვარდა, რაღაც მოისაზრა, მამას ხელიდან 
გამოსტაცა ბზის ჯოხი და მათკენ გაიქცა ფრინველების ყივილის 
ხმაზე მათ საომარ ადგილს მალე მიაგნო. არწივს ნადავლი იაევ 
კლანჭებში ჰყავდა გამომწყვდეული. ფრთები გაეფოფრა და თვა– 
ლების ბრიალით იგერიებდა წეროებს. 

ვაი მას, ვისაც სხეულში მისი რკინის ჩანგალივით მოკაუჭებუ- 
ლი ბასრი ნისკარტი ჩაესობოდა. გარშემო ღინღლის კორიანტელი 
იდგა. 

ცაბუ ჯოხმომარჯვებული დაესხა ფრინველს, არწივი არ შეშინ- 
და. ნადავლის მიტოვებას არ ფიქრობდა. ფრთებგაშლილი და ნის- 

კარტმომარჯვებული ელვარე თვალებით უყურებდა ქალს. 
– მე მშია,–– თითქოს ამბობდა იგი. –– ამასთან, მხეცი ვარ, 

დაუნდობელი და სისხლისმოყვარე. 

–- მეც მშიერი ვარ, –– პასუხობდნენ ცაბუს თვალები. ––- შიმ- 

შილი კი ამქვეყნად ყველაზე მეტი მხეცია, ყველახე მეტი გამბე- 
დავი და დაუნდობელი. მხოლოდ შიმშილია მკვლელობათა საწყისი. 
ჯოხით გაგიჭყლეტ თავს, თუ ნადავლს არ დამანებებ! ! 

არწივი შეაშინა გააფთრებული ადამიანის თვალების ბრიალმა. 
ზლაზვნით აფრინდა და ტევრებისაკენ გადაიქროლა. წეროებმა 
იგრძნეს არწივზე უფრო საშიში მტერი. ისინი მწუხარე ყივილით 

და ფრთების ფათქუნით გაშორდხენ იმ ადგილს. მიწაზე მხოლოდ 

არწივის მსხვერპლი დარჩა. იგი ღინღლისაგან გაცლილი და დასის– 

ხლიანებული, მკვდარი ეგდო ბუჩქის ძირას. 
ბეგთა ძალიან გაახარა (ცაბუს ნანადირევმა, გუშინდელი ყანჩა 

გაახსენდა, ტბორებში თევზებს დაუნდობლად და ხარბად რომ ყლა- 
პავდა. 

–- ახლავე გაფატრეთ და ჯოხზე წამოაგეთ! –- ბრძანა და სა- 
შამფურე ჯოხს დაუწყო. გათლა. ქალებმა წერო გამოფატრეს და ნა– 
წილ-ნაწილ აქნეს. ფრინველს კუჭიდან ჩვილი ბიჭის ფრჩხილის ტო- 
ლა ხუთიოდე უცხო მარცვალი გადმოუცვივდა. ზოგი თეთრი იყო, 
ზოგი ყვითელი. ვარსკვლავისა გაოცებით დააჩერდა. ზღვისგაღმელ 
ქალს სამშობლო .და სიზმარი ერთად მოაგონდა. დაიხარა, მარცვ- 
ლები ამოკრიფა და ხელის გულზე დაიწყო. 

– სწორედ ის მარცვლებია, –– ჩურჩულით თქვა და ქმარ- 
შვილს გადახედა. 

ბეგთასაც არა ერთხელ უნახავს მეუღლის ქვეყანაში ეს თეთრი 
და ყვითელი მარცვლები, ახლა ვარსკვლავისას ხელის გულზე რომ 

ბრვჭყვიალებდნენ. თვალწინ დაუდგა ტევრით ჩაღრუბლული და 
ფართოდ გაშლილი შრიალა ყანები. მოაგონდა მისი ფქვილის ღომი 
და ნამცხვარი. ახალი, თბილი მჭადის სუნმა თითქოს ცხვირში წაუ- 
ღიტინა, მეტი ძალ-ღონე იგრძნო, მეეცღლის ხელისგულისაკენ დაი- 

ხარა. 

–- აი, რა უნდა წამოგვეღო, თვალო, რიონჭალაში, –– საყვედუ- 

რით თქვა, –– ხალხი სულს მოითქვამდა, სოფელს გავამდიდრებდით, 
ქვეყანას დოვლათს შევძენდით. ჰეი, როგორი მოსავალი იცის, მე- 
რმე ბეღლებს ავავსებდით, ხარ-კამეჩს დავასუქებდზთ. 

ცაბუმ და მზიამ ერთად დახედეს მარცვლებს. 
–- დედიკოს ძუძუს თავების ფერის არისო, –- გაიღიმა ცაბუმ 

და ვარსკვლავისას შეანათა თვალები. 

დედას თვალებში სინათლე აერია ალმური მოეკიდა, იქვე, 

ხნულში ჩაჯდა და საკინძე გადაიღეღა. სამშობლოსა და ძუძუკვირ- 
ტების გახსენებამ, ეტყობოდა, მკერდი უფრო აუწვა და ატკინა, 

მინდვრებს მზე აჭერდა, სიცხე თანდათან მატულობდა. ტყის 
ჩრდილქვეშ შეფარებული ფრინველები ჩაჩუმებულიყვნენ, მხო- 
ლოდ რიონის დუდუნი არღვევდა ალმურმოდებული ჭალების მდუ– 
მარებას. ცაბუმ დახედა დედის მკერდს და შეჰკივლა. ვარსკვლავი– 

ჭას ბავშვის კბილდანადგამი “ბუძუს თავები ჩამოსცვენოდა. ისინი 

წეროს მოტანილი უცხო მარცვლებივით ეყარნენ დედის უბეში. 
თვითეულს ჩვილი ბიჭის თეთრი, ქათქათა კბილის ნაკვალევი ისე 

აჩნდა, თითქოს შიგ ჩარჩენოდეს. 

– არაფერია, შვილო, –– წყნარად თქვა დედამ. –- ქალთა შო- 

რის ამქვეყნად, მგონი, ყველაზე კარგი მზითევი მე მომყოლია. 
იგი კაბის შრიალით ადგა, ხელის გულზე დაბნეული და უბი- 

დან ამოკრეფილი მარცვლები სათითაოდ გადათვალა. 
–- რას აპირებ, დედიკო?! 

–- ქვეყნის სიკეთეს, შვილო. ეს თესლმარცვალი მიწას უნდა 
მივაბარო, იქნებ ჩემი მკერდის მწუხარებამ და პატიოსნებამ, ჩვენი 
შთამომავლობის უცოდველობამ თუ სინათლემ გაამრავლოს იგი 
რიონჭალის ნოყიერ მიწაზე. 

ბეგთა ჯოხდაბჯენილი უყურებდა მეუღლეს. 
ვარსკვლავისამ ცალ-ცალკე ჩაფლა გაპოხიერებულ რბილ ხნულ– 

ში მარცვლები. როცა წამოდგა, ქმარს პირდაპირ შეხედა. და თქვა: 

–- არ შეიძლება, ბეგთა, ამ მარცვლებმა არ გაიხაროს. 
–- ჩვენმა დიდმა სიყვარულმა ძალა და ღონე უნდა მისცეს ამ 

თესლს. ღომის მარცვალი ჩია და პატარაა, ეს კი ხვავრიელია და 
ძლიერი. იგი ჩვენს ხალხს დოვლათს შემატებს, ძვალსა და რბილს 
გაუმაგრებს, ოთხფეხს გაამრავლებს და გაასუქებს. 

დასავლეთიდან ზღვაურმა დაბერა. რიონის ტალღებმა ნაპირებს 

ქარვისფერი შხეფები შეაფრქვიეს და მდინარის სიღრმიდან ისევ 
მოისმა ლოქოების თუ ზუთხების ბოლოების ტლაშუნი, ტყეში ირ- 
'მებმა და შვლებმა დაიფრუტუნეს. ეზოებში ათასფერმა ფრინველმა 
იწყო ფარფატი. 

ბეგთა ვარსკვლავისას მიუახლოვდა, ათრთოლებული ხელები 
მოხვია და ისე ჩაიხუტა როგორც ახალგაზრდობის ქამს, დიდ 

ზღვებს გადაღმა, მისი ცხოვრების პირველი გაზაფხულის დილას. 

დრომ თავისი ქნა. ხანძარგადავლილ ადგილებში ახალი ყლორ- 
„ტები ამოიწვერა, ტევრებმა ისევ დაიწყეს შრიალი. ნასახლარზე 

165



ახალი ოდები გაიმართა, ტყეში შველ-ირემი გამრავლდა, ეზოებში 
ხარ-კამეჩის ფრუტუნი გახშირდა. 

მოხუცი ცოლ-ქმარი სასოებით შეჰხაროდა შვილიშვილის 
ზრდას. 

სიმინდის ყანამ თანდათან დაიპყრო სათესი მიწები. წელში მოხ–- 
რილი ბეგთა ღიმილით გაჰყურებდა ცისკენ აზიდულ, ვაჟკაცის 
მკლავისოდენა ტაროებს. პატარა ბიჭი ბაბუას სულ თან დასდევდა. 
ხელიხელჩაკიდებულნი მიუყვებოდნენ მდინარის პირს. 

–- აი, შეხედე, ბაბუ, მარგალიტისფერ ჭავლებს რომ იყრის რიო– 
ნის ზედაპირი. მის ფსკერზე ისევ სუნთქავენ მოჩუხჩუხე წყაროები. 
ისევ სულს ითქვამენ ბინადარი ლოქოები. –– პატარა ბიჭი სახეგანა–- 
თებული უსმენდა ბაბუას. 

მერე მოხუცი ფიჩხის ცეცხლს დაანთებდა, ტაროს მოტეხდა, 

გადაფრჩზილავდა და, სანამ ნაკვერცხლებს მიუფიცხებდა, შვილი–- 

შვილს ეტყოდა: 
–- აი, დაიხსომე, ეს ბებიაშენის რძეა, შვილო, ტკბილიც არის 

და ნოყიერიც. 

ჭყინტი ტაროდან მართლაც რძისფერი მხეფები ვარსკვლავები– 

ვით ამოცვიოდა და ბაბუას თითებს და ბიჭის სახეს თეთრად დაცვა- 
რავდა. როცა ტარო კარგად შეიბრაწებოდა, ბეგთა ისევ დააჭერდა 
მარცვალს ბებერა ფრჩხილს და იტყოდა: 

–- ეს კი შენი კბილია, როცა ჩვილი იყავი, ბებოს ძუძუზე უკბი– 
წე. არ დაივიწყო, ბაბუ, ამ მარცვალმა ჩვენ სიმდიდრე და დოვლა- 
თი შეგვძინა, –- სიმინდის შემწვარი მარცვლიდან მართლაც ბავშ- 
ვის კბილის ტოლა თეთრი სათესლე ამოვარდებოდა, –– ბიჭს ნამ- 
დვილად სჯეროდა ბაბუას სიტყვებისა. 

–- ეს რა არის, ბაბუ? –– შეეკითხებოდა და სიმინდის ფოჩებს 

უჩვენებდა. 

მაშინ მოხუცი მეთევზე ბღუჯად ამოგლეჯდა სიმინდის ფოჩის 

შენამულ ფაფუკ გრძელ-გრძელ ღერებს, გადაგრეხდა შვილი– 
შვილს ულვაშივით მიაწებებდა და ღიმილით ეტყოდა: 

–- ეს კი ჩემი ულვაშია, ბიჭო, მალე შენც მოესწრები, შვილო. 

ამას, ვინძლო არ შეარცხვინო! 

ეს ამბავი მე რიონისა და გუბისწყლის ნაპირებზე გავიგონე. 
–- იმერელი კაცი დედის ძუძუს რომ ტუჩს მოაშორებდა, მერე 

სიმინდი იყო მისი საზრდო, –– მითხრეს კოლმეურნე გლეხებმა. 
ჭეშმარიტად ასეა. ვისაც ჭყინტი სიმინდის რძით სავსე ტაროზე 

კბილი დაუდგამა, დაჰკვირვებია, თითქოს ბუნებას თვითეულ მარ- 

ცვალში მართლაც ჩაუტანებია ჩვილი ბავშვის თეთრი კბილივით ნა- 
წილი. შეიძლება ვარსკვლავისას ძუძუს თავების თეთრი და ყვითე– 
ლი ფერიც იმიტომ აქვს მის შებაჟებულ მარცვლებს, რომ ისიც დე– 
დის მკერდივით თბილი რძით არის ყოველთვის სავსე. 

ისიც შეიძლება ვიფიქროთ, რომ სიმინდის მწიფე ტაროებზე 
გადმოშვებული ფოჩები ბეგთას ულვაშის ეშხს აგონებდეს ამ ამბის 
შემქმნელს. 

ყველაზე მართალი კი მაინც ერთია: ბეგთას და ვარსკვლავისას 
შთამომავლობა –– კოლმეურნე გლეხები სასოებით თესენ და ზრდია2 

მის ხვავიან და ბუნებით მდიდარ ყანებს.



  

როგორ გააჩინა წყლის წვეთმა ნაპერწკალი 

ზაზას ბებოს –– მარიამ მიგრიაულის სოფელი თერგის ნაპირზეა 
გაშენებული. აქ, ციცაბო კლდეებს შორის თერგი აქაფებული ეხეთ- 
ქება ქვა.ალოდებს და მარგალიტისფერ შხეფებს ცას ესვრის. ბებიას 
ძმისწულები ახლაც ამ სოფელში სახლობენ. გასულ ზაფხულს ზა- 
ზას დედ-მამა მიგრიაულების ოჯახს ესტუმრა. ზაზას მამა (ცნობილი 

ინჟინერია. მთავრობამ მას დარიალჰესის პროექტის შედგენა დაავა- 

ლა. მთელი ზამთარი ქალაქში შეუსვენებლად მუშაობდა. შუა გაზა- 

ფხულზე კი წასასვლელად მზადება დაიწყო...” 
–- მივლინებაში მგზავნიან თერგის მიდამოებში, –– უთხრა სახ- 

ლობას, –– ბარემ იქ გავატაროთ ზაფხულიც, მარიამ მიგრიაულის 

სოფელიც ვნახოთ, –– გაიხუმრა და დედას შეხედა. ბებოს ძალიან 

გაუხარდა. 

–- დიდი ხანია აღარ ვყოფილვარ, ჩემი მიწა-წყლის ჰაერი მეც 
მომიხდება და ბავშვებსაც ჯან-ღონეს შემატებს, –– ბუტბუტებდა 

იგი და ბარგს ალაგებდა. 

ზაზას ძალიან მოეწონა სოფელი. იგი თერგს ზემოდან გადასცქე– 
როდა. მამა მთელ დღეს მდინარის 'ნაპირზე ატარებდა, –– მუშები 
დაჰყავდა, რაღაცას ხაზავდა, რუკებს. ადგენდა. ბებო კი ზაზას არ 

შორდებოდა და, ვიდრე სადილს ახ ვახშამს ამზადებდნენ ათას- 
ნაირ ზღაპრებს უყვებოდა შვილიშვილს. 

ხანდახან თერგზე მეთევზეები ამოდიოდნენ. ზაზა გულისფან- 
ცქალით დასდევდა მათ და სველ ბადეში გამოხსნილ აფართხალე– 
ბულ კალმახებს ხელით ეფერებოდა. 

–- ზაზა ბიჭო, დაიღლები, ბებო გენაცვალოს. 
–- არა, ბებო, რა დამღლის, ხედავ, როგორი წინწკლები აქვთ 

კალმახები?! 
– როგორი წინწკლები აქვთ, შეილო? –- განზრახ გაიკვირ,ვებ- 

და ბებია მარიამი. 
–- აი, დააკვირდი, თითქოს ნაკვერცხლები დაჰყროდეთ ტანზე. 

–- მერე რა, ბებო შემოგევლოს, კალმახის მოდგმას ზოძ ყველას 
ასე აქვს. 

–- მერე რატომ არის ასე, რატომ არ ქრება ნაკვერცხლები თერ–- 

გის ცივ წყალში? 
–- განა მართლა ნაკვერცხალია, შვილო?! მარტო ფერი აქვთ 

ასეთი! 
–- ფერი თუ არის, ბებო, რატომ თერგის წყალი არ რეცხავს? 
–- რატომ? ჰო, მართლა, დამავიწყდა, ერთი კარგი ამბავი უნდა 

გიამბო, ბიჭო, ვიცი, მოგეწონება. 

ზაზა-ბიჭმა სიხარულით ტაში შემოჰკრა. 
–- ახლა მიამბობ, ბებო? 

–- ახლა რა დროსია, შვილო? საღამოს. მამაშენმაც მინდა გაიგო– 

ნოს, მასაც ეხება ეს ამბავი. 
–- მერედა, მამამ არ იცის? –– გარცდა ზაზა. 

– იცის, როგორ არა, შენზე უწინ მისთვის მითქვამს, მაგრამ 

ვახშმის შემდეგ საქმე არაფერი გვაქვს და იმასაც გავახსენებ. 

ზაზას მთელი დღე არ უცელქია, ჩაფიქრებული იყო და გულის– 
ფართქალით ელოდა მოსაღამოვებას. დაღამდა. გარეთ უკვე არც 

ფრინველთა ჟივილ-ხივილი ისმოდა, არც ფუტკრების ბზუილი. ჰა- 
ერში მხოლოდ ლორთქო მწვანე ფოთლების და ყვავილების სუნი 
იდგა. სიბნელეში ბუნებაც დაყუჩებულიყო. მამამ ადრე ივახშმა 
და, სანამ ბებია და შვილიშვილი ჩაის შეექცეოდნენ, ნახაზების სწო– 

რებას შეუდგა. 
–– მალე დაამთავრებ, შვილო? -–– ჰკითხა ბებომ. 

–- რა იყო, დედა?! 
–- ხომ გახსოვს, თენგო-ჭაბუკისა და ბოროტი დარიას ამბავი? 

მინდა ზაზა-ბიჭს მოვუყვე. 
მამამ ფანქარს ხელი გაუშვა. დიდბანს ღიმმორეული შეჰყურებ- 

და ბებოს და თავის პატარა ბიჭიკოს, მერე კი თქვა: 

–- მართლაც, კარგი იქნება. მახსოვს, ან როგორ დამავიწყდება. 
მაგრამ ერთი პირობით, მერე მეც ჩემსას მოგიყვებით. 

–- როგორ, შვილო? განა შენ სხვანაირადაც გაიგონე ის ამბავი? 

–- არა, დედი. მე მისი დასასრული ვიცი. შენ დაიწყე და მე გან– 
ვაგრძობ. 

–– დაიწყე, ბები, დაიწყე! –– ვერ ითმენდა ზაზა. 

ბებომ ჭურჭელი დარეცხა, თაროზე დააწყო და ტახტზე ჩამოჯდა. 

მამამ კალთაზე დაისვა ზაზა. ორივე გაინაბა. 

–- კარგად იცით, -–- დაიწყო ბებომ, –– როგორ ყინულივით ცი- 

ვია თერგის ბობოქარი ტალღები. თქვენ თვითონვე გინახავთ, რა 
მაღალი და თვალუწვდენელი გრანიტის კლდეები დაჰყურებს პი- 
ტალოზე შენარცხებულ და კვამლით აბოლებულ მის შსეფებს. ზე–- 
მოთ, სულ ზემოთ, მწვერვალები თეთრი, მარად უდნობი თოვლით 

დაფარულან და ამიტომ პიტალო კლდეთა ფერდებიც მუდამ ცივნი 
არიან. საშიშ წრიახებში არჩვი და ჯიხვი ბუდობს, თერგის ყინუ- 
ლოვან შხეფებში კი კალმახი. ჯიხვსა და არჩვს კავკასიის კალთებ– 

ზე მოჩხრიალე მჟავე წყაროების სმა და ყინულის ლოკვა უყვართ, 
კალმახს კი თერგის ცივ ტალღებში ნავარდი. გაზაფხულზე, როცა» 
მთის კალთებზე შეფენილი მდელოები მწვანედ აბიბინდებიან, შურ- 

თხები ბარტყებს დასჩეკენ და ცას მიბჯენილი ხეები ფრინველთა 
სტვენა–ჟივილით აივსება, ეს მიდამოები მეტად საამო სანახავია. 

მრავალი წლის წინათ, ყინულოვანი თერგის ნაპირზე დედა-შვილი 

ცხოვრობდა თურმე. შვილს თენგო ერქვა, დედას –- მაია. ადრე 
დაქვრივებულ ქალს მხოლოდ ეს პატარა ბიჭი დარჩენოდა და დიდი 
სიყვარულით ზრდიდა. თენგო-ბიჭი დილიდან დაღამებამდე მშვილდ- 
ისრით ფრინველებს დასდევდა, ხელბადით კი –– თევზებს. წყალში 
კალმახს იჭერდა, მწიფე ყანაში კი მწყერს. თვითონაც კალმახივით 
მარდი იყო და ფრინველივით მოფრთხიალე. ცნობისმოყვარე ბიჭი 

პირველ ხანებში დედას ყველაფერს უჯერებდა. ერთხელ თენგომ 
შინ ფრინველის კვერცხები მიიტანა. 

–- ახლავე უკან წაიღე, ბიჭო: –– გაუწყრა დედა, –- ფრინველი 
დაგწყევლის, ფათერაკი შეგემთხეევა. 

–- რად ჯავრობ, დედი! მე მხოლოდ შენთვის მინდოდა მეჩვენე– 

ბინა! –– შეწუხდა თენგო, –- შეხედე, დედიკო, სულ სხვადასხვა 
ზომისა და ფერისანი არიან?! 

–- ფრინველები დიღებიც არიან და პატარებიც, ფერიც ხომ 

სხვადასხვანაირი აქვთ? –– ახლა თვითონ შეეკითხა მაია. 
–- ჰოდა, სად შოულობენ, დედიკო, ფრინველები ამ ფერებს? 

მაია ოდნავ ჩაფიქრდა და თენგო-ბიჭს ღიმილით უთხრა: –- რო- 
გორ თუ სად შოულობენ, ხედავ, ჩემო ბიჭუნა, რა წარმტაცი საღე– 
ბავებით შემკულა ყველაფერი ჩეენს გარშემო? წყალს სხვა ფერი 
აქვს, მიწას სხვა. ახლა ყვავილებს დააკვირდი? ყველა თავისი ფე–-“ 
რით უყურებს "ცასა და დედამიწას, ფრინველის საკენკიც კი სულ 

სხვადასხვაფრად ლივლივებს. ხის ტოტებს თუ კლდის ქიმსაც თა– 
ვისი ფერი აქვთ ჰოღა, დროთა განმავლობაში ეს საღებავები 
დიდმა ბუნებამ ნელ-ნელა გადასდო ფრინველებსაც სხვადასხვა 
ფერით შემოსა და ააჭრელა. 

ჩაფიქრებული თენგო-ბიჭი უკანვე გაიქცა, ისევ მოძებნა ფრინ– 
ველთა ბუდეები და ნანადირევი კვერცხები თავის ადგილზე ჩააწყო. 

ასე ტკბილად და სიყვარულით ცხოვრობდა დღეღა-შვილი დრო 
გავიდა, თენგო სიჭაბუკეში შევიდა, ხასიათი შეიცვალა. თერგგაღმა, 

მთის მაღალ წვერზე კოშკი იდგა, იმ კოშკში ერთი ქალი ცხოვ- 
რობდა, დარია ერქვა –- ბოროტი ქალი იყო თურმე. თავად 
უშვილოს სხვისი შვილები შესძულებოდა წვრილი და ქო- 
რივით მოკაუჭებული ცხვირი ჰქონდა, ბასრი, ჩაშავებული კბილები 

ეშვებივით გადმოეყარა. გაყვითლებულ, ძვალტყავად ქცეულ თი- 
თებზე ისეთი ფრჩხილები ჰქონდა თურმე, ჯიხვებს ღაღრავდა ყელს. 
თმებიც გრძელი ჰქონდა. ორ ღერ ბეწვს გაღაგრეხდღა და მაღალი 
მწვერვალიდან გადმოეკიდებოდა. ხევიდან ხევზე ბაწრებად გააბამ–- 
და და ზედ კატასავით გადაირბენდა. მთის ყველა ბილიკი იცოდა. 
ყოველი წყაროს წყალი მისი ტუჩებით იყო გაბინძურებული. ახლო- 
მახლო სოფლელები შიშით და ზიზღით იხსენიებდნენ დარიას. 

ცაზე ვარსკვლავების თვლა იცოდა თურმე და წყალში –– თევ– 
ზისა. ბოროტ დარიას გაეგო თენგო-ბიჭის სიკარგე და თვალთვალი 

დაეწყო. 

ერთ დღეს თენგო და მაია ეზოში იყვნენ კარგი დარი იდგა. 
წრიას მთებს შეა გადმოჭრილი მზის სხივები სვეტ-სვეტად დას- 

დგომოდა თერგის ნაპირებს. აქ.აფებული მდინარე კლდეებს ასკდე- 
ბოდა. დედა-შვილი ეზოს წინ ბოსტანს თოხნიდა. უცებ, ისეთი საო- 
ცარე კივილი მოისმა, თითქოს კლდე ჩამოირღვაო. შეშინებულმა 
მაიამ შვილს შეხედა. ჯიუტი ბიჭი იყო თენგო, წარბი არ შეუხრია. 
ხელა ადგა და კლდისპირს გადახედა. ქვემოთ, აქაფებულ მდინარე– 
ში დარია ბანაობდა. ტალღებს ქარივით თავზე ევლებოდა და მისი 
გამყივანი კისკის-კივილი კიდით-კიდემდე გაისმოდა. 

–- დარია ქაჯია, შვილო, თვალი არ შეგასწროს, დავიღუპებით. 
–- ბებერმა ქალმა როგორ უნდა შემაშინოს, დედი?! –– გაეღიმა 

თენგოს. 

–- შენ არ იცი, შვილო, დარია ლამაზი ჭაბუკების მტერია. 
–– რა უნდა მიყოს, დედი! 
–- ვაი ჩემს მოსწრებას, შვილო, ეგ ყველა უბედურებას შე- 

გვამთხვევს. 

არ დაიჯერა შვილმა დედის რჩევა და –– მანდ რომელი ხარო, -– 

გადასძახა. 

უცებ ყველაფერი დადუმდა, თერგმა თითქოს ტალღების ჩქაფა- 
ნი შეაჩერა და გაიალურსა. ფოთლებმა შრიალი შეწყვიტეს. ავის 

მოლოდინში ჩიტებიც კი ჩაჩუმდნენ. 

შემდორებულ ტალღაზე დარია ფეხის ფრჩხილებზე შემდგარი- 

ყო, ხელი მოეჩრდილა და ისე იცქირებოდა. 

–- შენ თვითონ ვინა ხარ, აქეთ ჩამოდი! –– თენგო გულადად 

წავიდა მისკენ. მივიდ: და რას ხედავს: ცალ ხელზე რომ ხუთი 

ფრჩხილი ჰქონდა დარიას, მყინვარწვერის თეთრი ქიმისათვის ჩაევ- 
ლო, ხოლო მეორე ექვსთითა ხელს ჰაერში ფიწალივით აქნევდა- 
მიხვდა თენგო-ბიჭი„ წყალს რომ არ გაეტაცნა, დარია მყინვარზე 
მოხვეული მკლავით იმაგრებდა თავს, მეორე ხელით კი საკბილოს 
ეძებდა ყელის გამოსაღადრად. 

–- დარია ქალო, მყინვარზე ხელი გაგიცივდება, მეცოდები, –– 
ეშმაკურად გაესაუბრა. 

–- ხი-ხი-ხე! –- ჩაიქირქილა დარიამ, –– თუ ასე გეცოდები, აქეთ 
მოიწი, ტალღებმა და მყინვარმა მართლაც გამყინა, მომეხვიე და გა- 

მათბე, დაგიმადლებ! 

–– არ მოეხვიო, შვილო, –– მოესმა თენგოს დედის ხმა მაღლი–. 

დან. –– ეგ შეჩვენებული ყელს გამოგღადრავს. 
–– ეს ვინ ოხერია? 

–– დედაჩემია, –– ამაყად მიუგო ბიჭმა, –- მის დაუკითხავად. 
ერთ ნაბიჯსაც არ გადავდგამ; ხვალ კი მოვალ და გნახავ. 

–- მაშ, ხვალ გიცდი, –– თვალების ბრიალით უთხრა გახარე- 

ბულმა დარიამ. 
მეორე დღეს თენგო-ბიჭი დედას გაეპარა. თან ჯიბის დანა წაი–- 

ღო. ფიქრობდა, ამით ფრჩხილებს დავაქნი, მერმე თერგში დავახრ– 

ჩობ და ქვეყანას ბოროტებას მოვაშორებო. 
მოტყუვდა ბიჭი. დარია ქალს ასე ვერ გააცურებდა გამოუცდე- 

“ლი ვაჟი. ბოროტმა ქალმა დანა შენიშნა და კიდევ უფრო მეტად: 

განრისხდა. 
–- ჩემი გათბობა გინდა? –– მაცდურად ჰკითხა. 
–- კი, დარია ქალო, შენი გათბობა მინდა, აბა, მოიწი აქეთ. 
დარიამ შუათითის გრძელი ფრჩხილი მუქში ატაკა თენგოს და. 

დანა გადააგდებინა. ახლა კი შეკრთა ბიჭი, უიარაღოდ რა უნდა 
ექნა? გვიანღა იყო! ბოროტმა ქალმა თავისი თმებით შეუკრა ხელები 
და ტალღებში შეიტაცა. 

გაიLმ: ქალის გესლიანი ხარხარი. 

–- მაია, მაია! ––- უძახდა ბოროტი სიხარულით თენგოს დედას,––. 
შეხედე შენს შვილს, თერგის ტალღები ათბობს შენი რძით გა- 
ზრდილ მის სხეულსო. 

წყეულმა ქალმა თენგო-ბიჭი მდინარის შუაგულში ამოწვერილ 
კლდის ქიმზე მიაკრა ნაწნავებით. გარშემო აქაფებული ყინულივით: 
მდინარე მეხის ძალით ასკდებოდა ქვასა და მიწას. ხელშეკრულ 

თენგო-ბიჭს ძლიერი ტალღები ნაფოტივით ათამაშებდა. მაია სახლს- 
გვიდა, როცა ხარხარი გაიგონა. თითქოს ტანმა უაზრა უბედურება. 

სირბილით ჩამოვარდა ხევში და შვილს თვალი შეავლო. 

–- შეხედე და დატკბი! –– ხითხითებდა დარია. 

–- ვაი შენს დედას, შვილო! ––- დაიკვნესა მაიამ. 

–- არაფერია, დედი, –– აიმედებდა ვაჟი და ტალღებს ებრძოდა. 

აქაფებული მძლავრი მდინარე აქეთ-იქით ახეთქებდა ღონეგამო- 
ლეულ მის სხეულს. დარია ქალის ნაწნავები სალტესავით შემოჰ-. 
კვროდა მაჯაზე და ხელის განძრევას, უშლიდა. წვალობდა ბიქი. 

173/



ტალღა ხან ჩაითრევდა, ხან ამოაგდებდა. დარიას უხაროდა მისი წა– 
მება და გესლიანად ხითხითებდა. ცივზე ცივია თერგის ტალღები. 
გაუჭირდა თენგოს. გაიყინა. სახსრები მოუდუნდა. ორი დღე-ღამე 
ებრძოდა ხელფეხშეკრული ტალღებს. ორი დღე-ღამე დარბოდა უბე- 
დური დედა შვილის გარშემო და ხელი ვერ მიაწვდინა. წყალში შე- 
ცურება ცადა მაიამ, –– მუხლებამდე ჩავიდოდა აბობოქრებულ ტალ- 

ღებში, მკლავს გადაუწვდენდა, მძლავრი ტალღა ტყვიასავით დაე- 
ჯახზებოდა, წააქცევდა და ისევ ნაპირზე გამოაგდებდა. არ იცოდა, რა 
ექნა. ცრემლები ღვართქაფად სდიოდა უბედუო ქალს, თერგის ცივ 
ტალღებში ცვიოდა და თენგო–-–ბიჭისკენ მიცურავდა. 

–- დედი! –- ამოიკვნესა ბიჭმა, –– სითბოსა ვგრძნობ,, ნუთუ 
თერგის წვეთები გათბნენ! 

– ეს შენი გამწარებული დედის ცხელი ცრემლია, შვილო. 
–- რამ გაათბო ასე, დედიკო?! 

–- შენმა სიყვარულმა, შვილო! 

ცრემლები თენგოს მოთენთილ სხეულს ეხვეოდნენ და ოდნავ 
ათბობდნენ, მაგრამ სწრაფად ცივდებოდნენ. ბევრი თერგის ტალ- 
ღებს ერეოდა და იკარგებოდა. 

თერგში დასაბამიდან კალმახი იცოდა. მედგრად აპობდნენ ყინუ- 
ლოვაზი წყლის ტალღებს და ისარივით დაჰქროდნენ ცივ ჩქერებში. 
შეეცოდათ დედა-შვილი. თენგო-ბიჭს შემოეხვივნენ და მოფერება 
დაუწყეს. დედა კი ტიროდა და ტიროდა. დაიღალა ქალი. დასუსტდა. 
ღონე დაელია, გაუშრა ცრემლი. ახლა თვალთაგან თბილმა სისხლის 

წვეთებმა დაუწყო ცვენა. მდუღარე წვეთები წვრილ-წვრილი ნა- 
პერწკლებივით ცვიოდნენ თერგის ცივ ტალღებში და კალმახებს 
წინწკლავდნენ. შენიშნეს კალმახებმა ცრემლის სითბო. შურდული- 
ვით მიჰქროდნენ თენგო-ბიჭისკენ და დედის სისხლნარევი ცრემლით 
გამთბარი წინწკლები მიჰქონდათ. ცოტა შეუთბა სხეული ბიჭს. ოდ- 
ნავ შვება იგრძნო. არ გამოეპარა დარიას კალმახების სიკეთე. ჯერ 
გაოცდა, ბრიალა თვალებით დააშტერდა მათ; მოეჩვენა, თითქოს 
თევზებს წვრილ-წვრილი ნაპერწკლები დაჰქონდათ თენგოს სხეუ- 
ლის გასათბობად. საშინლად გაბრაზდა, მყინვარწვერს ფრჩხილები 
კიდევ უფრო მაგრად ჩაასო, სქელი ყინულის გარსი შემოამტვრია 

და თერგში ჩაყარა. კიდევ უფრო გაცივდა წყალი, კიდევ უფრო გაი- 
ყინა თენგო-ბიჭი. 

-- ზი-ხი-ხი! –- ისევ ბოროტად ახითხითდა დარია. შეხედა დედა 

მაიამ ყინულის ვეება ნამსხვრევებს. მიხვდა, რომ ყველაფერი დაი- 
ღუპა. ' 

– გაიყინე, შველო? –- ეკითხებოდა მწუხარე დედა თენგო- 
ბიჭს. “ 

– უღმერთოდ ცივი ყოფილა, დედეკო, თერგის ტალღები. 

–- რით გაგათბო, ჩემო ბიჭო, რა ვიღონო? 
–- რა მეთქმის, დედე, ბოროტი დარიას მსხვერპლი ვყოფილვარ! 
“– პაწია რომ იყავი, გათოშილ თითებს სულის შებერვით გით- 

ბობდი, შვილო! 
– ახლა შენი თბილი სუნთქვა ვერ მიშველის, დედი! 
–- პატარა რომ იყავი, შვილო, შეციებულ ჩვილ სხეულს თბილი 

ნაბდით გიფარავდი! 
– თერგის ჩქერები ცივია და ნაბდის ნახევი ვერ გაათბობს, 

დედა. 
–-, ცრემლი გამითბა, ჩემო ბიჭო, მდუღარედ მექცა! 
–- ყინულის ნატეხებმა შთანთქეს მისი სითბო, დედაჩემო. 

–- ვაიმე, დაღუპულ შენს დედას! –– ამოიკვნესა მაიამ და სიპ 

კლდეზე ჩაიკეცა. , 
კიდევ მეტად შეეცოდათ კალმახებს დედა-შვილი. 
–- იქ, მყინვარწვერის სამყაროში, სადაც პირველი ყინულის 

ნატეხი დნება და წყლის პირველ წვეთად იქცევა, –– თქვა ერთმა მო– 
ზუცმა კალმახმა, –- სამი ბრძენი მოხუცი ცაოვრობს. თუ თენგოს 
დედა მათ კითხაგს რჩევას, იქნებ რაიმე ეშველოს ბივას! 

– გზას ვინ მიჩვენებს? -- ჩაიჩურჩულა თვალცრემლიანმა 

დედამ. 
–- მე თვითონ გაგიძღვები, –– უპასუხა მოხუცმა კალმახმა. გა– 

უდგნენ გზას. 
თევზი მდინარის ჩქერს მიჰყვებოდა. ჯერ თერგის შენაკადებში 

გადავიდნენ, შემდეგ კი პატარა ჟინულოვან ნაკადულებში. მაია 

ბილიკ-ბილიკ მისდევდა კალმახს. დედა კარგად ხედავდა თავისი 
სისხლნარევი ცრემლების შხეფებს მის ტანზე. ისინი ნაპერწკლები– 
ვით ელავდნენ და გზას უშუქებდნენ. იარეს, მრავალი გორაკი გა– 
-დაიარეს და ყინულეთს შეუდგნენ. ზემოთ და ზემოთ, თანდათან და- 
პატარავდა ნაკადულები, თანდათან იკლო წყალმა. როგორც იქნა, 

იაღწიეს იმ ადგილს, სადაც ყინულის ნატეხი წყლის ნამად იქცევა. 

გარშემო სიჩუმე სუფევდა. მთელი სამყარო თეთრად ელვარებდა.. 
მოხუცი კალმაბი ფარფლებზე შედგა და ისე დაიწივლა, რომ ყინუ- 
ლის მთამ კანკალი დაიწყო. ზმა არავინ გასცა. ისევ შედგა ფარფ-. 

ლებზე რევზი და ახლა უფრო ძლიერ დაიწივლა. მთას ყინულის 
ქერქი ჩამოსკდა და ხევებში ხრიალით წავიდა. თურმე ყინულეთს: 
სამი ბრძენი მოხუცის გრძელი წვერი ეხვია გარს. მათ თეთრ, ნათელ- 
სახეებს მუდმივი თოვლის სამყაროში ვერ გაარჩევდით. 

–– რისთვის მოსულხარ? –– იკითხა ერთმა მათგანმა. 

–- რამ შეგაწუხათ? –- ჩაიბუხუნა მეორემ. 

– რას მოითხოვთ ჩვენგან? –– დინჯად თქვა მესამემ. 

თვალცრემლიანმა თენგოს დედამ მოხუცებს თავისი დარდი 
გაანდო და დახმარება სთხოვა. 

– შენი ცრემლები იყო, ასე თბილად რომ ეცემოდნენ თერგის- 
ტალღებში? –– გაიკვირვა პირველმა. 

–- დიდ 'მწუხარებას გაუთბია, –– თავისთვის თქვა მეორემ. 

–- ამიერიდან ადამიანის ცრემლში დიდი სიყვარულის ნაპერ– 
წკალი იკიაფებს! –– ჩაილაპარაკა მესამემ. 

– დედის ცრემლმა ეს სითბო და ნაპერწკალი თერგის ცივ ჩქე– 
რებს გადასცა. მისმა წვეთებმა უჩინრად უნდა შემოინახონ იგი, – 

ჩაფიქრებით თქვა პირველმა ბრძენმა. 

–- ოდესღაც ამ ნაპერწკალმა ადამიანებს სინათლე და ბედნიე– 
რება უნდა მოუტანოს, –– ისევ დაიბუხუნა მეორემ. 

დაღამდა. მოწმენდილ ცაზე ვარსკვლავები აციმციმდნენ, მათი 
ნათელი, „ცივი შუქი თენგოს მწუბარე დედას უფრო ცივად ეჩვენ1ე– 
ბოდა. მიხვდა, მდუღარე ცრემლის ნაპერწკალი უკვდავებაში გადა– 

სულიყო. 

–- შენმა თვალებმა ბედნიერი ნაპერწკალი შვა, ქალო! ––- წყ§ნა- 
რად თქვა მესამე მოხუცმა, –- დასაბამიდან წყალი და ცეცხლი 
მტრები იყვნენ. წყლის წვეთი აქრობდა ნაპერწკალს, ცეცხლი აშ- 
რობდა წყალს. ოდესმე შენი ცრემლის ნაპერწკალი ბედნიერებასა 

და სინათლეს მოუტანს თენგო-ბიჭის შთამომავალთ. 

–- მე კი ეს ნაკვერცხლებივით ბრჭყვიალა სისხლნარევი წინ- 

წკლები "არც კი მომაშორეთ! –– ნაღვლიანად თქვა მეგზურმა კალ- 
მახმა. 

– დე, ეგ წინწკლები შეწი სიკეთის მუდმივ დაღად დარჩეს, = 

ჩაიჩურჩულეს ბრძენმა მოხუცებმა და გაუჩინარდნენ. 
მართლაც, მას შემდეგ კალმახებს სისხლის წვეთებივით ნაპერ- 

წკალი აყრიათ ტანზე. · 

– კი მაგრამ, თენგო-ბიჭს რა დაემართა, ბებო? –- იკითხა ხა- 
ზამ. 

–- ეს ამბავი, –– თქვა ბებომ, –– ჩემმა პაპამ მიამბო. თენგო- 
ბიჭი ბოროტ დარიას თერგის ჩქერებში გაუყინავს. ახლაცო, ამბობ- 

და მაშინ პაპა, თერგის ტალღებიდან დედის თბილი ცრემლი რომ 
ცისკენ გაიწევს, იქ ღრუბლებად დაგროვდება, ნაპერწკლები ერთძა- 
ნეთს მიუახლოვდებიათ, ელვა-მენს აჩენენ და დარიას დასდევენ და– 
სამეხად. მაშინ უნდა ნახოთ დარიალის ხეობა! ისიც არ დაგავიწყ- 
დეს, –– ჩაურთო ბებომ, –– რომ დარიალი დარიას გამო ჰქვია ამ ხეო– 

ბას. ბოროტებას ამ ხეობაში ცეცხლის ნაპერწკლები დასდევენ, სა- 
დაც კი მოიხელებენ, დამეხავენ დიდი ნაწილი დედის ნაპერ- 

წკალჩაბუდებული ცრემლისა ისევ წყლის წვეთში არის შენახული, 
თურმე. –– დაასრულა ბებომ ნაამბობი. 

ცაზე ვარსკვლავები ციმციმებდნენ. ღია ფანჯრიდან თერგის 
გრილ ნიავს ტალღების დგაფუნი ეხმიანებოდა... 

–- აბა, მამიკო, შენ რას მომიყვები ახლა? –– ჰკითხა ზაზამ ჩ-- 

ფიქრებულ მამას. 

–- მოგიყვები, შვილო, –– თქვა მან და დედის ნაამბობი განა– 
გრძო: 

– დიდი ხანი გავიდა ამ ამბის შემდეგ. წყლის წვეთში შემონა- 
ხული ნაპერწკლის საიდუმლოება საიდუმლოებად დარჩა. მისი გა- 

გება მხოლოდ ადამიანის დიდ სიბრძნეს შეეძლო. ხომ გახსოვს სა– 

მი მოხუცის ნათქვამი –– ეს ნაპერწკალი ადამიანებს ბედნიერებას 

და სინათლეს მოუტანსო. ბრძენის ნათქვამს მხოლოდ ბრძენი გაი- 

გებს, შვილო. ადამიანებმაც ისწავლეს, და ბოლოს, ამ საიდუმლოე– 

ბასაც მიაგნეს. ახლა ჩვენმა ხალხმა იცის, როგორ მიიღოს მდინარის 

ტალღებიდან ნაპერწკალი. 

--“ მამიკო, მივსვ დ”, მ–ვივდი. დაიყვირა ზაზა-ბიქმა, რე§ 
ბომ ელსადგურებს აგებ. მაშასადამე. მენც იცი ეს საიდუმლო! 

მამას გაეღიმა, –– მეც ვიცი და მთელმა საბჭოთა ხალხმაც! -- 
აი ახლა, დარიალზე რომ ელაადგერს ავაგებთ, მაშენ ნახავ რამდე- 
ა” ნაპერწკალი და სინათლე გაჩნდება ხალხის სასიკეთოდ. -- ზაზ- 
ჭჰამას მოეთძვია. 

–- რა კარგი მამიკო მყავს! – ნელა თქვა და ბებოს შეხედა. 
ბებო მარიამიც იღიმებოდა.



  

  

ჰურძნის მტევანი 

აჭარაშე, სოფელ ახალშენში ძოვხვდი. იმ დღეს კოლმეურნეებეი 
ახალი კულტურის სახლის გახსნას ზეიმობდნენ. მაყურებელთა 
ორსართულიანი დარბაზი შვიდას სავარძელს იტევს ვეებერთელა 

სცენა და ტალანები ქართული ჩუქურთმებით არის შემკული და 
მოოქროვილი. მაღალ თაღზე ყურძნის მტევნები მიუბატავთ. ს.3მ 
საუკუნეზე მეტი, აქაურ ქართველებს აკრძალული პქონდათ ვახის 
გაშენება, ახლა კი არქიტექტორმა მათი საუკუნეობით ნანატრი სუ- 

რვილი გაიხსენა და სასახლის გუმბათზე გააცოცხლა იგი. 
ბათუმიდან და ახლო სოფლებიდან უამრავი სტუმარი ჩამო- 

სულიყო ზეიმზე. ჩემს გვერდით მოხუცი იჯდა. გამესაუბრა, ლაზი 

ვარო, მითხრა, სოფელ სარფიდან. მისი სწორი საჯის ნაკვთები, თე– 
თრი წვერი და მაღალი ტანი მნახველს აჯადოებდა. 

– ცოცხალი მტევნებივით იყურება, ჭო, ეს ნახატი! –- მითხრა. 

და გუმბათზე მიზატულ მსხმოიარე ვაზის ბარდს შემახედა. გეგო- 
ნება, კუმპალს ახლა მოწყვეტ და პირს ჩაიტკბარუნებ. 

ეტყობოდა, ძალიან მოსწონდა ნახატი. 

–- გაგიგონია ერთი თქმულება? –- რატომღაც უცებ მკითხა. ძე 
მხრები ავიჩეჩე, –- არა-მეთქი, მაშინ მან სკამი ჩემკენ მოსწია, 

სახეში შემომხედა და დაიწყო: 

–- აბა, დაიხსომე, შვილო, სიბრძნით სავსე თქმულებაა. მგონია, 

ლამაზიც უნდა იყოს. ადგილ-ადგილ ჩვენი ზღვის ყურესავით წყნა- 

რია და ლაჟვარდოვანი, ადგილ-ადგილ კი ქარიშაალდაკრული ტალ- 
ღებივით ბობოქარი. 

ჰოდა, ერთ ჩვენს პაპის-პაპას ნადირას (ასე ეძახდნენ თურმე 
სახელად) ლამაზი მეუღლე ჰყოლია, თვითონ შორეული გზების ნირ- 
გაუტეხელი მენავე ყოფილა. კუნაპეტ ღამეში, როცა ერთმანეთს შე- 
ხეთქებული ტალღა და ქარი ცის კალთებს ლოკავენ, მისი თგალები 

ველურ კატასავით ხედავდა ბურუსიან ნაპირებს. ვეება გემის 
ფსკერს ყვინთვით ათგზად შემოუვლიდა ქარიშხლის დროს. 

ტანად დიდი არ ყოფილა, მაგრამ სხეული გემის ბაწარივით 
ჰქონია დაგრეხილი, ხელისგულზე წისქვილის დოლაბს მოაბრუნებ- 
და თურმე, მის ბეჭებზე კი ლელო ბურთის მინდორი გაიშლებოდა. 

მუხლიც მაგარი ჰქონდა, ჯეირანს დაეწეოდა სირბილით. მის მეუღ- 
ლეს სახელად დინდინა რქმევია. თვალების ფერი და წარბ-წამწაძია 
შავი ჰქონია, სხეული თეთრი და თვალმიმტაცი. მისე ღიმილი გულ- 

წასულ ვაჟკაცს მოაბრუნებდაო, ამბობს თქმულება. 
მაშინ ლაზეთში ბექა ჯაყელი იყო ქვეყნის ბატონ-პატრონად. 

სწორედ ამ ბექამ გაცვალა რჯული და სამშობლო, სახელადაც საფა- 
რა დაირქვა. 

დინდინას ქება სასახლის ყურამდე მისულა. ამბობენ, ქალების 
სიყვარულმა რჯული გამოაცვლევინა ბექა ჯაყელსო. ბედნიერება 
ცოლების სიმრავლეში კი არ არის, შვილო, ცოლქმრულ სიყვარულ- 
შია –- ოჯახის სიყვარულში. კეთილშობილი და ვაჟკაცი კაცი მე– 
გობარს და მეზობელს არ უღალატებს, თორემ ცოლი მეგობარიც 
არის და ცხოვრების მეუღლედაც გაუჩენია გამჩენს. 

ბექა-საფარას კი სხვა სანთელი და ფიქრი ენთო გონებაში. ქალ- 
თან სიამოვნება ქვეყნეს გათენებას ერჩია. 

შიკრეკის პირით უხმია ნადირა. 

მენავეს გუმანით უგრძვნია ბიფათი, თვალებში სისხლი ჩასდგო- 
მია: ცოლისთვის პირი მოურიდებია და თან საგზლის მომზადება 
უთხოვია. 

საზრიან ქალს მაინც არ გამოპარვია ქმრის ფერისცვალება. 
–- შენი სამი შვილის დედა ვარ, ნადირა, დასაზბალი რა უნდა 

გქონდეს ჩემთან, მითხარი, რა უბედურება დაგვატყდა თავსო, –– 
უთხოვნია. 

ვაჟკაცი ოჯაბს თუ ატყუებს, ყველასთან პირგაცბუნებული იქნე- 

ბა.. არც ქვეყანას დაინდობს. ნადირა არ იყო მატყუარა კაცი, მით 

უმეტეს, ცოლ-შვილს არ აკადრებდა ამას. ვერ უთქვამს სიცრუე და 

თავისი ეჭვიც გაუმხელია. 

–-– ბოროტება უდევს გულში, ნადირ, ბექა-საფარას, –– უთქვამს 
ქალსაც. 

– შეიძლება, ხონთქართან მგზავნის მენავეთა უფროსად, – 
უცდია საქმის გაადვილება ნადირას. 

–– არა, ნადირა ჩემო, მგელი ფარეხთან მხოლოდ ცხვრის ხორცსა 
ეძებს დასაგლეჯად. 

–-– რა ვიღონოთ აბა? 

–- მეც წამოვალ. 
–- შენ იქ რა გინდა, ქალო, თვითონ უახლოვდები ჩვენი ოჯა- 

სის გაბახებას?! 
–- შენთან ახლოს ყოფნა ძალას მომცემს, ავ ფიქრს მომაშო– 

რებს, შეიძლება ცუდ საქმესაც აგვაცდინოს. ხომ იცი, ორი ადამია– 
ნის ნაფიქრალი მაინც სხვაა. შენს ჩოხა-ახალუხს ჩავიცვამ, ვაჟუ- 
რად გამოვეწყობი. 

ნადირა თვალებში ჩააცქერდა, დიდხანს იფიქრა და გადაწყვიტა. 

–- კარგი, წავიდეთ, ბაღნები შენ ძმასთან გავგზავნოთ იმერეთს. 
ახლანდელ ტრაპიზონს წინათ უხსოვარი დროიდან, ლაზები 

„რკინის პალოს“ ეძახდნენ თურმე. ხის ბოძზე მიმაგრებული დიდი 
საზღვაო გემები ქარიშხალს ვერ უძლებდა. ლაზი კაცი კი ჭკუამაძიე 
იყო. ზღვის) თვალუწვდენ მინდვრებზე გზებს ეძებდა და კვალავდა, 

მიწის გულში მადანს თხრიდა. აი, ერთმა პირველმა გამოიყენა რკინა– 
შერეული მიწა ბოძად და უბედურების თავიდან ასაცილებლად გე– 
მის ცხვირები რკინის თოკითვე მიაბა. ეს ბოძები შეუნიშნავთ შო- 
რეული გზებიდან მოსულ ნაოსნებს და ბოღაზ-ქალაქისთვის „რკი- 
ნის პალო“ დაურქმევიათ. 

ჰოდა, სწორედ ამ ქალაქში ცხოვრობდა მაშინ ბექა-საფარა. 
გათენების ჟამს მისულა ნადირა სასახლეში. 
ჭიშკართან ხვადი ლომი და ჯიქი ება თურმე შვიდფა ჯაჭვით. გა- 

წვრთნილი მხეცები სტუმარს სასახლეში შეუშეებდნენ, გარეთ კი 
პატრონის უნებართვოდ თაგვი ვერ გამოძვრებოდა. 

–- ვეინ არის ეს ყმაწვილი? –– იკითხა თურმე ბექამ, როცა ნადი- 
რას გვერდით დინდინა შენიშნა. 

181



-- ჩემი ცოლისქმაა, –– ნაოსნობას ვასწავლი, თან წამოვიყვანე; 

–- ლამაზი ბივი ჩანს, ალბათ დაც ლამაზი ეყოლება, –– ჩაიქირ- 
ქილა ბექამ და თვალიც ეშმაკურად ჩაჭუტა. 

ხერხიანი კაცი იყო ნადირა, მაგრამ ბექა ჯაყელიც როდი იყო მი- 

უხვედრელი. ეშმაკს ორი შავი ფრთა აქვს, ბექას კი სამი აღმოაჩნდა. 

არ გამოეპარა, რომ მის წინ ქალი იდგა. 

–- იმიტომ გიხმე, ჩემო ნადირ, –– მოეფერა სტუმარს, –- რომ 

ხონთქართან უნდა წამეყვანე, მაგრამ ახლა სხვა გავიფიქრე. დაის- 
ვენე შენს ცოლიაძმასთან ერთად, ხვალ სადილად გიწვევთ. 

ეშმაკი კაცი გახლდათ ბექა-საფარა, არც ნადირა დახვდა უჭ- 
კუოდ. მიხვდა მისახვედრს. იმ ღამით ნაცნობ მეზღვაურებში 
მიიკეითა-მოიკითხა, ფერ-ხორცით დინდინას მსგავსი მეძავი მოანახვი_ 

ნა, საჩუქრებით აავსო და თან ხვალინდელი დღის საქმეზე შეიპირა. 

მამაკაცის ტანსაცმელში ულამაზო ქალიც მშვენიერი ჩანს, ოდ- 
ნავ კარგი შესახედავი კი, განსაკუთრებით მიმზიდველია. ნადირას 

შეპირებული ქალი ავთვალი როდი იყო. ამიტომ ვაჟის ტანსაცმელი 

მეტად დაიმშვენა. | 
მეორე დღეს ნადირა მხლებლებთან ერთად ეწვია სასახლეს. ღი- 

მილით შეხვდა ბექა მიწვეულ სტუმრებს. ორივე გვერდით მოისვა. 
ახალი სჯულის თანახმად, შარბათით გაუმასპინძლდა, 

–- ეს შენი ცოლისძმა მომეწონა, ნადირ, –– თქვა ბოლოს, – 
დამიტოვე, ნაოანობას მე ვასწავლი, გავზრდი და ხონთქრის სასახ– 

ლის რჩეულ კაცად ვაქცევ. 
ამას რომ ამბობდა, რასაკვირველია თვალებში ცხრა ეშმაკი 

უცინოდა, გონებაში ასი მზაკვარი უჯდა. 
–- თქვენი ნება იყოს, ბატონო, –– თქვა ნადირამ მის გასაკვირ- 

ველად და სთხოვა, ცოტა ხნით მეც ზღვისგაღმა ქვეყნებისკენ გა- 
ვივლიო, დაბრუნებისას შემოგივლით, თქვენც გნახავთ და ჩემს ცო- 
ლისძმასაცაო. ადვილად მიზანმიღწეულ მთავარს გონებაზე ნისლი 
გადაეკრა. ოქრო-ვერცხლი აჩუქა და გზა დაულოცა. ნადირამ იმ სა- 
ღამოსვე შორეულ ქვეყნებში წამსვლელი უცხო გემი მონახა, დინ- 
დინაც წაიყვანა და გზას გაუდგა. 

მოთვალთვალეებმა ბექას მათი გამგზავრება მოახსენეს. ნადირა 
კი შუა ზღვაში ნავზე გადაჯდა, ნაპირ-ნაპირ იარა და რიონის შე- 
სართავთან ხმელეთზე ამოვიდა. როცა ჯაყგლმა თავისი გაბიაბრუება 

შეიტყო, ნადირა და მესი მეუღლე საშიშ საზღვრებს გაცილებული 
იყვნენ. ბექა ცხენს მოაბტა და სარფისკენ გამოსწია. –– ნადერას 
ოჯახი რომ იმერეთს გახიზნული დაუხვდა, უფრო გახელდა. უკან 
გაბრუნდა, ისევ „რკინის პალოში+ ჩავიდა.·.უბედურება დაატყდა 
თავს მთელ მის სახლობას. ნადირას მოყვანილი ქალიც გაპარულიყო. 

ვერც მეთვალყურეებმა «იპოვეს, ვერც გზირებმა. 

წლები გავიდა. სტამბოლში, ბონთქრია სასახლესთან ბექა-საფა- 

რას მხლებლები ჩამოქვეითდნენ. ცხენოსანთა ჯგუფს ერთი ჩად- 
რიანი, მდიდრულად გამოწყობილი ქალი მიუახლოვდა და საფა“ · 
იკითხა: 

–- მე გახლავართ, –– თქვა ბექამ, –– რა გნებავთ? 
––- თქვენი ნახვა მტრნდა, ბექა ბატონო! 
ბექას გაუკვირდა ქართულად ნათქვამი სიტყვები. 
–- ამაღამ მარტო თქვენ გელით, უმხლებლებოდ. –- უთხ“. 

ქალმა და ადგილი დაუნიშნა. 
დიდი და ლამაზი ქალაქია სტამბოლი. მისი სასახლეები და ცამ- 

ატყორცნილი სეეტები ზღვის ულამაზეს უბეს გადაჰყურებს. ერთი 
ასეთი სას ხლის წინ გაჩერდა იმ საღამოს ბექა ჯაყელის ბედაური. 

უმშვენიერესი ბაღი ერტყა გარშემო სასახლეს. მ-რმარილოს კი- 

ბის თავზე ბექას სთხოვეს იარაღი დაეტოვებინა. 
ზვიადმა და ამაყმა კაცმა უარი ვერ თქვა. იარაღე ჩააბარა, გარ- 

„ცებული ადიოდა ცაში შეტყორცნილ, ჰაეროვანი, მარმარილოს სა- 

სახლის კიბეზე. ტალანებს ჭვრეტდა და უფრო ღა უფრო აოცებდა 
თვალუნახავი სიმდიდრე. ოქრო-ვერცხლით და აბრეშუმით მორთულ 
დარბაზში ათასსანთლიანი ჭაღი ეკიდა. შუა დარბაზში ორი სავარ- 
ძელი იდგა. ერთზე პირბადიანი ქალი იჯდა. ბექასს დანახვაზე წ.- 

მოდგა და შეეგება. მდუმარედ მიუთითა მეორე სავარძელზე. ბექ: 
გაოგნებული დაჯდა. ქალისთვის თვალი არ მოუშორებია. 

–- რას მიბრძანებ, ქალბატონო? 
–- არ გაგიკვირდეს, ბექა-ბატონო, –- წყნარად თქვა ქალმა. 

დიდი ხანია გელოდით. ვიცოდი ბონთქართან მოგიხდებოდა ჩამო- 
სვლა. ეს სასახლე და ოქრო-ვერცხლი თქვენი და ერთი კაცის წყა- 
ლობაა. მოთმინება იქონიეთ და მომისმინეთ, თან სიტყვა უნდა მომ- 
ცეთ, რაც არ უნდა გაიგონოთ, არ აღელდეთ. თუ ამას დამპირდე- 

ბით, მხოლოდ მაშინ გაიგებთ ყველაფერს. 

ბექა კიდევ უფრო გაოცდა. 
„ჩემი წყალობით ეს ოქრო-ვერცხლი და ქონება?! არა ეს ქალი 

ნამდვილად შეირყა“, –– გაუელვა უცებ. 
–- არ აღელდებით? –– ისევ წყნარად იკითხა ქალმა. 

ბექა შეირხა. 
– გონს ვერ მოესულვარ, ქალბატონო, არც ვიცი #ა გნებავთ 

ჩემგან, ან მაინცდამაინც რატომ უნდა ავღელდე? 

ფართო ფანჯრები ღია იყო. ბაღი ზღვისპირს გადაჰყურებდა. 
ერთ ხეზე ორი მიმინო-კაპუეტი კიპკიპებდა. ფეხებზე ეჟვნები ებათ 
და აჟღარუნებდნენ. 

–- თქვენ,მიმინოები გიყვარდათ, ბექა-ბატონო, –- თქვა ქალმა, 

თითქოს ბექას სიტყვები არ გაუგონიაო. –“> მეც შევიყვარე ეს 
ფრინველები. ჩემი მოსამსახურენი ხანდახან მწყერზე მანადირებენ. 
ესეც ხომ თქვენ შემაყვარეთ! 

ბექას თითქოს ხანჯალი დაჰკრეს ბეჭის თავზე, ვეფხვივით წა- 
მოვარდა. 

–– ნუთუ ეს თქვენა ხართ? 

–- მიცანით? თუ მართლაც არ დაგავიწყდით, არ შეგძულები- 

ვართ. მე კი მეგონა მომკლავდით. 

–- თქვენ ნადირას მოყვანილი ქალი ხართ, აი ის ქალი, დიხ- 

დინას მაგივრად რომ... 

–- სწორედ ისა ვარ, –– წყნარადვე თქვა და პირბადე გადა- 

იძრო, –– მიცანით? 

ბექას წინ იდგა სწორედ ის ქალი, მაგრამ საოცრად დამშვენე- 
ბული და დამწიფებული. მაშინ გამხდარი გოგონა იყო. ახლა ხორც- 

შეპატიებული და ელვარე. მაშინ თითქოს მცირეწლოვანების ბუ- 
სუსები ეყარა სახეზე, არც ისე ლამაზი ჩანდა. ახლა მისი თვალები 

აი, იმ კაპუეტების თვალებივით აფრქვევდნენ სხივებს. 

„ჰაი, ბექა ჯაყელო, ნუთუ ასეთი ქალი გყავდა იმ ორიოდე ღა- 
მეს? არა, ეს შეუძლებელია. ბიჭოს... –– თავში დაჰკრა სულ სხვა 

ფიქრმა ახლა ბექას. -– შეიძლება იმ ნადირა მართლა თავისი 

ცოლი დამიტოვა. მერე იმ ქალმა, ამ ქალმა, თავის თავზე ზლაპარი 

შეთხზა, ამით ისარგებლა და ხელიდან დამიძვრა. კიი: ნამდვილად 
ასეა, გამაკურეს ნამდვილად გამაცურეს, –– დაასკვნა და «ისევ 

ქალს შეხედა. –- სწორედ ნადირასს ცოლია, მხოლოდ ასე ლამაზ 

ქალს გაუვარდებოდა ისეთი სახელი მთელ ლაზეთში“. 
–- მიცანით თუ ვერა? -– ღიმილით შეეკითხა ისევ ქალი. ბე–- 

ქა ფრთხილობდა, კიდევ არ გამაცურონო. სიფრთხილემ სიბრძ- 

ნის ჯავშანი ჩააცვა. თავი სრულიად დაბნეულად მოაჩვენა და კითხ–- 

ვაზე მხრები აიჩეჩა. 

ქალმა მისკენ გადმოდგა ნაბიჯი. იგი მიხვდა, რომ ბექამ მთლად 
ვერ იცნო, მაგრამ ქალის გუმანით ისიც იგრძნო, რომ ცუდი შთა- 

ბეჭდილება არ დაუტოვებია. 
– დაგავიწყდით? –- მე კი, სულელს, ძეგონა, არ დამივიწყებ- 

დით. თვითონ მე ბევრი უბედურება ვნახე. მაგრამ ვერ დაგივიწყეთ, 
ან როგორ შემეძლო, მე ხომ თქვენი ბავშვის დედა ვარ. 

ეს კი მეტისმეტი იყო. ბექა ჯაყელს ტანში ქარიშხალი ჩაუდგა. 
–- რა თქვი, ქალო, მე შვილი მყავს?! –– მკლავები დაუჭირა და 

თვალებში ჩახედა, 
–- თქვენ თვითონ ნახეთ და მიხვდებით, ნამდვილად მიხვდე-. 

ბით, –– წყნარად უპასუხა ქალმა. 

უსაზღვრო იყო ბექას სიხარული. ბექა ჯაყელს რომელსაც 

ათეულ წყვილ ქალთან ბავშვი არ ეყოლა, თურმე ღვიძლი შვილი 
ჰყოლია. შეუძლებელია. ეს ქალი როშავს, ან რაღაც ქაჯურს ქსე- 
ლავს. „არა არ წამოეგო ახალ სიცრუეს. შენი სიმტკიცე და 

სიბრძნე არ დაჰკარგო, არ აცერცეტდე!“ –– მოუწოდა თავის თავს. 
– რატომ გაჩუმდით, –- იწყინა ქალმა,––არ გაგიხარდათ ეს 

ამბავი? ან შეიძლება გერცხვინებათ ჩემგან შვილი. ჰოი, ღმერთო 
ჩემო, –– აშკარად დაეტყო დიდი წუხილი. ბექა ისევ დუმდა. 

–- დაბრძანდით, მომისმინეთ, მერმე როგორც გინდათ ისე 
მოიქეცით, –– იგი სწრაფად შებრუნდა და სავარძელში ჩაჯდა. ბექას 
კი ხელით მეორე სავარძელზე უჩვენა. 

ბექა უნებლიეთ დაემორჩილა მის ბრძანებას და გულწრფელ 
თხოვნას. 

–- მე,–– დაიწყო ქალმა, –– არც კი ვიცი სადაღრი' ვარ, ოთხი 
წლისა მომიტაცეს. მხოლოდ ის მახსოვს, ცხენით როგორ მივყავდი 

პირახვეეულ მამაკაცებს, ნაბადში გახვეული. შემდყგ სტამბოლ–- 
ში ჩამომიყვანეს და ერთ ვაჭარს მიმყიდეს (ცამეტი წლისა ვი- 

ყავი, როცა იმ ველურმა სურვილი აისრულა. შემძულდა ყველაფერი, 

ქვეყანას ჩემთვის თალხი გადაეკრა. ჩემს ილბალზე ვაჭარი მალე ზღვამ 
შთანთქა. მეც გავიპარე. თქვენს ქალაქში მოვხვდი და სწორედ იმ 

ხანებში, ნადირას გადავეყარე. მისმა პირობამჭ შემაცდინა. საკმაო 

ოქროებით დამაჯილდოვა შვიდი დღე-ღამე ვიყავი შენთან და 

შვიდას წელსაც რომ ვიცოცხლო, არ დამავიწყდები. მეფერებოდი, 

როგორც ცოლს, ყველა სურვილს მისრულებდი, ყველა ჩემს 

ნაფიქრალს ხვდებოდი. შემიყვარდი პირველი, მართალი სიყვარუ- 
ლით. მაშინ შენც ახალგაზრდა იყავი. მე უბედურს მომეჩვენა, რომ 
გიყვარდი. შენი მოტყუება არ ვისურვე და სიმართლეში გა- 

მოვტყდი, -–- შენ ჯერ გაოცდი, მერე ხელი მკარი და სადღაც 
გაქრი, მივხვდი, რომ შენი დაბრუნების შემდეგ იქ არ დამედგო- 

მებოდა. ხომ გახაოვს, რამდენი რამით დამასაჩუქრე„ ყველაფერს 

ხელი მოვხვიე, ღამით გავიპარე და ისევ სტამბოლმი ჩამოვყევი 

პირველსავე გემს. ერთი კაცი მომეხმარა გაჭრის ქონებიდან მემ- 
კვიდრეობის ნაწილი მივიღე, შენი და ნადირას ნაბოძები ოქროც 

დავატრიალე, და აი, ხომ ხედაე. სტამბოლში ვარ. შენა ქალიშვილი 

ახლა პატარა აღარ არის. მას საუკეთესო აღმზრდელებე ზრდიან, 
მაგრამ მამის შესახებ არაფერი იცის. ასეული ღამეები გელოდი. 

ვიცოდი, უნდა ჩამოსულიყავი, გითვალთვალებდი. თქვენ მხარეშიც 

დავიქირავე მეთვალყურენი, მთელი შენი ცხოვრება ხელისგულზე 
მაწერია. ყველაფერი ვიცი ბექა ჯაყელის შესახებ. აი, ახლა შევიყა- 
რენით და შენ პირში წყალი დაიგჯუბე, გაჩუმდი, ალბათ ჩემთან 

შვილის ყოლა გერცხვინება. 
–-– არა ხართ მართალი! –– ახლა კი ვეღარ მოითმინა ამდენ- 

ხანს გაჩუმებულმა ბექამ. –– იმიტომ კი არ დავიბენი, რომ ვერ გი- 

ცანით, არა, ჩვენი შეხვედრა, დაშორება და ისევ თავის შეყრა უჩ- 

გეულო გარემოებაში მოხდა, სწორედ ამან დამაბნია, ათასი ფიქ- 

რი ამეშალა, არ დაგიმალავთ და ჩემი გონების ეჭვმა დაიუფლა. ჯან- 
დაბას ყველაფერი, რადგან შვილი მყოლია, ბედნიერი კაცი ვარ, ეს 

ერთი სიკეთე მაკლდა ამქვეყნად და ისიც მომანიჭა გამჩენმა. ამდენ 

ხანს იმ ხეს ვგავდი, რომელსაც ტანიც ჯანსაღი აქვს და რტოებიც 

ფართოდ აქვს გადაშლილი, ნაყოფი კი ვერ გამოუსხამს. ამიერიდან 

სულ სხვა კაცი ვარ. გამიძეხ და შვილი მაჩვენე. ქალო, გემუდარე- 
ბი, შვილი მაჩვენე! 

ქალს ფერი დაჰკარგვოდა. თვალები ცრემლით ჰქონდ. სავსე. 
ბექაც აცახცახებული შეჰყურებდა. 

–- კარგი, წავიდეთ. აღსრულდეს! –.· თთთოლვით თქვა ქალმა 

და გაუძღვა. 
ენით უთქმელი სილამაზის გოგონა იყო ბექას ნაშიერი. მამასაც 

"საოცრად გავდა. მისი ფართოდ გახელილი ნისლდაკრული წავი თვა- 

ლები, შოლტივით ტანი და გრძელი ნაწნავები უთუოდ ჯაყელების 
გვარზე მეტყველებდა. 

სიარული ქურციეკივით ფრთხილი და ნაზი ჰქონდა. ნაბიჯს რომ 
გადადგამდა, გეგონებოდათ, რაღაცას ეპარებაო. სწორი და ულა- 

მაზესი სახის ნაკვთები მნახველებს ატყვევებდა. ჯერ კიდევ იწვა, 

დედამისმა რომ ბექა საძინებელ დარბაზში შეიყვანა. გოგონამ გაი- 

ღვიძა და უცხო კაცს გაოცებული თვალები მიაპყრო. 

–- აი, შვილო, მამაშენი, მოეხვიე და გაიხარე, ჩვეული სიე– 

ნაზით უთხრა დედამ. ნამძინარევმპ· გოგონა უცებ ვერაფერი 

გაიგო. 
ბექას სუნთქვა შეეკრა. 

–- შე5 მიშველე ქვეყნის გამჩენო! –- და:ბღავლა და შვილი 

გულში ჩაიკრა. გაფითრებული გოგონა წივილით გაუსხლტა ხელი- 

დან და დედას მოეხვია. 

-- ვაი ჩემს დღეს, ერთადერთ ნაშიერსაც ვეუცხოვები. -- 

აღმობდა ბექას. 

ქართულმა სიტყეებმა გამოაფხიზლა გოგონა. დედა ასწავლიდა 

და მხოლოდ მისგან ესმოდა ასეთი ლაპარაკი. ახლა იგი გაკვირვე- 
ბით დააცქერდა მოსულს. ახსოვს, მხოლოდ ერთბელ, ზღვისპირზე 

გაიგონა ასეთი ქართული. აი, იმ უცხო და ლამაზი ვაჟკაცისაგან. ის 

ბიჭი მაშინ გემს გაჰყვა და მერე აღარ უნახავს. მას შემდეგ ხში- 
რად დადეს ბოღაზზე, მაგრამ მის გზა–-კვალს ვეღარ მიაგნო. 

„იმ ბიჭის მამა თუ არია. - გაიფიქრა, მაგრამ უცებვე გააბათი- 

ლა ნაფიქრალი, -- მას ხომ თან ახლდა მამამისი! აი თვითონვე 
გავიგონე, როგორ შეესიტყვა გემის ცხვირზე მდგარ ჯმუხა და ჭარ- 

მაგ მამაკაცს. მამაო, დაუძახა კიდეც. ხუთუ ეს კაცი მე მეძახის 

შვილსა!“ –– ლოყები გაუწითლდა ქალიშვილს. 

–- თამუნია, შვილო, ეს შენი ღვიძლი მამაა. გესმის, დედიკო? 
-- მამაჩემია? მერე ამდენ ხანს სად იყო, რატომ ჩვენთან არ და- 

დიოდა? ' 

–- ყველაფერს გეტყვი, –- დაიბნა დედა, –– ყველაფერს. 
ბექამ გოგონას წინ დაიჩოქა. 

– მოდი შვილო, შემხედე, კარგად დამაკვირდი, როგორ ვგა- 
ვართ ერთმანეთს, განა შეიძლება სხვადასხვა სისხლი და ხორცი ასე 
ერთმანეთს დაემგვანოს? არა, შენ ნამდვილად ჩემი შვილი ხარ, 
ნამდვილად. 

გოგონას კარგად გაახსენდა დედის ნაამბობი,––მამაშენს მიმინო- 
ები უყვარდაო. ზედ ფანჯრის ახლოს ჰყავდა მიბმული, ისე ჭამაც 

კი არ შეეძლო, ამიტომ მიყვარს მეც ესენიო. გაახსენდა და უნებ- 
ლიეთ გახედა ღია ფანჯარას. 

მიმინოები ისევ კიპკიპებდნენ. გოგონას მზერას მამამაც გააყო- 

ლა თვალი და მიუხვდა ფიქრს. 
–- კი, შვილო, ჩემი საყვარელი ფრინველებია, სახლში რომ წა- 

გიყვან, შენ თვითონ ნახავ, სწორედ ასევე მყვანან ფანჯრის ახლოს 
დაბუდებულნი. 

–- განა თქვენ სხვა სახლში ცხოვრობთ? -––- გაიოცა გოგონამ. 
–- ისიც შენია, ჩემო შვილო და ესეც. 

„ალბათ ის ლამაზი ბიჭიც იქ ცხოვრობსი. –– გაიფიქრა თამუ- 

ნიამ. 

“. –– როდის წამიყვანთ?! –– იკითხა უცებ. 
–- როცა შენ მოისურვებ. 

– დედიკო, შენც წამოხვალ ხომ? ალბათ ის ვაჟიც იქიდან 

იყო, ხომ გახსოვს, მე რომ გითხარი? 

დედას მკვდრის ფერი დაედო. ბექას არ გამოპარვია ეს ფერის- 
ცვალება. 

– რომელ ვაქზე ლაპარაკობს, ქალო, ჩემი გოგონა? 

– ბოღაზზე შეხვედრია, ორი სიტყვაც არ უთქვამთ ერთმანე- 

თისათვის. –– ჩაფიქრებით თქვა ქალმა, –– მგონია ნადირას ბიჭი 
უნდა იყოს. 

–- ნადირასი? –- ენა დაება ბექას. –– ნუთუ ისინი გადარჩნენ? 

–- ფაზისის ნაპირებიდან დაჰყავს მომცრო გემი. ჩემმა მეთვალ- 
ყურეებმა გაიგეს. 

–- დედიკო, შენ გცოდნია და მე კი არ მითხარი?! –– დაღონდა 
თამუნია. 

ბექამ დაკვირვებით შეხედა. მიხვდა, გოგონას გულში ჩავარდ- 
ნოდა ჭაბუკი. 

–- სად შენ და სად ის, შვილო, შენ მეფის შვილი ხარ, ის კი 
მონის ნაშიერია. 

თამუნიამ გაოცებით შეზედა. დიდხანს უყურა და გაჩუმდა. 

წყნარად გაუშვა დედას ხელი, წყნარადვე შემობრუნდა და ნე– 
ლი ნაბიჯით გაგიდა. ა 

დედ-მამა გაოგნებული მისჩერებოდა. 

მესამე დღეს მეთვალყურეებმა თამუნიას დედას ამბავი მოუტა- 
ნეს, ნადირა ცოლით და ვაჟით სტამბოლში ჩამოვიდაო. 

ქალი ჩაფიქრდა. , 
– თუ ვაჟსაც გულში აქვს ჩავარდაილი თამუნიას სახე, აუცი- 

„ლებლად მოაკითხავს. თადარიგი მმართებს. –– მართლაც, საღამოს 
ზღვისპირზე უცხო ვაჟი შენიშნა. ქალი ახლდა. იგი კიბეზე დაეშვა. 

პირბადე აიფარა და სანაპიროზე გავიდა. 
–- ამ სახლში უნდა იყოს, დედი. -–– მოესმა ვაჟის ხმა. 

„ნამდვილად ეს არის ნადირას ბიჭი ტანსაცმელიც ქართული 
აცვია. ეს ქალი ვინ არის? –– შეტოკდა თამუნიას დედა. –– ღმერთო 
ჩემო, რა მშვენიერია, ალბათ ეს არის დინდინა, როგორი ტანი და 
სახე აქვს! ბექა ჯაყელი ახლაც თავს გასწირავდა მისთვის, ჯანდა- 
ბას, მან არ უნდა გაიგოს ამათი მოსელა. ეს ბიჭი კი თამუჟნიას ეძებს. 

გულში ჩავარდნია და დედა წამოუყვანია სანახავად“. 
–- შვილო, იქნებ მოგელანდა, ქართველ ქალიშვილს ამ ოხერ 

ქალაქში რა უნდა? 

–- არა, დედი, ჩემი თვალით ვწახე, ჩემი ყურით გავიგონე მისი 

სიტყვები. 
– თუ ესაუბრე, შვილო, არ კი გითხრა ვისი ქალია, მშობლები 

ვინა ჰყავს? 
–- მითხრა, მამაჩემი ჩვენგან შორს არას, მე დედასთან ერთად 

ვცხოვრობო. მდიდარი ჩანს ძალიან. 

–- შვილო, გული დაიოკე მდიდარი ქალი ჩვენს ოჯახს არ 
ეგების. 

–- ვითომდა რატომ? განა ცუდი ბიჭი ვარ დადიანი ვერ მე– 
ტყვის უარს. მე მხოლოდ ის მომეწონა, უმისოდ სიცოცხლე გამიმ– 
წარდება. 

ფრვილო, შე5 ცოდნა დიდი გაქვს, ზღვისა და გემის საქმე 

კარგად იცი, მაკრამ ს-მდიდრეს თავისი კანონი აქვს. ჩვენ კი მხო- 

ლოდ დადიანის მოსამსახურენი ვართ. 

–- დედაჩემო ხომ გითხარი ქალიშვილმა თვითონ მიხმო 
მაშინ. 

–- გაჩუმდი, ბიჭო, ვეღაც ჩადრეანი ქალი გვითვალთვალებს 

მგონი. –– დინდინა ქალს დააკვირდა. 

თამუნიას დედა ისე დაიხარა, თითქოს რამეს ეძებდა. 
–- ჩადრიანი ქალი, დედი, ჩვენს საუბარს ვერ მ–ხვდება. 

–- რა იცი. შვილო, მამამ თქვა, ფათერაკიანი ქალაქიაო. -– სწო- 

რედ ამ დროს ვაჟმა უცხო ქალისაკენ მიიხედა. თამუნიას დედას 
კინაღამ კვნესა აღმოხდა. 

ასეთი სილამაზის ვაჟკაცი არსად ენახა. ხორბლისფერ სახეზე 
დიდრონი, წაბლისფერი თვალები ნაპერწკლებივით ანათებდა. წაბ- 
ლისფერივე ახალამოსული ულვაში ოდნავ ემჩნეოდა. მაღალი, ძარ- 
ღვიანი ბეჭები მის მოძრაობას ვაჟკაცურ იერს აძლევდა. ისიც შე- 

ნიშნა, ნაბიჯი მსუბუქი, მაგრამ მტკიცე ჰქონდა. 

–- რას ეძებ, ხანუმ, იქნებ მოგეხმაროთ კიდეც, –– ზრდილო- 

ბით და მოკრძალებით ოსმალურად ჰკითხა ვაჟმა. 

„ხმაც მეხივით ჰქონია, ამ დალოცვილსო, –– გაიფიქრა ქალმა. – 

აქაური ენაც სცოდნია.“ 

–- ბეჭედი დავკარგე, შვილო, ალბათ ზღვისკენ გადაგორდა. 

–– ძვირფასი იყო, ხანუმ, თქვენი ბეჭედი?! ' 

–- სახსოვარი იყო, შვილო ჩემო. თქვენ აქაური არ უნდა 

ბრძანდებოდეთ, –– თავის მხრით შეჰკითხა ქალმა. 
–- ჩვენ შორიდან ვართ, –– უპასუხა დინდინამ შვილის მაგივ- 

რად. 

„ჰო, ამასაც სცოდნია თურქული“, –- გაიფიქრა ისევ თამუ- 
ნიას დედამ და ხმამაღლა დაუმატა, –- ქრისტიანი იქნები ჩადრი 

არა გხურავს. 

–- კი, ქრისტიანი ვარ. 

–- ქმარი უთუოდ ვაჭარი იქნება, თუმცა სახით დედოფალს 
გავხართ. –– ეს ქართულად უთხრა. დედა-შვილი გაოცდა. დიიდინამ 

საყვედურით გადახედა შვილს. 

-- ჩემი ქმარი უბრალო მენავე, ზღვაზე მოარული კაცია. მე, 
ჩემო დაია, ამ ვაჟის დედა ვარ. 

-- ქართველი ქალი ჩანხარ ქალბატონო, ჩადრი კი მოგიხუ- 

რავს. სჯული ხომ არ გამოიცვალე? –- შეეკითხა ვაჟი. 
– სჯული არ გამომიცვლია, ხასიათი კი შემიცვალა წელთა 

ულმობელმა სვლამ. 
–- ხასიათის გამოცვლას სჯულის გამოცვლა სჯობია, დედი! 
დინდინას ალმური მოეკიდა, „ამ ქალმა ჩვენი საუბარი გაიგონა, 

ფათერაკი გველიაო“", ·-- გაიფიქრა. 
–- თქვენ ჩემი შვილის საუბარს ყურს უგდებდით, ხომ? 

–- დიახ, ყველაფერი გავიგონე. 
–– იცნობთ იმ გოგონას? 
– თქვენ. ქალბატონო, მართალი ბრძანდებით, იგი მდიდარია. 

და უბედურება ის არის, რომ თქვენი ოჯახის მტრის ქალიშვილია. 
– ჩემი ოჯახის მტრის ქალიშვილია? –– გაოგნებით გაიმეორა 

დინდინამ, –– მტრის ქალიშვილი, –– ვინა ჰყავს ჩემს ოჯაჭზს მტერი. 

ქალო? 
--. ის, ვინც ლაზეთს დააშორა შენი ოჯახი. 
დინდინას ფერი წაუვიდა. შვილის მხარს დაეყრდნო. 
-–- რა მოგდის, დედა?! –– მოეხვია ვაჟი. 
– სწრაფად, სწრაფად წამიყვანე აქედან, შვილო, ეს ქალი ჯა- 

დოქარიეა. 
– არა, დინდინა, ქალო, ალქაჯი კი არა, ის ვარ, ვინც შენს 

ოჯახს ჭირი აშორა, თვითონ კი მსხვერპლი გახდა იმ საშინელი თე 

ბედნიერი ღამისა. 
-- ვაი, ჩემს დღეს უბედურს! –- წამოიყვირა დინდინამ. –- გემ- 

ზე, დათო შვილო, გემზე- წამიყვანე ახლავე. მამაშენი, მამაშენი... –-- 

რამდენჯერმე განწირულივით გაეჭეორა. 
ბიჭი გაოგნებით შესჩერებოდა ორივეს. არაფერი ესმოდა, დედა 

მაინც მკერდზე მიიკრა და ჩასძახა: 

კარგი, დედი, გული გაიმაგრე. წავიდეთ! 
-_. დინდინა, ისიც უნდა იცოდე, ბექა ამჟამად აქ არის. მხლებ– 

“ლებიც ბლომად ახლავს. 
ამ სახელის გაგონებაზე დათო . ტყვიანაკრავივით შემობრუნდა. 

–- რა თქვით, ბექა ჯაყელი ამ ქალაქშია? თამუნია ქართველია, 

ესე იგი მისი ქალიშვილე ყოფილა, ვაჰმე უბედურს! -- აღმოხდა 
უნებლიეთ. 

–- არაფერია, შვილო, –“- აკანკალდა დინდინა, –– ღმერთი და– 

გვიფარავს. დრო გავა და გადაგავიწყდება იმ გოგონას სახე. ახლა 
კი ამ ადგილს გავშორდეთ. ა 

–- არ გადამავიწყდება, დედაჩემო, არა,––ისე გულწრფელად 
წამოიძახა, რომ თამუნიას დედას ცრემლები გადმოსცვივდა. 

–- იცოდეს ღმერთმა, შენზე უკეთეს სიძეს ვერ ისურვებდა 

დედის გული0,ო დათო შვილო, მაგრამ არ ეგების. ბექა პირსისხლიანი 
კაცია. მამაშენის დაუძინებელი მტერია. არ მოხერხდება ეს ამბავი. 

–- თქვენ თამუნიას დედა ხართ? –– უცებ შემობრუნდა დათო 
მისკენ, –– გევედრებით, ერთხელ მანახეთ მხოლოდ. სიტყვას გაძ- 

ლევთ, ამ ქალაქში ფეხს არ დავდგამ შემდეგ. ვიცი, რომ მასაც 
ქუყვარვარ, ვაითუ ჩემზე მეტად ის დაიტანჯოს, მაშინ რაღა მეშვე- 

ლება მე უბედურს. 
თამუნიას დედას თითქოს რკინის კეტი დაჰკრეს მუხლებზე. 

„ვაითუ მართალი ხარ, ––- გაიფიქრა თავისთვის –- შენს სახელს 
ახსენებს, შვილო, მაგრამ რა მეშველება.“ 

–- მხოლოდ ერთხელ შევხედავ მას, –– განაგრძობდა ვაჟი, - 

ნუთუ არასდროს არავინ გყვარებიათ. თამუნიას დედა არ იქნები 

ასე ბოროტი. მე თქვენ დედად გიგულებდით, ფიქრით გეფერებო- 
დით, ხომ ხედავთ საიდან მივლია და სად ჩამოევსულვარ. მოხუცი 
დედ-მამა შემიწუხებია. მხოლოდ ერთხელ დავინაზო და მერე ყვე- 
ლაფერს ავიტან. 

– კარგი, ამობრძანდით ჩვენსას, – უცებ გადაწყვიტა თამუ- 
ნიას დედამ. –– მაგრამ იცოდეთ, ვაჟკაცის სიტყვა სიტყვად დარჩეს. 

მე შენს სახეს ვენდობი. რატომღაც მწამს, შენი ნებისყოფისა. ავი- 
დეთ, თამუნიაც იქ არის. მხოლოდ უთხარი ისევ ჩამოვალ-თქო და 
შემდეგ შენმა კაცურმა სიტყვამ იცოდეს. 

–- არ წახვიდე, შვილო! –– თითქმის დაიწივლა დინდინამ. –– 
ვგრძნობ, უბედურებას გადაეყრები. 

–- არა თქვა ცუდი, დინდენა, შენც დეღა ხარ და მეც. ჩემს 
სახლში დათოს ავი არ შეემთხვევა. 

–- დათო, შვილო, მამაშენს მაენც ჰკითხე. აქვე გული გამის–- 
კდება, თუ უმისოდ გაბედე იმ სახლში ფეხის შედგმა. 

დათო შეყოყმანდა. ჩაფიქრდა მერე ზღვასპირისკენ "შემო- 

ტრიალდა და მტკიცე ხმით თქვა: 
–- კარგი, მე გემზე ავალ, მამას ვეტყვი და ამ წუთს აქ გავჩნ- 

დები. –– იგი სირბილით წავიდა ნაპირისაკენ. 

–- უმალ თამუნიას მოხვდება ტყვია, ვინემ შენს შვილს ცუდი 

შეემთხვევა ჩემს ოჯახში, –– უსაყვედურა დენდინს «უნდობლობა 
თამუნიას დედამ. 

–- მამამ უნდა იცოდეს ყველაფერი, მე უმისოდ ასეთი ნაბიჯის 
გადადგმას ვერ გავბედავ, –– დააშოშმინა ნაწყენი ქალი დინდინამ. 

სასახლის ბაღში ფრინველები ჭიკვიკებდნენ, ხანდახან მიმინოე– 
ბის კიპკიპიც ისმოდა. ამ ხმამ ისევ ბექა-საფარა გაახსენა დინდინას. 

–- მართალი ყოფილხარ, ბექაც აქვეა ალბათ, –– შეესიტყვა ქა–- 

ლის დედას. 
–- ახლა ხონთქართან არის, მან თქვენი აქ ყოფნა არ იცის. 

მაინც მითხარი, დინდინა, დათომ იცის იმ ღამის ამბავი? 

–- ჩვენს ოჯახში საიდუმლო არაფერია მამამ ყველაფერი 
უამბო შვილებს. 

–– შვილები კიდეე გყავთ? 
–- სამი ვაჟის დედა ვარ. 
–- მე კი მხოლოდ თამუნია მყავს, ეტყობა, მისი ბედიც ნისლია- 

ნი და სევდით სავსე იქნება. 

–- რათა, ქალო, ალბათ ლამაზია. ბექას ქალიშვილს .·ისეთი რა 

გაუჭირდება. 

– დათო უყვარს, მამასაც უშიშრად უთხრა თავისი გულისნა–- 
დები. 

ლ. ჩვენს დღეს უბედურს, ალბათ ბექა სიკვდილით გვემუქ– 
ება. 

–- არ ვიცი, სიტყვა კი არ უთქვამს, ცივად მოშორდა ქალი–- 

შვილს და მას შემდეგ გარე-გარე დადის. 
–- ავი ნიშანია, ისედაც სისხლმწყურვალი კაცია. 

–- ამისი მეშინოდა, აი, რატომ გითვალთვალებდით. 
სწორედ ამ დროს დათო გამოჩნდა, გვერდით იარაღასხმულთ 

ნადირა მოჰყვებოდა. – 

–- აი, მამაც აქ დაგვიცდის, ჩვენ კვ ზევით ავიდეთ! –– უთხრ 

დედას. 

'–– წავიდეთ, შვილო, რას იზამ, ავბედს თვითონ დაჰყავს ადღა- 
მიანი თავის ნებაზე. 

–- ნუ შიშობ, დედი, მხოლოდ ერთ სიტყვას ვეტყვი უთქმე- 
ლად წასვლა არ შემიძლია. 

თამუნია ჯერ კიდევ იწვა. ძილმღვიძარედ იყო. კარის ჭრიალმა 
გამოაფხიზლა. ფეხის ხმას ყური მიუგდო. უცებ აილეწა და წამო- 
ვარდა. დედა შემოვიდა თუ არა, გოგომ მის სახეზე ამოიკითხა და- 
თოს ჩამოსვლა. 

–- ჩამოვიდა ხომ, იცანი?! 

–- ჩაიცვი, შვილო და შეხვდი, –– დედას ფერი სულ დაჰკარგვო- 
და. თამუნიას ელდა ეცა. 

–- შენ რატომ წვალობ, დედი, მამასთან პასუხს მე ვაგებ. 

–- ეჰ, ჩემო სიცოცხლევ, სამწუხაროდ, დედები ყველას წინაშე 
აგებენ პასუხს. 

პატარა ხნის შემდეგ თამუნია უკვე მზად იყო. სახე ეშხით ავსე- 
ბოდა, ლოყები ვარდივით „ულღვიოდა. თვალებში ნაკვერჩხლები 
ენთო. 

აკანკალებულმა დედამ დარბაზში შეიყვან,ია დინდინას ოხვრა 
აღმოხდა. 

<- ქალი კი არა, ანგელოზი ყოფილაო, –– ჩაიჩურჩულა უღო- 

ხოდ და თან კარს შეხედა, ბექა ხომ არ შემოვიდაო. 
–– თამუნია, ––- დაიწყო დათომ, –– ღმერთმა იცის, უშენოდ სი- 

ცოცხლე არ მინდა, შეიძლება მოვკვდე კიდეც. 
თამუნიამ სიტყვა შეაწყვეტინა. 
– განა მე შემიძლია უშენობა? ახლავე წამიყვანე შენს ქვე- 

ყანაში. – 
დათო– სწორედ ამისათვის ჩამოვედი და მშობლებიც ჩამო- 

ვიყვანე. 
თამუნია– ნუთუ ეს დედაშენია, რა ლამაზი და კარგი ყო- 

ფილა! დედაჩემსაც ჰგავს, ოჰ, რომ იცოდეთ, როგორ შეგიყვარებთ, 

ქალბატონო?! 

დინდინა– მე უკვეე მიყვარხარ, შვილო, მაგრამ ბედსა 

ჰკითხეთ, ამ ოხერ ბედსა. 

თამუნია–-რადა თქვი, დედა, ასეთი სიტყვა. ჩემი ბედი 

დათოს გულშია. 

დათო – ვაი, რომ ჩემი გული ხდება ჩემივე საფლავის 
გამთხრელი. 

თამუნია–-რას ამბობ, დათო, აზრი შეგეცვალა” ვაიმე 

უბედურს. 
დათო--არა, ჩემო სინათლევ, ჩემი აზრიც და გონებაც შენ 

გეკუთვნის. 
თამუნია–-მე კი შემაშინე, გული გამიხეთქე. 
თამუნიას დღდედა-- შვილო თამუ, მამაშენი და დათოს 

ოჯახი დანასისხლად არიან.: 

თამუნია –– ჰოდა, შერიგდებიან, ნუთუ მამებს შვილები არ 

უყვართ! 
დათო –- მამაჩემი ორივეს მტლად დაგვედება. 
თამუნია–განა ჩემს მამას ვძულვარ მე? 
სწორედ ამ დროს კიბეებზე ბექას ლანდი გამოჩნდა. თამუნიას 

დედამ თავისი ჩადრი დინდინას მოახვია. 

–- სახე დამალე, მძახალო, ასე აჯობებს. 
ბე ქა––მე შენს გარდა შვილი არა მყავს, დღეს ხონთქარსაც კი 

ვახარე ჩემი სიხარული. 
თამუნია ჩემი სეხარული კი ეს არის, მამავ! შეხედე, აი, 

დათო ჩამოვიდა! 
ბექა–- შენი არჩევანი, შვილო, ჩვენი ოჯახის დაღუპვაა. 
თამუნია –- შენი სიტყვა კი ჩემი. სიკვდილია, მამაჩემო. 
დათო–-ბექა ბატონო, შეგვიბრალე, შეგვითვისე. 
ბექა–- უთვისარს ვინ შეითვისებს. მტერს ვინ შეიყვარებს. 

გლახას ვინ გააკაცებს. 
დათო–- ვერც კაცურ კაცს დააგლახავებ, ბექა ბატონო, იცო– 

დე, ჩვენც ადამიანები ვართ. 

ბექა-– მე ჩემი მითქვამს, კარგი ვაჟი ჩანხარ შენს ეზო–გარემო- 

ში, ჩემი ეზოს ჭიშკარი კი სხვა გვარის კაცმა უ5და შეაღოს. 
დათო–ჩვენ ერთი ხალხის შვილი ვართ. 
ბექა–- მე თავზე ჩალმა მახურავს. 

დათო –- მე კი ჩემი ხალხის ქუდს თავიდან ვერ მოვიშორებ. 
დინდინა –– უმალ ჩვენს ოჯახს მეხი დასცემია, შვილო! 

ბექა ––- ჰა, ეს თქვენა ხართ, დინდინა? არ მინახიხარ და შენი 

ზმა კი მაინც ვიცანი. 

თამუნიას დედა--ბექა, ჩემი ცხოვრება მღვრიე და უპა- 
ტიურია, არც მამა მახსოვს და არც.დედის მკერდის სითბო. მამაკაცის 
თავზე მაინც ქართული ქუდი მირჩევნია. 

ბექა –– გაჩუმდი! მამაკაცის ქუდის გამოცვლა დედაკაცის საქ– 
მე არ არის. 

თამუნიას დედა– მე ჩალმიანი კაცების ღირსებაც ვიცი 
და ქართულ ქუდიანებისაც. 

ბექა –– ქუდის გამოცვლა ტვინის გამოცვლას არ ნიშნავს. განა 

მე ქართველი არა ვარ? 
დინდინა–- შენი ხალხი ქართველს აღარ გეძახის, ბექა 

ბატონო! 

ბექა –– ვითომდა რატომ? მე მწამს, ეს ახალი სჯული უფრო 
აღამაღლებს ჩვენს ოჯახებს, ჩვენს ხალხს. დაუკვირდით ოსმალოთ, 
ძლიერი სამეფო შექმნეს. დედამიწას შიშის ზარს სცემენ. 

დინდინა-- ხალხი შიშით როდი ყუჩდება, ბექა, ძალით ხალ– 
ხის დარდს ვინ დააამებს? –– იგი სისხლს გულში ი"ვევს და დროს 

უცდია. 
ბექა –– თითქმის ნახევარმა საქართველომ მიიღო ახალი სჯუ–- 

ლი. მალე თბილის-ქალაქშიც ოსმალოთა დროშა აფრიალდება. 

თამუნიას დედა–- ღმერთმა აშოროს ჩვენს ქვეყანას ასე– 

თი ჭირი. 
დათო–- ბექა ბატონო, ნუთუ არ იცნობთ ქართველი კაცის 

გულსა და ფიქრს? განა არაბებმა ან მონღოლებმა შესძლეს მათი 
გატეხა? 

თამუნია-–-მამა, ამ ვეება ქალაქში მარტო მე და დედაჩემი 
ვართ ქართველები. განა ჩვენ ოდესმე ოსმალონი გავხდებით? 

ბექა თამუნიას შესცქეროდა. „მამაჩემის სიჯიუტე დაჰყოლია. 

ცოცხალი რომ იყოს, ისიც თავის ხელეთ” ჩამცემდა სატევარს“. მე– 
რე დათოს მეუბრუნდა: 

–- შენზე ბევრი საქებარი მითხრეს, მაგრამ თამუნია შენი ცოლი 
ვერ გახდება. ამბობენ, ბევრი გისწავლია, დღეიდან ესეც იცოდე: 

ყმაკაცი მეფის ქალს მხოლოდ სიზმარში ან ზღაპარში თუ ეღირსება: 
მეუღლედ. მე მდაბიოსთან პაექრობას არ' ვარ ჩვეული, შენთან ჩემი 
ერთადერთი ქალიშვილის პატივისცემა მალაპარაკებს, ვიცი, რომ 
მასაც მოსწონხარ. ვაჟკაცი ხარ და თავი ვაჟკაცურად დაიჭირე. ერ– 

თიც გახსოედეს, მამაშენი ყმა კი არა, დადიანიც რომ ყოფილიყო, 
მისი შვილი ჩემი ქალის ქმარი ვერ გახდებოდა, აწი შენ იცი, ბიძია, 
თუ ხვალ თანმხლებლებით სტამბოლის ნაპირებზე გნახეს, ზეგ დი- 
ლით შენი თავი ხოკერა კვახივით სულთანის კარიბჭეზე იქნება გა- 
ს კიდებული. მე ჩემი ვთქვი, შენ კი შენი ქენი. ეცადე, ჰკუა არ 
ააგო: 

ბექა შებრუნდა და კარისკენ გაემართა. თითქოს რაღაც გაახსენ- 
დაო, უკან შემობრუნდა და თამუნიას დედას უბრძანა: 

–- ხონთქარს შევპირდი, ხვალ ქალიშვილთან ერთაღ უნდა ვეს– 
ტუმრო. 

სიჩუმე ჩამოგარდა, ყველას თავზარი დაეცა. თვითეული გრძნო- 
ბდა თამუნიას მწუხარებას, მეხის დაცემას. 

დათო კანკალებდა. ხელი ძალაუნებურად ხანჯლისკენ გაურ- 
ბოდა. 

თამუნიამ ყველას თვალი მოავლო და მერე დედას მიუბრუნდა: 
–- მამა კი არა, შვილის მკვლელი მოგსელია, დედაჩემო! 
ბექას თითქოს არც გაუგონია ეს სიტყვები. კიბე ჩაიარა და ბა- 

ღის კარით ქალაქში გავიდა. 

დათომ ფანჯრიდან დაინახა, როგორ შემოეხვივნენ მხლებლები, 
მათ შორის გაცხარებული საუბარი გაიმართა. ისიც დაინახა, რო- 

გორ ქურდულად უთვალთვალებდა მამამისი ბექას დ: მის მხლე- 
ბლებს. 

„რასაც მამა მირჩევს, იმ გზას დავადგებიო“, –– გაიფიქრა და 
მისკენ გაიქცა. 

– ამ წუთს დავბრუნდები, –– ეს კი დაუძახა დედას. 
–- გველმა შხამი შემოგანთხია? –– შეეგება მამა. 
შვილმა პასუხი არ გასცა, მხოლოდ შეხვედრის ამბავი უამბო. 

არავინ იცეს, რა ითათბირა "მამა-შვილმა, მაგრამ იმ ღამით მა- 
თი გემი ყველას დასანახავად გასცილდა სტამბოლის ბოღაზს. ხო- 

ლო როცა ზღვაში შევიდნენ. ვერავინ დაინახა, როგორ მოწყდა პა- 
ტარა ნავე გემის კუდს და შეუმჩნევლად ნაპირისკენ წამოვიდა. 
სწორედ ათი დღის შემდეგ, როცა ხონთქარმა ბექა ჯაყელი თეი- 
რანში ერთი კვირით დაასაქმა, სტამბოლიდან გაქრნენ თამუნიას 
დედა და მისი ქალიშვილი. 

გაცოფებული ბექა მიწასა და კლდეს გლეჯდა. ქვეყნის ყველა 

მხარეს დაგზავნა მსტოვრები. მათ კვალს ვერსად მიაგნო. თამუნიას- 
დედამ მთელი ქონება თითქმის ხელუხლებლად დატოვა. 

„ყველაფერი წყალს წაუღია, –– ფიქრობდა ბექა, –– კარგი იყო- 
თავიდან არ მენახა ჩემი ქალიშვილი, ვნახე, შევიყვარე, შვილად: 
ვიგულვე და მაშინ დავკარგე. არა, მე რა კაცი ვარ თუ ისინი არ. 
მოვნახე." 

სამი წელი არბენინა ბექამ შიკრიკები. თვითონაც მრავალი ქვე– 
ყანა მოიარა, ვერსად ვერაფერი გაიგო, ბოლოს „რკინის პალოში“ 

ჩამობრუნდა და სახლში ჩაიკეტა. 

ბექამ სამცხე-საათაბაგო თანდათან თავის რწმენაზე გადაიყვანა. 
და ქართველებს მამა-პაპის ძვლები გადაავიწყა, თვითონ კი მო–- 
ტყდა, ჭაღარა შეეპარა, სახეზე ნაოჭები გაუჩნდა. . 

ერთ ღამეს მოახსენეს: –– ვიღაც უცხო კაცი შენს ნ-ხვას თხო- 
ულობსო. დარბაზში ჭარმაგი კაცი შემოვიდა. ბექას ცეცხლი ჩაუ–- 
დგა თვალებში. 

შეხედვისთანავე იცნო ნადირა ათრთოლებული წამოვარდა 
ტახტიდან. 

–- დაწყნარდი, ბექა-ბატონო, დიდი საქმისათვის გოვსულვარ. 
ბექამ ოდნავ წინ წადგა ნაბიჯი. შეატყო თავის თავს, რომ. 

ხმა სადღაც გაუქრა. 

„დავბერებულვარ, მტერი სახლში თავის ფეხით შემოვიდა, მე, 
კი ხმაც ჩამივარდა“, –– გაიფიქრა და ხმამაღლა დაუმატა: 

–- ჩემი მასპინძლობა ვერ გიშველის, ნადირა, ცსოვრება მომი- 
წამლე, მაგრამ იცოდე, სიცოცხლეს გაგიმწარებ! მერე თუ გინდა. 
ცოცხლად დამმარხონ. 

წარბი არ შეუხრია ნადირას, მხოლოდ ერთხელ შეტოკდა. ბე– 
ქას არ შეუმჩნევია ეს. 

–- კიდევ გიმეორებ, პირად საქმეზე არ მოვსულკარ. ბხალამ> 
გამომგზავნა. უნდა მომისმინო, მერე კი შენ იცი! -– ბექას ოდნავ 
დაუწყნარდა მშიერ მიმინოსავით აბრიალებული თვალები, ნადირას 

შეაჩერდა, მერე უკან დაიხია და. სავარძელში ჩაჯდა. სტუმარს არ. 

უთხრა, დაბრძანდითო. 

–- აბა, მოყევი, გისმენ! 

–– ქართველ ხალხს უჭირს, ოსმალები გლეჯენ და სწეწეC 

ნაწილ–ნაწილად. შენ გადაგვიდექი. მიწა-წყალი მტრებს მიუგდე 

საჯიჯგნად, ვინც რჯულს არ გამოიცვლის, ყველაფერს ართმევენ, 
საუკეთესო ოჯახებს ოსმალეთში ასახლებენ, რჩეულ: ეაჟკაცებს და 
ასულებს მონებად ყიდიან. ბექა-ბატონო, განა ჯაყელების გვარი 

ასე იქცეოდა ოდესმე? 
–- მე საფარ-ბეგს მეძახიან ახლა, მონავ! 
–- მართალია, საფარ-ბეგს გეძაზიან, მაგრამ გვარ: კი ისევ 

ჯაყელი ხარ! | 
– ბექა ჯაყელის გვარ-სახელი ჩემს სიცოცხლეშივე ჩაიფერ- 

ფლა, აწი მას აღარავის დაარქმევენ. 
– ჩემმა რძალმა და შენმა ქალიშვილმა სახელად მაინც ბექა 

დაარქვა შენს შვილიშვილს, –– ახლა თვალი თვალი გაუყარა 
ნადირამ. 

– რაომ!–-ვეღარ დაეტია სავარძელში ბექა-საფარა.-–ვინ დაარ- 
ქვა, ვის დაარქვეს?! 

–- შენმა ქალმა, შენს შვილიშვილს ბექა დაარქვა, · ლაზთა ბა- 
ტონო! 

–- ბექა დაარქვეს სახელად? მაშასადამე, ვაჟი ყოფილა ჩე- 

მი შვილიშვილი, –– ეს ჩურჩულით თქვა, თათრული ფორთოხლის- 

ფერი დაედო, კანკალი აუტყდა. 
–- ვაჟია, მესამე ვაჟი. 

–- მესამე ვაჟი?! მაშასადამე, სამივე შვილიშვილი ვაჟი ყოფილა. 
– კი, სამივე ვაჟია. უმცროსი შენს გვარზე მონ-თლეს, ესეც 

შენმა ქალეშვილმა დაიჟინა, თუმცა მღვდლები წინააღმდეგი იყვნენ. 

–– მღვდლები წინააღმდეგი იყვნენ? –- კიდევ ცურო გაოგნდა 
კაცი, –– მერედა, აბა ვინ ჩაწერა ჯაკელად? , 

–– კათალიკოსმა“ დართო ნება. იმედი აქვს თქეენი, შეცდომას 
მიხვდებაო. 

–- ვის ჰგავს ის პატარა შვილეშვილი? –– თითქოს „უკანასკნელი 
სიტყვა არ გაეგონოს, ისე ჰკითხა ბექამ ნადირას. 

–- შენ გამგვანებენ, კათალიკოსმა თქვა, ნამდვილი ჯაყელიაო 
და დაანათლა, განსვენებულ თქვენს მამას გავდესო. 

ბექამ უნებლიეთ ხმლისკე.ნ წაიღო ხელი, მაგრამ ისევ შედრკა, 
ჩაფიქრდა და ნადირას გესლიანად ესროლა: 

'-- პო, მე მოღალატედ მთვლიან ბაგრატიონებე, ურჯულო კა- 

ცი ვარ ხომ? : 
–- კი, ასე გთვლის მთელი შენი ხალხი! –– დინჯაღ დაუკრა კვე- 

რი ნადირაჭ. 
–- კიდევ რა დაგაბარეს? 
–- კიდევ? აი ეს გამომატანეს, –– ნადირამ ჩოხის უბეში ხელი 

ჩაიყო ღა იქიდან მუჭისხელა გასანთლული ქაღალდის ტომსიკა 
ამოიღო. პარკიდან ხოჭოებივით ილანდებოდნენ ფრთიანი ჭიები. 

–- ეს რაღაა! –– გაოცდა ბექა-საფარა. 
– ეს, ბატონო, ქართული დედაფუტკარი გამომატანეს. გელა- 

თის მონასტრიდან არის, ოდესღაც თქვენს პაპისჰაპს შეუწირავს 

ღვთისმშობლისათვის მამლებიც გამოაყოლეს. ერთ ჯიშზე იმრავ- 
ლებენო. 

–- მერე, მე რად მინდა ფუტკარი? თაფლი მაკლია თუ სანთლის 
არაყი? 

–- ამის სანთლით შეევედროს ოშკის წმინდანებსო, დანაშაული 
ეპატიებაო. ! 

–- ნადირა! –– უკან დაიხია საფარ-ბეგმა. –– ყველაფერი მიპა- 
ტიებია, ახლავე გამშორდი, თავი არ შემომაკლა, არ მიხდა ჩემს 
შვილიშვილებს მეორე ბაბუაც მოვაშორო, წადი, ძმაო, წადი, შენი 
გზა ნახე! 

– ერთი შვილიშვილიც გამომატანეს შენთან, თუ მიბრძანებ, 

მოვაყვანინებ! 
ეს კი მეტისმეტი იყო. ბექას ქვედა ყბის ძვალი უკანკალებდა. 
–– ვინ მომიყვანე?! 
–- უმცროსი შვილიშვილი. როგორც მოგახსენეთ, ბექა. 

–- მართლა მომიყვანე? –– ვეღარ გაუძლო ბექა“ ამ ცდუნე- 
ბას, – სულ დამიტოვებ, თუ გინდათ მაჩვენოთ და სიბერე მომი- 
შხამოთ. 

ნადირამ არაფერი უპასუხა, მხოლოდ ისე შეხედა ეტყობოდა, 
რაღაც იდარდა. დიდხანს შეცბუნებული იდგა. ბოლოს უთხრა: 

–- ჩემს მუხლებზე გაზრდილია და გულითაც მე მგავს, ისე კი გა- 
მოცხადებული შენი სურათია. ხალხის გულისათვის გავწირე იგი. 

აქედანვე იცოდე, ოსმალური ტალავარი არ მიაკარო და არც თვი- 

თონ ჩაიცვამს. 

–- შემახედე, სად არის, მომიჟვანე, –– წაუყრუა საფარამ. 

ნადირა გაბრუნდა. ბექა-საფარა სარკმლიდან დიდხანს ადევნებ- 
და თვალს მიმავალს. მერე ტაში შემოჰკრა, ოთახში მსახური შემო- 

ვიდა. 
–- იმ კაცს უთვალთვალეთ, არსად გაგეპაროთ, თორემ... 
მსახური გააკვირვა მისი სახის ფერმა და სისხლიანმა თვალებმა 

უხმოდ შემოვიდა და უხმოდვე გავიდა. 
ბავშვი ექვსი წლის თუ იქნებოდა. 
შეხედა თუ არა პატარას, ბექას თვალთ დაუბნელდა. ქვედა ყბა 

ისევ აუკანკალდა. 
„ღმერთო შენით, ჩემი ბავშვობაა, ჩაქურაც თითქოს ჩეძე 

იყოს, –- აი, ის სირმები, მამამ რომ ჩამოატანინა თბილისიდან 
სააღდგომო ტანსაცმლისათვის. ნამდვილად ის არის, აგერ სამხრეზე 
გადიას ხელით მოქარგული ფრთაგაშლილი შევარდნის ბარტყი“. 

–-– თქვენი სიცოცხლე ბაბუა-ბატონო! –- სიზმარეულივით 
მოესმა ბავშვის ტკბილი ხმა. 

–- მოდი. შვილო თუ ძმაო, –– აებლუკა ენა –– მოდი. 

ბიჭმა ნაბიჯს აუჩქარა, გამოწვდილი ხელებიდა5 მარჯვენა აირ- 
ჩია და .ხელი დაჰკრა. 

–- გამარჯობა, ბაბუა! –- ისევ გაისმა მისი იადონიკიო ხმა. 
–- გაგიმარჯოს, ბაბუ, გაგიმარჯოს, ერთი ეს მითხარი, საიდან 

მიცნობ, ბიჭო? 

– სურათიდან. · 
–- ჩემი ბიჭი ხანდახან ხატავს. თქვენი სახე გაუხსე:ებია და 

დაუხატავს. –– ჩაიბუბუნა ნადირამ. 
–- იქ ქართული ქუდი გხურავს, ბაბუ, აქ თათარივით რატომ 

გაცვია? –– ატიკტიკდა ბავშვი. 
ბექას ხმა არ ამოუღია. მხოლოდ ნადირას შეავლო ეჭვით სავ– 

სე თვალი. დიდხანს იყო ჩაფიქრებული. 

ბიჭი კი მაინც არ გაუშვა ხელიდან. 
„უნდათ ეს ბავშვი შემაყვარონ და ხელები მაგრად ჩამავლონ, 

მერე კი“... 

ნადირას არ გამოეპარა ბექას თვალებში გაკრული კვესი. 

–- ბაბუა ნადირა, ნათლიას საჩუქარი არ აჩვენე ბექა-ბაბუ- 

ას?. –– გაახსენდა ბავშვს, 

ნადირა შეინძრა, თვალებში ნაპერწკლებმა გაუელვა. ბექამ კი- 

დევ უფრო იჭვნეულად შეხედა. 
–- ვინ არის ბავშვის ნათლია? –- წყნარად იკითხა. 

– ხომ მოგახსენეთ, თვითონ კათალიკოსი. 
–- რა საჩუქარზე ამბობს ეს ბაღანა? 
–- კაჭიჭის მტევანი გამოგიგზავნათ. ერთ დროს თქვენს პაპას, 

დიდ ყვარყვარე ჯაყელს ფიცის გასახსენებლად გელათის ღვთის- 
მშობლის ხატისთვის მიუტანია საჩუქრად. 

ბექა-საფარას თვალები გაუფართოვდა. 

–- კაჭიჭის მტევანი? –– ახლა მარჯვენა ბეჭიც აუკანკალდა. 

–- დიახ, გელათის წიგნ-ეტრატში გამომშრალი კაჭიჭის მტევა- 

ნი. გეცოდინებათ, თქვენი წინაპრის –– დიდი ყვარყვარე ჯაჟელის 
ხელით ყოფილა მოწყვეტილი და კოხტასთავში ცოტნე დადიანთან 
ერთად საფიცრად ჩატანილი. 

–- მერმე, ვითომ რად მინდა მე ასეული წლების წინ გამომხმა- 
რი მტევანი? · 

–– თვითონ მიხვდები, ბატონო. 

ბექამ ბავშვს ხელი გაუშვა და ნოხებით მოფენილ იატაკზე აღე–- 
ლვებით დაიწყო სიარული. 

– ისინი ფიქრობენ მონღოლების წინააღმდეგ ყვარყვარეს 
შეფიცება ოსმალთა განსადევნად მივმართო, არა? 

–- ორივენი ჩვენი ქვეყნის დამრბევნი არიან ბექა ჯაყელო, 
სხვა რჯულისანი. 

–- თქვენ დაგავიწყდათ, რომ მეც ჩალმა მახურავს? 
–- შეცდომა გამოსწორდება, ღალატი კი –– არა. 
–– საქართველოც მალე მიიღებს მაჰმადის რჯულს. სხვა გზა არა 

გვაქვს. 
–- თქვენ რა მოგიტანათ მაჰმადმა, ჩვენ რომ ვიწამოთ? განა 

ახალციხის ფაშის მონობა დასაკეეხნია? 
–- ჩემმა გონებამ ეს ირჩია, თქვენმა თქვენი თქვას. 

ახლა ნადირას შეეცვალა ფერი. 
–- ეს არის თქვენი პასუხი ბექა-საფარო?! 

–- ეს არის, ნადირა. მადლობა მითხარი, ჩემს თავთან ფიცი რომ 

გავტეხე და ცოცხალი მიდიხარ. ბავშვიც წაიყვანეთ, მხოლოდ მალე 
გამშორდი, სხვა ფიქრი არ დამედეევნოს. ავი საქმე არ მაქნევინოს. 

– შვილიც და ყურძნის მტევანიც, გეტყობა, ერთად შეგძუ- 
ლებია, ჯაყელო! 

– წადი, ძმაო, და იცოდე, აწი სამცხე-საათაბაგოში ვერც, 
ეს ჯვრიანი ბავშვი- იხეირებს და ვერც საღვინე ყურძნის მტევანი. 

– გონებაძალუმი კაცი მეგონე, საფარა ჯაყელო. შევცდი, ამ 
მიწაზე ის ბავშვიც გაიხარებს და ჟყურძენიც მტევნებს მოისხამს. 

მოხუცმა დაამთავრა თქმულება და ქისა ამოიღო. გრძელ- 
ბეწვად დაჭრილი აჭარული ყვითელი თუთუნი ოქროს წვრილი 
ფურცლებივით ამობრჭყვიალდა. მან ჩიბუხი გატენა და განაგრძო: 

–- შეცდა ჯაყელი. ახლა ხომ ხედავთ, ჩვენმა ბაღნებმა სად მია– 
ხატეს ყურძნის მტევნები ამ სასახლეს. არა, ძმაო, ხალხს თავისას 

ვერვინ დაავიწყებს, აჭარა თანდათან იმოსება ვაზით, ხეებზე ისევ: 

მრავლდება კაჭიჭის ნედლი ლერწი, ისევ გამოთალეს ჩვენმა ბაღ- 
ნებმა ცაცხვის საწნახლები, ისევ მონახეს ჭურის თავის გადასაგ- 
ლესი აყალო მიწა, აღარ შენელდება აწი ჩვენს მარნებში მაჭრის: 
ჩუხჩეხი. 

კულტურის სასახლის გუმბათიდან ისევ ისე მომაჯადოებლად 
იმზირებოდნენ თაფლჩაწვეთებული, სავსე მტევნები, ზურმუხტის– 
ფრად მოჩანდა კაჭიჭის ფოთლები, ისევ ღიმილით შესცქეროდნენ: 
ადამიანები ამ დიდებულ ნახატს. 

სცენის წინ არქიტექტორი ჯემალ ჭუმბურიძე ტრიალებდა. 

–- ამ ბიჭს მოუფიქრებია თეატრის გეგმა. შეხედე, რა ლამაზი: 
ვაქკაცია. –– ჩურჩულით მითხრა მოხუცმა. –– ის მგონია, ნადირას- 
შვილიშვილი, საფარ ჯაყელი რომ ფიქრობდა, არ დაბრუნდებაო, –- 
მერმე დაფიქრდა, გუმბათზე მოხატულ ყურძნის მტევანს ისევ ახე– 
და, ცოტა ხანს გაჩერდა და გასასვლელისაკენ წავიდა. კარებთან რომ 
მივიდა, შემობრუნდა. არ ვიცი, მე მითხრა თუ. თავისთვის ჩაილაპა– 

აკა: 
–- ის ბიჭიც დაგვიბრუნდა და ყურძნის მტევანიც, საკვირვე– 

ლია, ორივენი დაბრუნდნენ, ორივენი. 

203



ეზოში უამრავი ხალხი ირეოდა. მოხუცის ნაამბობით აფორია- 
ქებული ჩამოვედი სასახლის მაღალი კიბიდან. რატომღაც ნადირა 
დამიდგა თვალწინ. ნადირა კი არა, ის მოხუცი, ვინც მისი ამბავი 
მიამბო, მართალი რომ გითხრათ, ორივე ერთმანეთში ამერია. 

ასეა ალბათ ცხოვრებაში, დღევანდელი ადამიანი გუშინდელი 
კაცის ამბავს გიყვება და თვითონ ჰგავს თავისი ნაამბობის გმირს. 
ეს მოხუცი, ისე ვით ნადირა, მტკიცედ უყურებს თავის სამშობლოს 

ქვაკუთხედს. მის დღესა და ხვალეს. სწორედ ამ ნათელი, წრფელი 
და სწორი გზით მავალი ადამიანების კვალს მიჰყვება ხალხი, მათი 
აზრით და საქმით მიიწევს წინ. 

სხვანაირად არც შეიძლება. ასე იყო ·„და ასე იქნება.



  
    

    
  

სალდეს ყვავილები 

ჩემს მეუღლეს სოფიო ასათიანს. 

რამდენი ვარსკვლავიცაა ცაზე, იმდენივე ფერის ყვავილია დე– 
დამიწაზე. ისინი მუდამ ერთიმეორეს შესციცინებენ, ვარსკვლავე– 
ბი ციდან იღიმებიან, ყვავილები მიწიდან ესვრიან ცის გუმბათს 
ფერთა სიმშვენიერეს. სოფელ ხალდეშიც ასეა, ზევით ვარსკვლავე– 

ბია, ქვემოთ, საბალახოზე –– ყვავილები, ამ სოფელში ერთი გლე– 

ხი კაცი ცხოვრობდა. ერთადერთი ქალიშვილი ჰყავდა, სახელად სი–- 
რინო. ცისკრის თვალის გახელის დროს დაიბადა თურმე სირინო და 

ამიტომ ცისკარივით თეთრი იყო მისი სხეული. ხალდეს ხევებში: 

მუდამ უკუნი დგას. ქვეყნად რომ გაჩნდა, სირინომ პირველად მათ-- 
კენ გაიხედა და ამიტომ თვალებიც ღამესავით შავი გამოჰყვა. 

ხალდეს გარშემო, მთის კალთებზე, გაუვალი ტყეებია ამოლტი– 

ლი. ისინი ხშირი ფოთლითა და წიწვით არიან დაბურული. სირ”- 
ნოსაც ტევრივით დალალები დაჰყოლია. გათენების ჟამს, მზე რომ' 

მთის წვერზე შემოჯდება, დედამიწამ ჩაფიქრება იცის. ალბათ ფიქ- 

რობს, ქვეყნისათვის ღამე ჯობია თუ დღის სინათლეო. სირინო/,,- 

რადგან ცისკრის გახსნისას დაიბადა, ჭკვიანი ქალიშვილი დადგა. 

იზრდებოდა სირინო. დღითიდღე მშვენდებოდა. როგორც ყო- 

ველ სვანს, შრომა მასაც ძალზე უყვარდა. დილით ძროხება მოწვე-- 
ლიდა, ყველს ამოიყვანდა, იატაკს დაგვიდა, საქონელს საბალახო-- 

ზე გადენიდა. სანადიროდ წასულ მამას სადილ-ვახშ.ამს დაუმზა- 

დებდა. მერე დგიმ-სავარცხელზე თავის ზელით ნართაგ შალს ქსოვ- 
და საჩოხედ. 

კავკასიონის ყინულოვანი მწვერვალების ახლოს, ყველაზე მა- 

ღალ კლდე-ფერდს არწივის ბუდესავით მიჰკვრია ხალდე. არწივიც 
ბევრი ბუდობს მის პიტალოებზე. გაღმა-გამოღმა, ათასწლოვანი მა- 

რად მწვანე ხეები ცამდე აწვდილან. ლამახი სოფელია ხალდე. ქვე– 
მოთ მდინარე ხალდეშურა ეხეთქება ტიტველ კლდეებს. ზემოთ სა- 
ძოვრები იწყება. იქ მთის ყველა ბალახი ხარობს. ყველაზე მეტად 
კი სამყურა იყრის ტანს. მისი ღერო და ფოთოლი მზის შუქით და 
მიწის რძით არის სავსე. ამიტომ არის იქაური ოთხფეხი მსუქანი 
და გემრიელი. სირინოც სწორედ ამ იალაღებისაკენ მიდენიდა თავის 
ცხვარ-ძროხას. დილიდან დაღამებამდე უმწყემნსოდ დაბალახობ- 
დნენ და საღამოს ჭიშკარს მოადგებოდნენ. ჯიქნები კოკებივით ეკი–- 

დათ, გავაზე ვეფხვი კბილს ვერ მოიკიდებდა. 
ერთ დილით გაღმა საძოვარზე სირინომ სხვისი ნახირი შენიშნა. 

6ახირს მასავით ახალგაზრდა ბიჭი უდგა, ხელში ჭუნირი ეკავა და 

უკრავდა. წარმტაცად ნაზი ხმები მოდიოდა საძოვრიდან. ასეთი 
ხმები დღესასწაულის დროსაც არ გაეგონა სირინოს. ბიჭმაც დაი- 

ნახა და მისკენ წამოვიდა. 
–- კარგი დაკვრა გცოდნია, –- შესცინა სირინომ. 
–- ყვავილებმა მასწავლეს ასეთი სიმღერები. 
–– ყვავილებმა?! 
–- ჰო, ყვავილებმა მათმა ფერმა და რხევამ, ნიავი რომ დაუ- 

ბერავს. 
–- განა ყვავილები მღერიან? 

–– თუ დაუკვირდები და მოუსმენ, ამქვეყნად ყველაფერი მღე– 
«რის. 

–- მე კი არ მესმის, –– სინანულით თქვა სირინომ. 
–– მე მესმის, –– მშვიდად მიუგო ბიჭმა. 
–- შენ რა გქვია? 

–– შერგილი. 
– მე კი სირინოს მეძახიან. ნეტავ რატომ არ მესმის ეს სიმ- 

ღერები?! 
–- მე ბაბუა მყავს, ჯოკია ბაბუა. 

–- მვრე! 

–- მან მითხრა, ამ სიმღერებს მხოლოდ ის გაიგებს, ვისაც მზის– 
პვეშეთი ძალიან უყვარსო. ქვეყნის დიდი სიყვარული თუ გაქეს, 

ყველას სიმღერა გესმის და თვითონაც გემღერებაო. 
–-– მე კი ბაბუა არ მყავს. არც დედა მყავს, არც და-ძმა. 
–- მაშინ რა გემღერება, ჩემო დაო! 

–- არც მემღერება, შერგილ, სიმღერა კი მაინც მიყვარს. 
– ნათელი გული გქონია, მაშინ ყვავილებისაც უნდა გაიგონო! 
–- არ მესმის, ვაიმე, ნეტავ რატომ არ მესმის?! 
–– ყოველი ფერი თავის სიმღერას აძბობს. 
– ეს არ ვიცი, შერგილ, არ ვიცი. 
–- ჰოდა, უნდა მიხვდე. 

–– ყვავილები სულიერია?! 
–- ფერები უდგამენ სამყაროს სულსო, –-– მითხრა ჯოკია 

ბაბუამ. 
<= ვითომ?! 
–- ასეა, ფერები თუ აირია, დაირღვა, გაქრა, ქვეყანაც წაიშლე- 

ბა, გაქრება, ერთფერი გახდება. 
–- უიმე! 
–- ასეა. ხეს თავის ფერი აქვს, ქვას –– თავისი. წყლის ფერი ხომ 

კლდისას არა ჰგავს, ცის ფერი მიწისას? ცის სიმღერა სხვა. არის, 
მიწისა კი სხვა. ყვავილებიც ასეა, კაცს იმ სიმღერის ეშხზე მოი- 
ყვანენ, რა ფერისაც თვითონ არიან. 

=<- სიმღერის ეშხზე?! 

–- ჰო, ქვეყნად სიხარულს აფრქვევენ. აი, ხომ ხედავ, მეც. ამ 
ეშხით ვმღერი, –– წყნარად თქვა შერგილ-ჭაბუკმა და ჭუნირი ააჟღე- 

რა. სიმღერა ხალდეს მთის კალთებზე და მინდვრებზე გაიშალა, 
ხალდეშურას ნაპირებს მოედო, რძიან ბალახს და აშოტილ ფიქ- 

ვებს მოეფერა. შეაჟრჟოლა ყვავილებს, ათრთოლდნენ ისინი. 
–- ეს იის სიმღერაა –– მისი ფერივით ნაზია. , 

სირინოს მართლა მოეჩვენა თითქოს ხელში მთელი ბღუჯა ია 
ჰქონდა და მათი სურნელება აბრუებდა კიდეც. 

–- აბა, გვირილების სიმღერას დაუგდე ყური! 

ჭუნირმა ახლა სულ სხვანაირი ჰანგები მოჰფინა მიდამოს. სი– 
რინოს თვალი უნებლიეთ მინდვრისაკენ გაექცა. ბალახებში უეც- 
რად თითქოს თეთრკაბიანი გოგონები გაჩნდნენ. ნელი რხევით ცე– 

კვავდნენ. სწორედ ისე; როგორც გვირილებმა იციან ნიავზე. მერე 
თანდათან იმძლავრა ქარმა თეთრ და ყვითელთავსაფრიანმა გო- 
გონებმა ცეკვას უმატეს, უფრო აშრიალდნენ, მთელ მინდორს 

მოედენენ. 

შეშინებულმა გოგონამ ხელე მოჰკიდა ბიჭს. შერგილმა ათრთო– 
ლებული სიმები გააჩერა. ჭუნირიც დადუმდა. მიდამო დაწყნარ- 
და, ადრინდელი სახე დაუბრუნდა. 

დრო გავიდა. სირინო ყოველ დილას და საღამოს ხვდებოდა 
შერგილს. ჭაბუკმა მასაც გადასდო ყვავილთა ფერების სიყვარული, 
ისხდნენ და გარინდებული გასცქეროდნენ მიდამოს. საქონელი 
დაბალაზხობდა, ხარბად გლეჯდა სამყურას ყვავილებს, გული სტკი- 

ოდა შერგილს. 

–- „ნეტავ რატომ გააჩინა ქვეყნის შემქმნელმა ასე. –– ფიქრობ- 
და, –- ამ ფერთა სილამაზეს ხარ-ძროხა უნდა იწირავდეს?“ 

ერთ საღამოს საქონელს სულ მოეტიტვლებინა პატარა, ლამა- 
ზი მინდორი. ღერი ბალახი არ დაეტოვებინა. მხოლოდ ყვავილთა 
ფურცლები ეყარა აქა-იქ საცოდავად. შერგილს თვალი გაუშტერდა, 

ერთ ადგილას ყვავილთა ფურცლებე თსე მოპფენოდა მიწა", ხარის 
ვეება თვალს პგავდა, ნამდვილ ხარის თვალს. 

შერგილი დაიხარა. ფურცელთა შორის, სწორედ თვალის გუ- 
გის ადგილას, შავი კენჭი ელვარებდა. 

„ ვინ დააგდო ეს შავი კენჭი ამ ფურცლებში? ალბათ უნებ- 
ლიეთ მოხდა ასე. ხარის თვალი კი გამოვიდა. ეტყობა, კენჭებითაც 
შეიძლება ხატვა. ხალდეშურას ნაპირას ხომ ათასი სხვადასხვა ფე- 
რისა და ზომის კენჭია. რასაც მინდა, იმას დავუხატავ სირინოს.“ 

შერგილი თავქვე დაეშვა მდინარისაკენ. 

ერთ ადგილს წყალს გვერდი ექცია და მომცრო მაღლობი და- 
ეტოვებინა. ნაპირზე კენჭები იყო მისილული. ჭაბუკმა ამ ნაპირს 
მიაშურა. · 

დაიხარა და კენჭების ამორჩევა დაიწყო. შავი და თეთრი, წი- 
თელი და ყვითელი, წაბლისფერი ღა რუხი, აგურისა და წყლის 
ფერი. ზოგი ცისარტყელასავით მრავალფერად ელვარებდა, ზოგი 

სულ უფერო იყო. ზოგან თეთქოს ორს ერთი ფერი დაჰკრავდა და 

მაინც განსხვავდებოდნენ ერთმანეთისაგან. 

–- ყვავილებსაც კი არ აქვთ ა:მდენი ფერი! –– გაოცდა შერგი-' 

„იქნებ სირინოს სახე დავხატო?" -- უცებ მოუვიდა აზრი დ! 

გაუხარდა. 

„ეს თვალები იყოს“, - ერთი ზომის ორი შავი, კენჭი ამოარჩე> 
და სველ სილაზე დააწყო. „ეს წარბები, წამწამები“, მალე სახის 

ნაკვთებზე გადავიდა. ეს შედარებით ეძნელა ოფლი წურწურით 
ჩამოსდიოდა. კარგად მოსაღამოვდა გაბრუებულმა ყველაფერი 

რომ მოათავა. ნამუშევარს დახედა, შეკრთა, –– ნამდვილი სირინო 

უყურებდა! ქალიშვილს ბრიალა, შავი თვალები და გრძელი, შავი 
ნაწნავები ჰქონდა. 

თავი უხურდა, თვალები ბედნიერებით უბრწყინავდ. ბივს. 
კლდის ქიმზე ჩამოჯდა და გარემოს თვალი მოავლო. მერე ისევ რა– 
ღაც მოიფიქრა და წამოდგა. იქვე მდგარ თხმელას მკლავის სიმსხო 
ტოტები მოამტვრია, თავის ნამუშევარს შემოარაგვა, დილამდე ნა- 

დირს რომ არ გადაევლო და არ წაეშალა, ზევიდანაც ტოტები გა- 

დააფარა და შინისკენ გაუყვა. 

მზე ჯერ კიდევ არ ამოწვერილიყო, რომ შერგილი სირინოს მ-– 
მის კოშკს მიადგა. 

სირინო ბაკში იყო, ძროხას წველიდა. 

–- ასე ადრე რამ მოგიყვანა, რა ამბავია?! 
–- ხალდეშურაზე ჩამოდი, რაღაც უნდა გაჩვენო! –- წყნარად 

უთხრა ჭაბუკმა. 

სირინომ გაკვირვებით შეხედა მის გაბრწყინებულ სახეს. 

–- კარგი, შენ წადი და მეც მალე ჩამოვალ! 
მოვიდა თუ არა, შერგილმა თხმელის ტოტები გადასწია, 

სირინომ გაოცებისაგან ერთ ხანს ხმა ვერ ამოიღო. 

–- ეს რა გიქნია, შერგილ?! –– აღმოხდა ბოლოს. 

–- შენ დაგხატე, ფერად-ფერადი კენჭები მოვძებნე და იმით 
დაგხატე. არ მოგწონს? ' 

–- უიმე, როგორ მგავს, ნამდვილად მე ვარ, ნამდვილად ჩემი 
თვალებია, ჩემი ნაწნავები. შენი ჭირიმე, მამამ არ ნახოს, ჯადო კა– 
ცი ეგონები, შერგილ! 

დიდი დავით მეფე გელათის ტაძრის შენებას შეუდგა. სამასი 
ნაბიჯის დაშორებით ქვის სატეხით ვეება კლდეებს გლეჯდნენ და 

ხის მორებზე აცურებდნენ. ქვის მთლელებს მოსვენება არ ჰქონ- 
დათ. კალატოზები მიწაყრილზე იდგნენ და ისე მუშაობდნენ. უზარ- 
მაზარ, გათლილ ქვებს აიტანდნენ, დაათარაზოებდნენ, გაასწორებდ- 

ნენ, დაკირავდნენ და ზევით მიიწევდნენ. ტაძარი ყოველდღე მთა- 

სავით მაღლდებოდა, გუმბათი დასრულდა «და ახლა შიდა სამუ- 
შაოები გაჩაღდა. ტაძარს გარედან მიწა შემოაცალეს. სარკმელები–- 
დან მზის შუქმა შეიხედა. კედლების მოხატვა დაიწყო. ფერწერის 
ოსტატები ერთმანეთს ფუნჯებით ეპაექრებოდნენ. საკურთხევლის 
თავზე ამართულ ხარაჩოზე უწვერულვაშო ბიჭი შემდგარიყო და 
საზომით ხელში გუმბათს აკვირდებოდა. უყურებდნენ და ვერ 
მიმხვდარიყვნენ, რას აკეთებდა. 

მხატვარი არ იყო. ფუნჯი არ ეჭირა. მღებავი რომ ყოფილიყო, 
საღებავებით ექნებოდა ხელები დასვრილი! მლესავი არ იყო, ხელ– 
ში ქაფჩა არ უჩანდა! ქვის ოსტატი რომ ყოფილიყო, საჭრისი ეკა- 

. ვებოდა! 
–- ხომ არ თამაშობ, ბიძია, მანდ შენ, –– ვერ მოითმინა ოკრი- 

ბელმა მღებავმა ლუკაია ლომთაძემ. 
ბიჭმა ხმა არ გასცა. მხოლოდ ღიმილით ჩამოხედა. 
ღიმილი მოეწონა ლუკაიას. თან ეს ბიჭი კიდეც შეეცოდა. 
–- არ ჩამოვარდე, ხომ იცი, მაგ სიმაღლიდან სული არ დაგყვე- 

ბა ძირს! 
არც ახლა ათხოვა ყური ჭაბუკმა. 
უცებ ჩოჩქოლი ატყდა. ტაძარში მეფე შემოსულიყო. ხუროთ- 

მოძღვარი ახლდა. ყველამ მოკრძალებით დახარა თავი ჩოჩქოლმა 
ჭაბუკიც ჩამოახედა ძირს. მეფე რომ შეიცნო, შეიშმუშნა. 

“-- მანდ რას აკეთებ, სვანო ჭაბუკო? –- გაიკვირვა მეფემ. 

–- უამისოდ არ შეიძლება, მეფეო, ზომა უნდა ავიღო, ზუსტი 

ზომა. 

–- ზომა? –- ვერ მიხვდა მეფე. 

–- კი, მეფეო. ყოველი ფერის კენჭი თავის ადგილას უნდა 
იყოს. ადამიანის სხეულიც კი სხვადასხვა ფერითაა ნაქსოვი. 

–- მერე მანდ რას ზომავ, შერგილ ჩემო! 
–- აქ, ბატონო, იმას ვითვალისწინებ, რომელი ფერის საროთი 

რომელ ადგილზე უნდა იქნეს ჩასმული. თუ ეს დაირღვა, ყველა- 

ფერი წყალში გადაიყრება. 
–- დიდად ნიჭიერი ჭაბუკია, –- ჩაილაპარაკა ხუროთმოძღვარ- 

მა, –– უსწავლელი და ასეთი გამჭვალავი გონება პირველად მზვდე– 
ბა ჩემს ცხოვრებაში. 

–- მასალა თუ მოიტანეს? –– ისევ ხმამაღლა იკითხა დავითმა. 
–- მაგის მასალა ზღვის კენჭია, მეფევ ბატონო, მთხოვა, გამი– 

შვიო. მე თვითონ შევარჩევ და მოვაგროვებო. 
–- შენ სად ფიქრობ გაუშვა? 
–- საბერძნეთში მინდოდა გამეგზავნ. შერგილს დაუჟინია, 

გონიოს კენჭს მეტი სილამაზე აქვსო. იმასაც ამბობს, ჩვენი ხატი 

ჩვენი მასალესა სჯობიანო. 
–- მართალი უთქვამს, –– ღმერთი ხომ სხვისია და სხვისი, ხა- 

ტის მასალა მაინ() იყოს ჩვენი. 
–- როგორ თუ სხვისი? ––- გაიოცა ხუროთმოძღვარმა. 

–- ზიარი ღმერთია. ბერძნების ზიარი ღმერთი. ამან მისცა სა- 
შუალება ბერძნებს ––- საუკუნეების მანძილზე ჩვენი მიწა-წყლის 

მეუფენი ყოფილიყვნენ. 
ხუროთმოძღვარს თვალები მოეწკურა, თვითონ ათინაში აღზრ- 

დილს, პალესტინაშიც ევლო ღა ინდოთა ქალაქებშიც. აფრიკის ნა–- 
პირები ფეხით მოევლო, ჩინეთის ტაძრების თვალსანახად სიცოვგხ- 
ლე სასწორზე დაედვა. ყველას ღმერთი და სალოცავი იცოდა. 
დავითისაგან მაინც არ ელოდა ამას. გაჩუმება არჩია. ერთი კი გაი– 

ფიქრა: დიდმა მეფეებმა ღმერთები თავიანთ სარდლებად გამოიყე– 
ნესო. ეჰ, ასე ყოფილა და ასე იქნებაო, დაუმატა გუნებაში და 

კბილს კბილი დააჭირა. დავით კი ამ დროს მინდორზე გავიდა. აკა-' 

დემიის საფეხურებს ჩაუყვა. დიდი და მძიმე ხის კარი შეაღო. 
ოცდაათი ახალგაზრდა ბერი თავჩაქინდრული საქმიანობდა. არსენ 

მოძღვარი დასავლეთით ამაღლებულ ადგილას რაღაცას ჩაჰკირკი- 
ტებდა. არც ერთს მეფის მისვლა არ შეუტყვია. ძალზე გართულნი 
ჩანდნენ თავიანთი საქმით. 

211



დავითს თვალებში სინათლე მოემატა. სახეზე სიამოვნება დაე–- 
ტყო. ბატისფრთის ყალმები ჩიტის ბარტყებივით წრიპინებდნე§ 
პერგამენტებზე. 

– უკვე შედგომია იოანე ბერი თავის დიდ საქმეს, –– გაიფიქრა 
მან და დარბაზიდან ისე გამოვიდა, იქ მსხდომთ ისევ არაფერი გაუ– 
გიათ. 

ამან კიდევ უფრო გაახარა მეფე-ბატონი. როცა ზემოთ, მინდორ- 

ზე ამოვიდა, დაინახ, ტაძრის ეზოში ქალიშვილი "შემოდიოდა. 

ეუცხოვა დაუსრულებელ ტაძარში ქალის ყოფნა. როცა დაუკვირდა, 

მისმა სიმშვენიერემ შეატოკა. 
–- შენ რამ მოგიყვანა, გოგო, აქ? 

ქალიშვილმა კარგახანს უყურა მეფეს, ტანსაცმელზე შეამჩნია 
დიდკაცობა და წყნარად, მოკრძალებით ჩაილაპარაკა: 

–- ხალდედან ჩამოვედი. აქ ჩვენებურები მუშაობენ, მათი ნა– 
ხვა მინდოდა. 

–– ხალდედან?! კარგა მანძილი გამოგივლია. ძმა ხომ არ არის 
აქ შენი? | 

–- არა, ძმა არ მყავს. 
–-– ბიძაშვილია? 
– არა, არც ბიძის შვილია. 

– ჰო, მაშ საქმრო ყოფილა. 
ქალიშვილს ლოყებზე ალმური მოედო, სიბრაზე დაეტყო. 
– ქალის შეურაცხყოფა რა საკადრისია. 

მეფე შეჩქვიფდა. 
–- უკადრისი რა გითხარი, ქალწულო! 
–- თქვენ ბატონი ბრძანდებით, ხომ? –- შეუტია გოგონა32. 
–- დიდი ბატონია, გოგო! –– გაუსწორა ზუროთმოძღვარმა 
– ეტყობა რომ ბატონია, ტყუილა როდი მითხრა მამამ, ბატო– 

ნები მოურიდებელნი არიანო, ჩვენ კი ბატონი არ გვყავს და არც 

გვეყოლება. 
მეფეს თვალებში ასი სანთელი აენთო. 
–- მართალი ხარ, შვილო და დაო ჩემო. ჭეშმარიტად, ბატონები 

მოურიდებელნი ვართ. შენ კი ვისი ზარ ხალდედან? 
–-– გულდედან ქალდანისა ვარ. სირინო მქვიან. 

– ეს კი მეფე-ბატონია, გოგო, –– ისევ დაიბუხუნა ხუროთმო- 
ძღვარმა. 

–- მეფე? –– ქალიშვილმა თავი გააქნია, –' არა მეფე ასე არ 

აჩქარდებოდა. მამამ თქვა, ისეთი ჭკვიანი და ბრძენი დუნიაზე არ 
დაბადებულაო, შერგილმაც ასე დამაჯერა. 

–- აი, ხომ ხედავ, მე კი მაინც პატარა მოკვდავი შეგეფეთე. მა– 

პატიე, შვილო! შერგილი კი იქ არის, ტაძარში. შეიარე და ნახავ. 
განამუსებ, ჩეენი შეხვედრის ამბავი არავის უთხრა. 

სირინო გამტერებული გასცქეროდა მიმავალ მეფეს. 
–- კი, ის არის, –– ჩაილაპარაკა. უცებ ჩიტივით შეფრთქიალდა 

და დაედევნა. 
–- მეფეო! მამამ სიტყვა დამაბარა! 
–– თქვი, სირინო ჩემო! 

ააა ცხენი გაგიზარდე ისეთი, თქვენს გარდა სხვა ვერ შეჯდე- 
აო, 

–- მადლობა მოახსენე, სირინო, მამას, თან ეს საჩუქარი მიარ- 
თვი! –– დავითმა სავსე ქისა მიაწოდა ქალიშვილს. 

–- ჰა, ღმერთო მომკალი. მამამ ისიც დამაბარა, სვანმა ვაჭრობა 
არ იცის, ის ყველაფერს ქვეყნისა და მეფის სიყვარულით აკე– 
თებსო. 

–- აქაც მაჯობე, სირინო. –– მწარედ გაეღიმა მეფეს. -- კარგი, 
ასე იყოს. როდის აპირებს იმ კვიცის გახედნას გულდედანი? 

–- ზაფხულის ბოლოს თვითონ ჩამოგიყვანო. 

–- მანამ შეიძლება ჩვენ მოგვიხდეს იქეთ ამოსვლა. 

–- უკეთეს ამბავს მამას ვერავინ უმახარობლებს, –– გულწრფე– 
ლად გაუხარდა სირინოს. 

მეფეს მეტად მოეწონა გოგონა, თავისთეის რაღაც გაიფიქრა და 
ოდნავ თვალის მოჭუტვით ჰკითხა: –– სირინო, შენ მაინც არ გვი- 
თხარი, შერგილთან რისთვის შეწუხებულხარ! 

გოგო ეშმაკობას მიუხვდა და გაწითლდა. 

– ხალდეშურას ნაპირებზე მოგროვილი კენჭი ჩამოვუტანე. 

–- რა ჩამოიტანე, გოგო? –– ვეღარ მოითმინა ნათქვამით დაექ- 
ვებულმა ხუროთმოძღვარმა. 

სირინოს ფერმა გადაჰკრა. მიხვდა, რომ შერგილის საიდუმლო 
გასცა და შეწუხებულმა, მეფეს შეხედა. დავითიც იმ წუთში მიხვდა 
მისახვედრს. 

–– მეფეს, შვილო, ქართველი კაცი არაფერს დაუმალავს. ისე, 

თუ მენდობი, საიდუმლოს შენახვაც ვიცი. 
ახლა სირინოს მამის ნათქვამიც გაახსენდა, მეფეს არაფერი დაე– 

მალება, ყველაფერი გაემხილებაო. 
–- შერგილმა რომ გაიგოს, შეიძლება ეწყინოს საიდუმლოდ 

გეტყვი, მეფეო, მან ყვავილთა სიმღერები «ცის. 
ხუროთმოძღვარს თვალები აუბრიალდა. გოგო შეშლილიაო, 

იფიქრა და მეფეს შეწუხებულმა შეხედა. დავითს თვალი არ დაუსამ- 
ხამებია, დაკვირვებით უცქერდა სირინოს. 

–– ყვავილთა სიმღერა ვინ გაიგონა, გოგო?! 
–- ქვეყანაზე არავის გაუგონია, მეფევ! მარტო მა» ე”ჭმის. ჭუ- 

ნირზეც გადააქვს. ყვავილთა ფერებით ისეთ რამეებს მოქარგავს, 
ყველა სულდგმული, ვინც კი შეხედავს, სიმღერის ხასიათზე მოვა. 

დავითს გაეღიმა, ხუროთმოძღვარი ჯერ კიდევ ბურანში იყო. 
–- ჭუნირზხე უკრავს თუ? –“- ისევ გაღიმებით შეჰკითბ.: დავითმა, 
–- ის რომ გვირილების სიმღერას დაუკრავს, გეგონება მთელი 

ხალდეს გვირილები ცეკვავენო- არა, კი არ გეგონება მართლა 
დაინახავ! 

-- ხა, ხა, ხა, –– ვეღარ მოითმინა ხუროთმოძღვარმა.––გრძნეული 

ბიჭი ყოფილა. 
<– კი მაგრამ კენჭი რა შუაშია? –– იკითხა მეფემ. 
–- კენჭები ხომ ფერადია. სხვადასხვა ფერის ყვავილთა ფურც- 

ლებს ჰგავს. მასაც ისე დაალაგებს შერგილი, გალობას გათქმე–- 
ვინებს. 

–- გესმის, ხუროთმოძღვარო, რას გვეუბნება ჩვენი სირინო? 

ეტყობა, ახლა ხუროთმოძღვარიც მიხვდა მისახვედრს. 
–- გვიან მივხვდი, მეფეო. ჰე, რა ბედნიერებაა, ბავშვთა ენით 

სამყაროსთან საუბარი და მათი თვალით ამ ქვეყნის ყურება?! 
–– ხუროთმოძღვარო, ხომ გაგიგონია გლეხკაცის ნათქვამი, ადა- 

მიანი ეშმაკის შექმნილიაო! 
–- გამიგონია, მეფეო! 

–- ტყუილია, ჭეშმარიტად მცდარი ნათქვამია კაცის გონება 
მხოლოდ ღმერთს შეეძლო შეექმნა. ეშმაკს რა ხელი ჰქონდა მასთან. 
მიხვდი რა უნდა გითხრა ხუროთმოძღვარო?! 

–– ვერ მივხვდი, დიდო მეფეო. 

-- ადამიანის გონება სიჭაბუკიდანვე ილტვის ჩაწვდეს ცხოვრე– 
ბის იდუმალებას, და თუ მთლად ვერა, რაღაც ბილიკს მაინც მონა–- 
ხავს მის შესაცნობად. მომწიფდება და სიჭაბუკის ფიქრიც სიდარ- 
ბაისლეში შედის, ისიც მასავით მწიფდება. ნაყოფიც სრულდება და 

რთველიც იწყება. 
–- უცილოდ ასეა, მეფეო, სიჭაბუკეში მეც მესეზმრებოდა ტაძა- 

რთა დიდი კედლები და ცადაზიდულ შვიდ სვეტზე ამართული მისი 

ლაჟვარდოვანი გუმბათები. ახლა, სიჭარმაგეში, თუ მეასედს მაი5ც 
შევასხი ხორცი, ბედნიერი კაცი ვიქნები. 

დავითს თითქოს არაფერი ესმოდა, გარინდებული მიაბიჯებდა. 

–- მე კი სიჭაბუკიდან ჩვენი მამულის აღდგენა მქონდა ფიქრად 

და დარდად, ასი რომ გავაკეთო, ასჯერ ასი გასაკეთებელი დამოჩება. 
ბედნიერია ის ბიჭი, რაც უფიქრია, ასრულებს კიდეც. 

უნებლიეთ უკან მოიხედა და ტაძრის კედლებს მიაჩერდა. ხარა– 

ჩოებიდან ჩამოსული შერგილი გაბადრული მიჰყვებოდა სირინოს. 

რომ დაინახა მეფე მისკენ იხედებოდა, სირბილით წამოვიდა. 

– ხალდეშურას კენჭი ჩამომიტანეს ხალდედან. ნახეთ, მეფეო. 

იქნებ ფერთა ელვარება არ მოგეწონოთ. 
მეფემ ხუროთმოძღვარს შეხედა. 

–- აკი გონიოს კენჭი მინდაო! –– გაიოცა ხუროთმოძღვარმა. 

–- მე, ბატონო, ხალდეშურას ხვინჭკი მინდა გონიოსას შევადა- 

რო. თუ საჭირო იქნა, შევურიო კიდეც. მთის გიჟმაე წყალს სხვა ზო– 

მისა და ფერის კენჭები აქვს, ზღვას კიდევ სხვანაირი, ჩვენ ორივე 

უნდა გავსინჯოთ. 

–- სიმონ გამდელს და თეოდორეს ჰკითხე, შერგილ. ეს საქმე 

მათ უკეთ იციან. 
დავითმა წასვლა დააპირა. 
–– მათ გარეშე ბიჯს როგორ გადავდგამო, –– თითქოს თავისთვის, 

მაგრამ მტკიცედ ჩაიღურღულა შერგილმა და მეფეს გაჰყვა. 

–- მოძღვართ-მოძღვარ იოანეს უბრძანებია მცხეთის ჯვარიც 

ნახოს, წრომის ტაძარშიც ავიდეს, ბიზანტიაშიც უნდა გავგზავ- 
ნოთო. · 

–- ეს კარგი უთქვამთ. იქ ბევრ რამეს ნახავ: და ისწავლი. მაგრამ 
იცოდე, მათი მსგავსობა არ ქნა. შენ შენებურად უნდა გააკეთო. 

ხუროთმოძღვარმაც შეხედა შერგილს. ეტყობოდა, მის თვალებ–- 

ში უნდოდა ამოეკითხა, გაიგო თუ არა მეფის ნათქვამი ყმაწვილმა. 
–- სიმონ გამდელზე და თეოდორეზე კარგად წერენ ხატებს ბი- 

ზანტიაში?! –– გულუბრყვილოდ შეეკითხა ხუროთმოძღვარს შერგი- 
ლი, თან მეფეს კითხვის თვალით შეხედა. 

–- იმათ რა იციან, შენი თვალით ხედავ, ახალგაზრდა ხარ და 
ყველაფერი უნდა ნახო. 

ეზოს კარში იოანე მოძღვართ-მოძღვარი გამოჩნდა. თვალი ჰკიდა 
თუ არა მეფეს, შეჭმუხვნილი შუბლი გაეხსნა. 

ბიჭი უცებ შეაჩერდა დავითს და გაოცდა. მეფეც ისე იზრდიდა 
წვერ-ულვაშს, როგორც მოძღვართ-მოძღვარი. 

–- მე მაფრთხილებს, სხვასავით არ აკეთო ხატებიო, თვითონ კი 
გულით უნდა, იოანეს დაემგვანოს. თურმე მეფეებიც კი სხვებს შე- 
ნატრიან! როგორც ავალ სვანეთში, ბაბუას უნდა ვუთხრაო, –--გაი- 
ფიქრა. 

იოანეს მოწიწებით მიესალმნენ მეფეც) და ხუროთმოძღვარიც. 
–-– მოძღვართ–მოძღვარო, მცხეთის ჯვრის და წრომის კონქები 

თუ გინახავს მიკენჭილ-მიხატული?! 
იოანემ შერგილს გადახედა. 

–- ეს არის, მეფეო, ის სვანი ბიჭი, შენ რომ მიქე?! 

–- კი, ეს არის, აუცილებელია ბიზანტიაში მისი გაგზავნა, თუ 

ჩვენი ტაძრების ნახვაც საკმარისია? 
იოანემ შერგილს თავზე შხვართი თითები დაადო თავისკენ მიაბ- 

რუნა და პირზე სხივები გაუმრავლდა. 
–- ამ ბიჭს ეტყობა, რომ გვასახელებს. ბიზანტიაში წასვლა კი 

ერთი ზამთარი მაინც მოუხდება. წერილს მივუწერ დიდ მოძღვარ- 
თან, მეც გთხოვდით, მეფეო, რომ იქ ორი ყმაწვილიც გაგეშვათ, 
ეტრატები უნდა გადავაწერინოთ, უამისოდ გაგვიჭირდება. 

შერგილს ხმა არ ამოუღია, მხოლოდ ფიქრმა გაჰკრა. მაშინ სვა- 
ნეთში უნდა ავიდე, ბაბუა ვნახო, გამოვემშვიდობო, ვინ იცის, დამ– 
ხვდება თუ არა ცოცხალიო. 

–- ორი ვითომ საკმარისი იქნება, იოანე მოძღვარო? 

_. –– გავსინჯე და ხელწერაში სხვები ჯერჯერობით მოიკოჭლებენ. 

მომავალში მოვამზადებთ და მეტს გავგგზავნით. 
შერგილს თვალები გაუბრწყინდა. 

216



–- სირინო ისე ხაზავს, მეფეო, რომ მისი გამოყვანილი ასოები 

"ჩიტის ნისკარტებივით ლამაზებია. 
მეფეს და ხუროთმოძღვარს გაეღიმათ. 
–- კი, მეფეო, –– არ ცხრებოდა შერგილი, –– ჩვენმა მოძღვარმა 

გადააწერინა საგალობლები და თქვა, ქვეყნად ასეთი ხელწერა არ 
მინახავსო. 

–– სირინო ვინ არის? –– იკითხა იოანემ. 
–- ჩემი სოფლელია, ხალდედანაა, ჩემხე ორი წლით არის უმც- 

როსი. 
––- სვანთა მზეთუნახავია, –– დაუმატა დავითმა და ღ-მილით გა- 

„დახედა მერგილს. იოანე, ეტყობა, მიხვდა მისახვედრს. 

–- მერე შენ გინდა, ყმაწვილო, ქალწული ქალი უცხო ქვეყანაში 
;გადავკარგოთ, მშობლები ვითომ თანახმა იქნებიან?! 

–- მერედა, ასეთი მშვენიერება იქ რომ მოგვტაცონ? უცხო ქვე- 
ყანაში ვინ იქნება მისი მცველი?! –– ისევ არ შეცვალა კილო მეფემ. 

–- მე იქ არ ვიქნები, მეფეო? –– გაუწითლდა ლოყები შერ- 
ჯგილს. –– სირენო კი უჩემოდ ფეხსაც არ „გადადგამს. 

სწორედ ამ დროს სირინომ კენჭებით სავსე, შაბში გამოყვანილი 

თხის თეთრი გუდა ქოშინით შემოათრია ჭეშკარში. 

–- ქალს ასეთ მძიმე ტვირთს ათრევინებ, ვაჟო? –– კეთილი ღი- 
მილით შეუტია შერგილს მეფემ. 

–- სირინო! –- დაუძახა შერგილმა. -- ხომ გითხარი, ცხენიდან 

"საპალნე უჩემოდ არ ჩამოიღო-მეთქი? 

–-– მინდოდა მეფეს ენახა ხალდეშურას ხვინჭკის ნაირფერობა და 
სილამაზე. 

–- მოიტანე აგერ, აბა ერთი მუჭა მოლზე გადმოყარე. –– შეელა- 

პარაკა ხუროთმოძღვარი. 

შერგილი გაიქცა და სირინოს მიეშველა. გუდა ხუროთმოძღვრის 
ფეხებთან დააგდო, ყელი შეხსნა და გასწი–გამოსწია, იქიდან წვრილ- 
წვრილი ყვავილებივით ნაირფერად ამოანათა კენქებმა. ყველანი და- 
კვირვებით დააცქერდნენ. შერგილმა რამდენიმე პეშვი ამოიღო და 
ახლად ამოწვერილ მოლზე დაყარა. სხვადასხვა ფერის კენჭებმ» სიმ– 

წვანეში თვალები უფრო დაჭყიტეს. 

–- აი, ნამდვილი მშვენიერება, არ მეგონა, ხალდეშურას ნაპირზე 
ამდენი ფერის კენჭებს თუ თპოვნიდა კაცი! –– გაიოცა დავითმა. 

–- ეს სირინოს შეურჩევია, ასე შევითქვით, –– გაეღიმა შერგილს 
და მადლობის თვალით გაიხედა ყმაწვილი ქალისაკენ. 

–- „ქვეყნის-სამზომლო“ ხომ არ გისწავლია შვილო! –- გაო- 
ცებით შეეკითხა იოანე ქალწულს. 

–- რა ბრძანეთ, მოძღვართ-მოძღვარო? –– ვერ მიხვდა შერგილი 
და მერე უდარდელად დაუმატა, –– სირინოს მარტო მამამისი ასწავ- 
ლიდა ანბანს. 

მეფეს გაეღიმა: –– მოძღვართ-მოძღვარო, სირინო შერგილის თვა– 

ლებით ზომავს ქვეყანას. მისი მეცნიერება ყველაზე დიდი მეცნიერე– 
ბაა ამქვეყნად. 

ხუროთმოძღვარი დაკვირვებით ჩასცქეროდა პეშვზე დაყრილ კენ– 
ჭებს. : 

–- დიახ, საოცრებაა! –– თითქოს არც გაეგონოს მეფის სიტყვა, 
ისე განაგრძო მან.-–დაუკვირდით, სუნიც კი თავისებური აქვთ. მთის 

ყვავილის სურნელება რაღაცნაირად შემოუნანავთ. მე მეგონა, ზღვის 
კენჭს ჰქონდა მარტო სურნელება. 

იოანემაც პეშვით აიღო კენჭები. 

– წაბლის სურნელება აქვს, –– წყნარად თქვა, მერე თვალებთან 
ახლო მიიტანა და დააჩერდა. –– თითქმის სუყველა ბრტყელ-ბრტყე- 
ლია. მართლაც მისწრებაა მოსახატად. 

–- „სოფიას კენჭი“ მაინც დაგვჭირდება. გამქვირვალეა, მინასა– 

ვით შუქს ატარებს. ეტყობა, ერთმანეთში უნდა შევურიოთ. 

მეფემ არაფერი თქვა, წყნარად გაემართა ქიშკრისაკენ, როცა უკან 

მოიხედა, დაინახა, იოანეს და ხუროთმოძღვარს არსენ წინამძღვარი 
ესაუბრებოდა. 

„ნეტავი იოანე და არსენი თუ კიდევ დაობენ ერთმანეთში,––გაი– 
ფიქრა და, ფიქრშივე დაუმატა: ––- ბრძენთა დავა ხალხისთვის სასარ- 
გებლოა. მეფეთა დავაა სისხლიანი და კაცთსაძულველი, ხალხთა 
დოვლათის გამჩანაგებელი, ადამიანთა გონიერების დამსუსტებელი. 
თუმცა უმეფოდაც არ შეიძლება. გონიერებს უგნურები ჭარბობენ 

8 სოფელში ყოველთვის და უმეფოდ ისინი ყველაფერს წალეკავ- 
დხეხ“. 

იმ წელს ზამთარი ადრე მოვიდა. გიორგობისთვეში ხალდეს კალ- 

თებზე სამი წყრთა თოვლი იდო. მონადირეები მთაში გაიკრიფნენ 

სანადიროდ. სირინო შერგილის გამოგზავნილ თბილ შალის ჩაბალა:ს 

ყვავილებს აქარგავდა. 
-–- უფრო რბილი და თბელი ღაზლის ქსოვილი რომ იყოს, და- 

რაია ძაფი უფრო მიეფერებოდა ქსოვილს. ეს კი თბილი იქნება, 
მაგრამ უხეში ჩანს · –– ელაპარაკებოდა თავის თავს. 

ძროხა და ხარი თივას ახრამუნებდნენ. 
კერაზე ცეცხლი გიზგიზებდა. კოშკას თავზე ყინვის ლოლოები 

ეკიდა. ძელურში კვამლი ბრუნავდა. 
უცებ ხმაური მოისმა, სირინომ ყურები ცქვიტა. მალე ზღურბლზე 

ვიღაცამ ფეხი შემოდგა. 
–– რომელი ხარ? 
–- კარი გააღე, შვილო, მე ვარ! –– გოგონა ისე წამოფრინდა, თით- 

ქოს ფრთები შესხმოდეს. გათოვლილ გულდეღანს კისერზე ხა“- 
ჯიხვი გადაეწვინა. ნელა მივიდა და ტვირთი რბილად დადო კერიას– 
თან. ვეება ხარჯიხვი იყო. სამ-სამი წყრთა რქები მოჭრილ მუხის 
ტოტებივით ეყარა მიწაზე. 

–- ჩვენს ძროხაზე დიდია! –– გაიკვირვა სირინომ. 
–– დალის თვალი მწყალობს, შვილო. მეორეც მოვკალი, თოვლში 

ჩავფალი, გოგირდი ვუკმიე, ნადირი რომ დააფრთხბოს. დილით უნდა 

გავბრუნდე. 
–-– ნეტავი ერთხელ დალი მაჩვენა. ამბობენ, ქალს არ დაენახვება, 

ეჯავრებაო, შერგილი რომ შეხვედროდა, თუ ეჩვენებოდა ნეტავი?! 
კარგი ვაჟები უყვარს თურმე. 

–- რას ამბობ, გოგო. დალიზე "ასეთი ლაპარაკი გამიგონია? რომ 
გამიჯავრდეს, ზომ დამღუპავს. 

– შენ როგორ ფიქრობ, მამა, შერგილს ეჩვენებოდა თუ არა 
დალი? 

–- რა ამოიჩემე, გოგო, ის გადაკარგული ბიჭი! 

–– გადაკარგული კი არა, მეფის წაოგზავნილია. 
–- მერე ამდენ ხანს რად არ გაგვიხსენა? შეიძლება იქ დაცოლ- 

შვილდა კიდეც. - 

სირინო ელდანაცემივით წამოვარდა. 
–- რას ამბობ, მამა! შერგილს ორი გული არა აქვს, ყველა სვანი- 

ვით ისი) ერთი გულის პატრონია! 
–- ჰე, რა ვიცი, შვილო, მაშ ამდენხანს სიტყვა ვერ მოგვაწვდი– 

ნა?! შენი შეხედეა გულს მიკლავს. ხანდახან დედაშენი მომელან- 
დება, ალბათ მასაც აწუხებს შენი გულისტკივილი! 

–- შერგილი მალე ჩამოვა, სულ მალე, დედას კი, თუ კიდევ 
დაგესიზმროს, უთხარი, სირინო ბედნიერია-თქო. მთელს სგანეთში 
ვის ჰყავს შერგილისთანა საქმრო! 

გარეთ თოვლი აჭრიალდა. 
–- ვიღაცაა, მამა! –– გაფითრდა გოგო. მართლაც, რამდენიმე 

"ხნის შემდეგ კოშკის ძირიდან ძახილი მოისმა. 
–- სირინო, სირინო, ძაძუ ვარ! სტუმრები მოგიყვანე, დიდი მე- 

ფის წარმოგზავნილებია! 
–- საპტიო სტუმრებია ღმერთო, შერგილის კარგი ამბავი 

ათქმევინე მოსულებს. –– პირჯვარი გადიწერა ძველმა მონადირემ. 
–- გახედე, მამა, მე კი მანამ კაბს გამოვიცვლი, ასე სირცხვი- 

ლია. 
__ გულდელანმა კარი გამოაღო. მეზობლის ქალს ორი ნაბადშემო- 

ხვეული ვაჟკაცი შემოჰყვა. 
–- მშვიდობა ოჯახს! 
–- გამარჯობა არ მოშლოდეს ამ კერას. 
–-– მობრძანდით, მობრძანდით! –– მეფის მოგზავნილები -– ღვთის 

მოგზავნილებია. რისთვის გაგსარჯათ დიდმა მეფემ ასეთ ამი5დში? 
–- მოგიკითხათ მეფეთ-მეფემ, საჩუქარიც მოგიძღვნათ. მათ შო- 

რის ერთი შერგეილს გამოუგზავნია შორეული ზღვისპირეთიდან. 
–- ღმერთმა თქვენს მარჯვენას უშველოს. თუ შერგილი ავად არ 

არის, ჩვენც ბედნიერები ვართ მაშინ, შვილებო! 
–- კარგად ყოფილა, ეს ზამთარიც და კვირიკობესთვეში მანდ 

ვიქნებიო, შემოუთვლია. მეფემ თქვენი ქალიშვილისთვის, ცალკე 
გამოგვატანა მოსაკითხი. 

ჭაბუკებმა ხურჯინის თავი ნელ-ნელა გახსნეს. 
– ამ თოვლში რომელი გზით მობრძანებულხართ, ვერ მიჭიკე- 

ლევია?! –– გაკვირვებით იკითხა მასპინძელმა. 
– უშგულით მოვედით. ბანდულებზე შეჩვეულნი, თვითონაც 

უშგულელები ვართ. ახლა მეფის კარზე ვიყავით. 

–- კარგი ყმებე ყოფილხართ, შვილებო, ღმერთმა და” მუფემ გა- 
კურთხოთ! დავით მეფე ხომ კარგად გვყავს? 

–- შემოგითვალათ -– კვიცის გამოგზავნისთვის მადლობა მრმიხ- 
სენებიაო. 

–- ღმერთმა უშველოს, ჩემი კვიცი რა სახსენებელია, მაგრბამ 
მაინც მესურვილება გავიგონო, ხომ კმაყოფელია დიდი მეფე? 

–- ასეთი მძლავრი, მოუღლელი მუხლი დუნიაზე ცხენს არ ექნე- 
ბა! დავითს არაბული ცხენების რემა ჰყავს. ვერც ერთმა ფეხი ვერ 
გაუსწორა შენ ნაჩუქარ კვიცს. 

–- მთის ცხენია, შვილო, ძლიერი წვივი აქვს მერე მე ჯიხვის 
რძით ვზრდიდი სამეფო კვიცს. ნადირის რძეს კი სხვა ძარღვი აქვს, 

ცხელია, ცხენს სისხლს უთბობს, უდეგარს და მოუღლელს ხდის. 
სირინო კოშკის კიბიდან ჩამოვიდა და მოსულებს მიესალმა. ვა- 

ჟებს თვალებში სინათლე ჩაუდგათ. 

–- რად ირჯებოდა მეფე-ბატონი. განა ცოტა აქვს საზრუნავი? 
თქვენიც დიდი მადლობელი ვართ, რომ შერგილის სიკეთე გვითბა–- 
“რით. 

სტუმრებმა სირინოს მეფის ძღვენი მიაწოდეს. ძვირფასე ბეწვის 
ჯუბა იყო. 

–- უიმე, ამას ვინ ჩაიცვამს? 
–- ქორწინებამდე ეს იყოს და ქორწინებისთვის სხვა გვევალე– 

ბოდესო, ბრძანა დავითმა. 

–- შერგილი კვირიკობისთვეში ჩამოვა. მწიფობისთვეში ქორწი- 
ლი უნდა გადავიზადოთო, ბრძანა მბრძანებელმა. –– წყნარად დაუ–- 
მატა მეორემ. 

–- თქვენ პირს შაქარი. ახლა ეს ჯიხვი გავატყაოთ და მწვადე– 
ბი შევწვათ. 

–- შერგილის საჩუქარი არ მოგვირთმევია ჯერ. 

პირველმა ვაჟმა ლამაზად ნაქსოვი ბოტჩა გახსნა. აბრეშუმის 
წითელ ქსოვილში რაღაც იყო შეხვეული. თვალებაბრიალებულმა 
სირინომ მორცხვად ჩამოართვა და გაშალა, შიგ პატარა სახარება 
აღმოჩნდა. ვერცხლის ყდაზე დავითის სახე იყო მინასავით გამჭვირ- 

ვალე წვრილი კენჭებით ჩაჭედილი. მეფე საოცრად ცოცხალი თვა- 
ლებით იყურებოდა. 

–- შერგილის ხელია! –- აღმოხდა სირინოს.



ფურცელი გადამალა. ქართული ასოებით იყო ნაწერი. 
– გელათშია ნათარგმანები, ყღა კი უცხო ქვეყანაში გაუკეთე- 

ბია. ბარაქალა, ბიჭო! სამწუხაროა, მეფეს არ უნახავს ეს წიგნი. 
–- რატომ არ უნახავს?! 
–- შეხვეული იყო და როგორ იკადრებდა მის გახსნას. 

სირინო ჩაფიქრდა. ––- მაშინ, როცა უკან წაბრძანდუბით, თქვენ 

თვითონ წაუღეთ მეფე მბრძანებელს, ნახოს და გაუხარდება: ახლა 
კი, მამა, ვახშამს მივხედოთ, შენც დამშეული ხარ და სტუმრებიც. 

მან წიგნი ასწია სახატეზე შემოსადებად და უცებ იატაკზე 

გვირილის ხმელი ფურცლები გადმოცვივდა. 
–– ხალდეს ყვავილებია, მერგილს შეუნახავს ფურცლებშუა! –- 

გაებადრა სახე სირინოს. 

სოდომ–გომორას ქალაქია ბერძენთა ეს ქალაქი. რამდენი ადა–- 
მიანია, იმდენი ენაა. ვის გაუგონოს სვანმა ბიჭმა ბერძენი და 

სპარსელი, ისრაელი და არაბი, პაჭანიძი და ათასი კიდევ სხვა. 
დიდმა მოძღვართ-მოძღვარმა, სანამ მთვარე ათჯერ დაილეოდა და 
გაივსებოდა, ორი ღერი ბერძნული ასწავლა, ეს არის და ეს, ამ 

სიტყვებით პურს თუ იყიდის და წყალს დალევს. არაფერი არ მოს- 
წონს ამ ქალაქში ერთის გარდა: ბაღჩები ვარდებითა და ყვავილე- 
ბით არის სავსე. ასეთი ვარდები ხალდეს მენდვრებს არც დაესიზმ- 
რება, ორი პეშვის' ხელაა თითო კოკორი. ახლა სურნელი?! ერთი 
ვარდის სურნელი მთელ ხალდეს გააბრუებდა სნეტა ერთი სირი- 
ნოსთვის გააგზავნინა ეს ყვავილები უვკნობლად! იქნებ თესლი 

ჩავიგდო ხელში. იქნებ კი არა, აუცილებლად უნდა ვიშოვნო. 
დავით მეფეს გაეხარდება. მერე როგორ დაამშვენებს უქიმერიონის 

ბაღებს! 

ცაზე კი ვარსკვლავები თითქმის ისეთივე ჩანდა როგორც. 
ხალდეში. ოღონდ ესაა, სხივთა ციალი იყო სხვანაირი თითქოს 

უფრო მეტად ნაზი და ხავერდოვანი. იქ კი, მის ხალდეში, ვარსკვ– 
ლავები მნათი და აილამას მწვერვალივით მიუკარებელნი არიან, 

ეჰ, როდის გავა დავითის დათქმული დრო! შერგილმა საკუთარი 
თვალით ნახა სანახავი. გასაკვირი არც არაფერია! იცის ხალდელმა 
ჭაბუკმა, ზღვის კენჭით როგორ მოხატოს ჩაფიქრებული სახე და 

ნივთი. ამ ქალაქშიც რომ არ წამოსულიყო, ისედაც დაძლევდა 
განზრახულს, ღმერთო, არ შეგცოდო და სწავლით არც თუ ცოტა 
ისწავლა. ბევრი რამ ახალი ნახა და შეითვისა. 

დიდი ოსტატები ჰყავთ ბერძნებს. ისეთე თვალი აქვთ, მზის 
ფერს ათასნაირად დაგიხატავენ და მზეობას კი მაინც ყველგან 
აგრძნობინებენ მნახველს. მალე გელათშიც ეყოლებათ ასეთი ჭა- 
ბუკები. დიდი იოანე და მოძღვარი არსენი კავკასიის მთებს გადად- 
გამენ, თუ კი მოინდომეს. ჰოი, იოანე, იოანე! მართალია, დავით 

მეფეს არც რაინდობა აკლია და არც სიბრძნე, მაგრამ შენი მსგავსი 
ადამიანები აღამაღლებენ ერის გონებას, მისი სიბრძნის სალაროს 
შენისთანა შეწირული ადამიანები ამდიდრებენ. 

ამ ფიქრში გართული შერგილი ნელი ნაბიჯით მიდიოდა ბო- 
ღაზისკენ, იქნებ ხომალდს ქართველი ვინმე ჩამოჰყვესო. იქაური 

ამბებე აწუხებდა ძალუმად. 

უზარმაზარი ბოღაზი ათასი ჯურის ხალხით იყო სავსე. ხომალ–- 

დებს ნუ იკითხავთ! აფრების თვალუწვდენი ტყეები ირხეოდა 
ზღვაზე. ვაჭრები და მოლები, მღვდლებე და ბერები ერთმანეთში 
ირეოდნენ. ქუჩები გლახაკებიძთ იყო სავსე. სვანი კაცისათვის 

მაინც ყველაზე ლამაზი და საოცარი ზღვის ულამახესი ლურჯი 
უბე იყო. სანაპიროზე დიდებულთა სასახლეებე იყო წამოჭიმული. 
ბაღებში ათასნაირი ვარდი, ფორთოხალი და მისთვის უცნობი სურ- 

ნელოვანი მცენარე ჰყვაოდა. 

–- სვანეთის წყლები და მღინარეები მაინც სხვა არის. ხალდეს 

ცას შეტოტებული მწვერვალები მთელ დუნიას ურჩევნია. 

უცებ ორი უცხო კაცი დალანდა. მათი მიხგრა-მოხვრა, სიარული 

და სახის ნაკვთები ეცნაურა. ტანსაცმელი კი ნამდვილად ქართული 

ეცვათ. 
–– ქართველები ბრძანდებით? –– შორიდანვე შეეკითხა. 

–- დიახ. საქართველოდან ვართ. შენ კი ვინა ხარ, ჭაბუკო? 

ახლა კარგად შენიშნა შერგილმა, ისინი უბრალო აზნაურები არ 
იყვნენ. ქამარ-ხანჯალი და ხმალი სულ ოქროთი ჰქონდათ მოჭედილი. 

–-შენ ის სვანი ჭაბუკი ხარ, ალბათ, გელათის ტაძრის გუმბა–- 

თის მოსახატად რომ გელიან! 

–- ვინ მელიას?! –– შეცბა შერგილი. 

–- თვითონ მეფე დავითი. სულ მალე ყველაფერი დასრულდება. 
შენ კი გუმბათის კედლის აღმოსავლეთ მხარეს გიტოვებენ. ასე 

უბრძანებია ხუროთმოძღვარს. 
–– თქვენ რისთვის გარჯილზართ?! 

–- ჩვენ ბერძენთა მეფის კარზე ვართ წარმოგზავნილები მე– 
ფეთ-მეფის დავითისაგან. _ 

–- როდღის წაბრძანდებით? იქნებ მეც გამოგყვეთ, ჩემიანებთა5 

მგზავრობა გამიხარდება. 

–– ჯერ არ ვიცით, ჭაბუკო, თანაც მეფის დასტურის გარეშე 

ვერ წაგიყვანთ. მან დაგვისაგზლა, ინახულეთ და ჩემი ბრძანება 
უთხარით: ბევრი ისწავლოს, ჩვენს მიწაზე სასახლეების და ტაძრე- 

ბის შენება აწი უნდა დავიწყოთო. 

–- ნუთუ მეფეთ-მეფეს ვახსოვარ? –– გაწითლდა შერგილი. 

–– ახსოვხარ კი არა, გვიბრძანა, მოინახულეთ და ჩემი საჩუქა- 
რი გადაეცითო, –– უთხრეს დღა ხელში ოქრო-ვერცხლით სავსე აბ- 
რეშუმის ყაითნით ნაქსოვი ქისა ჩაუდვეს. –-– არაფერი მოიკლოსო, 

დაგვაბარა. 

ჭაბუკი გაოგნებული დასცქეროდა ქისას. 

– იცოდე, ხვალ შინ გამოგივლით, არსად წახვიდე. ნაბრძანებ 
ადგილზე უნდა მიგიყვანოთ, –– უთხრა პირველმა. 

შერგილი ამის მთქმელს დააკვირდა. მეტად ახალგაზრდა ჩანდა 

მოსული. შავი, თხელი წვერ-ულვაში მის ნათელ სახეს ვაჟკაცურ 

იერს აძლევდა. „ვინ უნდა იყოს ნეტავი?, –- გაიფიქრა შერგილმა.. 

შერე უცებ მიხვდა, კინაღამ შუბლზე იტკიცა ხელი! კი, ნამდვილად. 

სახლთუხუცესი იდგა მის წინ. 

„ესენი დიდ საქმეზე არიან ჩამოსული. მეფე სახლთუხუცესს: 

ადვილად არ გამოუშვებდა“, –– გაიფიქრა მან. 

–- თქვენს ბრძანებას ვინ გადაუვა, სახლლთუხუცესო! –- უცებ 

წამოცდა ეს სიტყვები. 

–- მიცანი! –– გაოცდა სახლთუხუცესი, –– იცოდე, არსად დაგ– 
ცდეს! არაა საჭირო, ჩემი აქ ყოფნა სხვებმა იცოდნენ. ხვალ კი გა– 
მოგივლით, ბინა ვიცით, პირველად როდი ვართ ამ ქალაქში. აბა, 

თუ მიხვდები, სად უნდა წაგიყვანოთ! 
–- აზრი ვერ მიმიწვდენია, სახლლთუხუცესო. 
–- მეორედ არ წამოგცდეს ეს სიტყვა, აკი გაგაფრთხილე! 
–- ბოდიში, ბატონო, –– შეწუხდა შერგილი. 
–- ხვალ მეფის სრა-სასახლე და ბაღები უნდა დავათვალიეროთ. 

დავითს უნდა, საკუთარი თვალით ნახო მათი სიმდიდრე და მხატ– 

ვრობანი. 
შერგილს სიხარულისაგან ელდა ეცა. 
–- ეს ჩემი ფიქრი იყო! –– წაილუღლულა მან. 
–- ასეა, ძმაო, დავით მეფემ ყველა მისი ქვეშევრდომის ფიქრი 

იცის და მის აღსრულებას თვითონ ცდილობს ამიტომაა დიღი 

მეფე. 
–- ღმერთმა დიდი ხნის სიცოცხლე მისცეს. 
–- აბა, ჩვენ წავედით. მშვიდობით. 

ორი ნაბიჯიც არ გადაედგათ, რომ სახლთუხუცესი ისევ შემო- 

ბრუნდა. 
–- შერგილ! –- შემოსძახა ჭაბუკს. –– ჭუნირი ხომ არ წამოგყო– 

ლია? დავით მეფე დაკვრას გიქებს. მისი ხმები სამშობლოს გვახსე– 

ნებს. 
8 –- კი, ბატონო, ჭუნირი ჩემი ხმალიც არის და ფარიც. 

–- მაშ ხვალ ადრე გამოგივლით, წასვლამდე ერთ-ორ სიმღე– 

„რას მოგვასმენინებ. 
–- როგორც თქვენ ბრძანებთ, ისე იქნება, ბატონო! 

.–· - 

ზღვა წყნარი იყო და ლურჯი. საღამოს გრილი ნიავი ნელა არ– 

ხევდა ხეების ტოტებს და ზღვაზე გაშლილ აფრებს. დიდი ხომალ–ლ– 

დები თეთრი ღრუბლებივით მოჩანდნენ შორიდან. 

შერგილის სენაკის წინ სამნი ისხდნენ. ჭუნირის ხმა წყნარად 

დაირხა ზღვისპირეთში. წყნარადვე დაიგალობა შერგილ-ჭაბუკმა. 

15. მ. ასათიანი 

ნელ-ნელა გაიღო მონასტრის სხვა სენაკთა კარები და თავი გამო- 
ყვეს ბერებმა და შეგირდებმა ერთმა ვერ მოითმინა და ბერძნუ- 
ლად დაიძახა: 

–- შერგილი უკრავს. გამოდეთ ბიჭებო, გამოდით! 
–- შენ, ჭაბუკო, ეტყობა, თავი გამოგიჩენია კიდეც! –– გაეღიმა 

სახლთეხუყძესს. შერგილმა ხმას თანდათან აუწია. 
ახალგაზრდა შეგირდები გარს შემოეხვივნენ. 
–- იცოდე, ტოლივით მელაპარაკე, გინდა, ნათესავად გამთქვი! –– 

ხმადაბლა ჩაულაპარაკა სახლთუხუცესმა. 

მოსულებს ერთი ახოვანი, შავთმიანი ჟმაწვილი გამოეყო. 

–– ლილე იმღერე, შერგილ, –– შეეხვეწა სვან ჭაბუკს. 
–- ჩვენი სიმღერებიც ასწავლე, ბიჭო, ამათ?! –– გაოცდა სახლთ- 

უხუცესი. 
–- თვითონ ისწავლა. მეტად მოსწონს ჩვენი სიმღერები. ამ ბო- 

ლო დროს თვითონაც მეხმარება. ისეთი მოძახილი აქეს, მოგე– 

წონებათ. ათინელი ბერძენია, ოქროს ხელი და გონება აქვს. 
–– თანამემამულეები არიან?! –– იკითხა ისევ ბერძენმა. –– დიდი 

კაცები ჩანან, ის ერთი მაინც ბრძენი იქნება'–- სახლთუხუცესს კინა- 

ღამ სიცილი შესკდა. შეგირდმა ის კი არა, მისი მხლებელი ჩათვა– 
ლა ბრძენ კაცად. თავი შეიკავა, იცოდა ბერძნულის ცოდნის გამჟ- 
ღავნება საკუთარი თავის გამჟღავნებას ნიშნავდა. 

შერგილმა ლილე წამოიწყო. სახლთუხუცესმა და მისმა მხლე– 

ბელმა ვეღარ მოითმინეს და ხმა ააყოლეს. მწყობრი სიმღერა საო- 
ცარი სიძლიერით ·ამაღლდა. უსმენდნენ და ეგონათ კავკასიონი” 
მთები თანდათან გუგუხით შიშგვლდებოდნენ და მაღლდებოდნენ. 
კალთებს იშმუშნიდნენ, მხრებს იბერტყავდნენ და ყინული და თოვ- 

ლი ხევებში სცვიოდა, ქვესკნელში მიქმუოდა. თითქოს სამი ქართ- 
ველი კი არა, ასი მწვერვალი მღეროდა. არა, პრომეთე-ამირანი გუ- 
გუნებდა ადამიანთა სიმძლავრეზე, ვაჟკაცობაზე, შეუდრეკლობაზე, 
ეს ღმერთების სიმღერა კი არა, მათი სიძლიერის დამხობის საგა– 

ლობელი, ადამიანის ნიჭისა და' გონიერების, მისი უტეხი რაინდო- 

ბის ამაღლებული ჰიმნი იყო, მათი თვალმიუწვდომელი სიმაღლისა 

და ძლიერების სიმღერა. 

უცებ მონასტრის წინამძღვარი გამოჩნდა. დინჯად მოდიოდა მათ- 
კენ. შერგილმა შეხედა და დაიბნა. არ იცოდა, რა ექნა. დაბნეულო– 

ბა ხმაზეც დაეტყო ჭაბუკს, ეტყობა, წინამძღვარმა იგრძნო ეს და 

ანიშნა, ნუ გეშინია, იმღერეო! 
ერთი კიდევ მძლავრად შეუგალობეს და დაამთავრეს. ხმას არა– 

ვინ იღებდა. მხოლოდ მომღერლებს დასტყობოდათ სიმღერის ეშ- 
ხით გამოწვეული სიწითლე. 

– დიდებული სიმღერა გქონიათ, შვილებო, დაილოცა თქვენი 
კუთხე. · 

– „სიმღერა შენ ჩვენი მეფე დავითისა უნდა მოისმინო! – 
გაიფიქრა სახლთუხუცესმა.--რომ დაიბუხუნებს, მისი ხმის სიძლიე– 
რე თქვენს მონასტერს ქვის გუმბათს ააგლეჯს“. 

–- შერგილ! ––- მიუბრუნდა უცებ ჭაბუკს, –– მეფემ მითხრა, 
ყვავილთა სიმღერა იცისო, ვაქობას გაფიცებ, მომასმენინე. 

შერგელი შეკრთა. „რა საჭიროა ახლა აქ ყვავილთა სიმღერა? –– 
უაითუ ვერ გამიგონ, –– სირინო და მეფე სხვაა, ამათ კი, ვინ იცის, 

დამცინონ კიდეც. უარს მაინც ვერ ვეტყვი მეფის საზლთეხუცესს. 

მერე სად, ამ უცხო ქვეყანაში განა ქართველი კაცი ქართველს 
სიმღერის მოსმენის ეშხს გაუმტყუნებს?!“ 

შერგილმა დაიწყო. ჭუნირის სიმებს ჯერ იის ჩურჩული აღმოხ- 
და, ბგერები წყნარად, ნელა დაირხზენ მონასტრის ეზოში. მერე 
წყნარადვე გადაინაცვლეს ზღვის უბისაკენ ბაღებისაკენ სასახ- 
ლეებისაკენ წინამძღვარი წინ წადგა, –– თითქოს ისედაც ლურჯი 
ფერები, ზღვას თხელი ნისლივით რომ “გადაჰკვროდა, ახლა უფრო 

გამრავლდა), იის ფერი დაედო. თითქოს იის სურნელი გაჩნდა კი- 
დეც მონასტრის ეზოში და გარემოს მოეფინა. თვითონ შერგილის 
ფიქრი კი ხალდეს მინდერებზე დაქროდა. ახლა თვითონ მოუნდა 
გვირილების სიმღერა, –– ხალდელი გოგონების ცეკვა. სიმები მწყო– 
ბრად ირხეოდნენ და ცის გუმბათს აკანკალებდნენ. 

–- საოცარია პირდაპირ!--დამთავრებისთანავე თქვა წინამძღვარ– 
მა. –– აქ ჩვენში იოანე ქართველის მკრეზელობა უკვირდათ, ჩვენი 
ეკლესია მის ცოდვებს მისსავე მასწავლებელს იოანე იტალოსს აბ– 
რალებდა. ვინც თქვენ სიმღერებს მოისმენს, მიხვდება, საიდან მო– 

დიოდა მისი წარმართული ფიქრები. ბრძენთა-ბრძენია იოანე პეტ- 

რიწონელი, მაგრამ ერთარსება ღმერთი მას ჩვენსავით როდი სწავ"! 

–- იოანეს მკრეხელობა ვინ თქვა, წინამძღვარო?! –– წამოდგა 

“ფმერგილი. 

–– დაჯექი, ბიჭო. –– უბრძანა სახლთუხუცესმა, –- შენ რა იკი, 
შვილო. ამათ თავიანთი პაექრობა და დავა აქვთ. ეს ჩვენი საქმე -რ- 
არის! 

–- მიწის პირზე ისეთი მტერი ახლა მართლმადიდებელ ეკლე– 

სიას არა ჰყავს, გონებით ძლიერია და მით არის საშიში. გავიოგე, 
თქვენს მეფეს იოანე პეტრიწონიდან თავისთან მიუწვევია. 

–- არ ვიცი წინამძღვარო, –– იუარა შერგილმა, –– ჩემსობას 
იქ იოანე არავის ერქვა. 

სახლთუხუცესს ულვაშებში ჩაეცინა. მოეწონა სვანი ჭაბუკის. 

ტყუილი. 
–- ჭკვიანი კაცი ყოფილხარ, –– ჩუმად ჩაულაპარაკა ქართულად. 

–- ეტყობა, ამ ბერძენს იოანეს სიბრძნე ვერ მოუნელებია. იტა–- 
ლოსი დაღუპეს კიდეც. ახლა იოანეს ებრძვიან, რას უზამენ, შვი– 
ლო. დავითის კალთის ქვეშ” ახლა ვინ გაუბედავს რასმეს. 

უკვე დრო იყო წასელის. 
შერგილი სენაკში შევიდა თმის დასავარცხნად. შეგირდებმა დ» 

ბერებმა თავიანთ სამყოფელს მიაშურეს. მარტო წინამძღვარი ა“ 
იძროდა ადგილიდან. 

სახლთუხუცესი და მისი მხლებელი მიხვდნენ, რომ წინამძღვარს 
რაღაც აწუხებდა. მან ერთხელ კიდევ მოავლო თვალი გარემოს დ=> 
რაკი შენიშნა, რომ მათ გარდა არავინ იყო, მოულოდნელად ქარ– 
თულად დაილაპარაკა. 

“-- არ გაიკვირვოთ, მე იოანეს ერთი მოწაფე ვარ. ვიცი, იგთ 
დავით მეფის სამსახურშია. მაპატიოს შეცდომანი ჩემი. მე რომ მის. 
კვალს გავყოლოდი, არ შემეძლო, დავიღუპებოდი. იტალოსი ჩვენ– 
ში სატანაზე უფრო საშიშრად არის გამოცხადებული. 

–- ქართული იოანემ შეგასწავლათ?! –– არ დაიბნა მოულოდნე– 
ლობით სახლთუზუდცესი. 

–- არა, ჩემით შევისწავლე, ჯერ კიდევ ათონში. მერე პეტრი– 
წონში მოვხვდი გრიგოლ ბაკურიანელის სემინარიაში. იქ შევხვდი 
დიდ იოანეს. 

–- ორიოდე წუთის წინ მეგონა, იოანეს თქვენზე დიდი მტერი: 
არ ჰყავდა. –– გაეღიმა სახლთუხუცესს. 

–- რას იზამ, ადამიანს ხშირად უხდება თავისი ფიქრების მალიგა- 
აქ წეღან ორი ბერი იყო. ვიცი, ისინი მე მითვალთვალებენ. კათალი– 
კოსი ეჭვიანობს ჩემზე. 

–– წინამძღვარო, შერგილი უნდა წავიყვანოთ ცოტა ხნით, ში- 
ჯაური საქმეები გვაქვს მასთან. –- სხვაზე გადაიტანა საუბარი 

სახლთუხუცესმა. 
–- წაიყვანეთ, ვინ უშლის, თქვენი ქვეყნის შვილია, როგორც 

გნებავთ, ისე მოიქეცით, –– სწორედ ამ დროს შერგილი გაფითრე- 
-ბული გამოვიდა თავისი სენაკიდან და პირდაპირ წინამძღვარს მოა– 
შურ ა, 

–- წინამძღვარო, ჩემი სასთუმლიდან ვიღაც ხელცივს ჩემი სო–- 

ფლის კენჭით მოჭიქული ნახატი მოუპარავს. იგი სახეა დავით მეფე- 
თა-მეფის. თუ არ დამიბრუნებენ, სისხლი დაიღვრება! ამას ვერავის 
შევარჩენ! 

წინამძღვარს მუხლი მოიკვეთა. 

– ეს იმ ორი ბერის ხელის საქმეა, სხვების სასთუმლებში ბუ- 

ჯურობენ, გვამოწმებენ. 

– ეტყობა, დავითის საზე იოანეს მიამგვანეს, –– წყნარად თქვა 
სახლთუსუცესმა და წინამძღვარს შეხედა. 

–- ნუთუ ისინი ერთმანეთს გვანან? –– კიდევ უფრო აკანკალდა 
"წინამძღვარი. 

–- წვერულვაშით კი გვანან, ისე, დავითის ერთი მაჯა იქნება 
იოანეს ყელ-კისრის სიმსხო. 

– დავღუპულვართ და ეს არის. კათალიკოსი იოანეს იცნობდა, 
მკრეხელობას დაგვწამებს თქვენცა და ჩვენც. 

–- ნუ შეწუხდებით, წინამძღვარო, დავით მეფის სიძლიერე ახ- 
ლა თქვენს კათალიკოსსაც კარგად მოეხსენება. 

მონასტრის ეზოში ბერძენთა მეფის ათი ცხენოსანი შემოჯი- 
რითდა. წინ კარისკაცი მოუძღოდა. ჩამოქკეითდნენ და მოკრძალე– 

ბით წამოვიდნენ სახლთუხუცესისკენ. 

–- მეფე გთხოვთ. სასახლეში გელით მეფეთა-მეფის დავითის 
წარმოგზავნილებს! 

სახლთუხუცესს ფერმა გადაჰკრა, „ჯაშუშებს დავუსმენივართ, 

აწი მალვა აღარ ღირს“, –– გაიფიქრა და წამოდგა. 
–- მონასტრის სტუმრები ვართ, ერთი ჩვენი შეგირდი სწავ- 

“ჟლობს აქ და მისი წაყვანა გვიბრძანა მეფეთა-მეფემ. 

–- მეფემ უკვე გაიგო, თქვენს შეგირდს დავითის სახე დაუხა- 

ტავს. 
– საიდან მოხვდა დიდ მეფესთან ყრმის ნაცოდვილარი? –- ვი- 

თომ გაიკვირვა სახლთუხუცესმა. 

–– კათალიკოსს უნახავს „და მან უსაჩუქრა. 
სახლთუხუცესმა წინამძღვარს გადახედა და ქართულად ჩაი- 

ლაპარაკა: 
– თუ ჩვენში წამობრძანებას ინებებთ, გამოგივლით. იცოდეთ, 

მეფეთა-მეფე დავითმა იცის თქვენისთანა ბრძენი ადამიანების ფასი. 

– უკვე მოხუცი ვარ. შორეულ მგზავრობას ვეღარც კი ავიტა5- 
დავით მეფეს კი მოკრძალებით გადაეცით ჩემი კეთილი სურვი– 
ლები. 

–- წინამძღვარო, ნუთუ თქვენ იცნობთ კოლხთა მეფეთა-მეფეა: 
–- გაიოცა მეფის გარისკაცმა. 

'–- ვიცნობ, შვილო, აი, მისი თხოვნით ეს შევაგროვე. 

ამის თქმასთან ერთად წინამძღვარი თავისი სენაკისაკენ წავიდა. 
ცოტა ხნის შემდეგ ხბოს ტყავის მომცრო ტომარა გამოათრია და 
ბალახზე პირი მოხსნა. 

–- მეფეს ზღვის კენჭები რად დასჭირდა? –– კიდევ უფრო გაი– 
ოცა კარისკაცმა. 

–- ხომ ნახეთ დავითის სახე იმ საღვთო წიგნზე. ის ამ ბიქმა 
მოჭედა. დავით მეფე ღიდ ტაძარს აშენებს“ გელათში. იქ უნდ> 
ღვთისმშობლის სახე მიაკენჭოს ტაძრის აღსავლის გუმბათს. წავ» 
თუ არა ეს ბიჭი, მეც ეს თან უნდა გავატანო. 

ამ სიტყვებს არავინ ელოდა. ყველა გაოგნებული იდგა. 
სახლთუზუცესი კი გუნებაში იღიმებოდა. 
–- ბრძენთა-ბრძენია ჩვენი დავითი. ხედავთ, საიდან სად გად– 

მოუწვდია ხელი?! 
შერგილი მაინც ვერაფერს მიმხვდარიყო, გაოცებით შეჰყურებდა 

ყველას, განსაკუთრებით კი წინამძღვარს. 
– აი, თურმე რატომ მეფერებოდა, დროს არ იშურებდა ჩემი 

გაწვრთნისათვის! იოანეს ძმობილი ყოფილა. დავით მეფის პატივის– 
მცემელი. ახლა კარგად გაახსენდა, ერთხელ ღამე გააღვიძა წინა- 
0ძღვარმა და არსენ წინამძღვრის ბარათი იდუმალად გადასცა. ბა- 
რათთან ერთად აბრეშუმის მომცრო ქისაში ხუთი ბრტყელი, ფე– 
რადი კენჭი იდო. 

–- ეს რა არის? –– გაოცდა წინამძღვარი. 
ჩემი სოფლის მდინარის კენჭებია, –– აუხსნა მაშინ შერგილმა» 

გულში კი ფიქრობდა: სირინო ისევ გელათში იწვრთნება ხელსაქ- 
მეზე. ეტყობა, ხალდეშურას კენჭები შიკრიკს ბარათთან ერთად ნა- 
მალევად გამოატანა. 

„ნეტავი ყვავილების სიმღერა თუ ესმის ახლა სირინოს?!4“ 

მრავალმა წელმა განვლო. დავითი კარგა ხანია გელათის მიწა– 
ში, უზარმაზარ ლოდქეეშ განისვენებდა. დემეტრეც გარდაიცვალა. 

არსენ წინამძღვარმა გელათიდან იყალთოში გადაინაცვლა, იქ იმო– 
ღვაწევა და კახეთის მიწაზევე მიიძინა. სულმნათი იოანე, მუდა3 

ადამიანთა სიკეთეს რომ ქადაგებდა, ისე წავიდა ამ ქვეყნიდან, ბედ– 
ნიერებას ვერ ეღირსა. 

შერგილს და სირინოს უკვე ათი შვილი და ოთხმოცამდე შვილ- 
თა შვილი ეხვიათ. სად არ იარა შერგილმა: გელათიდან ისევ სა- 
ბერძნეთში მოუხდა წასვლა, იქიდან ახალ გაქრისტიანებულ ჩრდი– 
ლოეთშე იმოგზაურა. იქაურ ტაძრებს თავისი ხელი „დაატყო, ნახე– 
ტიალები და მოღლილი დაბრუნდა სამშობლოში. სირინომ იუარა 
სხვა ქვეყანაში ცხოვრება, უკვე მოხუცები ისევ ხალდეში დაბრუნ– 
დნენ. ბიჭები დააკოლშვილეს, ქალები დაათხოვეს და თვითონაც 
დაწყნარდნენ. შერგილმა ზედ წყაროს თვალზე კოშკი ააგო, რომ 
მტრის შემოსევისას უწყლობა არ ეგრძნო შთამომავლობას. ისხდნე5 
ახლა სვანეთის გრძელ ზამთრის ღამეებში და წარსულს იხსენებდ- 

ნენ. შერგილს მუბლში იმდენი ღონე კიდევ ჰქონდა, გარედან შეშა 
შემოეტანა და ჯიხვის ხორცი შამფურზე აეგო. სირინო კი ლოგინად 
იყო ჩავარდნილი. ფეხზე ადგომა უჭირდა. 

–- მართლა ლამაზი ქალი იყო ჩვენი ბებია?! ––- იღიმებოდნენ 
შვილიშვილები. სირინოს სადღაც მაინც გაკრავდა თვალებში ელვის 
მსგავსი პატარა ნაპერწკალი. 

–- ნუ ხუმრობთ, ცელქებო! ჩემი სილამაზე მხოლოდ ჩემმა შერ– 

გილმა იცის. თქვენ კი თქვენ ქმრებსა და სილამაზეს მოუარეთ. 
ეშმაკის ფრთიანებო! 

თვითონაც იღიმებოდა, აკვირდებოდა შვილებს და შვილიშვი- 

ლებს. ხედავდა, ზოგი მას ჰგავდა, ზოგი შერგილს, აი, ბეჩაო! მისი 

ნაქარგი დროშით სულცხონებულმა დავით მეფეთა-მეფემ სად არ 
შეულეწა მტერს კარი, სხვა რომ არა, მარტო ის რად ღირდა, რომ 
მისი ნახელააქმევი თბილისის ცაზე გადმოკიდეს გამარჯვებულმა 

ქართველმა მეომრებმა? ახლა ეს ცხვირმოუხოცელი გოგოები დას- 
ცინიან სირინოს?! არა, კი არ დასცინიან, ასე ღიმილით იხსენებენ 

6-ს სიკეთეს. იციან ცელქებმა, ბებოს გულში რომ უხარია ასეთი 

საუბარი. აბა, როგორ ჰგონიათ. შერგილმა მოაჯადოვა სირინო ქა- 
ლი, თავდაპირველად საწყალ მამასაც არ მოეწონა მათი ამბავი, 
ნაგრამ მერე ისიც სულს ლევდა შერგილის გახსენებაზე. ვაჟი არ 
ჰყავდა და შვილივით შეითვისა სირინოს რჩეული. 

ან კი ვინ იყო შერგილისთანა? რასაკვირველია, არავინ. სოფე– 
ლი ვერ მიხვდა პირველად შერგილის “სიკეთეს, კინაღამ გიჟად მო- 

ნათლეს. 

ვინ გაიგონა ყვავილთა სიმღერა და ცეკვა-თამაშიო?! უკვირდათ. 
მარტო მე მივუხვდი შერგილს, მე გავუგე. მე ჩავიხედე მის გულ- 

ში. სხვანაირად ცოლ-ქმრობა არ შეიძლება. საყვარელ მამაკაცს 
კარგი ცოლი ყოველთვის მიუხვდება ფიქრს. შერგილს კი თავი- 

სი ფიქრი აწვალებდა. სირინოს შემხედვარე გულში ბოღმას იხ- 

ვევდა. 

„--ნეტავი მე დავვარდნილიყავი, ეს ქალი კი არ წაქცეულიყო. 
ნახევრად მკვდარია და თვალები მაინც ჩემკენ აქვს, მეცოდება, 

მეცოდება. მთელი ცხოვრება სიხარულით ამივსო., არასდროს ბეღი 
ჩემი არ მიწყევლია, არასდროს დარდი არ შემომპარვია გულში. ახ- 

ლოს ვუყურებდი, თუ შორს ვიყავი, მაინც მისი თვალების შუქი 

ვმინათებდა გზა-კვალს. ცაზე ახედვა მიხაროდა და ქვეყნის თვალის 
გადავლებაც. ყველაფერი მისი სიყვარულით იყო. მეფენიც კი არ 
ყოფილან ჩემზე ბედნიერნი. ღმერთო, შენით და, არც არავინ მინა- 

ზავს ჩვენზე უფრო სიხარულით ავსილი. აბა ვინ იყო: იოანემ ქვე- 

ყანას შესწირა თავი, ბევრი იმოგზაურა და იმოღვაწევა. უკვდავე- 
ბა დაიმსახურა, ბედნიერება კი –– ვერა. არსენსაც ასე მოუვიდა. 

ბოლოს და ბოლოს მეფეთა-მეფე იყო დიდი დავითი, თითქმის ქვე– 
ყნის მპყრობელი გახდა, მერე რა?! ჩემზე ბედნიერი მაინც არ ყო- 

ფ-ლა. საოცარია მაინც! ამდენი ომი გავიარეთ, რამდენი ავადმყო- 

“ფობა შენვდა ხალხს, ჩემი ახლობელი ავადაც კი არ გამხდარა. სად 
არ იბრძოლეს ჩემმა შვილებმა, ცოტა სასახელო საქმე როდი აკე- 
თეს სამშობლოსათვის, ტყვია კი არ გაჰკარებიათ. ბედია, მაშ რა 
არის! ჩემი ოჯახის წევრს ჯერჯერობით მწუხრის ცრემლი არ გად- 
მოვარდნია თვალთაგან! მეტად გასაკვირველია; მაგრამ ასე მოხდა. 
მწამს, ყველგან სირინო-ქალის სიყვარული გვიფარავდა მეც და ჩემი 

ოჯახის წევრებსაც. მასაც და ჩვენც მისი ნათელი ფიქრის შუქი 
გვინათებდა გზა-კვალს, მისი ლოცვა მიგვიძღოდა წინ. მეტად მიყ- 
ვარდა ეს ქალი, მასაც ვუყვარდი. ერთმანეთი ვაცოცხლეთ და ეა()- 
ხოვრეთ. ნეტავი ჩვენი შთამომავალნიც ასევე ივლიდნენ ამ 
ბედნიეი– წუთისოფელში. ახლა კი მეტად დაჩიავდა და მო- 
ტყდა საწყალი. ჩემი რომ არ ედარდებოდეს, რამდენი ხნის წასუ- 
ლი იქნებოდა ამქვეყნიდან. ჩემი ჯავრი ამაგრებს კიდეე; ეშინია, 
უჩემოდ რა ეშველება, ვინ მოუვლის, ვინ მოეფერებაო. ძალ-ღო- 

ნემ უმტკუნა, მაგრამ მის თვალებში ისევ ის ცეცხლი ანთია, პირ- 

ველად რომ აგიზგიზდა. ღმერთო შენით და, მეც ვეღარ ვძლებ უმი- 
სოდ. წინათ წლობით ვიყავი გადახვეწილი. როჯახს და მის სახეს 
მოშორებული. სადაც კი ვიყავი, მისი შუქი მომყვებოდა და მაძლე– 

ბინებდა, ახლა აღარ შემიძლია სირინოს მოშორება, უმისოდ მგო- 
ნია უფსკრულში, სასიკვდილო წკვარამში ვაი ჩავარდნილი. 

მას რომ რაიმე დაემართოს, მე შეიძლება, უცებ არ მოვკედე, მაგ– 

რამ ჩემი სიცოცხლის ყეელა ნაპერწკალს ცივი ფერფლი გადაეფა– 
რება. განგების მადლობელი ვარ, რომ სირინო შემახვედრა ამქვეკვ- 
ნის თანამგზავრად. მეც ბედნიერი ვიყავი და ისიც“. 

ეზოში ამ დროს ხმაური გაისმა, უმცროს შვილიშვილებს სტუმ- 

რები მიეწვიათ, კოშკის ძირში სუფრა გაეშალათ, სულ არ დაეძებ- 

დნენ, ავად იყო თუ არა მოხუცი სირინო, თავიანთი ფიქრი აწუ- 
ხებდათ, თავიანთი საზრუნავი გასჩენოდათ. ასე იყო და ასე იქნება. 

შვენოდათ ჯაჭვის პერანგებე, მოკლე ხმლები და მუზარადები. 
"ოდესღაც შერგილიც ასე იყო, მოვა დრო და ისინიც მოხუცდებიან. 

ხალდეს მინდვრებზე მზე ყოველთვის აილამა მწვერვალიდან 
გადმოიხედავს. ამოსცდება თუ არა მის ყინულოვან ცადაზიდულ 

წვერს, ერთბაშად დაანათებს მთელ სოფელს. იმ დილასაც) ასე იყო, 
ოდნავ გრილოდა და სირინომ შერგილი მოიხმო. 

მხრებში შემიდექი, შერგილ, კოშკის ძირას სკამლოგინი გამიშა- 

ლე, მინდა ჩვენ ეზოს და გაღმა მთის კალთებს ვუყურო. 
შერგილმა ციმციმ ასწია სირინო და დაგებულ სკამლოგინზე 

მიაწვინა. ხალდეშურა კლდეს ასკდებოდა, ღურღულებდა, გრია- 

ლებდა, გარშემო ცასა და მიწას აზანზარებდა. 
–- რა პატარაა და რამდენი ძალა აქვს, შერგილ, ჩვენს ხალდე- 

შურას? ყველა მდინარე რომ ასე ძლიერი იყოს, ქვეყანას წალეკავე5. 
–- პატარაა, მაგრამ ცეცხლია, მისი ტალღები შევარდნის ფრთა- 

ზე უფრო სწრაფია. ხომ გიყვარს, სირინო, ჩვენი ხალდეშურა? 
–- გახსოვს, შერგილ, ჩემი სხე რომ მოხატე მის ნაპირზე? 

მეუბნებოდი, ყვავილთა სიმღერა ვიციო. მე სულელმა დავიჯერე 

კიდეც. –– გაეღიმა სირინოს. 
–-– ნამდვილად ვიცოდი. აკი გიმღერე„ თვითონ არ მითხარი, 

იები, გვირილები (ცეკვავენ და იმღერიანო?! კარგად მახსოვს, ასე 
მითხარი. · 

–- გითხარი. და ასეც იყო. ნამდვილად მესმოდა მათი სიმღერა, 
ნამდვილად ვხედავდი მათ ცეკვას. 

–- ჭუნირი მინდა მომასმენინო, დაუკრავ, შერგილ? 

–- ხელი არ (მემორჩილება, ქალო! 

–- სცადე, შერგილ, მე მაინც გამიხარდება, ჭუნირი კედელზეა, 

დაუძახე, მოგიტანონ. 

შერგილი წამოდგა. 
–- არა, შენ ნუ წახვალ, ხომ გითხარი, ბავშვებს დაუძახე და ჩა– 

მოგიტანენ. მინდა ახლოს იყო, მარტო ნუ დამტოვებ. 

შერგილმა რძალს შეუძახა, ჭუნირი მომიტანეო. 
–- ნეტავი მეფეთა-მეფე დავითს თუ ესმოდა ყვავილთა სიმღე– 

რა? –– იკითხა სირინომ. 

–- არა, არ ესმოდა, სირინო, არც შეიძლებოდა გაეგონა! 

–- რატომ, შერგილ, ის ბრძენი კაცი იყო, ღვთის ტოლი კაცი 

იყო. 
–- კი, ღვთის ტოლი კაცი იყო. მაინც ვერ გაიგონებდა ყვავილ- 

თა სიმღერას. 
–- მეფე თუ ვერ გაიგონებდა, მაშინ ჩვენისთანები რას შეისჭე– 

ნენ, შერგილ?!



–- მეფეთა-მეფე დავითს კაცი უნდა მოეკლა მტერი უნდ» 
ეხოცა. 

–- მამულის მტერი კაცი არ არის, შერგილ! 
–- მე ერთხელ წმინდა გიორგის ვხატავდი, საღებავი დამექცა,- 

ნახატი დამედღაბნა და წავშალე. როცა დავხედე და მისი სახე ად– 
გილზე ვერ ვნახე, ენა დამება, მომეჩვენა, კაცი მოვკალი-მეთქი. 

–- მერე? 
_– ი სწორედ ამ დროს ტაძრის ეზოში მღეროდნენ. როგორც კით 

სურათი დავდღაბნე, ––- კაცი მოვკალი, უცებ დავყრუვდი, ვეღარა- 
ფერი გავიგონე, გონებაზე ბინდი გადამეფარა. კაცს რომ მოკლავ, 

ყვავილთა სიმღერას კი არა, ადამიანის სიმღერის ეშხს დაკარგავ. 
გონი აგეშლება. 

–- მაშინ მეც მომეჩვენა ყვავილთა სიმღერა. ის კი არა, გვი“ ი–- 

ლების ცეკვაც დავინახე. 
–- მაშინ სხვა იყო. 

–- დაუკარი, შერგილ, დაუკარი. 
შერგილმა რძალს ჭუნირი ჩამოართვა და თითები ჩამოჰკრა... 
სირინოს უნებლიეთ თვალები დაეხუჭა. მიხვდა შერგილი, ძვე– 

ლებურად ვეღარ აჟღერდა ჭუნირი. სირინოს ენიშნა და თვალები. 
მიტომ დახუჭა. 

–-– დავით მეფე დიდი მეფე იყო, ის მაინც გაგიგონებდა! 
–- ხომ ნახე, რამოდენა ლოდის დადება ბრძანა სიკვდილის ჟამა, 

ისიც „დააწერინა, ზედ გადამიარეთო. 7? 

–– ყვავილების ენას მაინ) გაიგებდა. ჩვენ მაშინვე უთქმელად 

მიგვიხვდა ტრფიალს. 
–- ღვთის ტოლი კაცი იყო. დიდი ლოდიც იმიტომ დაიდო, დედა 

ცოდვა შემინდეთო. 

ისევ ჩამოკრა შერგილმა, გაიხედა. რძალი ზღურბლზე იდგა და 

გაოცებული იყურებოდა, 

–- სიმები ხომ არ დალამებულა, მამამთილო?! 

–- არა, ჩემო რძალო. თითები მიკანკალებს, თითები! 

შერგილმა ცოლს გადახედა. სირინოს თვალები ფართოდ გაეღო, 
ოღონდ შიგ ახლა მარტო ერთი უფერო ფერი ედგა ცეცხლგამი- 

ლეული, მიმქრალი, უნაპერწკლო. 

–- დაუკარი, შერგილ, გენაცვალე, დაუკარი. –– ჩიფჩიფით თქვა. 

–- მერე რა? კიდეც რომ დავუკრა, ყვავილთა სიმღერას ვეღარ 
უგავიგონებთ! მაშინ სხვა იყო, სიჭაბუკე იყო, სიყვარული იყო. 

– მე ახლაც მიყვარხარ, შერგილ. –- თითქოს მორცხვად ჩაი- 
ლაპარაკა მოხუცმა ქალმა. 

–– მაშინდელი სხვა იყო, სირინო, სხვა. ის გვამღერებდა, ის გვა- 
სმენინებდა, ის გვაჟრიალებდა ტანში. 

–– აბა, ხალდეს ყვავილები არ მღერიან? 

–- მღერიან, ქალო, მღერიან. შენც ხომ ნახე, როგორი სიმღერა 

დციან აქაურმა გვირილებმა. 

–- ვნახე, მაშინ ვნახე, ახლა კი... 
–- ახლა, სირინო, მზეს გახედე, უკვე ჩასულა დასალიერში. გრი- 

ლა, შინ შევიდეთ.



  

სიტყვის ტაძარი 

წინათ, სულ წინათ, ორი მეზობელი სოფელი მოულოდნელად:· 
სამტროდ აიშალა. მიზეზი სულ უბრალო იყო. ორივე სოფელი: 

მთის კალთაზე იყო გაშენებული. შუაზე მდინარე ჩაუდიოდათ. 

მხატვარიც კი ვერ იტყოდა, რომელი რომელს სჯობდა სილამაზით. 

მდინარეებში იმდენი თევზი იცოდა, ორივე სოფელს ჰყოფნიდა. 
ბაღ-მინდვრები და ვენახები სავსე იყო დამკრახული ყურძნის მტე- 
ვნებითა და პურის ხვაგრიელი თავთავებით. ხეხილი ნაყოფის სიმ- 

ძიმეს გაეზნიქა. ველზე ყვავილთა სიმრავლე იტაცებდა თვალს. ხალ– 
ხი შრომისმოყვარე და მხიარული იყო, ბედნიერად ცხოვრობდნენ. 

როგორც ბედნიერ ადამიანებს ჩვევიათ, ორივე სოფელს უყვარდა. 
მუსიკა და სიმღერა.. საოცარია, თითქმის ყველა აქაურს სიმღერის 

ნიჭი დაჰყოლოდა. იშვიათი ხმა ჰქონდათ. გუნებაზე კი ყოველთვის 

კარგად იყვნენ და ისეთ სიმღერას იტყოდნენ, გულს გაგიხარებდ- 
ნენ. „სიმღერის დღეც“ კი ჰქონდათ დაწესებული. პურისა და ყურ- 
ძნის მოსავალს დააბინავებდნენ, ჭირნახულს მიალაგ–მოალაგებდნენ 

და დღესასწაულობდნენ. 
მდინარეს გაღმა-გამოღმა მოიყრიდნენ თავს. 

იწყებოდა სიმღერებით დაჭიდება. 
სიმღერები მაგრამ რა სიმღერები!?ამ ხმებისგან ცას თაფლი მო– 

ჟონავდა და მიწას რძე. ყვავილებსაც კი სურნელება ემატებოდათ.. 
ჯერ ძველებურს იტყოდნენ, მამა-პაპის შეთხზულს და ხანით დამწი- 
ფებულს, მერე ახალი სიმღერებით გაეჯიბრებოდნენ ერთმანეთს. 

ერთი დღე და ერთი ღამე შეღაღადებდნენ ცას. გულს გაიხარებდ- 
ნენ. სულს მოიოხებდნენ, მერე ბედნიერებით აღსავსენი დაიშლე– 
ბოდნენ. 

მშვენიერი წესი ჰქონდათ. ყველაზე კარგ მომღერალს მდინარის 
შუა. ულამაზესი ყვავილებით დაფარულ ბორცეზე ნავით გაიყვანდ- 
ნენ და იქ ამღერებდნენ. რჩეულთა შორის თითქმის მუდამ მამაკა– 
ცები ხვდებოდნენ, იმ წელს კი ერთმა სოფელმა რომ ვაჟი ამოირ- 
ჩია. მეორემ ქალწული -მოაცურა ყვავილებით შემკული ნავით. იმ- 
'ღერეს, მაგრამ რა იმღერეს გაღმა-გამოღმა ორივე სოფელი გა- 
ლურსული, გულის კანკალით უსმენდა მათ. ღმერთო შენით და, ორი– 
ვენი თვალით უნახავი სილამაზისა იყვნენ, სოფლის უსაყვარლესი 
ახალგაზრდები. ქალმა რომ ვაჟის ხმა გაიგონა, ათრთოლდა, ვაჟმა 
კი თვალებში ჩახედა თუ არა, გაიფიქრა: 

–- თუ ვინმე ჩემი ცოლი უნდა «ქნეს, მხოლოდ შენო. 
სწორედ ამაზე აიშალნენ. _ 
ქალის სოფელმა თქვა: 
– კარგი სიმღერის მთქმელს შვილიც კარგი მომღერალი ეყო- 

ლება. ამიტომ ამ ქალიშვილს სხვაგან ვერ გავათხოვებთო. 
ვაჟის სოფელმა იუკადრისა. 
–- ასეთი ჭაბუკი ჩვენ არა გვყავს, უარი როგორ გაუბედესო. 
ტრფიალ ქალ-ვაჟს სოფლის ერიდებოდა. შიშითა და მალვით 

ხვდებოდნენ ერთმანეთს. ქალის სოფლელი ახალგაზრდები გაბრაზ- 
დნენ და ღამით მდინარეზე გადებული ერთადერთი ხიდი ჩააქციეს. 
ეს კი მეტისმეტი მოუვიდათ. ხალხი ჩაფიქრდა, გონს მოეგო. 

დარბაისლები შეიკრიბნენ, იმსჯელეს და გადაწყვიტეს: თუ ვაჟი 

შეეძინოთ, უსათუოდ ქალის სოფლიდან აირჩიოს საცოლე, თუ ქალი 
იქნეს, აუცილებლად ვაჟის სოფელში გაათხოვონ. ამ პირობით კი- 

დეც შეაუღლეს ქალ-ვაჟი. 
მათი ცოლქმრობა მართლაც ბედნიერება იყო. დასხდებოდნენ 

ყოველ საღამოს მუშაობით დაღლილნი და ისეთ სიმღერას შემოსძა–- 
ხებდნენ, ხეს და ქვას სულს ჩაუდგამდნენ, წარბს გაუხსნიდნენ, გა- 
აღიმებდნენ. ორივე სოფელი შეჰხაროდა ნეტარებით სავსე ცოლ- 

ქმარს, ერდოზე შემოიკრიბებოდნენ და მათი საამური გალობით 
სმენას იტკბობდნენ. 

ერთ ღამეს ცა ქალის კივილმა შეარხია დილით, მზის ამოს- 
ვლასთან ერთად ორივე სოფელმა გაიგო სასეხარულო ამბავი, –– 

ტყუპი ქალ-ვაჟის დაბადება. 
მთელი წელი არ გაციებულა ლხინი. ყოველ საღამოს გაღმა და 

გამოღმა ნანას იმღეროდნენ, –– ბალღებს ტკბილად დაეძენებათ. 
სიზმრებიც კარგი ჩაჰყვებათო. ბავშვები დღითი დღე იზრდებოდნენ 
და მშვენდებოდნენ, გოგოს მთვარისფერი სხეული დაჰყვა, მნათი 
და ელვარე, ვაჟს ხორბლისფერი ჭარბობდა, მარილიანი ბიჭი ჩანდა. 
მალე ნაბიჯი ისწავლეს, მერე სირბილიც დაიწყეს, ენა კი რატომღაც 
ვერც ერთმა ვერ ამოიდგა 

პირველად დედამ შენიშნა უბედურება და ელდით კინაღამ თვი– 
თონ დამუნჯდა. დიდხანს უმალავდა ქმარს ამ იჭვს. ერთ ღამეს მაინც 
ვერ მოითმინა და თავისი შიში გაანდო. ქმარი სიცილით მოკვდა,-–- 

როგორ შეიძლება ჩვენი შვილები უენოდ დარჩნენო?! 
„დრო გადიოდა. ბავშვებს მხოლოდ ხავილი ამოსდიოდათ ყელი- 

და5: სიტყვას ვერ მარცვლავდნენ. არც ყურში ესმოდათ. ხალხი 
გაოცდა. დაღონდა. ამ სოფელში ყრუ-მუნჯის დაბადება არავის აბ- 
სოვდა. მერე ვისი შვილები იყვნენ? მათი ღედ-მამა სოფლის ბულ- 
ბულებად ითვლებოდა. არ იცოდნენ, რა ეღონათ, სად წასულიყვ- 
ნენ, ვისთვის მიემართათ. 

მამას სახეზე ღიმილი გაუქრა. ადამიანებთან შეხვედრას ერიდე- 

ბოდა. გაველურდა კაცი. დედა განუწყვეტლივ ტიროდა. აკვნებს 
ურწევდა და ცრემლად იღვრებოდა. ჩაკვდა სოფელი, დამუნჯდა. 
არც გაღმა და არც გამოღმა ადამიანის სიმღერა აღარავის გაუგო- 
ნია. დარი იყო თუ ავდარი, ორივე სოფელი უსიხარულოდ აღა- 
მებდა და ათენებდა. მეტის მოთმენა აღარ შეიძლებოდა. ისევ მოი- 

ყარეს თავი დარბაისელმა მოხუცებმა, იფიქრეს და იმსჯელეს, ბო- 

ლოს გადაწყვიტეს ქვეყნის ყოველ კუთხეში მატოვრები დაეგზავ- 
ნათ. იქნებ ექიმი მიეკვლიათ საღმე ან მათი ჭირის წამალი ეშოვათ. 

ხუთი ჭკვიანი ვაჟკაცი შეარჩიეს, ოთხი დედამიწის ოთხ კიდეზე გა- 
-ამგზავრეს, ერთსაც ქვეყნის შუაგულისაკენ უბრძანეს წასვლა. 

–- იარეთ, ქვეყანა მოფოთნეთ, გაიკითხეთ, გასაგები გაიგეთო. 
ორი წელი იარეს მსტოვრებმა და ვერაფერს მიაკვლიეს, ჯერ 

ერთი დაბრუნდა, მერე მეორე, შემდეგ მესამე და ბოლოს მეოთბეც 
დაღვრემილი შემოვიდა სოფლის ბოლოზე. მეხუთე ჯერ არ ჩანდა. 
დაბრუნებულნი ყვებოდნენ: ბევრი ექიმი ვნახეთ, კუტებს ფეხს 
უხსნიან, ბრმებს თვალს უხელენ, მაგრამ ყრუ-მუნჯების შველა არა– 
ვის შეუძლიაო. 

ერთ საღამოს მეხუთემაც შემოაჭენა ცხენი. როგორც კი სახეზე 
შებედეს, მიხვდნენ, მსტოვარს ცუდი ამბავი არ მოჰქონდა. 

მოხუცები მის მოსასმენად შეიკრიბნენ, ვაჟმა მკერდზე ხელი' 

დაიწყვილა და დაიწყო: 
–- ქვეყნის შუაგულში ქალაქი ქალაქზეა გაშენებული. ექიმიც; 

ბევრი ცხოვრობს, მაგრამ ყრუსა და მუნჯს ვერავინ არჩენს, ვერა– 

ვინ წამლობს. მარტო ინდოეთში ყოფილა ერთი ბრძენი კაცი. მიხ– 

ვალ, გაგსინჯავს, თუ შეგატყო მოსარჩენი ხარ, გეტყვის, ოუ არა, 
უარით გამოგისტუმრებს. გასამრჯელოს კი მეტად ძვირს ითხოვს 
თურმე. 

ორივე სოფელმა არაფერი დაიშურა, თუ კი რამე ჰქონდათ, 
შეაგროვეს და მეორე დღესვე გაამზადეს ბავშვები სამგზავროდ. 

მშობლებსა და მეხუთე მსტოვარს სამი რჩეული ვაჟკაციც გააყო- 

ლეს. 
იარეს, იარეს და დათქმულ ქალაქში ჩავიდნენ. მოიკითხეს, ვისა(ჯ 

ეძებდნენ და გაიგეს: ბრძენი ექიმი მეფის სასალემი ცხოვრობდა 
თურმე. იქ შესვლა არავის შეეძლო. მხოლოდ, ყოველ საღამოს თვი–. 

თონ მალულად გამოდიოდა ხალხში. გლახის ტანსაცმელს გადა- 
იცვამდა, გლახაკებშივე გაერეოდა და ისე დადიოდა თურმე. 

რა უნდა ექნათ, ისხდნენ და იცდიდნენ. 

ხომ იცით, ხალხს არაფერი გამოეპარება, ამ ბავშვების შესახებ 

მთელი ქალაქი ალაპარაკდა. შეეცოდათ, გული დაეწვათ, ყველამ 
მოისურვა მათი ნახვა. 

ერთ დღეს მშობლებმა უცნაური გლახაკი შენიშნეს. 

– ღმერთი გწყალობდეთ, მართლა შორიდან მოსულხართ? –- 
იკითხა მან. აუხსნეს, საიდანაც იყვნენ. გლახაკმა გაიკვირვა, სადამ– 

დის გავარდნილა ბრძენი ექიმის სახელიო. მოსულებმა თავისი სო– 

ფლების შესახებ უამბეს. 

–- ნუთუ ყველა მღერის?! –- კიდევ უფრო გაიოცა გლახაკმა. 
იმ საღამოს მეფის კაცებმა ყველანი სასახლეში წაიყვანეს. 

რა მარმარილოს სასახლეები არ ნახეს, რა თვალწარმტაცი ბაღე– 
ბი და ულამაზესი ტბები! ერთ ოქროს ბოგირზე გავიდნენ და ვარ– 
დისფერი მარმარილოს სასახლეში ამოყვეს თავი. 

ფასდაუდებელი ნოხებით მოფენილ უზარმაზარ დარბაზში თვით 
მეფე და ერთი მოხუცი დახვდათ. ბავშვების დედამ იგი გუმანით 

მათთან დილით მისულ გლახაკს მიამსგავსა. 

–- ის არის, ის. –– ჩურჩულებდა ქალი. 

მეფემ ყველაფერი დაწვრილებით გამოიკითხა. 

–- ნუთუ თქვენთან ამ ორი ყრუ-მუნჯი ბავშვის გარდა ყველ> 
მღერის?! მაშინ, იმღერეთ რამე, ჩვენ ყურს დაგიგდებთ. 

–– რა გვემღერება, მეფეო, –– ამოიღო ხმა ბედკრულმა მამამ, –– 
რაც ეს უბედურება შევიტყვეთ, ჩვენს სოფლებში ღიღინითაც კი: 

აღარავინ ღიღინებს. 

–- ჩვენი ხათრით იმღერეთ, მერე კი ჩვენი ექიმი ბავშვებზე 
იფიქრებს, –– გადახედა მეფემ მოხუცს. 

იგი ჩაფიქრებული ჩანდა, ჩამოსულებს მისჩერებოდა. სახეზე. 
ჭჭუნვა დასტყობოდა, თვალებში ცეცხლი უგიზგიზებდა. 

– საოცარი ხალხი ყოფილა იმ სოფლებში, კარგი გულის ხალ–- 
ხი, –- ჩაფიქრებით თქვა და სტუმრებს მიუბრუნდა -– იმღერეთ, 

მეფე გთხოვთ და იმღერეთ! 

ბავშვები აინუნშიაც არ იყვნენ, რა ხდებოდა მათ გარშემო. მე– 

ფის ძვირფასი, ბრჭყვიალა ტანსაცმელი მოეწონათ და უღიმოდნე§. 
მშობლებს იმედი ჩაესახათ და მხლებლებს ანიშნეს, წინ წამო–- 

წეულიყვნენ. 
უცებ სასახლეში საამო ხმები დაირხა. ბევრი რამ ენახათ მეფეს» 

და მის ბრძენ ექიმს, ბევრი კარგი სიმღერაც გაეგონათ, მაგრამ ასე– 
თი ჯერ არაფერი სმენოდათ. დიდი ხანია არ ემღერათ ცოლ-ქმარსა. 
და მათ მეზობლებს. იმ დღეს თითქოს ერთად ამოთქვეს ყველა სა– 
გალობელი. მათი ხმა ქალაქსაც მოედო. მოძრაობა შეწყდა, გაოცე– 
ბული ხალხი გაირინდა, ყველა სასახლისაკენ იყურებოდა, დაამთავ– 
რეს თუ არა სიმღერა, მეფემ ბრძანა: 

–- მე მეფე ვარ, ეს კი ბრძენი ექიმი, ჩემი მასწავლებელია, მის 

ხელში გავიზარდე. უმისოდ არ ვარგივარ, ვერც ის ძლებს უჩე- 
მოდ. ერთმანეთისა გეჯერა. მხოლოდ ერთ რამეში ვერ შევთანხმე– 

ბულვართ. ბრძენი ამბობს, რომ შეიძლება ისეთი სახელმწიფოს შე– 
ქმნა, სადაც ყველა ბედნიერი იქნებაო. მე კი მწამს, რომ ერთ 

ოჯახშიაც არ შეიძლება ყველა ბედნიერი იყოს. თქვენ სულ სხვას 
გვეუბნებით. თქვენთან უნდა წამოვიდეთ, ვნახოთ და დავრწმუნდეთ 
ნათქვამის სისწორეში. 

–- მეფეო, რაც ეს ბავშვები დაიბადნენ, ჩვენში ბედნიერად თავს 
აღარავინ გრძნობს, –– თქვა ერთმა. 

–- ვიდრე უბედურება გვეწვეოდა, ბედნიერები ვიყავით და მისი 
ფასი კი არ ვიცოდით. ყოველი კაცი და ყოველი სოფელი ასე 

გვეგონა. 
–- სანამ ბავშვები ყრუ-მუნჯები არიან, ჩვენ სოფლებში სიხარუ- 

ლი არ დაბრუნდება, –– თქვა მესამემ. ბრძენმა ექიმმა მეფეს შეხედა. 
–- საოცრებაა, –– თქვა მეფემ, –– ადამიანებს როდი სჩვევიათ 

ერთმანეთის ბედი და უბედობა ასე უშუალოდ გაიზიარონ. არ 
მჯერა! 

–- მე ბავშვებს ვუაქიმებ. თუ კი ბედმა გაგვიღიმა და ჩვენმა წა- 
მალმა არგო, მათთან ერთად წავიდეთ, ––გადაწყვიტა ბრძენმა. 

ადამიანის გონება ქვეყნის კიდეგანივით უსაზღვროა, მის სიღრ- 
მეს ვერ ჩასწვდები. ორმოცი დღე დატოვა თავის სასახლეში მეფემ 
შორეული სტუმრები, ორმოცი დღე უაქიმა ყრუ-მუნჯებს მოხუც- 

მა. ორმოცდამეერთე დღეს ტყუპები დარბაზში შეიყვანეს. 

–- დედა, დედიკო, –– დაიყვირეს ბავშვებმა და პირველად დე– 
დას „მოეხვივნენ, მერე მამას ჩამოეკიდნენ კისერზე, მეზობლებიც გა- 
იხსენეს და გადაკოცნეს. 

ერთი კვირის შემდეგ მეფისა და ბრძენი ექიმის თანხლებით 
სტუმრები სამშობლოში გაემგზავრნენ.. გზაზე მეფემ გააფრთხილა 
მასპინძლები: 

– იცოდეთ, ჩვენი ვინაობა არ გააპმხილოთ, თორემ გულნაკ- 

ლულნი და ნაწყენები უკან გამოვბრუნდებითო. მართლაც, ჩვეუ- 
ლებრივ ტანსაცმელში გამოწყობილი მეფე და ექიმი ხალხმა უბრა- 

ლო სტუმრებად მიიღო. დიდი და პატარა ღიმილით გამორბოდა მათ 

შესახვედრად. 

–- ეს უცხო ხალხი გზად შემოგვხვდა “შორიდან მოგვყვებიან. 
რადგა5 ასეთი ბედნიერება გვეღირსა, ცოტა ხნით სოფელში მოვიწ- 
ვიეთ, რომ ჩვენი სიხარული გაიზიარონ. _ 

ორივე სოფელი გულგახსნით შეხვდა სტუმრებს. ყოველი ოჯახი 
სიამოვნებით პატიჟებდა, სუფრას უშლიდა. 

–- ჩვენი ერთადერთი ჭირი ამ ბავშვების ყრუ-მუნჯობა იყო, -- 
ამბობდნენ ისინი ,–– აწი აღარაფერი გვიჭირსო. 

გაჩაღდა სახალხო ლხინი, მხიარული სიმღერები ცის გუმბათს 

კიდევ უფრო მაღლა სწევდა. დიდი და პატარა გალობდა, ცეკვავდა, 
თამაშობდა. ერთმანეთს ულოცავდნენ დიდი სატკივარის მოშორებას, 
ბავშვებს და სტუმრებს ვარდ-ყვავილებით ამკობდნენ. მეფე და 
ბრძენი გაოცებულნი აკვირდებოდნენ ხალხის მართლაც რომ ჭეშ- 
მარიტ სიხარულს. 

–- ნუთუ ამ სოფელში ავად არავინ არის, ხომ ეყოლებათ კუტი ან 
უსინათლო?! მაშ რატომ მაინცდამაინც ყრუმუნჯობა მიაჩნია ხალხს 

ყველაზე დიდ უბედურებადო, –– ფიქრობდნენ. 
–- როგორ არ არის, –– კუტიც გვყავს და უსინათლოც. პირველი 

დაბადებით ძვალსუსტია, მეორე ხანძრის დროს დაგვიბრმავდა. უბე- 

დურებაა, მაგრამ ორივე ლაპარაკობს და ისეთი სიმღერები იციან, 

თქვენგან მოწონებულიო, –– მოახსენეს სტუმრებს. 

ჩაფიქრდა ბრძენი ექიმი, თაგვი ჩაკიდა მეფემაც. ბოლოს ბრძენ– 

მა თქვა: 

–- ხალხი არ შეცდება, უნდა გამოვიკითხოთ, რით არის ყრუმუნ- 

ჯობა სიბრმავეზე ან უფეხობაზე უარესიო?! 
სთხოვეს და სოფლის დარბაისელნი შეკრიბეს. 
–-– როგორ თუ რით?!-––გაკვირდნენ მოხუცები, –– ადამიანი ცოც- 

ხალ სამყაროში სხვა სულიერთაგან ენით განსხვავდება. კაცთა მო–- 
დგმა სიტყვის საშუალებით ესაუბრება ერთმანეთს. ენის დაკარგვა 
თითქოს ადამიანობის დაკარგვა( არის. სიბრმავე სხვა,ა კუტობა 
სხვაა. მათთან ყრუ-მუნჯის შედარება არ იქნებისო. 

ბრძენი და მეფე გაჩუმდნენ, სიტყვა არ დაუძრავთ, კიდეე ათი 

დღე დარჩნენ და შემდეგ თავის ქვეყანაში გაემგზავრნენ მთელი 
გზა ჩაფიქრებული იყვნენ. 

–- არა, –– თქვა ბოლოს მეფემ, –– სიბრმავე ყველაზე სავალა– 

ლოა ადამიანისათვის, ის ხალხი ცდება. ყრუ-მუნჯს შეუძლია, მზის 
ამოსვლას უყუროს, ყვავილთა ელვარება შეიტკბოს, მთვარის სხი- 
ვების სინაზე იგრძნოს, ბუნების ზვიად მოვლენებს თვალი გაუსწო- 
როს და ისიამოვნოს. მას შეუძლია ცის გუმბათის სიდღიადეც განი- 

243



ცადოს და ოკეანეთა სიღომესაც ჩასედოს, კიდეც თესოს და კიღეც 
აშენოს. უსინათლო კაცს აბა რა ძალა აქვს?! სამყაროს ხილვას მო– 

კლებულია, ამ ქვეყნიდან მის გონებას მხოლოდ ერთი –– ბნელი ფე– 

რი წაჰყვება. სამყარო კი ბოლოს და ბოლოს ფერთა ჰარმონიაა და 

მეტი არაფერი! ბრმა კაცი იმთავითვე მკვდარია. 

–- მართალი ზარ და ტყუიხარ კიდეც. –-– დაიწყო ბრძენმა. ––- 
ამდენი ხანი მეც ფიქრად ვიყავი გადაქცეული. დიდი დაკვირვები- 
სა და განაჯის შემდეგ მივხვდი, რომ იმ სოფლის ხალხი ცამდე მარ– 

თალია, ყრუ-მუნჯს შეუძლია ქვეყნის ყველა ფერებით დატკბეს, 
გასაოცარი ტაძარი ააგოს და ბაღ-ვენახს სხვაზე უკეთ მოუაროს. 
მის გონებას არასდროს მოედება სიბნელის შიში, ერთი ფერის, შა- 
ვი, მრუმე ფერის შიში. მაგრამ აბა, კარგად დაუკვირდი, მეფეო, ეს 
სამყარო უხმო. ჩუმი და მუნჯია შენი სმენისათვის. შენც უტყვი და 
უენო ხარ ამ მშვენიერი მუსიკით სავსე ქვეყანაზე, არ გაქვს უნარი 
ერთი შეწყობილი ბგერა მაინც დაუმატო მის უმდიდრეს საგალობ-' 
ლებს.” მაშასადამე, ხარ თუ არა ადამიანი?! ახლა სიტყვა სიტყვა 
მხოლოდ კაცის საკუთრებაა, ამიტომ მისი დაკარგვა ყველაზე დიდ 
ადამიანურ უბედურებად უნდა ჩავთვალოთ. აი, რა უშუალოდ, უბ- 
რალოდ და ბრძნულად განიცდიან ამ ამბავს იმ ორი სოფლის 
მცხოვრებლები. რა სიმღერები აქვთ, რა ბედნიერები არიან?” მათ 
თავისი შრომით სიმღერის ეშხზე მოიყვანეს შთამომავლობა. ბუნე- 
ბამ ყური დაუგდო მათ დიდ სურვილს და ყოველი კაცი სიმღერის 
ნიჭით დააჯილდოვა. ხომ ნახე, მეფეო, როგორ იუკადრისა სოფელ- 
მა ორი ყრუ-მუნჯის დაბადება! ერთი ოჯახის უბედურება საერთო 
გლოვად გამოაცხადეს, ცამდე მართალნიც არიან. მუსიკით ჭეშმა- 
რიტად ტკბობის უნარი მხოლოდ ადამიანს აქვს. რომ უფრო ადა- 
მიანური ყოფილიყო, ხალხმა იგი სიტყვას დაამგვანა, თავისი ასოე– 
ბი გამოუგონა და ამით კიდევ 'უფრო მიისაკუთრა. თუ ამ სამყარო- 
ში აზროვნება ადამიანის უმაღლესობის უტყუარი ბეჭედია, სიტყვა 
მისი გამოხატვის და გადაცემის საშუალებაა ხომ ხედავ, მეფეო, 

რით გვაჯობა იმ ხალხმა. ემღერებათ და იმღერიან. მხოლოდ მაშინ 
სწამთ ამ ქვეყნის არსებობა, თუ სიმღერის უნარი და უფლება აქვთ. 
ჭეშმარიტად, ბრძენია ხალხის გონება! 

–- მე მაინც სიბრმავე მიმაჩნია მეტ უბედურებად, –– ისევ წყნა– 
რად თქვა მეფემ. 

–– ყოველ კაცს აქვს უფლება თავისი აზრი ჰქონდეს და მტკი- 

ტედ სწამდეს კიდეც, ხალხი კი, ეტყობა, უფრო მაღალი და ღრმა 

ფიქრით ცხოვრობს. უსინათლოს შეუძლია დიდი მუსიკოსი გახდეს, 
ტკივილი ამ დიდი მალამოთი მოიმუშოს, სიმღერით განიქარვოს. 
ყრუ-მუნჯი ისე მოკვდება, ერთ ტკბილ ჰანგსაც ვერ გაიგონებს. –– 
დაასრულა ბრძენმა ექიმმა. 

იმ სოფლებში სტუმრების ვინაობა მხოლოდ მაშინ გაიგეს, როცა 

ისინი უკვე თავის ქვეყანაში იყვნენ; გული დაწყდათ. ჩაფიქრებით 
კი ძლიერ ჩაფიქრდნენ. 

– ვაითუ მართალი არა ვართ და იმ უცხო ადამიანებმა ორივე 
სოფელი უჭკუოდ მიიჩნიონო იფიქრეს, იფიქრეს და დაასკენეს, 

მოდი, ქალ-ვაჟის ცხოვრებას დავუკვირდეთ და ერთხელ კიდევ შე- 
ვამოწმოთ ჩვენი აზრიო. მართლაც დაუკვირდნენ და ნახეს, რომ მათ– 
ზე ბედნიერი ადამიანი არ იყო ამ ცის ქვეშ. ერთმანეთს ეჟღურ- 
ტულებოდნენ, სიმღერებით ანებივრებდნენ, მათ თვალში ყვავილებ– 
საც სხვა ეშხი მიეცა და მზის ნათელ შუქსაც. 

უხუცესთა შორის ერთმა უხუცესმა მაინც იჭვით თქვა: 
– აბა ერთი, განკურნებულ კუტს ჰკითხეთ თავის სიხარულზე, 

ან თვალახელილ ბრმას გაუზომეთ ბედნიერებაო? 

ყველანი გაჩუმდნენ. დიდხანს იყვნენ ჩაფიქრებულნი ბოლოს 
ერთმა თქვა: –– ჩვენ ამას ვერ გადავწყვეტთ. ქვეყნის დასალიერში 
ერთი ბრძენი მოხუცი ცხოვრობს, ის გვეტყვის სიმართლესო. 

სამი მობუცი შეარჩიეს და ბრძენთან გაუშვეს. ხანი გავიდა და 

მათგან მხოლოდ ერთი დაბრუნდა. ორი გზაზე გარდაცვლილიყო. 
ისევ შეიკრიბნენ სოფლის თავკაცნი. 

–- შვიდი მთის იქით, ქვეყნის დასასრულს გნახეთ ის ბრძენი, –– 
დაიწყო მოხუცმა, –– ჩვენი წუხილი რომ მოვახსენეთ, გაოცდა. დიდ– 
ხანს იყო ჩაფიქრებული. ბოლოს თავი აიღო, მზეს შეხედა და 

გვითხრა: 

–– ერთ შეკითხვაზე უნდა მიპასუხოთ. 
მოხუცებმა ყური მივუგდეთ. 
– თუ იცით, რომელ არსებას აქვს ყველაზე მახვილი ყური და 

ყველაზე მუსიკალური ყელიო? 

ერთხმად ბულბული დავასახელეთ. 

–- მაშინ ისიც გეცოდინებათ, –- წყნარად განაგრძო მან, –– 

ბულბულს ზამთარში ერთი პანგიც არ დაცდება მხოლოდ გაზაფ- 

ხულზე იწყებს იგი თავის საგალობელს, ბუნება რომ აყვავდება და 

ათასი ფერით შეემოსება. ისიც გეცოდინებათ, მისი სიმღერა შუდამ 
სხვადასხვანაირია. რაც გუშინ ცას შეუგალობა, იმას დღეს არ გაი- 
მეორებს. რატომ? ბუნების ეს ფერთა თამაში მას თავის საოცარ 
საგალობლებში გადმოაქვს. ერთი ფერი კი მეორეს არ ჰგავს. მაგ- 
რამ სიტყვის თქმა არც ბულბულს შეუძლია, ამ დიდ საოცრებას 
ვერც მისი გონება და ძალა სწვდება. როგორც ჩანს, ბუნების ყვე– 

ლაზე დიდი და რთული სიმღერა მაინც სიტყვაა. ამიტომ ადამია– 
ნისთვის ყრუმუნჯობა მართლაც დიდიე უბედურებაა თქვენი სო- 
ფელი მართალია. იმ ექიმს, ვინც ტყუპი ქალ-ვაჟი მოარჩინა, ტაძა– 

რი უნდა აუგოთ, არ დაივიწყოთ, შთამომავლობას მისი სახე და 

სიკეთე არ დაუკარგოთ. 

ეს თქვა და დადუმდა მოხუცი. 
ჩაფიქრდნენ დარბაისლებიც. იფიქრეს, იფიქრეს და გადაწყვი– 

ტეს, –– ბრძენი ექიმის პატივსაცემად სწორედ იმ ბორცვზე აეგოთ 
ტაძარი, სადაც უკეთეს მომღერლებს აჯიბრებდნენ. მის აღხრდილ 

მეფეს კი ხუროთმოძღვრები სთხოვეს. მეფეს ძალზე ეამა და საუ- 
კეთესო მშენებლები გამოუგზავნა სოფელს. 

დიდხანს აშენეს, მაგრამ როცა დაამთავრეს, ქვეყანა კი გააკვირ- 

ვეს. შესასვლელში ასი ბულბულის პატარა და .ლამაზი ქანდაკება 
წარმტაცად შეჰგალობდა ზეცას. შუა ტაძარში ადამიანთა ქვაში ნა– 
თალი სახეები ციურ სიმღერებს შეჰღაღადებდნენ გუმბათს. როცა 
ისმენდით, გეჩვენებოდათ, თითქოს ეს სიმღერები გუმბათიდან მარ- 

თლაც ზეცისკენ მიიკვლევდნენ გზას მიიკვლევდნენ და მაღლდე– 
ბოდნენ, რათა ქვეყნისათვის ბედნიერება გადაეფრქვიათ, საკურთხე- 
ველთან კი, ზედ აღსავლის კართან, კლდისგან ნაძერწ ტიტანებს 
მხრებზე შვიდ-შვიდი მტრედი ასხდათ. მტრედები ადამიანის ენით 
ღუღუნებდნენ. „ამქვეყნად მთავარი მაინც ადამიანური სიტყვაა,, ამ- 

ქვეყნად მთავარი მაინც ადამიანური სიტყვაა!“ 

ტაძარი რომ გაიხსნა სწორედ იპ დღეს იქორწინა თურმე გან- 
კურნებულმა ქალ-ვაჟმა. სოფლის პირობა არ დაურღვევიათ, –– სი- 
ძეც და რძალიც გაღმა სოფლიდან დაწინდეს და შეარჩიეს. 

არ ვიცი, მართალია თუ არა ეს ლეგენდა, მაგრამ ხანისწყლის 

სათავეებთან, სოფელ ხანის ახლო, ახლაც არის ნანგრევთა ნარჩე– 

ნები. მოხუცები მას „სიტყვის ნატაძრალს“ უწოდებენ. ვინ იცია, 
შეიძლება მართლაც იყო აქ ასეთი ტაძარი! კაცმა რომ თქვას, ულა- 
მაზესი, ტანმაღალი მთები ისეა ორი მდინარის ჩანჩქერებს შემო- 
ჯრილი, ერთი რომ ხმადაბლა დაილაპარაკო, გუგუნს დაიწყებენ და 
თუ ხმამაღლა ამოთქვი სიტყვა, მეხივით გავარდება, მთებს შეაწყ– 
დება, წყლის ტალღებს შეეხმიანება, ხეთა ტოტებს შემოაბრუნებს. 
შენს ნათქვამს ყოველი მხრიდან სიტყვა სიტყვით უკანვე შემოგ- 
ბღავლებს. ყოველ ბგერას უნაკლოდ შენვე დაგიბრუნებს. ქჭეშმა- 
რიტად, სიტყვის ტაძარია ეს ადგილი.



  

გეგუთის ძელქვები 

კიბეები რომ აათავა ივანე მხარგრძელმა, მაშინ გადმოიხედა ზე– 
შოდან და გაოცებისაგან კინაღამ ძირს გადმოვარდა კაცი. ადამიან– 

თაგან თვალუნახავი რამე იხილა, –– რიონის პირისკენ, ცვრიან 
კოინდარში დედოფალი „თამარი ფეხშიშველი დაიარებოდა. თვალები 
რომ მოიფშვნიტა, მხოლოდ მაშინ დაიჯერა, ნამდვილად მეფეთ- 

მეფე იყო. უბრალო ჩითის კაბა ეცვა, უქამრო, წელში ფარფაშა. 

გლების გოგოს ჰგავდა. ეშხი და სილამაზე კი უფრო მომატებოდა, 
კოჭებს ზევით გვირილის ორი ფურცელი მიჰკვროდა, თეთრი ხალე- 

ბივით მოჩანდნენ შორიდან. 

»–– ადამიანი მაინც) ადამიანია, მეფეც ისაა, რაც გლეხი. მასაც 
მონატრებია ცვრიან ბალახში ფეხშიშველა სირბილი. განსხვავება 

ისაა, რომ მეფე ნამალევად ჩადის ამას. გლეხი კი ამქვეყნად არც 

სიხარულს მალავს და არც დარდს“, 

ერთი კიდევ გადახედა მოკრძალებით თამარს და თეატრონის 
დარბაზისკენ გაუხვია. დღეს იქ სვანებს ელოდნენ, მეფემ ბრძანა, 

სვანური სიმღერები მომნატრებია, მომასმენინეთო. 

მომღერლები ვიწრო აივანზე, დარბაზის წინ შეჯგუფულიყვნენ. 

ივანე მხარგრძელი მობრძანდება, –– თითქოს წყნარად თქვა ვი- 
ღაცამ, სინამდვილეში კი მისი ხმა გრგვინვით წავიდა რიონის ნაპი- 

რისაკენ. ივანეს ულვაშებში ჩაეღიმა. სვანები უყვარდა ნაცად სარ- 
დალს. იცოდა, მათი ვეება ბეჭები უქმად როდი დაენახვებოდნენ 

ბრძოლის ველზე მტერს. სადაც ისინი იყვნენ, გამარჯვებაც იქ იყო. 
თვითონაც მათკენ მიუწევდა ბრძოლის დროს გული. დარბაისლუ– 
რად მიესალმა მათ. ოჯახებით მოიკითხა, ჯანი და მარილი უსურვა. 
სვანებმა პატივისცემის ნიშნად თავები მოკრძალებით დახარეს. 

–- თქვენი ხმა მონატრებია ქვეყნის მანათობელს, ამიტომ გიხ– 
„მეთ. 

–– ღმერთმა მისი ხმა ნუ მოუშალოს საქართველოს. ჩვენ სიმღე- 
რას როგორ დავამადლით?! სვანეთში ხომ თამარზე იმღერის ყველა! 

უცებ იფარელი მურზაყანი წისქვილის დოლაბივით შემოტრიალ- 
და. ანაზდად ყველას ჟრუანტელმა დაუარა და მაშინვე სიცილი 

"წასკდათ. მურზაყანსაც ღიმილი მოერია. მხარზე თვალებბრიალა კა– 
პუეტი შემოჯდომოდა და კიპკიპებდა.. 

–- თამარის კაპუეტია, ალბათ ბაზიერებს გამოპარვია. შენი ბეჭი 
მუხის ტოტი თუ ეგონა, –– შესცინა ივანემ. მურზაყანი ბავშვივით 
გაწითლდა. 

–- მე კი შემაშინა, მეგონა. ეშმაკი შემომაჯდა მხარზე–მეთქი! –– 
გამოაჩინა ვეფზეის კბილები, ახლა ენიშნათ მეზობლებს, ხელი ხანჯ- 
ლისტარზე ჰქონდა დადებული. 

–- მართლაც შეშინებია ამ დევივით კაცსო, –– იფიქრა მხარ- 
გრძელმა და მურზაყანს თვალი აარიდა. 

ამ ხორხოცზე, კიბეზე შოთამ შემოდგა ფეხი. ყველა გაილურსა. 
ივანემ სვანების მოკრძალებული სუნთქვით იგრძნო მოსულის 
სიდარბაისლე. შებზედა თუ არა, თვითონაც მიეგება. 

–- თქვენი სიცოცხლე, სიტყვის ჯადოქარო. დღეს ჩვენ სმენას 
დიდი სიამოვნება ელის. 

–- სვანთა სიმღერა ღვთიური სიმღერაა, აბა. ვის არ გაუხარდება 

ლილეს მოსმენა მხედართმთავარო! 
–- როცა ლილეს ვისძენ, ჩემ თავს არ ვეკუთვნი, ასე მგონია 

ყველა წმიდანი ამდგარა, იალბუზზე ხმიადი გაუტეხიათ და ზედაშის 
წინ ქვეყანას ადამიანის სიცოცხლისა და ვაჟკაცობის ჰიმნს უგა- 
ლობენ-მეთქი. 

–- ჭეშმარიტად იქ, მაღალ მთებში არის დაბადებული ეს სიმ– 
ღერა, –- წყნარად თქვა შოთამ და სვანებს მიუბრუნდა. 

–- გამარჯობათ, მეგობრებო, სულს და გულს უხარის თქვენი 
მობრძანება. 

–- თქვენი დანაზვა ჩვენი სახლის საძირკველს ამაგრებს და თა- 
ვანს მაღლა სწევს, შოთა ბატონო! –– თვითონაც წინ წამოდგა იფა–- 
რელი. შოთას თვალები გაუფართოვდა. უხერხულობა რომ დაეძ- 
ლია, თეატრონის დარბახის კარისაკენ გადადგა ნაბიჯი და ხელის 

კვრით შეაღო იგი. უჩვეულო სანახავი გამოჩნდა, –– ოდნავ ამაღლე– 
ბულ ადგილზე, აქეთ და იქით, რკინის გალიებში დედალ-მამალი 
ჯიქი აბრიალებდა თვალებს. სვანები შეიშმუშნენ. შეეტყოთ, ჯიქი 
მათ თვალებს არ ენახათ. 

–- ჩვენ, ალბათ, მათ გვერდით უნდა დავდგეთ და ვიმღეროთ 

ხომ? –– ვერ მოითმინა სათქმელი იფარელმა. 
–- ნუ შიშობ, რკინის გალიაში არიან, თორემ დარბაზშიც რომ 

იყოთ, მაინც ვერსად გაექცევით უხანჯლოდ. 

–- თამარის დაზრდილია, ბოკვერები მოჰგვარეს ინდოეთიდან, – 

თქვა შოთამ და ტკბილისკვერი გაუწოდა ჯიქს. მეორემ ბრდღვინვა 
დაიწყო. 

–- მეორესაც უნდა, –– ისევ გაიღიმა შოთამ და ახლა მასაც მოუ– 
ხია დათაფლული კვერი, მერე სვანებისაკენ შემობრუნდა. 

–- ორივე ბოკვერი ივანე მხარგრძელის საჩუქარია. შეტად გაახა- 
რა თამარი დიდმა სარდალმა. 

–- არ მეგონა, ასე თუ ესიამოვნებოდა, თორემ ინდოეთიდან 
ლომის ბოკვერებს წამოვიყვანდი. 

–- თამარს ვეფხვი და ჯიქი უყვარს. მათი სილამაზე ხიბლავს. 
დია, რომ ლამაზია ვეფხვი. უთვალავ ფერს ითვლის მისი ბეწვი. 
შოთას ახლა ხმაში ნაღველი დაეტყო. მხარგრძელმა ერთი კი შეავ– 
ლო თვალი, მაგრამ სიტყვა არ უთქვამს. 

ცოტა ხნის შემდეგ თეატრონს ხალხი მოაწყდა. გლეხები არ იყე- 
ნენ მოპატიჟებული, მხოლოდ სამეგრელოს მთავარს მოუვიდა შვი- 

დი ძმა ბოდოკიები. თამარის თხოვნით გეგუთში უნდა დასახლებუ- 
ლიყვნენ. თან პატარა და, ვარდიფინა ჩამოეყვანათ. ძმებს („ცალკე 

გამოუყვეს სამოსახლო, სახლის მასალა, წყვილი ხარი, ძროხა და 

ცხენიც უსაჩუქრეს. ხვალ დილითვე უნდა მიეღობათ ეზოები ბო- 
დოკიებს. 

დღეს აქ იყავით, სვანების სიმღერას უსმინეთო, –– უბრძანა და- 
დიანმა. ვარდიფინა დაფეთებული შველის თვალებით იყურებოდა. 

ამდენი თაგადი და აზნაური ჯერ არ ენახა ბავშვს. წერა-კითხვა და– 

დიანის ქალიშვილმა ასწავლა. მის საწოლ ოთახშივე წაიკითხა ორი- 

ვემ „ვეფხისტყაოსანი“, ახლა “ერთი სული ჰქონდა, სანამ დედო- 
ფალს დაინახავდა. არა ნაკლებ კლავდა შოთას ნახვის “სურვილი. 
მისთვის . თამარი ნესტანი იყო. შოთა კი ტარიელი და ავთანდილი 

ერთად. 
დარბაზი თანდათან შეივსო. 
–- ღედოფალი მობრძანდებაო, –– გაისმა უცებ და ხალხი ერთი 

კაცივით წამოდგა, ყველა აღმოსავლეთის კარებს მისჩერებოდა, ის 

კი ჩრდილოეთიდან, აევნიდან შემოვიდა. 
ვარდიფინა თვალს არ აშორებდა დედოფალს, მისი აზრი გა- 

მართლდა. თამარი სწორედ ისეთი იყო, ლამაზი კი არა, თვალთ- 
უნახავი სილამაზის ქალი, წყნარი, დარბაისელი. არა, ის ადამიანს არ 
ჰგავდა, ან-ელოზი იყო გვირგვინმოსილი და ერის წინამძღოლი. 
გვერდით დავით სოსლანი მოჰყვებოდა, უკან მთელი ამალა. დადია- 
ნი ხელმარჯვნივ ახლდა დედოფალს. ვარდიფინას თვალები დაეწ- 
კურა. 
შ –- ნეტავი შოთა თუ არის საღმე? კითხულობდა თავის ფიქრში. 

ყველას შეავლო თვალი, მაგრამ მის ოცნებაში ხორცშესხმულ პოეტს 
ვერავინ მიამგვანა, ალბათ თბილისში დარჩაო, გაიფიქრა და თითქოს 

დაწყნარდა კიდეც. 
სვანებმა სიმღერა წამოიწყეს. ვარდიფინას პირველად ესმოდა: 

ასეთი მაღალი და მოგუგუნე სიმღერა. ჰაი დედასა. სისატურა მაინც 
სხვა იყო მისთეის. ანაზდად სარკმელს გააყოლა თვალი და გაოგნდა, 

ეზოში ორმოცდაათამდე არაბული შავი ცხენი შემორეკეს. ცხენები: 
კი არა ყელმოღერებული ირმები იყვნენ. ახლა ფეხებს არ იკით- 
ხავთ? გეგონებოდათ, კოჭში გადატყდებათო, წვრილი ძარღვები 
ძაფებივით დასჭიმვოდათ მაღალ წვივებზე. ვარდიფინამ ცუდად არ: 
იცოდა ცხენის ფასი. თვალი მოჰკრა თუ არა, სულიც იქეთ გაექც.. 
გულმა რეჩხი უყო, ცხენებთან დადიანის მეჯინიბე ტრიალებდა. ახ- 
ლა გაახსენდა დადიანის ქალწულის ნათქვამი, თამარმა ჩვენი ნაქები- 
მეჯინიბე შორეულ არაბეთში გაგზავნა ცხენების ჩამოსაყვანადო. 
ერთი კი გაიხედ-გამოიხედა და კარებში გაძვრა. 

სასახლეს დასავლეთით მოზრდილი ღობე მიჰყვებოდა. სწორედ- 
იქ მირეკეს ცხენები. ეტყობოდათ, უნდოდათ თამარს საჯინიბოში- 
შეყვანამდე ენახა სახელდახელოდ.



ვარდიფინა ჩიქოვანს მიუახლოვდა. 
–- შემსვი, პატენი კინწი, ასეთი ცხენები ჩემ თვალებს არ უნა- 

ხავს მის დღეშიო, შეეხვეწა. 
ჩიქოვანს სიცილი წასკდა. 
–- შენ კი არა, ძღაბო, მე არ მინახავს, ვისი ხარ გოგო?! მარგა- 

ლი ძღაბი ხარ ხომ?! 
– კი პატენი. ბოდოკია ვარ. დადიამ ჩამომიყვანა. თქვენ გიც- 

·ნობთ. პატარა ქალბატონმა მითხრა თქვენი დასაკარგავში გამგზავ- 
-რება. . 

–- ბიჭოს, შენ რა იცი, ძღაბო, მართლაც დასაკარგავში ვიყავი. 

ამ ცხენებივით შავია იქაური ადამიანები. პირჯვარი ვიწერე პირვე- 
„ლად რომ ვნახე. 

–- „ვეფხისტყაოსანი“ არ წაგიკითხავს? იქ წერია, ზანგები შა- 

ვიაო. ქაჯებიც იმ ფერისაა ალბათ. ცხენზე შემსვამ?! 
– უყურე ამას?! შენ რა იცი, ძღაბო, ზანგებისა და ქაჯების?! 

ცხენზე მაინც ვერ შეგსვამ. მალე დედოფალი გამოვა, მეშინია არ 
დაიწუნოს. 

–- ჰა. არ დაიწუნებს. ასეთი ცხენები დადიანსაც არ ჰყავს. მისანა 

ცხენოსანი კი აქ არავინ იქნება. 
–- მისანა ცხენოსანი აქ კი არა, არაბეთშიც ნაკლებად იქნება. 

„კფხენზე ფოთოლივით დააკვდება. ათი დღე-ღამე რომ იჯირითოს, თუ 

არ უნდა, ნაბდის ყური ბაყვებიდან არ გამოუცურდება. 

–- შემსვი პატენი. ორ ნაბიჯს გავარონიებ და ისევ ჩამოვზტები. 
–- ჰა, არ თქვა ძღაბო, მეორედ, ოდიში კი არაა, გოგო, აქ, თა- 

მარის სასახლეა, მეფეთა მეფის, დედოფალთა დედოფლის! 
–- მეც ვიქნები დედოფალი. საქართველოში არა, თორემ, სხვა- 

გან კი ვიქნები. ასე მითხრა დადიას მოურავის ბიჭმა. შენისანა ლამა– 

რში ქალიშვილი დედოფალი გახდებაო. ყველას გავაქრისტიანებ და 

„გავამეგრელებ. 
ჩიქოვანი ისე ახორხოცდა, რომ ფეხზე ვეღარ დადგა, უნებლიეთ 

ჩაიმუხლა. 
–- ამდენი ქვეყანა მოვიარე და ასეთი გოგო არ მინახავს, –– ამო- 

ღერღა როგორც იქნა. –– მომკალი, გოგო, სიცილით და ის არის. 

–- რას იცინი. ტყვილი გგონია ხომ?! ცოტა დამაცალე, შოთას 

წიგნს სულ ზეპირად ვისწავლი. ჭკუისთვის ის მეყოფა. ბერძნული 

ვიცი. ხუცური ვიცი. მეგრული ხომ ვიცი და ქართულიც კარგად მე– 
ხერხება დედოფალს მეტი რა უნდა?! შემხედე ერთი ლამაზი არ 
ვარ თუ?! 

ჩიქოვანმა უნებლიეთ შეათვალიერა, თორმეტ-ცამეტი წლისა თუ 

იქნებოდა, მაგრამ მის თხილის წნელივით ტანს ვერც ერთი ვაჟკაცი 
ვერ აუვლიდა შეუთვალიერებლად. უმცროს ძმას დადიას ნაჩუქარი 
დარაიას მოსირმული ბამლაყი წაართვა და თავზე არ იშორებდა, 
თვალწარმტაცად ლამაზი ჩანდა. დაკვირვებით ააყოლა თვალი და თა– 
„ვისთვის ჩაილაპარაკა, –– ნამდვილად არა ერთ დედოფალს სჯობი> 
აი ძღაბიო. 

ჩიქოვანს კი დაეჯერებოდა; მიწისპირი ჰქონდა მოვლილი ფეხით. 
–- ცხენზე შემსვამ ხომ?!) –– ჩააცივდა ვარდიფინა და თვალი 

თვალში გაუყარა. 
--- მომშორდი, შვილო, ხომ გითხარი, დედოფალს ველოდები. 

ვარდიფინამ ერთი ისევ გახედა ჩიქოვანს. სიტყვა არ უთხრა, 
ნელა წაიწია ღობისაკენ, სადაც ორი ცხენი ერთმანეთს ყელგადაბ- 
მული ეთამაშებოდა, არც აცია, არც აცხელა, უცებ მოავლო სარს. 
ხელი, ღობეზე შეფრინდა და სანამ ცხენი და ჩიქოვანი რასმეს მოი–- 

ფიქრებდნენ, უკვე არაბულის ზურგზე იყო მოქცეული. უხედნავ 
ცხენს ერთი შეაკანკალა და ყალყზე შედგა. ვარდიფინამ ფაფარში 
ჩაავლო ხელი. ცხენი გვერდიგვერდ წავიდა თვალების ბრიალით. 

ჯერ აქეთ ეცა, მერე იქით, ვარდიფინამ ფერდებში ამოკრა ქუსლე– 
ბი, ცხენი უფრო ათრთოლდა. გაგიჟდა, დაფეთდა, ერთი შეხტა და. 

ჭიშკარს მეაშურა. 
–– მოკლავს ამ ოჯახდაქცეულსო! –– ხმამაღლა იყვირა ჩიქოვანმა. 

ყვირილმა დარბაზამდე მიაღწია და იქ დატრიალდა, ყველა გარეთ- 
გამოვარდა. 

–- ვაიმეო!–-– ერთი კი დაიძახა უმცროსმა ძმამ და აივნიდან ის– 

კუპა. ცხენმა რომ მისკენ გამოქცეული ჩაბალახიანი კაცი დაინახა, 
უფრო გადაირია, ჰაერს შეეპოტინა, მერე ადგილს მოწყდა და ღო- 
ბეს მწერივით გადაევლო. 

თამარმა 'შეკივლა. 

ღობის გადაღმა დიდი მინდორი იწყებოდა. სწორედ იქით მი- 
უშვა ვარდიფინამ არაბული კვიცი. ყელიდან ბაშლაყი შეიხსნა, ტო–· 
ტებმა ჰაერში გაიფრიალეს. მერე ყველამ დაინახა, როგორ მოახვია 

ყელზე ერთი ბოლო და მეორე ცხვირის ნესტოებთან აღვირივით 
შემოასალტა არაბულს. 

–- ძღაბი კი არა ქაჯია. –– ბუტბუტებდა ჩიქოვანი. ექვსი ძმა არ 
განძრეულა. ღიმილით გასცქეროდხენ მხედარს. 

– ტყეში არ შეუხვიოს იმ ოხერმა, –– ჩაილაპარაკა ერთმა და 
დოინჯი შემოირტყა. უმცროსმა ჭიშკარს გადააბიჯა და მინდორზე 

გავიდა. 
ვარდიფინა ცხენს მიაგელვებდა. ქუსლებს დეზებივით სცემდა 

გვერდებზე და ისე მიერეკებოდა. თვალუწვდენი მინდორი უკვე გა- 
დაიარა და თანდათან დაუახლოვდა ძელქვის ტყეს. გვერდით ჩაუ- 
ქროლა ახალ აგებულ პატარა ეკლესიას და ისევ მინდვრისაკენ შე- 
მოაბრუნა ცხენი. მესამედ უვლიდა წრეს, ეტყობოდა, ცხენსაც 
მოეწონა მხედარი. ერთი ისე შესჭიხვინა, თითქოს ეუბნებოდა, მაგ- 

რად იჯექი, არ გადმოვარდეო. უეცრად ვარდიფინამ ეკლესიასთან, 

ძელქვების ძირში მდგარი ჭაბუკი შეამჩნია, იგი გაფართოებული 

თვალებით მიჩერებოდა ქალიშვილს. ასეთი ლამაზი ყმაწვილი ჯერ 
არ ენახა. მეტად ჭაბუკი ჩანდა, თორემ მას რომ ჰყავდა წარმოდ- 
გენილი, სწორედ იმ შოთას ჰგავდა. ტანსაცმელი კი ცოტა ულცნაუ- 
რი ეცვა, ხალათზე სირმები ჰქონდა შემოვლებული, ბაშლაყი მასაც 

მეგრულად ჰქონდა გაკრული. სამი წყრთა ბეჭები უჩანდა. მის სახეს 
რომ შეხედა, ვარდიფინა სიმღერის ხასიათზე დადგა. გალობა მოუნ- 
და, –– სისატურას თქმა მოუნდა. არა, უნდა გაიგოს, ვინ არის, მოუ- 

ლოდნელად მოსწია საღავე გაქანებულ ცხენს და უცებვე წყნარი 
ნაბიჯით შეიყვანა ძელქვებში. ყველა გაოცდა. 

–– არაბულ ცხენებს კეთილშობილი სისხლი აქეთ, კარგ ყმასა და 
მხედარს მაშინვე იგრძნობენო, –- გაიფიქრა ჩიქოვანმა. 

–- სადაური ხარ შენ? –– ჰკითხა ვარდიფინამ ჭაბუკს. ეტყობა, 
ახალგაზრდას გაუკვირდა გოგონას სითამამე, გაოცებით ახედა, სი- 
ტყვა კი არ უთხრა. 

–-– მუნჯი ხარ თუ რატომ არაფერს მეტყვი?! 
–- მუნჯი როდი ვარ, მაგრამ ჩემი ენა ჩემს გონებას ემორჩი- 

ლება, ასე სჯობიან. 

ვარდიფინას ფერმა გადაჰკრა. ეს რომ -სხვას ეთქვა, არაფრად 

ჩააგდებდა. ამ ჭაბუკისაგან კი მეტად ეწყინა. 

–- კარგი ბიჭი მეგონე, შენ კი მლანძღავ, არ გრცხვენია? 

ჭაბუკი შეკრთა. ასეთ რამეს არ ელოდა, თითქოს დაიბნა კიდეც. 
–– რა ვთქვი გასალანძღავი! ვიზუმრე. 
ვარდიფინამ უცებ ისკუპა ცხენიდან და მის წინ დაესო. 
–- იცოდე, შეჯდღომის დროს მიშველე, წეღან ღობიდან შევახტი. 

თქმით კი მითხარი ვინ ხარ, საიდან ხარ?! 

–- გონიოდან ვარ, ლაზი, გვარად გოდუაძე. ხომალდების წაყ– 
ვანას ვსწავლობ. სახელად ვაშლია მქვიან, ვაშლია გოდუაძე. 

–– გეგუთში ხომალდებს რა უნდა, ვაშლია! 

–– სტუმრად ჩამოვედი. ბიძისშვილი მყავს აქ, წმინდა გიორგის ხა- 

ტავს ამ ეკლესიაში, დედოფალმა იხმო. 

–- უთხარი მეც დამხატოს! 
–- ის ხატებს ხატავს და წმიდანებს. დედოფლის დახატვა სურს 

ძალიან. 

–- ჰოდა, მეც მალე გავხდები დედოფალი. ასე მითხრეს მთავ– 
რის სასახლეში. 

–- შენ ვინა ხარ? –– წინ წამოიწია ჭაბუკი. 
–- მე ვინ ვარ და ვარდიფინა ვარ, გვარად ბოდოკია. თამარ დე– 

დოფალმა გეგუთში გვიბრძანა დასახლება რაც შენ გნახე აღარ 
მინდა გეგუთის ეზო-კარი. გონიოში წამოვალ, შენს ახლოს, მეც 
ვისწავლი ხომალდების წაყვანას. 

ვამლიამ გაოცებით შეხედა –- ჭკუაზე არ უნდა იყოსო, –- გაი- 
ფიქრა. ხმამაღლა კი შეეპასუხა: 

–– ქალებს ხომალდზე ვინ აუშვებს, გოგო! 
–- ვითომდა რატომ! განა მე ვერ ვისწავლი ხომალდის წაყვა- 

ნას? 

სწორედ ამ დროს ვარდიფინას უმცროსი ძმა გამოჩნდა. 
– ჩემი ძმა მოდის, იცოდე, არ წაეჩხუბო! 
–- მე ჩხუბი არ მიყვარს, –– გაიღიმა ვაშლიამ, –– ან რას ვერჩი, 

რისთვის უნდა ვეჩხუბოთ ერთმანეთს?! 

–- სად დაიკარგე, ძღაბო, მთელი სასახლე გააგიჟე. ყოველთვის 

შენ უნდა შეგვარცხვინო, დედოფალი გამწყრალია შენზე! 
–– დედოფალს მე რა დავფშავე. ცხენი გავუხედნე. ამისთვის 

ჯილდო მეკუთვნის. მატყვილებ, გამწყრალი ჩიქოვანი იქნება, დე- 
დოფალს გული არადროს არ მოდის თურმე. 

– ასე გგონია. შენს თავქარიანობას ვინ მოითმენს. ჩიქოვანი“ 

მათრახებას გპირდება. 

–- ენა გააჩუმე, ბიჭო! შენ ეს გაიცანი, ხომალდების წამყვანია, 

ვაშლია გოდუაძე. ხომ კარგი ბიჭია? გონიოში მივყვები. იქაუ- 
რია. როგორც კი დედოფალი გავხდები, ზღვების დღა ხომალდების 
სარდლად დავნიშნავ.––ვაშლიამ სიცილი ვერ შეიკავა. ვარდიფინას 

ძმა კი სირცხვილისაგან გაშრა. 

–- თუ ძმა ხარ, სულელი არ გეგონოს, ასეთი უკუღმართი ეწ 
აქვს. ისე კი, რასაც ჩაიფიქრებს, უსათუოდ შეისრულებს. 

–- იღბლიანი ყოფილა, ––- ისევ გაიღიმა ვაშლიამ. 

–- იღბლიანი რომ არ ვიყო შენ შემხვდებოდი?!––გაუცინა ვარ- 
დიფინამ. 

–- წამოდი, გოგო, მთელი სასახლე გელის. 

–- ვაშლია, არ დამივიწყო. მე ყოველთვის მემახსოვრები, უჩე– 
მოდ არ წახვიდე. 

ჭაბუკმა არაფერი უპასუხა. მხოლოდ მის ძმას შეზედა და მხრე– 
ბი აიჩეჩა. ბოდიკიამ ერთი წუთით დას ხელი გაუშვა. 

–- შენ ხომ არ გგონია, მართლა უკან გამოგეკიდება ჩემი დაი– 
კო? ასეთი გოგო დუნიაზე არ არის, იცოდე! 

–-არ იჩხუბოთ! -- გაწყრა ვარდიფინა. –– ვაშლიას კი, ჩემო ძმაო, 

ვერავის დავანებებ. ეს იცოდეს ყველამ. მეტი არაფერი უთქვამას, 

ცხენი კუნძიან ძელქვას მიუახლოვა და თვალის დახამზამებაში ისევ 
ზურგზე მოექცა. 

–– აბა, გავსწიოთ სასახლისაკენ, ბოდოკიას ბიჭო! 
ვაშლია გამტერებული შესცქეროდა ცხენზე ამხედრებულ ქა- 

ლიშვილს. 
– ასეთი გოგო მართლაც არ მინახავს ჩემს სიცოცხლეში, –- 

თავისთვის ჩაიჩურჩულა, –– ასეთი ცოლი -რომ შემხვდებოდეს, ყვე– 
ლა ზღვის ქარიშხალს დავჯაბნი. 

–- ქაჯი ხარ თუ ძღაბი ხარ! –– შემოხვდა ჩიქოვანი ჭიშკართან 
და თან მალულად ცხენს დაუწყო თვალიერება. 

–– მეგრელი კაცი ცხენს როგორ დაუკავებს ცხენის მოყვარულ 
მხედარს! –– იქეთ შეედავა ვარდიფინა ჭარმაგ კაცს. 

–- ეს ცხენი სადედოფლოა, ძღაბო, ჩემი კი არაა. 

–- ჰოდა მეც დედოფალს გავუხედნე. ქალია და ქალის მხედ- 
რობას მიეჩვევა.



"მარმა ყური მოკრა მის ნათქვამს და გაიღიმა. 
–- კარგი ქალი ყოფილხარ, –– შეაგება სიტყვა. –– ცხენოსნობაც 

დიდებული გვაჩვენე. ნამდვილი მხედარი ყოფილბარ. 
ვარდიფინას სახეზე სინათლე გადაეფინა, ძმას მიუბრუნდა. 
–- ხომ გითხარი, ბიჭო, თამარმა გაბრაზება არ იცის-მეთქი. 

–- გააჩუმე ეგ ენა, –– ჩაუჩურჩულა ძმამ. 

ივანე მხარგრძელი და შოთა ერთად ჩავიდნენ კიბეზე. ცხენე- 
სას რემას დაუწყეს თვალიერება. 

–- ყველა უხედარია? –- იკითხა ივანემ. 
– არა ბატონო, ერთი უკვე ბოდოკიას ქალმა დაგვავალა 

დღეს, –– გაეღიმა ჩიქოვანს. 
–- ჩინებული ცხენოსანი ყოფილა, –– ჩაფიქრებით თქვა შოთამ. 
–- შოთა ბატონო, ნამდვილი მეგრელი ძღაბია! უშიშარი და თა– 

მამი. –– ვარდიფინას სიყვითლემ გადაუარა სახეზე. 
–- ბიჭო, შოთა რუსთაველი ეს არის? –- მივარდა ძმას. 

–- მე რა ვიცი, ძღაბო' –– თავი გააქნია ბიჭმა, მაგრამ შოთას 

თვალი ვერ მოაშორა. 
ვარდიფინა ახლა ჩიქოვანს მივარდა. 
–- შენი ჭირიმე, პატენი, ნამდვილად მითხარი, ეს კაცი შოთა 

რუსთაველია? 

–- შოთაა, აბა, ვინ გეგონა. 

– ღმერთო, მიშველე! –– ბალახებში ჩაჯდა აკანკალებული 
გოგო. 

–- რა იყო, ძღაბო, ფერი რამ დაგიკარგა? 

–- მართალი მითხარი, პატენი, ამან დაწერა „ვეფხისტყაოსანი“? 

–- აბა, ვინ დაწერა, ძღაბო, რას გევხარ, რამ შეგიშალა სახე? 

–- მე რომ მეგონა, ისეთი არ ყოფილა, 
თამარს ერთი სიტყვაც არ გამოჰპარვია. 
–- როგორი გეგონა, ქალწულო?! -–– ჰკითხა ვარდიფინას, 
– წმიდა გიორგივით კაცი მეგონა დედოფალო, მე უბედურს, 

ის კი ჩვეულებრივი ყოფილა'– უპასუხა და თვალებიდან კურცხლე- 

ბი გადმოსცვივდა. 
შოთა ჯერ იღიმებოდა, მერე მოიღუშა. 

– უბედური რად ხარ, ქალწულო, მოდი, გემთხვიო, ჩემო 

დაიკო, ჯერ პატარა ბარ. ხანში რომ შეხვალ, უფრო ჩახვდები სოთ- 
ლის იდუმალებას. 

ვარდიფინამ თვალები მოიწმინდა, თამარს მოკრძალებით შეხედა 

და თავისთვის წყნარად ჩაილაპარაკა, –– დედოფალი კე ისეთივეა, 
როგორიც სიზმარში მინახავსო. 

–-– მართალია, –– დედოფალი სულ სხვაა, –– მტკიცედ თქვა შო- 
თამ, –– რა კარგი ხარ, რომ ქვეყნის სათქბელი თქვი. ნეტავი შენ 

ძმებს, ასეთი იდუმალთმხედველი დაი რომ ჰყოლიხარ. 

–– დღეიდან სასახლეზს იცხოვრებ, –– ღიმილით უთხრა თამარმა. 
– ღმერთო მოპკალი! –– წამოიკივლა ვარდიფინამ, –– სასახლე- 

ში მე რა მინდა?! ჩემი შემხედვარე, დიდ დედოფალს გულა შე–- 

მოეყრება. ჩემი უმცროსი ძმის გარდა კაცისშვილი ვერ მგუობს. 

–- ჭკვიანი ქალი ჩანხარ. შეეჩვევი და გაგიხარდება. სწავლით 
კი ბევრი უნდა ისწავლო 

–– ყველაფერი ვიცი, დედოფალო, ბერძნული ვიცი, ჩვენმა 
მღვდელმა ხუცურიც მასწავლა. მეგრული ხომ ვიცი და ვიცი. მხედ- 
რული ყველას მირჩევნია. სწავლა ჩემ ძმებს უნდათ. მეგრულის 
გარდა არაფერი იციან. 

–- ძმებიც ისწავლიან, –– ისევ გაეღიმა დედოფალს. 
ამ დროს აივანზე სახლთუხუცესი გამოვიდა. მოკრძალებით მიუ- 

ახლოვდა თამარს და წყნარად რაღაც მოახსენა. თამარი ოდნავ გა– 
ფითრდა, ცოტა ხანი ჩაფიქრებული იყო, მერე დავითს და ივანეს 

მიუბრუნდა. 

– დარბაზის ერნი შეყარეთ, მტერს პასუხი უნდა გავცეთ. 
–- უი ჩემ დღეს, კიდევ ჩხუბი იქნება?! –– ცრემლნარევი ხმით 

ჩაილაპარაკა ვარდიფინამ. 

სხვას არავის გაუღია ხმა. თავდაზრილი გაჰყვნენ დედოფალს და 
მის ამალას. 

გეგუთის წმიდა გიორგის ეკლესია ცამდე აწვდილ ძელქვების 
ტყეში იყო ჩადგმული. პატარა ეკლესია ლამაზად მოეხატათ. ჭაბუ- 
კი-მხატვარი ახლა წმიდა გიორგის ხატავდა. ვეშაპი შავი უნდა ყო- 

ფილიყო და მის მოქნეულ კუდს ყალმით ჭარბად უსვამდა შავ სა- 
ღებავს. 

–- ვეშაპი გინახავს? –- მესამედ ეკითხებოდა ვაშლია ბიძა- 
შვილს. 

–– დახატული მინახავს, ისე არა. 

–- მე კი მინახავს. დიდ ზღვაში ვნახე; ზურგიდან წყალი ისე ამო– 
ქუხს, გეგონება ცას შესწვდებაო. 

–- არ შემოგიტიათ? ადამიანებს ერჩისო? 
– ჩვენი გემის შეეშინდა. ზღვა ააღელვა, ისე გულმოსული 

გაიქცა. 
–- შენ გული მაგარი გაქვს, მე ზღვის მეშინია. 

–– ზღვა არაა საშიში, ამ ვეშაპს კი რომ ვუყურებ, ტანში მბურ- 
ძგლავს. 

–- კარგია გეგუთი, მაგრამ სახლში წასვლამდე ერთი სული 

მაქვს. 

–- მე კი სამიდღემჩიოდ მინდა აქ დავრჩე. 
–– "ვითომდა რა უნდა გააკეთო, ვაშლია, აქ? 
–- იმ გოგონამ მომკლა. მისი ნახვის შემდეგ ძილი არ მეკარება. 
–– ეტყობა დამთხვეულია. 

– ჭკუით დამთხვეულია, მაგრამ სახით, რომ ნახო, ანგელოზი 
გეგონება. 

–- ასეთი ანგელოზები ჯოჯოხეთში უფრო სახლობენ, ბიძა- 
შვილო! 

–– ერთი შენ გენახა, ასე არ იტყოდი. 
–- შეგყვარებია და ეგ არის. 
–- ჰო, ალბათ, შემიყვარდა. სულ მელანდება ძილშიაც და ცხად- 

შიც. 

–– ძილში რა ეშმაკად გინდა, ვაშლია, გოგო, ჰა! 
–- ნუ ხუმრობ, წასვლამდე თუ არ ვნახე, გული გამისკდება. 
–– მე კი არავინ მომივიდა თვალში. მხოლოდ ანგელოზები მიღი- 

მიან, როცა ვხატავ. 

–- ანგელოზი შეგყვარებია. ეს არის სვანები მომიყვნენ –– ნადი– 
რობის ქალღმერთი ჰყოლიათ, ჭაბუკს შეიყვარებს და არ გამო- 
უშვებს თურმე ყიხულეთიდან. 

– ჰოდა მეც მიტომ ვერ ვშორდები ამ ეკლესიებს. სულ მინდა 
ანგელოზები ვიატო. 

–- ახლა წმიდა გიორგის რომ ხატავ? 

–- წმიდა გიორგიც ანგელოზია. მხოლოდ მამაკაცია, ვაჟკაცი 
იყო, ვეშაპი დაამარცხა, მთელი სოფლის ლამაზი ქალები დაიხსნა 

დაღუპვისაგან, ამიტომ ვხატავ. 
–- მეც მინდა ვარდიფინა გადავარჩინო. მას უჩემოდ სიცოცხლე 

არ შეუძლია, მე უნდა წავიყვანო. 
გ კა შენ სულ ზღვაზე დაცურავ და ქალი სად გინდა წაიყვანო, 

იქო! 
– ჯერ გონიოში მივიყვან, როცა გემის უფროსი გავხდები, მა- 

შინ თან წავიყვან. იცი, როგორი გულადია? არაფრის არ ეშინია. 
–-_ ზღვაზე შეეშინღება. 
–- არ შეეშინდება. 

–- გაიხედე, ვიღაც ცხენს მოაგელვებს აქეთ. 
–– მისი ძმაა, იცოდე არაფერი წამოგცდეს. 
–- მე ენა პირში მაქვს, გარეთ კი არა. 
–- კარგი ვაჟკაცი ჩანს, ძელქვებში გადმოუხვია, 
––- რატომ მოდის! ნუთუ ავადაა ვარდიფინა! 
ცხენოსანმა ეკლესიის ეზოში შემოაგელვა ცხენი. 
–– გამარჯობათ თქვენი, –– შემოსძახა შორიდან. 
–- გაგიმარჯოს. –– მიესალმნენ ბიძაშვილები. 
–- ვაშლია გოდუაძე რომელია? 
–– მე ვარ, რამ შეგაწუხათ? 

ძუკუმ ელვასავით მიახათა თვალები. კარგა ხანს ჩუმად ათვალიე– 
რა. მერე თავისთვის ჩაილაპარაკა: 

– ცუდი ჭაბუკი არ ჩანხარ. შე და შენ ან მოსისხლე მტრები 
ვიქნებით, ან უღალატო ძმები. შენ რომელი გირჩევნია? 

ვაშლიამ ფეხი 'შეინაცვლა. 
–- ერთსაც და მეორესაც მიზეზი უნდა. შენ ჯერ არც ერთის მი- 

ზეზი არ მოგიცია. 
–– ვარდიფინამ მითხრა, ვაშლიას უძმეო. ის ისეთი მაკვარანცხი 

გოგოა, შენში სიკეთე რომ არ შეენიშნა, ამას არ მეტყოდა. 
ვაშლიამ მხრები აიჩეჩა. ძუკუს ფერმა გადაჰკრა. 

–-– ვარდიფინა ჯერ ბავშვია, მაგრამ ის რომ იტყვის, მოწმენდილ 

ცაზე მეხი გავარდება. ტყვილი მის დღეში არ წამოცდენია. 

–– სხვა რა გითხრა ვარდიფინამ? 
–- ვაშლია გოდუაძე, ბოდოკიებთან თამაში წმიდა გიორგის არ 

გაუბედნია იცოდე. 
–- სათამაშო რა მაქვს. ვარდიფინა მიყვარს, თუმცა ჯერ ბავშვი 

კძა. 
–- თქვი, შე კაი კაცო! ორ-სამ წელიწადს კი არა, ტრფიალი კაცი 

ას წელს მოიცდის. 
–- მეკი მოვიცდი, ის თუ მომიცდის. 
–- ახლა ძმა ხარ ჩემი. მისი თავდები მე ვიქნები. არც მე ვიზამ 

მის გარდუალს და არც ის იზამს ჩემს უკითხავად რამეს. 
–- ჩემი ბიძაშვილის ბედი შენს ხელში ყოფილა და ეს არის, –– 

წამოიძახა მხატვარმა ანაზდად. 

–- ჩვენ შვიდი ძმა ვართ. შვიდივეს ბედი ვაშლიას უნდა ჩავაბა– 
როთ. ვარდიფინა ჩვენი მზეც არის და მთვარეც, უმისოდ ღმერთმა 

ნუ გვაცოცხლოს. 
–- მანახეთ ერთი. –– შეეხვეწა მხატვარი ძუკუს. 
–- ორი დღეა ავად არის. დღეს დაგვიძახა და ვაშლიას ამბავი 

გვითხრა. მეც ამიტომ გამოვიქეცი აქეთ. 
–- ვაიმე უბედურს! –– წამოიყვირა ვაშლიამ, –– რაღა მეშველე- 

ბა აწი? 

–- წამოდი, შენი თვალით ნახე, გაუხარდება! 
–– დედოფლის მესირცხვილება. 

–– დედოფალს ვინ გააგებინებს. ვიჩუმათოთ. 
–-_ შენ ხომ არ წამოხვალ? –– შეეკითხა ბიძაშვილს ვაშლია: 
–- მე მინდა ვნახო, თორემ შენ ქე ნახე და ის არის. 

ჯვრის მონასტერში მას არავინ ელოდ. როცა გაიგეს ვინ იყო. 

გაოცდნენ. 
ღრმად მოხუცი შოთა ·რუსთაველი იერუსალიმში ჩამოსულიყო. 

–- პიიტიკოს კაცს ნეტავი რა ცოდვა დაედო ამსიმძიმე, ამხელა 
გზა რომ გამოუვლია?! –– კითხულობდნენ ბერები. 

–- მასზე ცოდვილი ქვეყნად ადამიანი არ დაიბადება. „ვეფხის– 

ტყაოსნის" ყოველი პწკარი ცოდვით არ არის სავსე? 
–- ვითომდა რათაო?! 

–- მკრეხელობაა, ღვთის უარყოფაა თავიდან ბოლომდე. 
–- სიბრძნით და მუსიკობით არის სავსე, ღვთის უარყოფა მე იქ 

ვერ ვნახე! ' · 
–- თვითონ ნახა ალბათ და მიტომ მოაშურა წმიდა ჯვარს. თუ' 

აპატია უფალმა ჩვენმა, ბედნიერი ყოფილა. 
–-– ტაძრის გამშვენიერება განუზრახავს, მოხატვა და გამდიდრე- 

ბა შესამკობელით. 

–– კათალიკოსის ნებაცაა უთუოდ. 

– დიღი თამარის სიცოცხლეში ძლიერნი ვიყავით. ახლა ურ-. 
ჯულოებიც მოგვეძალნენ და ბერძნებიც გვექიშპებიან. 

–- შოთას ჩამოსვლა განაახლებს ქართველთა ამ ხატსაყუდელს. 
–- ჭეშმარიტად დიდია მისი განზრახვა. იერუსალიმი ქრისტიან- 

თა სასულისთქმო ადგილია. 
–- ღმერთმა უშველოს, ერის კაცი იყო. უკვდავება დაიმკვიდრა 

ერსა შინა, აქ კი, ჯვრის წმიდა ტაძარში, იმქვეყნიერ შვებას მოი- 

პოვებს ალბათ. 
–- მეეჭვება, ამისათვის იყოს ჩამოსული. იქნება, ქართლის გა- 

მაგრება და განმტკიცება ჩვენი საყუდელიდან ისურვა დიდმა შო- 
თამ?! · 

–- ვინ იცის, რას ფიქრობს ღვთის ტოლი ბრძენი?! 

–- ცას ვარსკვლავი არ დააკლდება, ასეთ ადამიანს –– ფიქრი და 
ზრახვა კეთილი. 

–- ჩვენ მისი კეთილისმსურველნი ეართ. მის ახლოს ყოფნა ძა–- 
ლასა და ღონეს გვმატებს უბრალო მოკვდავთ. 

–- ვითომ მარტო მობრძანდა ქართლიდან საუნჯე კაცი? 
–- არა, ორი მხლებელი მოჰყოლია, მოუცილებიათ და უკან გა- 

ბრუნებულან. 
–- ვინ იყვნენ „ნეტავ? 

– ერთი ამირბარი ყოფილა, მეორე ამირბარისავე ცოლისძმა. 

როგორც ამბობენ, ტაძრის მომხატავი უნდა ჩამოუყვანონ საქართ- 

ველოდან. 
–- ძალიან იჩქარის რუსთაველი. ეტყობა, მოახლოებული განგე– 

ბის ეშინია. 

–- ამბობენ, შიში არ იცისო, სინამდვილეს ეკრძალვის ალბათ. 
ამ საუბარში იყვნენ ჯვრის მოხასტრის ბერები, როცა შოთა, თა»- 

ვის სენაკში ბის ტახტზე წამოწოლილი, ფიქრს მისცემოდა. მხო- 
ლოდ ჭილობი ეფინა ნაჯახით ბლაგვად ნათალ თბზელის ფიცარს. 

რა არ იხილა თავისი ცხოვრების მანძელზე, სად არ იარა?! ბოლოს 
მაინც ბერობის გზას მიენდო ამქვეყნიდან უშფოთველად გასაშო- 
რებლად! განა არ ერჩია ვარძიის ქვაბებში დაყუდებულიყო, –– მამა- 
პაპის საფლავთა ახლოს?! არა, არ ჯობდა. იქ ისევ აპუშფოთებდა 
სულს მამულის ბედი, ახლა ხომ აღარ იყო თამარი?! ქართლის ხმა- 
ლი მოიღალა, პატრონი დაუსუსტდა. ისე ვეღარ ელავს და ჭრის. 
ქვეყანას კი მხოლოდ და მბოლოდ პატრონი აღამაღლებს და განამ- 
დიდრებს. სუსტი და ცუდი წინამძღოლი ერის დოვლათს დასცემს, 

დააკნინებს, ძალ-ღონეს წაართმევს, დააჩაჩანაკებს. ასე ყოფილა და 
ასე იქნება. მე უბედურს რა შემეძლო, მარტო გონიერებას რა შეუძ- 
ლია ამქვეყნად?! არაფერი! მონა ვიყავ და მონადვე მივდივარ ამა 
ქვეყნიდან. მწამდა თამარი, მისი სიტურფე და მისი მაღალი გო- 
ნიერება. ის წავიდა სურვილდაუწყურებელი. ბევრი რამ შეძლო და 

მაინც გეულნაკლული განშორდა თავის ქვეყანას. წავიდა სულნათე- 
ლი და ჩეენც დავძაბუნდით, სხვა ჰაერმა დაბერა, ცხოვრების სხვა 
ტალღები შემოახეთქა ჩვენს ხომალდს. დიდ დავითთან ერთად თა- 
მარი უდარებელი პატრონი პყავდა საქართველოს. ისეთები ასში 
ერთე თუ გამოერევა ქვეყნის მმართველთა 'მორის. მან ჩაუდგა უძ- 
ლეველოზის ღონე ჩემ მამულა. მან გასტყორცნა მიაი სახელი და 
დიდება ამ მიწის კიდით-კიღე. მისი სახელი შიშის ზარს სცემდა სამ– 
შობლოს მტრებს, „იმედს აძლევდა მეგობარსა და მოყვარეს: ახლა 

აღზევებული აღმოსავლეთი წალეკვას უქადის მიწის პირს. ვინ შეს- 
ძლებს მის მოთრგუნვას? ძეხორციელე ვერ შეაკავებს მათ გრიგა– 
ლისებურ ლტოლვას. ბნელეთი უახლოვდება ჩემს მიწა-წყალს. ახლა 
უნდა ძლიერი ხელმწიფე ჩემს ხალხსა, გონიერი, შორსგამპჭვრეტი და 

სამხედრო საქმეში დიდად გაწვრთნილი. 

ამ ფიქრშე იყო შოთა, როცა სენაკის კარი მოკრძალებით შეაღო 

ჭაბუკმა» მსახურმა. 
–– წინამძღვარმა შემოგითვალათ, მალე გეახლებითო. 

– კრძალვით დაველოდები მის მობრძანებას, შენ ვინა ხარ, 

“შვილო ჩემო, ს:-დან ხარ? 

–- მე. დიდო ბრძენო, გონიოდან ვარ, ათაბაგის ყმა გახლავართ. 
წიგნებს ვწერ. 

–- განგება შეგეწიო:, დიდი საქმისთვის მოგიკიდნია ხელი. ჯერ 
თუ რამე გიწერია ყრმაკაცს?! 

–- სახარებანი დამიწერია წინამძღვრის ბრძანებით, თქვენი 
თსზულებაც მინდოდა. მაგრამ... –– ენა დაება ჭაბუკს. გაჩერდა, 
ფერიც დაკარგა. 

–- შეგეშინდა თუ ნება არ მოგცეს? –– თითქოს გაეღიმა შოთას. 

თვალებში კი უნებლიე წყენა ჩაუდგა. 

–- არ შემშინებია, მაგრამ ტყავი არ მეყო. წინამძღვარს კი ვერ 

გავუბედე. 
–-– შენ თუ წაგიკითხავს? 
–- ზეპირად ვიცი. გონიოში ყველამ ისწავლა თუმცა წერა- 

კითხვა ბევრმა როდი იცოდა?! 

–- ჩემი მოსვლის ჟამს თქვენ აქ იყავით? 
–- აქ ვიყავი. ორი მხლებელი მოგყვათ. 
–- ისინი გამოჩენილი ადამიანები არიან. ერთი ამირბარია, მეო– 

რე უბადლო მეომარი. ამირბარი გონიოდანაა, თქვენებურია. 
– ჩემებურია? ნუთუ ვაშლია გოდუაძე გახლდათ, შოთავ ბა- 

ტონო! ' 
–- სწორედ ის იყო, შვილო. დღედღეზე ისევ ველი. ტაძრის მომ- 

ხატავი უნდა მომიყვანონ. ჯვარი შელანძღულა, ხელახლა უნდა გა- 
გამშვენეეროთ. 

–- თამარის შემდეგ ხარჯი არ მოგვსვლია საქართველოდან, აბა, 
თვითონ რა უნდა იღონოს წინამძღვარმა? 

–- თუ არ დაიგვიანეს, სხვაც ბევრი რამ უნდა ჩამოიტანონ. 
–- რახან შეგპირდნენ, სიტყვას არ გატეხენ. ვაშლიას მეუღლეს 

უქებენ,.–- ბრძენი და ლამაზი ქალიაო. 

–- ახლა ისიც ხანში შევიდა. თოთხმეტი შვილის დედაა, ძალზე 
ლამაზი კი იყო. თამარსაც მოსწონდა. 

–- მამაჩემისაგან გამიგონია, თვითონაც მართავდა თურმე ზო- 
მალდს. 

–- კი, ნამდვილად მართავდა. ფიცხელ ომებშიაც ყოფილა. ვაჟ- 

კაცებზე ნაკლებ არ უბრძოლია. ვაშლიას რომ თან მოჰყვება, ისიც 
გონიოდანაა. 

–– მომხატველია? 
«––- დიდი მხატვარია. თამარს უყვარდა მისი ნიჭიერებით. 
–- აბა, თქვენს სურათს დახატავს. „ვეფხისტყაოსანს« მე გადავ– 

წერ, მან თქვენი სახე დახატოს. 

–- წიგნი თან არ მაქვს –– ისე ძნელია. 
– სულ ზეპირად ვიცი. თუ შემეშალა, გამისწორე, შოთა, ბა– 

ტონო. 

–- გაიხედე, ვიღაც მოდის, შვილო. 
–- წინამძღვარია, თქვენთან მობრძანდება. 

–- მე მხოლოდ ასოებს ვხატავ, შენ კი --– ადამიანის სახეებს. 
–-- მეტად ზუსტია შენი ხაზი, დიდი ნიჭი გაქვს. 
–- საღებავის კი არაფერი ვიცი. მხოლოდ ოთხ) ფერს ვარჩევ: 

შავს, თეთრს, წითელს და ლურჯს. მწვანე რომ მწვანეა, ისიც მერევა 
ლურჯ ფერში. 

–- მე ფერები მიყვარს. უიმათოდ ცხოვრება არ შემიძლია. გახ- 
სოვს, გონიო, ზღვის პირი?! დილით თუ დაღამების ჟამს, რამდენი 

ფერი ღვივის იმ დალოცვილში. სიმღერა მოგინდება, გალობა მო– 

გეწყურვილება. 
–- ნუ გამახსენებ, თუ ძმა ხარ. რამდენი ხანია მენატრება მისი 

ველ-მინდორი, მისი ციხის გოდოლებზე პოტინი. 
–- არა, ჯერ ვერ წავალთ. ხატების წერას რომ მოვათავებ, წინა– 

მძღვარს ვთხოვოთ, დროებით გამოგიშვებს. 
–– ვაშლია არ ჩამოვა აწი?! 

--- ვინ იცის, რა ამბავია საქართველოში. ახლა შოთაც ძალზე 
მოტყდა, გუშინ სენაკიდან გარეთ ვერ გამოვიდა. უცებ მოითენთა, 
ეტყობა, ამ წელს ვერ გადაიტანს, 

–-– ქართლში წასვლა არ სურს. ვარდიფინაც გაიხსენა. მოიგონა, 
„ვეფხისტყაოსანი“ შორეული ზღვაოსნობის ჟამს თავისი ხელით 
რომ გადაწერა. თამარს უყვარდა თურმე ძალიან. 

–- ვარდიფინა სხვა ქალი ყოფილა. თამარის აღზრდილი სხვა- 
წაირი არც შეიძლება ყოფილიყო. 

– განა რუსუდან დედოფალი თამარის აღზრდილი არ არის? 
–- ვარდიფინა წმიდანია. ცხრა ვაჟი და ხუთი ქალი გაუზრდია. 

კარგი საქმეა. ისეთი ქალ–ვაჟები მტერსაც შეენატრება. ამბობენ, 

დედის ხათრიც დიდი აქვთო. 
–- ალბათ ამიტომ უყვარს შოთას. ვის არ ეყვარება ასეთი ქარ- 

თველი ქალი. 

–- ყველაზე მეტად ის უხარია ვარდიფინას, შოთამ რომ თქვა 
ლეკვი ლომისა სწორია, ძუ იჟოს თუნდა ხვადიაო. მეც ვაჟკაცე- 

ბის სწორი ვარ. ასეთი რამ სხვას ჯერ არავის უთქვამს მიწის პირ- 
ზეო. 

–– ქმარი ძლიერ ყვარებია. 
–- ბევრჯერ თავი გაუწირავს მისთვის. ერთხელ, ფიცხელ ომში 

მძიმედ დაჭრეს ვაშლია. თერთმეტი ისარი გაუყარეს გულ-მკერდში. 

უთვალავ დაჭრილთა და მოკლულთა შორის თვალმოუხუჭავად ეძია 
სამი დღე-ღამე. იპოვა, უმკურნალა და ფეხზე დააყენა. როცა კით- 

ხეს, რომ მომკვდარიყო რას იზამდიო? უპასუხა: არაფერს არ ვიზამ- 
დი, გვერდით მივუწვებოდი, მასთან ერთად დავიმარხებოდიო! 

–- ვაშლიასაც ძალზე უყვარს თურმე. 
–- რა დღესაც მას ვერ ნახავს, იმ დღეს მზე მისთვის აღარ ანა- 

თებს. 

–- აი, ბედნიერები ისინი ყოფილან. 
–- კი, ბედნიერები არიან. ვაშლია ალბათ მალე ჩამოვა, შოთას 

ასე მარტო არ მიატოვებს; ახლა ბოდოკიები?! 
<- ესენი ვინ არიან? 

–-– ვარდიფინას ძმები. გლეზკაცები, ოდესღაც გეგუთში დაასახ– 
ლეს თამარის ბრძანებით. ყოველი მათგანი თითო ლომია. მუჭს რომ 
გაშლიან, მათ ხელის გულზე ლელობურთს ითამაშებს ერთი სო- 

ფელი. მიწა უყვართ, შრომის ხალხია. შოთაზე მზე ამოსდით. 
–- ალბათ, უზომოდ უყვართ ერთადერთი და. 

–- ერთი ჰყოლიათ და ისიც ერთი ქვეყნის ფასია. ეყვარებათ, 
აბა, რა იქნება. 

–- ხედავ, შოთას სენაკის კარი გაიღო, ერთი წავიდეთ, ვნახოთ 

მეფეთა სწორი. 

–– წავიდეთ, მგონი სტუმრები მოსულან კიდეც. 

–– აქედან არავინ ჩანს. 

–- ნაბადია კართან მიყუდებული. ეტყობა, ჩვენებურია. 
ორივენი ზემო სენაკებისაკენ გაემართნენ. მზე ჩადიოდა. მისი 

სხივები მონასტერს ისე შემოხვეოდა, თითქოს ქვეყნის ს დატოვება 
ენანებაო. აქედან კარგად მოჩანდა გეთსიმანიის ბაღიც. ზეთის- 

ხილის რტოები მზეზე ისე ირხეოდნენ, გეგონებოდათ სხივებს იზვე- 
ვენ ტანზეო. 

სენაკის წინ მართლაც ნაბადი იყო მიყუდებული. კარის 
ზღურბლს მათი ლანდი დაეცა. 

–- ვინა ხართ, მოგვეშველეთ, –– მოესმათ შიგნიდან უცნობის 
ხმა. სენაკში შეცვივდნენ და უცებ მეხდაკრულივით გაშეშდნენ. 
შოთა სკამ-ლოგინზე იწვა, თვალები დაეხუჭა, მიცვალებულს ჰგავ- 
და. თავთით არქიმანდრიტი უჯდა, იქვე უცნობი ვაჟკაცი იდგა. 

–- ნუთუ ავად არის –– წამოცდა ერთს. ' 
არქემანღრიტმა თვალით ანიშნა, გაჩუმდითო. 

შოთამ ამ ხმაზე თვალები გაახილა. ორივეს შეხედა და გაიღიმა. 
–- აკი ვაშლია მოდისო?! –– ჰკითხა ვიღაცას მოხუცის მიმქრალი 

ხმით. 
–– სულ მალე აქ გაჩნდებიან, მე წინ გამომიშვეს.––უპასუხა უც- 

ნობმა ჭაბუკმა. 

–- ვითომ მომისწრებენ? 
–- საცაა მოატანენ, –-– მტკიცედ თქვა უცნობმა და მონასტრის 

მძიმე ხის კარს გახედა. მართლაც, ვიღაცამ ჭიშკრის ზარს ჩამოჰკრა. 
წყნარად აღუღუნდა პატარა ზარი. მერე კარის ჭრიალს ცხენების 
თქარა-თქური მოჰყვა. 

–- ნუთუ მოვიდნენ? ––- ისევ წყნარად იკითხა შოთამ. 
_–_ უთუოდ ისინი არიან, 

მონასტრის დიდი ეკლესიის წინ სამი ცხენოსანი გამოჩნდა. ძალ- 
ზე დაღლილები ჩანდნენ. ტანსაცმელი სულ დამტვერილი ჰქონდათ. 

მოაღწიეს თუ არა კარიბჭეს, ჩამოქვეითდნენ და ფეხით წამოვიდ- 
ნენ. ჭაბუკი წინ შეეგება. 

–– დაიგგიანეთ, –– უჩურჩულა მოსულებს. 

სამივეს მუხლი მოეკვეთა, ერთ ადგილას გაიყინენ. 

–- კიდევ კარგი, ცოცხალს რომ მოუსწარით, საღამომდე შეიძ- 
ლება ვერც კი მიაწიოს. სულ თქვენ სახელს ახსენებდა, ამირბა- 

რო, წუხს. –– ეტყობა, გრძნობს სიკვდილის სიახლოვეს და შენს 
მოსვლას ელოდება. 

ვაშლიას ხმა არ ამოუღია, სენაკისაკენ წავიდნენ. 

ფების ხმა გაიგონა თუ არა, შოთა ისევ გამოფხიზლდა, შემოსუ- 
ლებს მიაჩერდა და გაიღიმა. საამო იყო მისი ღიმილი, ნათელი და 
ბედნიერი. 

–– ვარდიფინა ხომ კარგადაა, ჩემი ნანთლულები როგორ არიან? 
მოსულთაგან ყველაზე ახალგაზრდა შოთას ფეხებთან ჩაემხო. 
–- აქა ვარ, ნათლია ბატონო, შენთან. დედამ კოცნით მოგიკით- 

ხა, –– ჩაილუღლუღა ცრემლმორეულმა. 

შოთა შეკრთა. ოდნავ წამოიწია. დააჩერდა და იცნო. 
– ამ სიშორეს არც უნდა წამოსულიყავი, შვილო. თუმცა... –– 

თუმცა მე მეტად მასიამოვნე. ბედნიერი იყავ შენ ხალხთან ერთად. –– 

ისევ მილულა თვალები. ეტყობა, დაიღალა, მოითენთა. სუნთქვას 
მოუხშირა. მერე ანაზდად ღონე მოიკრიბა, წამოიწია. 

–- არ დამიმალოთ, რას იქს მამული ჩვენი. ვაითუ მტერთა სანა- 
ვარდოდ იქცა ქართლის მიწა-წყალი?! 

ამირბარს და მის მხლებლებს თვალები აუგიზგიზდათ. 
–- მამულს რა უჭირს. ვაი, რომ თქვენ ბრძანდებით სუსტად. 

წაყვანა გვინდოდა თქვენი, ვარდიფინამ გვიბრძანა, –– ვარძია ელის 
თავის შვილსა და მამასო. –– მოკრძალებით უპასუხა ვაშლიამ. 

–– გვიანღაა. მე თვითონ განვაგე ბედი ჩემი ასეთი ბოლო წუთი- 
სათვის, ამ ტაძარში ქართული სურნელოვანი ზედაში და მირონი 
იშოვნება. 

ვარდიფინას ვაჟი, შოთას ნათლული დემნა-ჭაბუკი წინ წა- 

მოდგა. 

–- ჩვენო ნათლია, დედამ ეს ყუთი მოგართვათ,–მოხუცი წელში 
გაიმართა, ყუთს ხელის კანკალით ახადა თავი. შიგ წიგნად შეკრული 

„ვეფხისტყაოსანი“ იდო. 

–– თამარისეული ჩემი წიგნი, –– ჩაიჩურჩულა, –- გადახსნა და 

ალმური მოედო, თამარის ხელწერა იცნო. ამ წიგნს ვარდიფინას 
უტოვებდა, როგორც უძვირფასეს განძს ძვირფასთა შორის. 

მიიხედ-მოიხედა, თითქოს შველას სთხოვდა ყველას. მერე ისევ 
მიეყრდნო სასთუმალს. ღონე გამოელია. თვალი არ გაუხელია, ისე 
ჩაილაპარაკა: 

–- როცა წმიდა მამების სახეებს დაასრულებ, მე, მონა-მოწაფე 
მუხლმოდრეკით მიმაზატე .მათ ფერბთით. თვალები თქვენ დამისუ- 
ჭეთ, გონიოდან ხართ. ბედნიერ კაცს ყოველთვის ახლობელი დაუ- 
ხუჭავს თვალებს. თქვენზე ახლობელი ვინ მყავს ახლა მე?! იბედნიე– 
რეთ, როცა იქ ჩახვალთ, ჩემს მიწას ემთხვიეთ. დამილოცნია მართა- 
ლი გულით მისი ველ-მინდორი, მისი ბაღ-ვენახი, მისი მიწა-წყალი. 

ყველამ დაინახა, როგორ გადმოვარდა დიდ მოხუცს ორი კურ- 

ცხალი და სასთუმალს დაეცა. 

